
(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᒪᓕᒐᓕᕆᔨ 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᐊᖓᔪᖅᑳᖅ ᔭᐃᒥᓯ ᐋᕆᐊᒃ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᔨᑦᑎᖅᑎᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᐊᖓᔪᖅᑳᖅ ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 23, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ 

ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ 

ᑐᑐ. 

 

>>ᑲᑎᒪᓂᖅ ᐱᒋᐊᖅᑐᖅ 13:35-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑎ. ᐱᒋᐊᓚᐅᖏᓐᓂᑦᑎᓐᓂ ᑖᓐᓇ 

ᒥᔅᑕ ᑰᓕ ᑐᒃᓯᐊᑎᑦᓯᓚᐅᕐᓕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 113 - 3(3): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒎᕈᓐᓃᖅᑐᖅ) ᐅᖃᕈᒪᔪᖓ 

ᑲᑎᒪᔨᐅᔪᓄᑦ ᓯᕗᓕᖅᑎ ᐋᕆᐊᒃ ᐊᒻᒪᓗ ᒥᓂᔅᑕ 

ᓯᐅᑦᓴᒃ ᑕᕝᕙᓃᔾᔮᖏᒻᒪᑕ. ᓯᕗᓕᖅᑎᐅᑉ ᑖᓐᓇ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑐᓴᖅᑎᑦᓯᓂᐊᕐᒪᑦ 

ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᕐᕕᖓᓄᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓂ. ᓯᕗᓕᖅᑎ, ᒥᓂᔅᑕ ᓯᐅᑦᓴᒃᓗ  

ᑖᒃᑯᐊ ᖃᐃᓂᐊᖅᑑᒐᓗᐊᒃ ᐅᓪᓗᒥᒃᑲᓐᓂᖅ. 

ᖁᔭᓐᓇᒃᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓇᒻᒪ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 114 - 3(3): ᔮᓐ 

ᒍᐃHᐋᒻ ᓄᖅᑲᕐᓂᖓ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑐᓴᖅᑎᑦᑎᔪᒪᓪᓗᖓ 

ᒪᓕᒐᓕᐅᖅᑎᒃᑯᓐᓄᑦ ᒫᓐᓇᓵᖑᓚᐅᖅᑐᖅ 

ᓄᖅᑲᓚᐅᕐᓂᖓᓄᑦ ᐃᖅᑲᓇᐃᔭᓚᐅᖅᖢᓂ 

ᓄᓇᕗᑦᒥ ᒐᕙᒪᒃᑯᖏᓐᓂ. 

 

ᐅᖃᖅᑏ, ᔮᓐ ᒍᐃᕼᐋᒻ ᐊᐅᓚᑦᑎᔨ ᐃᖃᓗᖕᓂ 

ᑕᐃᑲᓂ ᒥᑦᑕᕐᕕᖕᒥ ᓄᖅᑲᓚᐅᖅᐳᖅ ᕕᕝᕗᐊᕆ 3, 

2012 ᐊᕐᕌᒍ 30 ᐅᖓᑖᓄᑦ ᐃᖅᑲᓇᐃᔭᖅᓯᒪᓪᓗᓂ 

ᓄᓇᑦᓯᐊᕐᒥ ᐊᒻᒪᓗᑦᑕᐅᖅ ᓄᓇᕗᑦ ᒐᕙᒪᒃᑯᖏᓐᓂ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᔮᓐ ᐱᒋᐊᓚᐅᖅᓯᒪᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᖢᓂ ᕖᕗᐊᕆ 1981-ᖑᑎᓪᓗᒍ 

ᑮᓇᐅᔭᓕᕆᔨᐅᓪᓗᓂ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᓄᓇᑦᓯᐊᕐᒥ ᐊᒻᒪᓗᑦᑕᐅᖅ ᐱᓕᕆᔨᐅᓚᐅᖅᓯᒪᓪᓗᓂ 

ᒥᑦᑕᕐᕕᖕᒥ ᐊᒻᒪᓗᑦᑕᐅᖅ ᒥᑦᑕᕐᕕᖕᒥ 

ᐊᐅᓚᑦᑎᔨᐅᓕᖅᖢᓂ 1996-ᒥ. 

 

ᐅᖃᖅᑏ, ᒥᔅᑕ ᒍᕌᒻ ᑖᓐᓇ ᖃᐅᔨᒪᔭᐅᑦᑎᐊᖅᑐᖅ 

ᐅᐱᒋᔭᐅᑦᑎᐊᖅᖢᓂᓗ ᖃᖓᑕᔫᓕᕆᔨᒃᑯᓐᓄᑦ 

ᐅᑭᐅᖅᑕᖅᑐᒥ ᓯᓚᕐᔪᐊᒥᓗ. ᐱᓕᕆᓪᓗᓂ ᐃᖃᓗᐃᑦ 

ᓄᓇᓕᐸᐅᔭᖓᑦ ᑕᐃᒪᓐᓇ ᐃᒃᑮᓇᖅᑐᒥᒃ 

ᖃᐅᔨᓴᕐᕕᐅᖃᑦᑕᓚᐅᕐᒪᑦ ᖃᖓᑕᔫᓄᑦ. 

ᐱᒋᐊᖅᑎᑦᑎᖃᑦᑕᐅᓚᐅᖅᓯᒪᓪᓗᓂ ᑕᕝᕙᓂ 

ᓯᓚᕐᔪᐊᕐᒥ ᐅᓯᖃᖅᑕᖅᑐᓄᑦ ᐊᒥᓱᒻᒪᕆᖕᓂᒃ Air 

Bus A-380 ᖃᐅᔨᓴᖅᑎᓪᓗᒋᑦ ᐃᒃᑮᓐᓇᕐᓂᖓᓄᑦ  

ᖃᓄᑎᒋ 2006-07-ᒥᓗ. ᐃᑲᔪᓚᐅᖅᓯᒪᓪᓗᓂᓗ 

ᐃᖃᓗᖕᓂ ᑕᒪᓐᓇ ᓯᓚᕐᔪᐊᕐᒥ ᑕᐃᒪᓐᓇ 

ᖃᖓᑕᔪᓂᒃ ᑕᑯᓐᓇᕋᒃᓴᖃᖅᑎᑦᑎᑎᓪᓗᒋᑦ.  

 

ᑖᓐᓇᑦᑕᐅᖅ ᒥᔅᑕ ᒍᕌᒻ ᖃᐅᔨᒪᔭᐅᑦᓯᐊᖅᖢᓂ 

ᐊᑯᓂ ᐃᒪᓐᓇ ᐱᔨᑦᓯᕋᖅᓯᒪᓂᖓᓄᑦ Royal 

Canadian Legion-ᑯᓐᓄᑦ. ᑕᐃᒪᓐᓇ 795 ᑖᒃᑯᐊ 

ᖃᖓᑕᔾᔪᑎᓂᒃ ᑲᒪᖃᑕᐅᖃᑦᑕᖅᓯᒪᓪᓗᓂ 

ᐱᓕᕆᖃᑦᑕᖅᓯᒪᓪᓗᓂᓗ ᑕᕝᕙᓂ ᐃᖃᓗᖕᓂ 

ᒪᒃᑯᒃᑐᓄᑦ. ᑕᐃᒪᓐᓇ ᐃᓕᑕᕆᓪᓗᒍ 

ᑐᓂᔭᐅᓚᐅᖅᐳᖅ ᓯᕗᓪᓕᖅᐹᒥ 

ᐅᑭᐅᖅᑕᖅᑐᒥᐅᑕᐅᔪᒥᑦ ᐅᓇᑕᖅᑐᒃᓴᓐᖑᐊᓄᑦ 

ᐃᓕᑕᕆᔭᐅᓪᓗᓂ ᐋᒋᓯ 11-ᕙᐅᓚᐅᖅᑐᒥ. 

 

ᐅᖃᖅᑏ, ᖁᔭᓐᓇᒦᕈᒪᔭᕋ ᒥᔅᑕ ᒍᕌᒻ ᐊᑯᓂᒃ 

ᐅᑭᐅᓂᒃ ᐱᓕᕆᓯᒪᓂᖓᓄᑦ ᐱᔨᑦᓯᕋᖅᖢᓂ 

ᓄᓇᓕᖕᓂ ᐊᒻᒪᓗᑦᑕᐅᖅ ᓄᖅᑲᖓᑦᑎᐊᖁᓪᓗᒍ 

ᖁᕕᐊᓱᒡᓗᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ 

ᐊᒻᒪᓗᑦᑕᐅᖅ ᑖᓐᓇ ᒥᔅᑕ ᒍᕌᒻ ᑕᐃᒪᓐᓇ 

ᓄᖅᑲᖓᑦᓯᐊᖁᕙᕋ. ᓇᒻᒪ 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 115 - 3(3): 

ᐊᓯᖏᓐᓂᑦ ᓇᓄᕐᓂᑦ ᑭᓪᓕᓯᓂᐊᕈᑏᑦ 

ᐱᕙᓪᓕᐊᔭᐅᓂᖏᑦ (ᐋᕆᐊᒃ) 

 

ᐊᖓᔪᖅᑳᖅ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᒪᒃᑯᐊ ᖃᐅᔨᓴᕈᑎᑦ ᐃᓚᖏᓐᓂᑦ, 

ᐃᒪᓐᓇ ᐱᒋᐊᖃᖃᑦᑕᓲᖑᒻᒪᑕ ᐃᒪᓐᓇ ᑎᒍᓯᓗᑎ 

ᑲᒪᒋᔭᖃᖅᖢᑎᓪᓗ ᐆᒪᔪᓂᒃ. ᑕᒪᒃᑯᐊ 

ᑐᑭᓯᒋᐊᕈᑎᒃᓴᓂᑦ ᑲᑎᖅᓱᐃᓲᖑᓪᓗᑎᑦ ᑕᐃᒪᓐᓇ 

ᐃᓛᓐᓂᒃᑯᑦ ᖃᐅᔨᓴᕈᑕᐅᓂᐊᕐᓗᑎᑦ ᑕᐃᒪᓐᓇ 

ᐱᔭᐅᓲᖑᖕᒪᑕ ᑕᒪᒃᑯᐊ ᐊᔾᔨᒌᖏᑦᑐᑦ ᐱᒻᒪᕆᐅᔪᑦ 

ᐆᒪᔪᐃᑦ. 

ᐃᓚᖏᑦ ᓄᓇᕗᒥᐅᑕᐅᔪᑦ ᐃᒪᓐᓇ ᐊᑭᕋᖅᑐᐃᕐᒪᑕ 

ᑎᒍᓯᖃᑦᑕᕐᓗᑎᑦ ᐊᒃᑐᖅᓯᖃᑦᑕᕐᓗᑎᑦ ᐆᒪᔪᓂᑦ 

ᖃᐅᔨᓴᖃᑦᑕᕐᓂᕐᒧᑦ. ᑖᒃᑯᐊ ᓄᓇᕗᒻᒥᐅᑕᐅᔪᑦ 

ᐃᓱᒫᓗᒍᑎᒋᔭᖏᑦ ᐱᔾᔪᑎᒋᓪᓗᒋᑦ. ᐊᓯᐊᒍᑦ 

ᖃᐅᔨᓴᕈᓐᓇᕈᑎᖃᓕᖅᐳᒍᑦ. 

 

ᐊᕐᕌᒍᓂᑦ ᑕᓪᓕᒪᐅᓯᒪᓕᖅᑐᓂᑦ 

ᐱᕙᓪᓕᐊᑎᑦᑎᓯᒪᕗᒍᑦ ᖃᐅᔨᓴᖅᓯᒪᕗᒍᓪᓗ 

ᒪᕐᕉᖕᓂᒃ ᖃᐅᔨᓴᕈᑎᓂᒃ ᑕᒪᒃᑯᓂᖓ ᓇᓄᕐᓂᑦ 

ᓄᓇᕗᒥ. ᑖᓐᓇ ᓯᕗᓪᓕᖅᐹᖅ ᐊᑐᖃᑦᑕᖅᑕᕗᑦ 

ᐱᓗᐊᖅᑐᖅ ᑖᓐᓇ ᖃᖓᑕᔫᒃᑯᑦ ᓈᓴᐃᖃᑦᑕᕐᓂᖅ. 

ᐅᓪᓗᒥᒧᑦ ᑎᑭᓪᓗᒍ ᑲᔪᓯᒍᑎᖃᖅᓯᒪᓕᖅᐳᒍᑦ 

ᑕᐃᑲᓂ ᓴᓂᕋᔭᐅᑉ ᐃᒪᖓᓂ ᐅᐊᓕᓂᕐᒥᓗ ᐊᒻᒪᓗ 

ᑕᓯᐅᔭᕐᔪᐊᒥᑦ ᓇᓄᐃᑦ ᖃᔅᓯᐅᓂᖏᓐᓄᑦ. ᑕᐃᑲᓂ 

Baffin Bay-ᒥ ᖃᖓᑕᔫᒃᑯᑦ ᓈᒻᒪᖏᒃᑳᖓᑦ, 

ᑐᖏᓕᖓᓂᑦ ᐃᒪᓐᓇ ᐱᓕᕆᐊᖃᖃᑦᑕᖅᐳᒍᑦ, 

ᑕᐃᒪᓐᓇ ᐲᖅᓯᕐᕕᐅᕌᔾᔪᒃᖢᑎᒃ ᑕᒪᒃᑯᐊ ᓇᓄᐃᑦ 

ᓂᑭᖏᑦ ᖃᐅᔨᓴᖃᑦᑕᓕᕋᑦᑎᒍᑦ ᑕᒪᓐᓇ. ᐃᒪᓐᓇ 

ᐲᖅᓯᕐᕕᐅᕌᕐᔪᒃᖢᑎᒃ ᖁᓛᒎᓕᒃᑯᑦ. ᐅᕕᓂᖓ 

ᐲᖅᓯᕐᕕᒋᓪᓗᒍ ᖃᐅᔨᓴᖅᖢᒋᑦ ᑕᒪᒃᑯᐊ 

ᐱᖃᑦᑕᕋᑦᑎᒍᑦ. ᓲᕐᓗ ᐊᑐᓂ ᑕᒪᒃᑯᐊ ᓇᓄᐃᑦ, 

ᑕᒪᓐᓇ ᑕᐃᒪᓐᓇᐃᓘᕈᓯᕆᖃᑦᑕᖅᑕᕗᑦ ᑕᐃᒪᓐᓇ 

ᐊᑕᐅᓯᐅᓈᖅᑎᖃᑦᑕᖅᖢᒋᑦ ᐊᒻᒪᓗ 

ᑎᒍᖃᑦᑕᖏᖅᖢᒋᑦ ᐋᖓᔮᕐᓇᖅᑐᒥᒡᓗ 

ᐱᑎᖃᑦᑕᖏᒃᖢᒋᑦ ᑕᐃᒪᓐᓇ ᓇᓄᑦ 

ᓇᓗᓇᐃᒃᑯᑎᖅᖢᒋᑦ ᐊᐅᒃᓴᕋᐃᑦᑐᒥᑦ. ᑕᒪᓐᓇ 

ᐱᓕᕆᐊᕆᖃᑦᑕᖅᑕᕗᑦ ᑕᕝᕙᓂ Baffin Bay-ᒥ 

ᑲᔪᓯᑎᑕᐅᓂᐊᖅᐳᖅ ᐊᕐᕌᒍᒥ ᑕᕝᕙᓂ 

ᐊᑐᖅᑕᑦᑎᓐᓂ ᖃᐅᔨᒍᑎᒋᓂᐊᖅᖢᑎᒍᓗ 

ᖃᐅᔨᓴᖅᓯᒪᔭᖅᐳᑦ. 2013-ᖑᓕᖅᐸᑦ. 

 

ᐊᕙᑎᒥᐅᑕᓕᕆᔨᒃᑯᑦ ᓴᖅᑭᑎᑦᑎᓂᐊᖅᐳᑦ 

ᖃᖓᑕᓲᒃᑯᑦ ᖃᐅᔨᓴᓚᐅᕐᓂᑦᑎᓐᓄᑦ ᑕᓯᐅᔭᕐᔪᐊᒃᑯᑦ 

ᐊᒻᒪᓗ ᓴᓂᕋᔭᒃ ᐃᒪᖓᓂ ᑕᕝᕙᓂ 2012-

ᖑᓕᖅᐸᑦ. ᑕᐃᒪᓐᓇ ᓄᓇᕗᒥᐅᑦ ᓯᕗᓪᓕᖅᐹᒥᑦ 

ᑕᑯᔪᓐᓇᖅᑎᑕᐅᓂᐊᖅᐳᑦ ᑐᑭᓯᒋᐊᕈᑕᐅᖃᑦᑕᖅᑐᓂᑦ 

ᑕᐃᒪᓐᓇ ᐊᑐᖃᑦᑕᓕᖅᑕᑦᑎᓐᓂᑦ. ᕿᒥᕐᕈᓂᐊᖅᑕᕗᑦ 

ᑕᒪᒃᑯᐊ ᖃᐅᔨᓴᕈᑎᒋᓚᐅᖅᑕᕗᑦ ᐊᒻᒪᓗ 

ᐅᖃᐅᓯᕆᓂᐊᖅᖢᑎᒍᑦ ᑐᑭᓯᒋᐊᕈᑎᒃᓴᐃᑦ ᖃᓄᖅ  

ᐊᐅᓚᑦᑎᔪᓐᓇᕋᔭᕐᓂᑦᑎᓐᓄᑦ ᓇᓄᐃᑦ 

ᖃᑦᓯᐅᓂᖏᓐᓄᑦ. ᑕᒪᒃᑯᐊ ᖃᐅᔨᓴᕈᑎᐅᑉ 

ᐱᓯᒪᓪᓗᒋᑦ ᓄᓇᓕᖕᓂᓗ ᐅᖃᓪᓚᖃᑎᖃᓚᐅᕐᓗᑕ 

ᐊᑐᕈᓐᓇᕐᓂᐊᖅᐳᒍᑦ ᑕᒪᒃᑯᓂᖓ 

ᓯᕗᓂᒃᓴᐅᓂᐊᖅᑐᒥᑦ ᐊᑐᓕᖅᑕᑦᑎᓐᓂ. 

 

ᐅᖃᖅᑎᑦᑎᔩ, ᑕᒪᓐᓇ ᓄᓇᕗᑦ ᓯᕗᓕᖅᑎᒋᔭᐅᖕᒪᑦ 

ᓯᓚᕐᔪᐊᒥᑦ ᐱᕙᓪᓕᐊᑎᑦᑎᓂᕐᒧᑦ ᑕᒪᒃᑯᓂᖓ 

ᐊᓯᐊᒍᖔᖅ ᐊᑐᖃᑦᑕᕐᓂᕐᒥᑦ ᓈᓴᐃᓂᕐᒥᑦ ᓇᓄᕐᓂᑦ. 

ᑕᒪᒃᑯᐊ ᖃᖓᑕᔫᒃᑯᑦ ᐊᒻᒪᓗᑦᑕᐅᖅ ᐅᕕᓂᖓᓂᑦ 

ᐲᖅᓯᖃᑦᑕᕐᓂᖅ ᑕᒪᒃᑯᐊ ᓯᕗᓪᓕᖅᐹᒥᑦ 

ᐊᑐᕐᓂᐊᖅᐸᕗᑦ ᓇᓄᕐᓂᑦ ᓈᓴᐃᓂᕐᒧᑦ. ᐊᓯᖏᑦ 

ᑕᒪᒃᑯᐊ ᒐᕙᒪᒋᔭᐅᔪᑦ ᑕᐃᒪᓐᓇ 

ᐱᕙᓪᓕᐊᓂᖃᖅᐸᓪᓕᐊᓕᖅᐳᑦ ᑕᐃᒪᓐᓇᓗ 

ᖃᐅᔨᓴᕈᑎᖃᖃᑦᑕᕐᓂᐊᖅᑐᖅᓴᐅᓪᓗᑎᒃ 

ᓯᕗᓂᒃᓴᐅᓂᐊᖅᑐᒥᑦ. ᐅᒃᐱᕈᓱᒃᑲᒪ ᑕᐃᒪᓐᓇ 

ᐊᑐᖃᑦᑕᕐᓗᓂ ᑕᒪᒃᑯᐊ ᐊᑲᐅᓂᖅᓴᐅᖕᒪᑕ 

ᑐᑭᓯᒋᐊᕈᑎᒃᓴᓂᑦ ᐃᓱᒫᓗᒍᑎᒋᔭᐅᔪᓂᒡᓗ 

ᒪᓕᑦᑎᐊᕈᒪᓪᓗᑕ ᓄᓇᕗᒥᐅᑦ ᐱᖁᔭᖏᓐᓂ. 

ᑕᐃᒪᓗ ᓄᑖᓂᑦ ᓴᓇᕐᕈᑎᖃᓕᖅᐳᒍᑦ 

ᑐᐊᕕᕐᓇᖅᑐᒃᑯᑦ ᐊᒻᒪᓗ ᐊᑭᑭᓐᓂᖅᓴᒃᑯᑦ 

ᖃᐅᔨᓴᕐᓂᕐᒥᑦ ᓇᓄᕐᓂᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 3. ᑲᑎᒪᔩᑦ ᐅᖃᐅᓯᖏᑦ. 

ᑲᑎᒪᔨᐅᔪᖅ ᖁᑦᑎᒃᑐᒥᑦ, ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 162 - 3(3): 

ᐋᓐᓂᐊᖅᑐᓕᕆᔾᔪᑎᑕᖃᓐᓂᖅ ᓄᓇᕘᒥ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᓪᓗᒥ ᓂᑯᕕᑦᑐᖓ ᓂᕆᐅᒋᔭᖃᑦᑎᐊᓂᕐᒧᑦ 

ᑕᒪᒃᑯᐊ ᑮᓇᐅᔭᓂ ᐱᑖᖅᑎᑕᐅᓂᐊ3ᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ.  

 

ᑲᓇᑕᐅᑉ ᒐᕙᒪᒃᑯᖏᓐᓂ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ 

ᐱᓕᕆᖃᑎᖃᓚᐅᕐᒪᑦ ᒥᓂᔅᑕᐅᔪᓂᑦ ᑕᒫᓐᖓᑦ 

ᐋᓐᓂᐊᖃᕐᓇᖏᑦᑐᓕᕆᓂᖅ ᐱᔾᔪᑎᒋᓪᓗᒍ 

ᐃᓕᑕᖅᓯᓯᒪᑦᑎᐊᖅᑐᓂᓗ ᑕᐃᒪᓐᓇ  

ᐊᒃᓱᕉᑎᒋᔭᐅᖃᑦᑕᕐᓂᖓᓄᑦ ᐅᖃᓚᐅᖅᖢᓂᓗ 

ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᖃᕈᓐᓇᕐᒪᑕ 

ᐊᓯᖏᓐᓂ ᒐᕙᒪᒃᑯᓐᓂᑦ ᐋᓐᓂᐊᖅᑐᓕᕆᓂᐅᑉ 

ᒥᒃᓵᓄᑦ. 

 

ᐅᖃᖅᑏ, ᑕᐃᒪᓐᓇ ᓯᕗᓪᓕᖅᐹᖅ ᑕᒪᓐᓇ ᓄᓇᕗᒻᒥ 

ᐊᑲᐅᓐᖏᓕᐅᕈᑕᐅᔪᖅ ᑕᐃᒪᓐᓇ 

ᖃᓄᐃᑦᑑᖃᑦᑕᕐᓂᖏᑦ ᐋᓐᓂᐊᕐᕖᑦ ᓄᓇᓕᖕᓃᑦᑐᑦ 

ᓇᓗᓇᐃᔭᖅᑕᐅᓯᒪᓪᓗᑎᒡᓗ 

ᐃᓇᖏᖅᑕᐅᒋᐊᖃᕐᓂᖏᓐᓄᑦ ᑭᓯᐊᓂ 

ᑭᖑᕙᕆᐊᖅᑕᐅᖏᓐᓇᖃᑦᑕᕐᒪᑕ. 

ᓴᓇᔭᐅᓂᕆᓂᐊᖅᑕᖏᑦ 

ᐋᖅᑭᒃᓱᖅᑕᐅᒍᑎᒋᓂᐊᖅᑕᖏᓪᓗ. ᑕᐃᒪᓐᓇ 

ᐋᓐᓂᐊᖅᑐᓕᕆᔭᐅᑦᓯᐊᕆᐊᖃᕋᓗᐊᖅᑎᓪᓗᒋᑦ 

ᓄᓇᓕᖕᓂᒥᐅᑕᐃᑦ.  

 

ᑲᓇᑕᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᔨᖏᑦ 

ᐅᓂᒃᑳᓕᐅᓚᐅᕐᒪᑕ ᑕᒪᒃᑯᓂᖓ ᒪᓕᒐᒃᓴᓂᒃ 

ᐋᖅᑭᒃᓱᐃᕙᓪᓕᐊᓂᕐᒥᒃ. 60-ᓄᓪᓗ ᑎᒥᐅᔪᓄᑦ 

ᑕᐃᒪᓐᓇ ᑕᒪᓐᓇ ᐊᑐᖅᑕᐅᖁᔭᐅᓯᒪᓪᓗᓂ 

ᐃᓚᒋᒐᑦᑎᒍ ᐅᖃᐅᓯᖃᖅᖢᑎᒡᓗ ᑕᐃᒪᓐᓇ 

ᑭᒃᑯᓕᒫᑦ ᑕᐃᒪᓐᓇ 

ᐋᓐᓂᐊᖅᑐᓕᕆᔭᐅᑦᓯᐊᕆᐊᖃᕐᒪᑕ ᓈᒻᒪᒃᑐᒃᑯᑦ. 

ᑖᓐᓇ ᓇᓗᓇᐃᔭᖅᑕᐅᖃᑕᐅᓯᒪᓚᐅᖅᑐᖅ ᑕᒪᒃᑯᐊ 

ᐋᓐᓂᐊᕐᕕᐅᖃᑦᑕᖅᑐᑦ ᐊᒻᒪᓗ ᐅᖃᓚᐅᖅᖢᑎᒃ 

ᑕᐃᒪᓐᓇ ᐋᓐᓂᐊᖅᑐᓕᕆᖃᑦᑕᓕᖅᑎᓪᓗᑕ 

ᑕᐃᒪᓐᓇ ᐊᐅᓚᑦᓯᐊᖅᑐᒥᒃ ᐱᑕᖃᑦᑎᐊᖅᑐᒥᒃ 

ᐱᑕᖃᕆᐊᖃᕐᒪᑕ ᐃᒡᓗᖁᑎᖏᓪᓗ ᑮᓇᐅᔭᖏᓪᓗ.  

 

ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᖁᕕᐊᒋᑦᑎᐊᖅᐸᒃᑲ 

ᑕᐃᒪᓐᓇᐃᓕᐅᖅᓯᒪᖕᒪᑕ ᐊᒻᒪᓗ ᒥᓂᔅᑕᒋᔭᐅᔪᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑕᐃᒪᓐᓇ 

ᐅᖃᓪᓚᖃᑎᖃᖁᓪᓗᒍ ᑲᓇᑕᐅᑉ ᒐᕙᒪᒃᑯᖏᑦᑕ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᖓᓂᒃ ᑕᒪᓐᓇ 

ᐅᖃᐅᓯᕆᔭᐅᒃᑲᓐᓂᖁᓪᓗᒍ. 

 

ᑮᓇᐅᔭᖅᑖᖅᑎᑕᐅᒍᓐᓇᕈᑦᑕ ᑕᒪᓐᓇ 

ᐱᓕᕆᐊᕆᔭᐅᓵᓕᖁᓪᓗᒋᑦ ᐋᓐᓂᐊᕐᕖᑦ ᓄᓇᓕᖕᓂ 

ᑕᒪᓐᓇ ᐊᑲᐅᓂᖅᓴᐅᒐᔭᖅᑐᖅ ᓄᓇᕗᒻᒥᐅᑕᐅᔪᓄᑦ 

ᐊᑲᐅᓯᕚᓪᓕᕈᑕᐅᓗᓂᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓇᒻᒪ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᑦᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ. 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ. 5. 

ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᖕᒥ. 

ᑲᑎᒪᔾᔪᑎᒃᓴᑦᑕ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 240 - 3(3): ᓄᓇᕗᒻᒥ 

ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔩᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᔪᒪᔭᕋ ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ. 

ᐊᓐᓄᕌᖃᑎᒑᓯᑦ, ᒥᓂᔅᑕ ᔭᐃᒥᓯ ᐋᕆᐊᒃ. 

 

ᕖᕗᐊᕆ 22-ᖑᑎᓪᓗᒍ, 2012, ᑖᓐᓇ ᓄᓇᕗᑦ 

ᑐᓐᖓᕕᒃᑯᑦ ᐊᖓᔪᖅᑳᖓᑕ ᑐᖓᓕᖓ ᒥᔅᑕ ᔭᐃᒥᓯ 

ᐃᑦᑐᓗᒃ ᓇᓗᓇᐃᖅᓯᓚᐅᕐᒪᑦ ᑖᒃᑯᓄᖓ 

ᑎᒥᖁᑎᒋᔭᐅᔪᓄᑦ ᑕᒫᓂ ᓄᓇᑖᕈᑎᓂ 

ᐆᒪᔪᓕᕆᔨᕐᔪᐊᒃᑯᑦ, ᐃᒪᓕᕆᔨᒃᑯᑦ, ᐸᕐᓇᒃᑎᒃᑯᑦ 

ᐊᒻᒪᓗ ᑕᒪᒃᑯᓄᖓ ᐊᕙᑎᒧᑦ ᐊᒃᑐᖅᑕᐅᓂᕐᒧᑦ 

ᑲᑎᒪᔨᐅᔪᑦ, NIRB. ᑖᒃᑯᓂᖓᒎᖅ ᓴᖅᑮᓂᐊᕐᒪᑕ 

ᓄᓇᕗᑦ ᑕᒪᒃᑯᓂᖓ ᐃᒫᓄᑦ ᑲᑎᒪᔨᐅᓂᐊᖅᑐᑦ 

ᓄᓇᕗᒻᒥ. ᑖᓐᓇ ᓄᓇᑖᕈᑎᓂ ᓇᓗᓇᐃᖅᑕᐅᓯᒪᔪᖅ 

ᐃᓛᒃᑰᖓᔪᖅ 15.4.1 ᒪᓕᒃᖢᒍ. 

 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕᒋᔭᐅᔪᖅ ᐊᐱᕆᔪᒪᕙᕋ 

ᑖᒃᑯᐊᓕ ᓄᓇᕗᑦ ᒐᕙᒪᒃᑯᑦ ᑕᒪᑐᒧᖓᐃᓛᒃ  

ᑕᕆᐅᕐᒧᑦ, ᐃᒪᕐᒧᓪᓗᐃᓛᒃ ᑲᑎᒪᔨᓐᖑᓵᖅᑐᓄᑦ 

ᖃᓄᕐᓕ ᑕᕝᕗᓇ ᐊᑕᓂᖃᕐᓂᐊᖅᐸᑦ, ᓇᐅᒃᑯᓪᓗ 

ᐱᓕᕆᕝᕕᖃᕈᓐᓇᕐᓂᐊᖅᐸᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐊᕙᑎᒥᐅᑕᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔨᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐊᓐᓄᕌᖃᑎᐲᒍᓐᓃᕐᓂᐊᕐᓗᓂᖓᐅᓐᓃᑦ ᑖᓐᓇ 

ᐊᐱᖅᑯᑎᖓ ᒫᓐᓇ ᑐᓴᑐᐃᓐᓇᑲᐃᓐᓇᕐᓂᐊᖅᑕᕋ 

ᑭᐅᔪᓐᓇᖅᓯᒍᒃᑯ ᑭᐅᓛᖅᐸᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑖᓐᓇ ᐊᐱᖅᑯᑎ ᖃᐅᔨᒋᐊᓚᐅᕐᓗᓂᐅᒃ 

ᑭᐅᓂᐊᕐᒪᒍ. ᑕᓯᐅᔭᕐᔪᐊᕐᒥ ᒪᓕᒐᓕᐅᖅᑎ, ᒥᔅᑕ 

ᕋᒻᐴᑦ. 

 

ᐊᐱᖅᑯᑦ 241 - 3(3): ᓄᓇᕗᒻᒥ ᐃᒡᓗᓂᑦ 

ᐸᐸᑦᑎᔨᒃᑯᑦ ᓴᓇᕐᕈᑎᒃᓴᓄᑦ ᓇᓕᕌᕈᑏᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ, 

ᕗᕆᑦ ᓯᐊᓪᒧᑦ ᑐᕌᖅᑐᖅ. ᐅᖃᖅᑏ, ᐊᐱᖅᑯᑎᒐ 

ᑖᓐᓇ ᐱᔾᔪᑎᖃᖅᑐᖅ ᓄᓇᕗᒻᒥ ᐃᒡᓗᓂᑦ 

ᐸᐸᑦᑎᔨᖏᑦ ᑕᐃᒪᓐᓇ ᐱᓕᕆᒍᑎᖃᓚᐅᕐᒪᑕ 

ᐳᖅᑐᔪᓂ ᐱᓕᕆᒍᑎᐅᔪᒥᒃ. 

 

ᓄᓇᕗᒻᒥ ᐃᒡᓗᓂᑦ ᐸᐸᑦᑎᔨᒃᑯᑦ ᓴᓇᔭᕇᖅᐸᑕ, 

ᖃᓄᐃᓕᐅᕈᑎᖃᕐᓂᐊᖅᐸᑦ ᐃᒡᓗᓕᕆᔨᕐᔪᐊᒃᑯᑦ 

ᑖᒃᑯᓂᖓ ᒪᔪᕋᐅᑎᐅᓂᕋᖅᑕᐅᖅᑰᖅᑐᓂᒃ ᑕᕝᕙᓂ 

ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑦ ᓄᓇᓕᖕᓂ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐊᓪ. 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᕗᐃᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑕᐃᒪᓐᓇᒃ ᓂᐅᕐᕈᑎᒋᓂᐊᖅᑕᕗᑦ 

ᑖᒃᑯᐊ ᐊᑐᖅᑕᐅᒌᖅᑲᑕ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑕᐃᒪᓐᓇ ᐊᐱᖅᑯᑎᒋᔭᕋ ᖃᓄᐃᓘᖅᑕᐅᓂᐊᕐᒪᖔᑕ 

ᑖᒃᑯᐊ ᐃᑯᕐᕋᕆᔭᐅᖃᑦᑕᖅᑐᑦ. ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑐᐊᖑᓐᖏᑦᑐᖅ ᐊᓯᖏᓐᓂᓪᓗ 

ᐊᑐᖅᑕᐅᒍᓐᓇᕆᐊᖃᕐᒪᑕ ᐊᐳᑕᐃᔭᐃᒍᑕᐅᓗᑎᒃ 

ᐊᒻᒪᓗᑦᑕᐅᖅ ᐊᑐᖅᑕᐅᓗᑎᒃ 

ᐅᖅᓱᐊᓗᖃᐅᑎᖃᕐᕕᓐᓄᑦ. 

 

ᑕᐃᒪᓐᓇᒃ ᓄᓇᓕᓐᓂ ᐃᒡᓗᓕᕆᔨᒃᑯᓐᓄᑦ ᐊᒻᒪᓗ 

ᐊᓯᖏᓐᓄᑦ ᐊᑐᖅᑕᐅᒍᓐᓇᕐᓂᐊᕐᒪᑕ ᑮᓇᐅᔭᓂᑦ 

ᐊᑐᓐᖏᓂᖅᓴᐅᖁᓪᓗᒋᑦ. ᑕᒪᒃᑯᐊ ᐃᒡᓗᐃᑦ 

ᐱᐊᓂᒃᐸᑕ ᒥᓂᔅᑕᖃᐃ 

ᐱᓕᕆᖃᑎᖃᕈᓐᓇᕐᓂᐊᖅᐳᖅ ᑕᒪᑐᒪ ᒥᒃᓵᓄᑦ 

ᖃᓄᐃᑕᐅᓂᐊᕐᒪᖔᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᐃᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗᑦᑕᐅᖅ ᖁᔭᓐᓇᒦᖅ ᐊᐱᕆᒐᕕᑦ. 

ᐱᓕᕆᖃᑎᒋᓂᐊᖅᑕᕗᑦ ᓄᓇᓕᓐᓂ ᐃᒡᓗᓕᕆᔨᒃᑯᑦ 

ᑕᐃᒪᓐᓇᒃ ᑮᓇᐅᔭᖃᑦᑎᐊᕐᒪᑕ 

ᐋᖅᑭᒃᓱᖅᑕᐅᑎᑦᑎᒍᓐᓇᖅᑐᑎᓪᓗ ᓯᖁᒥᑉᐸᑕ 

ᑕᒪᒃᑯᐊ ᐃᑯᕐᕋᕆᔭᐅᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐱᓕᕆᓂᐊᖅᑐᑦ ᐃᓕᓐᓂᐊᖃᑦᑕᕐᓗᑎᒃ 

ᑕᐃᒪᐃᑦᑐᓂᑦ ᐱᓕᕆᐊᖃᓐᓂᕐᒧᑦ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᑭᒡᒐᖅᑐᐃᔪᖅ ᐃᖃᓗᐃᑦ 

ᐱᓇᓐᓇᖓᓄᑦ, ᒥᔅ ᐃᐊᓪ. 

 

ᐊᐱᖅᑯᑦ 242 - 3(3): ᐋᖓᔮᕐᓇᖅᑐᓂᑦ 

ᐊᔪᓕᕈᑕᐅᔪᓄᑦ ᐸᓂᖅᓰᓂᕐᒧᑦ ᐆᑦᑐᕋᐅᑎᒃ 

(ᐃᐊᓪ) 

ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑐ ᖃᓂᒪᖃᑦᑕᐃᓕᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑑᓯᓐᓈᖅᑐᓂ 

ᑮᓇᐅᔭᓕᕆᓂᕐᒧᑦ ᐱᒻᒪᑦ. 

 

ᐅᖃᖅᑎᑦᓯᔩ, ᒪᑯᐊ ᐃᒥᐊᓗᒻᒧᓪᓗ 

ᓯᕘᖅᑐᒐᐅᓂᕋᖅᑕᐅᔪᐃᑦ ᐋᖓᔮᓐᓂᕐᒧᑦ 

ᐱᓂᕐᓗᓐᓂᕐᒧᓪᓗ ᓲᕐᓗ substance abuse-

ᖑᓂᕋᖅᑕᐅᕙᑦᑐᒪᓐᓇ. ᐃᓄᓐᓄᑦ ᐊᖏᕐᕋᕆᔭᐅᔪᓂ 

ᕿᑐᓐᖓᕇᓐᓄᓪᓗ ᐱᒻᒪᕆᐅᒻᒪᑦ 

ᐊᑐᕐᓂᓗᖅᑕᐅᓂᖓ ᑕᒫᓂ ᓄᓇᕗᒥ. 

 

ᐊᒻᒪᓗ ᐃᑉᐸᒃᓴᖅ ᑮᓇᐅᔭᓕᕆᑎᓪᓗᒍ 

ᓇᓗᓇᐃᕆᓚᐅᕐᒪᑦ ᑖᓐᓇ ᒥᓂᔅᑑᔪᖅ 

ᐆᑦᑐᕋᕈᑕᐅᓂᐊᖅᑐᒥᒡᒎᖅ ᕿᑎᕐᒥᐅᓂ 

ᓴᖅᑭᑦᓯᑲᐃᓐᓇᓚᖓᒻᒪᑕ ᐅᓪᓗᓂᑦ 28-ᑯᓗᓐᓂᑦ. 

ᑖᓐᓇ ᑭᓱᓪᓚᕆᐅᒻᒪᖔᖅ 

ᓇᓗᓇᐃᕆᑦᓯᐊᒃᑲᓐᓂᕐᓂᐊᕐᒪᒍ. ᒐᕙᒪᒃᑯᑦ 

ᑕᒪᑉᑖᖑᓇᕋᖅᑕᐅᔪᖅ ᑕᐃᓐᓇ 

ᐸᕐᓇᒍᑎᒋᕙᓪᓕᐊᔭᖓ ᐃᓄᐃᑦ ᐃᓕᖅᑯᓯᖏᓐᓂᒃ 

ᐊᑐᕐᓂᖅᓴᐅᓗᑎᒃ ᐊᑐᕐᓂᓪᓗᖃᑦᑕᖅᑐᐃᑦ ᒥᑦᓵᓄᑦ 

ᓴᖅᑭᑦᓯᕙᓪᓕᐊᒍᒪᓂᖓ ᑕᐃᑲᓂ 

ᓇᓗᓇᐃᖅᑕᐅᓯᒪᒻᒥᒻᒪᑦ. 

 

ᑖᓐᓇᖃᐃ ᒥᓂᔅᑑᔪᖅ 

ᓇᓗᓇᐃᕆᒋᐊᒃᑲᓐᓂᕈᓐᓇᖅᑲᑦ ᑕᐃᓐᓇ 

ᐅᖃᐅᓯᕆᓚᐅᖅᑕᖓ treatment program-

ᖑᓂᕋᖅᑕᐅᔪᖅ ᑕᐃᑲᓂ ᐃᖃᓗᑦᑑᑦᑎᐊᕐᒥᒎᖅ 

ᐃᓱᒪᖅᓴᖅᓯᐅᕈᑕᐅᓯᒪᒻᒪᑦ ᓄᓇᕗᒻᒦᓐᓂᐊᕐᓂᖓ. 

ᑭᓱᓪᓚᕆᐅᒻᒪᖔᖃᐃ ᓇᓗᓇᐃᑲᐃᓐᓇᕈᓐᓇᖅᐸᐅᒃ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅ ᐃᐊᓪ ᐊᐱᕆᒻᒪᑦ 

ᐱᒻᒪᕆᐅᔪᒥᒃ ᖃᐅᔨᒪᒐᑦᑕ ᐃᒥᐊᓗᐃᑦ 

ᐋᖓᔮᕐᓇᖅᑐᒐᓚᐃᑦ ᐱᒻᒪᕆᐅᒻᒪᑕ ᑕᒫᓂ ᓄᓇᕗᒥ. 

ᐃᖅᑲᖅᑐᐃᕕᓕᕆᓂᕐᒧᑦ ᒥᓂᔅᑕᐅᓪᓗᖓ 

ᐱᕋᔭᓛᖑᖃᑦᑕᕐᒪᑕ ᑕᒪᒃᑯᓂᖓ ᐊᑐᕐᓂᕐᓗᒃᖢᑎᒃ 

ᑕᒫᓂ ᓄᓇᕗᒥ. 

 

ᐅᖃᓪᓚᖃᑎᒌᒃᓯᒪᓪᓗᑎᒡᓗ ᑕᒪᑐᒪ ᒥᒃᓵᓄᑦ 

ᐋᖅᑭᒃᑕᐅᒋᐊᖃᕐᓂᖓᓄᑦ. 2000-ᖑᓚᐅᖅᑐᒥ 

ᑕᐃᒪᓐᓇ ᐸᓂᖅᓰᕕᒃᑖᕈᒪᓯᒪᖃᑦᑕᕋᑦᑕ ᑕᒪᒃᑯᓂᖓ 

ᐊᑐᕐᓂᕐᓗᖃᑦᑕᖅᑐᓂᑦ. ᐃᖃᓗᑦᑑᑦᑎᐊᒥ ᑕᐃᒪᓐᓇ 

ᐆᒃᑐᕋᕐᓂᐊᖅᑐᒍᑦ ᐃᖏᕐᕋᔪᓐᓇᖅᑐᒥᒃ 

ᐊᐅᓪᓛᖃᑦᑕᕈᓐᓇᖅᑐᒥᒃ ᐸᓂᖅᓰᕕᒃᓴᒥᒃ ᑖᓐᓇ 

ᐊᑐᕐᓂᐊᕋᑦᑕ ᐆᒃᑑᑎᒋᓗᒍ. 

 

ᑕᒪᕐᒥᒃ ᖃᓄᐃᓘᕐᓂᐊᕐᒪᖔᑕ ᖃᐅᔨᒪᓐᖏᑕᕋᓗᐊᕋ, 

ᐃᓐᓇᑐᖃᐃᓪᓗ ᐃᑲᔪᕐᓗᒋᑦ ᑭᒃᑯᑐᐃᓐᓇᐃᓪᓗ 

ᑕᒪᒃᑯᐊ ᐅᐃᕆᔾᔪᑎᖃᖅᑐᑦ ᐅᓪᓗᓂᑦ 28-

ᑐᐃᓐᓇᕐᓄᑦ ᑕᐃᒪᓐᓇ ᐸᓂᖅᓯᖅᑕᐅᖃᑦᑕᔾᔮᖏᑦᑐᑦ. 

ᐆᒃᑐᕈᑎᒋᓚᐅᐱᓪᓚᑐᐃᓐᓇᕐᓂᐊᖅᑕᕗᑦ ᑖᒃᑯᐊ 

ᐃᓅᖃᑎᒋᔭᖏᑦ ᐸᓂᖅᓯᖅᑕᐅᔫᑉ ᑕᐃᒪᓐᓇᒃ 

ᐃᑲᔪᖅᑕᐅᖃᑕᐅᖃᑦᑕᕐᓂᐊᖅᑐᑦᑕᐅᖅ ᑕᒪᑐᒪᐅᑉ 

ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᑲᓂ 

ᐅᑦᑐᐱᕆᒥ 2011-ᖑᑎᓪᓗᒍ, ᒐᕙᒪᒃᑯᑦ 2012-13 

ᐸᕐᓈᕆᔪᒪᔭᖏᓐᓂ ᕿᒥᕐᕈᐊᓚᐅᕋᑦᑕ ᑕᐃᑲᓂ 

ᐸᕐᓈᕆᔭᐅᔪᓂ ᐱᖁᑎᑦᓴᒥᒃ ᐃᑲᔪᖅᑕᐅᕕᑦᓴᒥᒃ 

ᓇᑉᐸᖓᒐᔭᖅᑐᒥᒃ ᐱᑕᖃᓚᐅᖏᒻᒪᑦ. ᑖᓐᓇᖃᐃ 

ᒥᓂᔅᑕ ᓇᓗᓇᐃᕆᒍᓐᓇᖅᑲ ᑕᕝᕙ ᐅᓪᓗᒥ 

ᑲᑎᒪᕕᑦᑎᓐᓂ ᐃᓪᓗ ᑕᐃᓐᓇ  

ᖃᐅᔨᒪᑦᓯᐊᖏᓐᓂᕋᕋᑖᖅᑕᕋᓗᐊᖓ 

ᐊᑐᖅᑕᐅᓂᐊᖅᑐᖅ ᐃᖃᓗᒃᑑᑦᓯᐊᕐᒥ. ᒐᕙᒪᒃᑯᓐᓄᑦ 

ᐱᖁᑎᒋᔭᐅᕙᒌᖅᐸᖃᐃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒋᔭᓐᓄᑦ ᑐᑭᓯᑦᑎᐊᕈᒃᑯ 

ᐅᒃᐱᕈᓱᒃᑐᖓ ᑖᒃᑯᐊ ᐃᖃᓗᒃᑑᑎᐊᕐᒦᑦᑐᑦ 

ᑎᑎᕋᕐᕕᒋᓚᐅᖅᓯᒪᔭᕐᒪ ᓂᕈᐊᖅᑕᐅᓯᒪᕕᒋᔭᕐᒪ 

ᐊᑭᑦᑎᐊᖓᓃᑦᑐᖅ ᐃᒡᓗ ᑕᐃᓐᓇ 

ᓱᕈᓯᒃᑯᕕᐅᓚᐅᖅᓯᒪᔪᖅ ᐃᖃᓗᒃᑑᑦᑎᐊᕐᒥ. ᑖᓐᓇ 

ᐃᒡᓗ ᐊᑐᖅᑕᐅᖃᑦᑕᖅᓯᒪᓚᐅᖅᑐᖅ 28-ᓄᑦ 

ᐅᓪᓗᓄᑦ ᐸᓂᖅᓯᕐᓂᐊᖅᑐᓄᑦ. ᐄ, ᑕᐃᑲᓂ 

ᐱᑕᖃᓕᕇᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇᖃᐃ ᒥᓂᔅᑐ 

ᓇᓗᓇᐃᕆᔪᓐᓇᕆᕙ ᐃᓱᒪᔅᓴᖅᓯᐅᖅᓯᒪᒻᒪᖔᑕ 

ᐊᓯᖏᓐᓂᒃ ᓄᓇᓂ ᓲᕐᓗ ᕿᑭᖅᑖᓗᒻᒥ ᐅᕝᕙᓘᓐᓃᑦ 

ᑭᕙᓪᓕᕐᒥ ᑕᐃᒫᒃ ᐊᓯᖏᓐᓄᑦ 

ᐆᑦᑐᕋᐅᑕᐅᓂᐊᖅᑐᓂᒃ. ᐅᖃᐅᓯᕆᖅᑲᐅᒻᒪᒍ 

ᓄᓇᓕᓐᓄᓪᓗ ᐊᓯᖏᓐᓄᓪᓗ ᐃᑲᔪᕐᕕᐅᒐᔭᖅᑐᒥᒃ 

ᐃᒥᓗᐊᖃᑦᑕᖅᑐᓄᑦ ᐅᕝᕙᓘᓐᓃᑦ ᐊᔪᓕᖅᓯᒪᔪᓄᑦ 

ᐋᖓᔮᕐᓇᖅᑐᓂᒃ ᐱᓗᐊᖅᑐᓄᑦ. ᐊᓯᐊᒍᑦᑕᐅᖅ 

ᑖᒃᑯᐊ ᓴᖅᑭᕐᕕᐅᓂᐊᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ. ᒥᔅ ᐃᐊᓪ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓐᓄᓪᓗ, 

ᒥᓂᔅᑕ ᐲᑕᓴᓐ. 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᕆᒻᒪᓪᓗ ᖁᔭᓐᓇᒦᒃ. ᑐᑭᓯᐅᒪᔪᖓ 

ᑖᒃᑯᐊ ᐆᒃᑐᕋᐅᑕᐅᓂᐊᕐᒪᑦ ᑖᓐᓇ ᐱᓕᕆᐊᖑᔪᑦ 

ᓇᐅᑦᑎᖅᓱᐊᕆᑦᑎᐊᕐᓂᐊᖅᑕᕗᑦ ᑭᓱᓂᒃ 

ᓴᖅᑭᑦᑐᖃᕈᓐᓇᕐᒪᖔᑦ ᓯᕗᒧᑦᑎᐊᕐᓂᖃᖅᐸᑦ 

ᐃᖃᓗᒃᑑᑦᑎᐊᕐᒥ ᕿᑎᕐᒥᐅᓂᓗ 

ᐊᐅᓚᓂᖃᑦᑎᐊᖅᐸᑦ ᓄᒃᑎᕋᖅᑎᑕᐅᔪᓐᓇᕐᓂᐊᖅᑐᖅ 

ᑕᐃᓐᓇ ᐸᓂᖅᓰᕕᒃᓴᐅᔪᖅ ᐊᓯᖏᓐᓄᑦ ᓄᓇᓕᖕᓄᑦ 

ᓯᐊᒻᒪᖅᑎᑕᐅᓗᓂ. ᐃᑉᐸᒃᓴᖅ ᑮᓇᐅᔭᖅᑐᕈᑎᒃᓴᓂᒃ 

ᐅᖃᐅᓯᖃᖅᑎᓪᓗᖓ ᑕᐃᒪᐃᑦᑐᓂᒃ ᐱᓕᕆᐊᒃᓴᓂᒃ 

ᐱᑕᖃᕆᐊᖃᕐᒪᑕ ᓄᓇᕗᒻᒥ ᐱᒻᒪᕆᐅᓘᖕᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᓐᓇ 

ᐃᑲᔪᓐᓂᖃᒻᒪᕆᒐᔭᖅᑎᓪᓗᒍ ᐊᒥᓱᓄᑦ 

ᐅᑭᐅᖅᑕᖅᑐᒥ ᐋᖓᔮᕐᓇᖅᑐᓂᓪᓘᓐᓃᑦ 

ᐱᓂᕐᓗᐸᑦᑐᓂᒃ ᐃᒥᓗᐊᖃᑦᑕᖅᑐᓄᓪᓘᓐᓃᑦ 

ᓇᒧᓐᖓᕕᒃᓴᖃᕆᐊᖃᓲᖑᒻᒪᑕ ᐃᑲᔪᖅᑕᐅᕕᒃᓴᒧᑦ 

ᐃᓚᖏᓪᓗ ᐊᐅᓪᓚᕆᐊᖃᓲᖑᓪᓗᑎᒃ. ᑖᒃᑯᐊ 

ᓇᓗᓇᐃᕈᓐᓇᖅᐸᑦ ᒐᕙᒪᒃᑯᑦ 

ᒪᑐᐃᖅᓯᒍᒫᓐᓂᐊᕐᒪᖔᑕ ᐅᕙᓂ ᒫᓐᓇ 

ᑲᑎᒪᕕᑦᑎᓐᓂ ᐃᓂᖃᖅᑎᓪᓗᑕ ᐅᕝᕙᓘᓐᓃᑦ 

ᓯᕗᓂᒃᓴᑎᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅ ᐃᐊᓪ. ᑭᖑᓪᓕᖅᐹᖅ 

ᐅᖃᖅᑕᐃᑦ ᑕᒪᓐᓇ ᑐᓴᑦᑎᐊᕋᑖᖏᓐᓇᒃᑯ. ᑕᐃᓐᓇ 

ᓅᑦᑕᕋᕈᓐᓇᖅᑐᖅ ᐸᓂᖅᓰᕕᐅᓂᕋᖅᑕᖅ 

ᐱᓕᕆᐊᒃᓴᑦᑕ ᐃᓗᐊᓂ ᐸᕐᓇᐅᑎᒋᔭᑦᑕ 

ᐃᓗᐊᓃᖃᓯᐅᑎᖕᒪᑦ. ᖁᔭᓐᓇᒦᒃ, ᐅᖃᖅᑏᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ. 

 

ᐊᐱᖅᑯᑦ 243 - 3(3): ᐊᑭᑐᔪᖅᑐᕈᑎᓄᑦ 

ᐸᕐᓇᐃᓂᕐᒧᑦ ᓯᕗᓪᓕᐅᑎᑕᐅᔪᑦ 

ᐃᓕᖅᑯᓰᓪᓗ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᓄᓇᓕᓐᓄ 

ᒐᕙᒪᒃᑯᓄᓪᓗ ᐱᔨᑦᑎᑎᒃᑯᑦ. 

 

ᒥᓂᔅᑕ ᖃᐅᔨᒪᖕᒪᑦ ᒐᕙᒪᒃᑯᑦ 2012 2013-ᒥ 

ᐊᑭᑐᔪᓄᑦ ᒥᒃᓴᐅᓴᒃᑕᐃᓯᒪᔪᓄᑦ ᔪᓐᓇᖅᑐᓂᒃ 

ᐱᖃᓯᐅᑎᓯᒪᔪᑦ ᑮᓇᐅᔭᖅᑐᕈᑎᒃᓴᖏᑦ ᓄᑖᓂᒃ 

ᕼᐋᒪᓚᒃᑯᑦ ᑎᑎᕋᕐᕕᒃᓴᖓᓄᑦ ᐅᕝᕙᓘᓐᓃᑦ 

ᓄᑖᓐᖑᕆᐊᕈᑎᔅᓯᔾᔪᑎᒃᓴᐅᔪᑦ ᕼᐋᒪᓚᒃᑯᑦ 

ᑎᑎᕋᕐᕕᖏᓐᓄᑦ ᐊᕐᕕᐊᓂ, ᐃᖃᓗᒃᑑᑦᓯᐊᕐᒥ, 

ᑲᖏᖅᖢᒑᐱᖕᒥ, ᐅᖅᓱᖅᑑᒥ, ᖁᕐᓗᖅᑑᒥᓗ. 

ᒪᐃᔭᐅᓂᑰᓪᓗᖓ ᒥᓂᔅᑕ ᖃᐅᔨᒪᑦᑎᐊᕐᒪᑦ 

ᕼᐋᒪᓚᒃᑯᑦ ᒐᕙᒪᒃᑯᖏᑦ ᑕᒪᒃᑯᐊ 

ᐱᓕᕆᕝᕕᖃᑦᑎᐊᕆᐊᖃᕐᒪᑕ. 

 

ᐃᒡᓗᓕᒑᕐᔪᖕᒥᐅᑦ ᕼᐊᒪᓚᖏᑦ 

ᓇᓗᓇᐃᖅᓯᓯᒪᓕᕐᒪᑕ ᓯᕗᓪᓕᐅᑎᓯᒪᔭᖓᓂᒃ 

ᓄᑖᒥᓪᓗ ᐊᓪᓚᕝᕕᑦᑖᕆᐊᖃᕐᒪᑕ. ᒥᓂᔅᑕᐅᔪᖅ 

ᓇᓗᓇᐃᖅᓯᔪᓐᓇᖅᐸ ᐃᓕᖅᑯᓯᖓᓂᒃ 

ᒪᓕᒐᖏᓐᓂᒡᓗ ᐱᓕᕆᕝᕕᖓᑦᑕ. ᑕᐃᒃᑯᐊ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ ᓄᑖᒥᒃ ᕼᐋᒪᓚᒃᑯᑦ 

ᑎᑎᕋᕐᕕᒃᓴᖏᓐᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᑕᒪᑐᖓ ᒥᒃᓵᓄᑦ ᐊᐱᕆᖕᒪᑦ. ᐊᖏᖃᑎᒋᕙᕋ 

ᑕᒪᒃᑯᐊ ᕼᐋᒻᓚᓗᒃᑖᑦ ᑖᒃᑯᓄᖓᖓᔪᓗᒃᑖᒃᑯᑦ  

ᕼᐋᒻᓚᑦ ᓄᓇᕘᒥ ᐱᑕᖃᐅᓕᕐᒪᑕ 

ᓄᑖᓐᖑᖅᑎᑕᐅᓚᐅᖅᓯᒪᖕᒪᑕ.  

 

ᐊᒥᓲᓪᓗᑎᒃ ᑖᒃᑯᐊᓗ ᐅᖃᓵᖅᑕᖏᓐᓂ, 

ᓄᑖᓐᖑᖅᑎᑕᐅᔪᑦ ᐃᓚᖏᑦ, ᐃᓚᖏᑦ ᓄᑖᑦᑎᐊᓂᒃ 

ᐱᑖᕐᓂᐅᔭᓕᖅᑐᑎᐅᖕᒪᑕ. ᑖᓐᓇ ᖁᕕᐊᓇᖅᑐᖅ 

ᑕᑯᕝᓗᒍ. ᑭᓯᐊᓂ ᐅᒡᒍᐊᕐᓇᖅᑐᖅ ᑕᒪᒃᑯᐊᓗᒃᑖᖅ 

ᐊᑕᐅᑦᓯᒃᑰᕐᓂᖅ ᐊᔪᕐᒪᑕ. ᑕᒪᒃᑯᐊ ᓇᓕᖏᑦ 

ᓯᕗᓪᓕᐅᓂᐊᕐᒪᖔᑕ, ᑖᒃᑯᓄᓐᖓᖅᑕᐅᓯᒪᒃᐸᑕ 

ᑕᐃᒪᐅᔭᕆᐊᖃᕐᓂᐊᕐᒥᖕᒪᑕᓗ 

ᓄᑖᓐᖑᖅᑎᒋᐊᖃᕐᓂᐊᖅᑐᑦ 

ᐊᓯᔾᔨᕆᐊᖃᕐᓂᐊᖅᑐᓪᓗ ᕼᐋᒪᓚᒃᑯᑦ ᑎᑎᕋᕐᕕᖏᑦ. 

ᑖᒃᑯᐊ ᐊᑐᖃᑦᑕᖅᑕᕗᑦ ᑲᑐᔾᔨᖃᑎᒌᖕᓂᐅᔪᖅ 

ᕿᒥᕐᕈᖃᑦᑕᖅᑐᑦ. 

 

ᑎᒥᑕᖃᕐᒪᑦ Nunavut Community 

Infrastructure Advisory Committee-ᒥᒃ. ᑖᓐᓇ 

ᑎᒥ, ᐃᓄᒃᑎᑐᑦ ᑐᑭᒋᔭᖓ ᐃᓱᒪᓕᐅᖅᑎᐅᖕᒪᑕ 

ᓱᓇᒥᒃ ᐱᕐᔪᐊᖅᑐᖃᕆᐊᖃᕐᒪᖔᑦ ᓄᓇᓕᖕᒥ 

ᑎᑎᕋᕐᕕᐅᓂᐊᖅᑐᖅ ᐱᕝᕕᐅᓂᐊᖅᑐᖅ 

ᑕᐃᒪᓐᓇᐃᓕᐅᖅᑎᓂᒃ ᐱᑕᖃᖅᖢᑎᒃ  ᕼᐋᒪᓚᒃᑯᑦ 

ᒪᐃᔭᖏᑦ ᐃᓚᖏᓐᓂᒃ ᐱᑕᖃᐅᕆᓪᓗᓂ. ᑖᒃᑯᐊ 

ᑕᕝᕙ ᑐᑦᑕᕐᕕᐅᓪᓗᐊᑕᖃᑦᑕᖅᑐᑦ ᓇᓕᖏᑦ 

ᓯᕗᓪᓕᐅᑎᔭᐅᓂᐊᕐᒪᖔᑕ ᑕᒪᒃᑯᓄᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐃᓚᒋᐊᕈᑎᑦ ᐊᐱᖅᑯᑎᓄᑦ, ᒥᔅᑕ ᓂᖏᐅᖓᑦ. 

 

ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᕼᐋᒪᓚᒃᑯᖏᑦ ᐃᒡᓗᓕᒑᕐᔪᖕᒥᐅᑦ 

ᓇᓗᓇᐃᖅᓯᓯᒪᓕᕐᒪᑕ ᐅᓄᑲᓪᓚᒃᑐᓂᒃ 

ᐊᑭᑐᔪᖅᑐᕈᑎᒃᓴᓂᒃ ᓯᕗᓪᓕᐅᑎᓯᒪᔭᖏᓐᓂ 

ᒐᕙᒪᒃᑯᑦ 2013-14-ᒥ ᐊᑭᑐᔪᒃᓴᐅᑎᒃᓴᖏᑦ 

ᓴᖅᑭᐅᑕᐅᓂᐊᕐᒪᑕ ᐊᕐᕌᒍᕆᔭᑦᑎᓐᓂ ᑕᒪᑐᒪᓂ 

ᐅᑭᐊᒃᓵᖅ ᑲᑎᒪᕐᔪᐊᓕᕈᑦᑕ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᖕᒥ ᐅᓪᓗᒥ ᖃᓄᖅ 

ᐱᓕᕆᕝᕕᖓ ᒫᓐᓇ ᑐᓵᒐᓱᐊᕐᓂᖃᕐᒪᖔᑦ ᓄᓇᓖᑦ 

ᕼᐋᒪᓚᖏᓐᓂᒃ ᐱᓪᓗᒋᑦ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐅᑎᓕᐅᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ 

ᐱᔨᑦᓯᖅᑎᒃᑯᓐᓄᓪᓗ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᑖᑉᓱᒧᖓ 

ᐊᐱᕆᒐᕕᑦ. ᑖᒃᑯᐊ ᐊᒥᓲᖕᒪᑕ 

ᐱᖅᑯᑎᕐᔪᐊᖅᑖᕆᐊᓖᑦ ᓄᓇᕘᑉ ᐃᓗᐊᓂ 

ᐃᑲᔪᖅᑐᖅᑕᕆᔪᒥᓇᐃᓐᓇᕐᓇᖅᑑᒐᓗᐊᑦ 

ᑐᐊᕕᕐᓇᕐᓂᖏᑦ ᐊᔾᔨᒌᖕᓂᖏᑦ ᐱᓲᖑᖕᒪᑕ 

ᐅᖁᒪᐃᓐᓂᖏᓪᓗ ᐊᔾᔨᒌᓐᖏᑦᑑᓲᖑᓪᓗᑎᒃ.  

 

ᑖᓐᓇ ᑕᒡᕙ ᐊᑐᓗᐊᑕᖃᑦᑕᖅᑕᕗᑦ 

ᐅᖃᐅᓯᕆᖅᑲᐅᔭᕋ NCIAC-ᖑᓂᕋᖅᑕᐅᕙᑦᑐᖅ 

ᑎᒥᐅᔪᖅ ᑖᓐᓇ ᒐᕙᒪᒃᑯᓂᒡᓗ ᐊᒻᒪ 

ᒪᐃᔭᒃᑯᓐᓃᓐᖔᖅᑕᖃᖅᑐᓂ. ᑖᒃᑯᐊ 

ᐊᖅᑯᑎᒋᓗᐊᕋᓱᖃᑦᑕᕋᑦᑎᒍ ᓄᓇᓕᖏᑦ 

ᓯᕗᓪᓕᐅᖕᒪᖔᑖ ᑭᖑᓪᓕᐅᓂᐊᕐᒪᖔᑕᓗ. ᑕᕝᕘᓇ 

ᐊᖅᑯᑎᒃᑰᓗᐊᕋᓱᖃᑦᑕᖅᐳᒍᑦ ᑖᒃᑯᐊ criteria-

ᕆᔭᐅᔪᑦ ᒥᒃᓵᓄᑦ ᓄᓇᓕᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᑐᒡᓕᐊᓂ ᐊᐱᖅᑯᑎᒃᓴᐃᑦ, ᒥᔅᑕ ᓂᖏᐅᒐᑦ. 

 

ᓂᖏᐅᖓᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᑉᐸᒃᓴᖅ ᒥᓂᔅᑕᖓᑦ ᑮᓇᐅᔭᓕᕆᓂᕐᒧᑦ, 

ᑮᓇᐅᔭᖃᖅᑎᑦᓯᓂᕐᒧᑦ ᐅᖃᐅᓯᖃᖅᑎᓪᓗᒋᑦ, 

ᐃᒪᓐᓇ ᐅᖃᓚᐅᕐᒪᑦ ᐃᓘᓐᓇᖏᑦ ᓄᓇᓕᓕᒫᑦ 

ᖃᐅᔨᓴᖅᓯᒪᓕᖅᖢᒋᑦ ᑭᓱᓂᒃ ᑭᓐᖒᒪᔪᒃᓯᐅᕐᒪᖔᑕ 

ᐊᑭᑐᔪᖅᑐᕈᑎᒃᓴᖏᓐᓄᑦ ᐱᓕᕆᕕᖕᒧᑦ 

ᓄᓇᓕᓕᕆᔨᒃᑯᑦ ᐃᓱᒪᓯᒪᔪᑦ ᐊᑭᖃᕐᓂᐊᖅᓱᒋᓪᓗᒋᑦ 

6-ᐱᓕᐊᓂᒃ ᐊᕐᕌᒍᑦ ᐊᕙᑎᑦ ᐃᓗᐊᓂ. ᒥᓂᔅᑕ 

ᓴᖅᑭᑦᑎᔪᓐᓇᓛᖅᐹ ᐊᔾᔨᖏᓐᓂᒃ ᑕᒪᒃᑯᓂᖓ 

ᖃᐅᔨᔭᐅᓯᒪᔪᓂᒃ ᓈᓴᖅᑕᐅᓯᒪᓂᑯᓂᒃ 

ᒪᓕᒐᓕᐅᕐᕕᐅᑉ ᐃᓗᐊᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᑦ. 

ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓄᓪᓗ  

ᐱᔨᑦᓯᖅᑎᒃᑯᓐᓄᓪᓗ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᑖᑉᓱᒥᖓ 

ᐊᐱᕆᒐᕕᑦ. ᑕᒪᒃᑯᐊ ᐃᓛᒃ ᓄᓇᕗᒻᒥ 

ᐱᖁᑎᕐᔪᐊᖅᑖᕆᔭᕆᐊᖃᖅᑕᕗᑦ, ᐃᓛᒃ ᐃᒡᓗᕐᔪᐊᑦ 

ᓱᓇᕖᑦ ᐊᒥᓱᒻᒪᕆᐊᓘᖕᒪᑕ. ᒫᓐᓇᓗ ᐱᒋᔭᕗᑦ 

ᑕᒫᓂ ᓄᓇᕗᑦ ᐃᓗᐊᓂ ᐱᑐᖃᐅᓕᖅᖢᑎᒃ 

ᐃᓚᖏᑦ ᓄᓇᕗᖃᓚᐅᖅᑎᓐᓇᑕ ᓇᐸᓕᕐᒪᑕ ᐊᒥᓱᑦ. 

 

ᐅᔾᔨᕐᓇᖃᑦᑕᖅᖢᓂᓗ 

ᐱᑐᖃᐅᓗᐊᓕᖅᐸᓪᓕᐊᓂᖏᑦ. ᑕᒪᓐᓇ 

ᐊᑭᑐᔫᓂᐊᕐᒪᑦ ᓄᑖᓐᖑᖅᑎᒐᓱᒡᓗᒋᑦ ᑕᒪᕐᒥᒃ. 

ᑕᒪᒃᑯᐊᓗ ᖃᐅᔨᓴᕐᓂᕆᔭᕗᑦ ᒪᓕᒃᖢᒋᑦ 

ᐱᔭᕆᐊᑐᔫᓂᐊᖅᖢᓂ. ᐊᔪᕐᓇᖏᑉᐸᑦ 

ᐊᔪᕐᓇᕈᓐᓃᖅᐸᑦ ᑕᐃᒃᑯᐊ ᐊᑐᐃᓐᓇᕈᖅᓯᒪᓕᖅᐸᑕ 

ᑐᒃᓯᕌᕆᔭᑎᑦ ᑕᕝᕘᓇ ᓴᖅᑭᑦᑕᕆᐊᒃᓴᖅ 

ᖃᓄᐃᒋᓇᔭᓐᖏᑕᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᐃᓐᓇᐅᒐᑦᑕ ᒐᕙᒪᒃᑯᑦ 

ᑮᓇᐅᔭᖅᑐᕈᑎᒃᓴᖏᑦ ᐊᒥᒐᖅᓯᖕᒪᑕ ᐊᒻᒪᓗᑦᑕᐅᖅ 

ᐱᓪᓚᑦᑖᕆᐊᖃᕋᑦᑕ ᑕᒪᒃᑯᓄᖓ 

ᐊᑭᓕᕆᐊᖃᖅᑕᑦᑎᓐᓄᑦ. ᑭᖑᓪᓕᕐᒥᒃ ᑲᓇᑕᐅᑉ 

ᒐᕙᒪᒃᑯᖏᑕ ᑮᓇᐅᔭᖅᑐᕈᑎᒃᓴᖏᑦ 

ᓴᖅᑭᑕᐅᓂᐊᕐᒪᑕ ᑕᖅᑭᕆᓂᐊᖅᑕᑦᑎᓐᓂ. ᒥᓂᔅᑕ 

ᑐᓴᖅᑎᑦᑎᔪᓐᓇᖅᐹ ᐅᕙᑦᑎᓐᓂᒃ ᖃᓄᖅ 

ᐱᓕᕆᓯᒪᓕᕐᒪᖔᑦ ᐃᖅᑲᓇᐃᔭᖃᑎᖃᖅᓯᒪᓪᓗᓂ 

ᑲᓇᑕᐅᑉ ᒐᕙᒪᒃᑯᖏᓐᓂ ᐃᑲᔪᖅᑐᖅᑕᐅᔪᒪᓪᓗᑎᒃ 

ᐱᒻᒪᕆᐅᔪᓂᒃ ᐱᖁᑎᕐᔪᐊᓂᒃ 

ᑮᓇᐅᔭᖃᖅᑎᑦᑎᓂᕐᒥᒃ ᓄᓇᕗᑦᒥ. ᖁᔭᓐᓇᒦᒃ 

ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᒥᓂᔅᑕ ᓄᓇᓕᖕᓂᑦ ᐊᒻᒪ ᒐᕙᒪᒃᑯᓐᓂᑦ 

ᐱᔨᑦᑎᖅᑎᒃᑯᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᖅᑎᔩ. ᑕᒪᒃᑯᐊᐃᓛᒃ ᓄᖅᑲᕐᓇᓲᖑᖏᒻᒪᑕ 

ᐱᓕᕆᐊᕆᓇᓱᒃᖢᒋᑦ ᑮᓇᐅᔭᖅᓯᐅᕐᓂᖅ ᓄᓇᕗᑦ 

ᐃᓗᐊᓂ. 

 

ᑮᓇᐅᔭᖅᑖᕆᕙᑦᑕᕗᑦ ᐊᒥᒐᐃᓐᓇᓲᖑᖕᒪᑦ, 

ᐊᒥᒐᐃᓐᓇᖃᑦᑕᕐᓂᐊᖅᖢᓂᓗ ᐅᑭᐅᓄᑦ ᖃᐃᔪᓂ 

ᓇᓗᓇᓐᖏᖦᖢᓂ. ᑖᒃᑯᐊ ᒐᕙᒪᑐᖃᒃᑯᑦ, ᑲᓇᑕᐅᑉ 

ᒐᕙᒪᒃᑯᖏᑦ ᐅᖃᖃᑎᒋᕙᑉᐸᕗᑦ, 

ᑲᑎᖃᑎᒋᕙᑦᑐᑎᒍᓪᓗ ᕿᓂᖅᖢᑕ ᑕᒪᒃᑯᓂᖓ 

ᑮᓇᐅᔭᕐᓂᒃ ᐊᑐᐃᓐᓇᕈᖅᑕᐅᔪᓐᓇᖅᑐᓂᒃ. 

ᐱᓕᕆᖃᑎᒋᖃᑦᑕᖅᖢᒍᓗ ᑖᓐᓇ ᒪᓕᒐᓕᐅᖅᑎ 

ᒪᓕᒐᓕᐅᕐᕕᒡᔪᐊᕐᒥ ᒪᓕᒐᓕᐅᖅᑎᖁᑎᒋᔭᕗᑦ. 

 

ᑕᒪᑉᑕ ᑕᕝᕙᓂ ᒐᕙᒪᐅᔪᑎᒍᑦ ᓇᓗᓇᓐᖏᑦᑐᖅ 

ᑕᐅᓄᖓ ᑲᑎᖃᑎᒋᔭᕌᖓᑦᑎᒍ ᓯᕗᓕᖅᑎᐅᖃᑎᕗᑦ 

ᐊᓯᖏᓐᓂᒃ ᒐᕙᒪᓂ ᐊᒻᒪᓗ ᑲᓇᑕᐅᑉ ᒐᕙᒪᖓᓂ 

ᑲᐅᑕᐅᔭᐃᓐᓇᖃᑦᑕᖅᐳᒍᑦ 

ᑮᓇᐅᔭᖅᑖᒃᑲᓐᓂᕆᐊᖃᕐᓂᑦᑎᓐᓂᒃ ᓄᓇᕗᑦ 

ᓯᕗᒧᒃᐸᓪᓕᐊᓂᐊᖅᐸᑦ ᐱᖁᑎᖏᑦ ᐊᓯᖏᓪᓗ 

ᐊᑑᑎᖃᖅᑐᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 244 - 3(3): ᓇᓄᕐᓂᑦ 

ᑭᓪᓕᓯᓂᐊᕐᓂᕐᒧᑦ ᐃᓕᖅᑯᓰᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑕᕋ ᑕᕝᕗᖓ ᐊᕙᑎᓕᕆᓂᕐᒧᑦ ᒥᓂᔅᑑᔪᒧᑦ.  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᖅᑲᐅᔭᓐᓂ ᐅᖃᖅᓯᒪᓯᓐᓇᖃᐅᒻᒥᒻᒪᑦ 

ᖁᓛᒎᓕᓐᓂᒃ ᐊᑐᕐᓗᑎᒃ ᖃᐅᔨᓴᕐᓂᐅᓂᐊᖅᑐᖅ 

ᓇᓄᐃᑦ ᖃᑦᓯᐅᓕᕐᒪᖔᑕ. 

 

ᑕᒪᓐᓇ ᓇᓄᓕᕆᓂᖅ ᑕᐃᒪᓐᖓᑲᓪᓚᕈᓗᓐᓂᒃ 

ᑲᒪᒋᔭᐅᖏᓐᓇᕐᖓᑦ ᓄᓇᑦᑎᓐᓂ ᑕᒫᓂ. ᓇᓄᐃᑦ 

ᖃᑦᑎᐅᓕᕆᐊᖏᓐᓂᒃ 

ᖃᐅᔨᔭᐅᔪᒪᐃᓐᓇᖃᑦᑕᖅᑐᑎᒃ. ᑕᒪᓐᓇ 

ᐊᑐᖅᑕᐅᓂᐊᖅᑐᖅ ᖁᕕᐊᓇᖅᑑᒐᓗᐊᖅ ᑭᓯᐊᓂ 

ᐱᕚᓪᓕᕈᑎᔅᓴᖅᑕᖃᕐᓂᐊᑕᐃᓐᓇᕋᓗᐊᕐᒪᖔᑦ 

ᐊᐱᖅᑯᓯᕐᒪ ᐃᓚᖓ ᐃᓚᖃᕐᓂᐊᕐᖓᑦ 

ᐱᕚᓪᓕᕈᑎᔅᓴᓪᓚᑦᑖᒥᒃ ᖃᐅᔨᓂᐊᖁᓇᕋᓗᐊᖅᑯᓯ. 

 

ᐄ, ᑕᒪᓐᓇ ᖁᓛᒎᓕᓐᓄᑐᐊᖅ ᐊᑑᑎᖃᓪᓗᓯᒃ 

ᑕᐃᒃᑯᐊ ᖃᐅᔨᓴᕐᓂᐊᖅᑐᑦ ᐱᓕᕆᓂᐊᖅᑲᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᒃᑕᐅᖅ ᒥᔅᑕ ᐅᓲᑖᐱᒃ 

ᑕᒪᑐᒥᖓ ᐊᐱᕆᒐᕕᑦ. ᑖᒃᑯᐊ ᐊᕐᕌᓂ 

ᖃᐅᔨᓴᕆᐊᓕᓚᐅᖅᑐᑦ ᖁᓕᒥᒎᓕᖕᓂᒃ ᐊᑐᖅᑐᑎᒃ. 

ᑕᑉᐹᓂ Baffin Bay-ᒥ ᑖᒃᑯᐊ ᓄᓇᓖᑦ ᐱᖓᓱᑦ 

ᐊᒃᑐᐊᔭᐅᓪᓗᑎᒃ ᒥᑦᑎᒪᑕᓕᒃ, ᑲᖏᖅᑐᒑᐱᒃ, 

ᕿᑭᖅᑕᕐᔪᐊᖅ, ᐃᓛᒃ ᑕᐅᓄᖓ ᕿᑭᖅᑕᕐᔪᐊᑉ 

ᐅᖅᑯᑦᑎᐊᖓᓄᑦ ᑎᑭᑦᑐᒍ ᐃᑦᑕᔭᕆᓕᒻᒧᑦ ᑕᑉᐹᖓᑦ 

ᒥᑦᑎᒪᑕᓕᐅᑉ ᐊᑭᐊᓂᒃ. ᐱᓕᕆᓕᓚᐅᕐᒪᑕ ᑖᒃᑯᐊ 

ᖁᓕᒎᓕᖕᒥ ᐱᓕᕆᓪᓗᑎᒃ ᓄᓇᓖᑦ 

ᐆᒪᔪᓕᕆᔨᕋᓛᖏᓐᓂᒃ ᑲᑎᒪᔨᖏᓐᓂᒃ  

ᐱᖃᑎᖃᖅᑐᑎᒃ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᑦᑎᕙᑦᑐᑎᒃ ᑕᕝᕙᓐᖓᑦ ᓄᓇᓕᖕᓂᒃ 

ᑕᕝᕙᓂ ᖁᓕᒥᒎᓕᖕᒦᖃᑎᒋᔭᐅᖏᓐᓇᖅᑐᑎᒃ.  

 

ᑕᒪᒃᑯᐊ ᖃᐅᔨᓴᐅᑎᒋᔭᓕᒫᑦ 

ᐊᑑᑎᖃᖅᑎᓐᓇᓱᒃᐸᒃᑲᑦᑎᒍᑦ ᓇᓄᕐᓄᑦ 

ᓂᕐᔪᑎᓄᓪᓗ ᐊᓯᖏᓐᓄᑦ ᖃᐅᔨᓴᓕᕌᖓᑦᑕ 

ᐊᑑᑎᖃᖅᑎᓐᓇᓱᒃᐸᒃᑲᓗᐊᒪᑕ ᑕᒪᑐᒧᖓ ᓄᓇᕘᒧ 

ᐊᒻᒪᑦᑕᐅᖅ ᐅᔾᔨᕆᔭᐅᒃᑲᓐᓂᖁᕙᑦᑐᑎᒍ ᓄᓇᕗᑦ 

ᓂᕐᔪᑎᒥᓂᒃ ᑲᒪᑦᑎᐊᖅᑐᑦ, ᖃᐅᔨᓴᑦᑎᐊᖅᑐᑦ. ᐃᒫᒃ, 

ᑕᐃᒫᑐᐃᓐᓈᖅᓯᖏᑦᑐᑦ ᓂᕐᔪᑎᖁᑎᒥᓂ ᑕᒫᓂ 

ᓄᓇᕘᒥ. ᑕᒪᓐᓇ ᑕᒪᒃᑯᓄᖓ 

ᐊᑑᑎᖃᑦᑎᐊᕐᓂᐊᕐᒥᔪᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᒃᓴᕐᓄᑦ, ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᖃᐅᔨᓴᕐᓂᖅ ᓇᓄᕐᓂᑦ ᖃᖓᒃᑯᑦ 

ᐱᔭᕇᑦᕕᔅᓴᐅᑎᖃᕐᒪᖔᖅ ᖃᐅᔨᒪᕕᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᑲᒪᔪᖅ ᐊᕙᑎᓕᕆᔨᒃᑯᓐᓄᑦ. ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᓇᓄᕐᒧᑦ ᖃᐅᔨᓴᕐᓂᖅ 

ᐃᓱᓕᕝᕕᒃᓴᖃᖏᑦᑐᖅ ᑕᐅᕗᖓᓕᒫᖅ 

ᖃᐅᔨᓴᖃᑦᑕᐃᓐᓇᕐᓂᐊᖅᑕᕗᑦ ᑕᐃᒫᒃ 

ᖃᐅᔨᓴᕈᓐᓇᕐᓂᑦᑎᓐᓂ. ᑭᓯᐊᓂ ᑖᓐᓇ Baffinb 

Bay-ᒥ ᑕᑉᐹᓃᓛᒃ ᒫᓐᓇ ᐊᕐᕌᓂ 

ᐱᓕᕆᐊᖑᓕᓚᐅᖅᑐᖅ, ᒫᓐᓇ ᐱᓕᕆᐊᖑᓂᐊᕐᒥᔪᖅ 

ᑕᒫᓂ ᐊᕐᕌᒍᒥ ᐊᒻᒪ ᐅᖃᖅᑲᐅᒐᒪ ᑕᐃᒪ 2013-ᒥᑦ 

ᑕᐃᒃᑯᐊ ᖃᐅᔨᓴᐅᑎᕕᓃᑦ 

ᑕᑯᔭᒃᓴᕈᑐᐃᓐᓇᕆᐊᖃᖅᑐᕆᓪᓗᒋᑦ. 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑉᐹᓂᓕ ᖃᐅᔨᓴᖅᑕᐅᓂᖓ, ᑕᒫᓂᑐᐃᓐᓇᖅ 

ᐊᕐᕌᒍᒥ, ᐊᕐᕌᒎᓛᖅᑐᒥᓘᓐᓃᑦ ᐱᔭᕇᓛᖅᑐᖅ 

ᑭᓯᐊᓂᓕ ᓇᓄᐃᑦ ᖃᐅᔨᓴᖅᑕᐅᖏᓐᓇᕐᓂᐊᖅᑐᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐊᐱᖅᑯᑎᕕᑦ ᐃᓚᒋᐊᕈᑖ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᖃᐅᔨᓴᕐᓂᖅ ᑕᐅᕗᖓᓕᒫᕐᓂᐊᕐᓂᕋᕋᕕᐅᒃ ᑕᐃᒃᑯᐊ 

ᐊᕕᒃᑐᖅᓯᒪᔪᑦ ᐊᔾᔨᒌᖏᑦᑐᑦ ᑕᑉᐹᓐᖓᑦ 

ᐅᖃᐅᑎᒋᕙᓪᓚᐃᔭᑎᑦ. 

ᖃᐅᔨᓴᖅᑕᐅᓯᒪᓂᖓᓃᓕᕋᐃᑉᐸᑕ ᓇᓄᕐᓂᑦ 

ᓄᓇᐃᑦ, ᓄᓇᓖᑦ ᑖᒃᑯᐊ ᖃᓂᒋᔮᓃᑦᑐᑦ 

ᓇᓐᓄᒍᓐᓇᕐᓂᕆᔭᖓ ᒫᓐᓇ ᐊᓯᕈᕐᕕᔅᓴᖃᕋᔭᖅᑳ? 

 

ᖃᐅᔨᒪᑦᑎᐊᓕᕈᔅᓯ ᐊᕐᓇᕐᓘᓗᐊᖅᑐᓂᑦ 

ᓇᓐᓄᖁᔭᐅᕙᖏᓇᑦᑕ ᐊᖑᑕᐃᓐᓇᕐᓂᑦ 

ᓇᓐᓄᖁᔭᐅᕙᒃᑲᑦᑕ. ᓄᓇᓖᑦ ᑕᐃᒪᐃᓘᖅᑕᐅᒻᒪᑕ. 

ᑕᒪᓐᓇ ᖃᓂᒋᔭᑦᑎᓐᓂ ᖃᐅᔨᓴᕐᓂᖅ ᐊᑐᓕᖅᑲᖅᑦ 

ᐱᔭᕇᕐᕕᔅᓴᖃᖏᓐᓂᕋᖅᑲᐅᒐᕕᐅᒃ 

ᐱᔭᕇᖅᑳᕈᓐᓇᐃᓪᓕᒐᒪ ᖃᓂᒋᔮᓂ ᑕᒫᓂ 

ᖃᐅᔨᓴᓕᖅᑲᑕ, ᖃᐅᔨᓯᒪᔭᓯᓗ 2013-ᒥ 

ᑕᑯᒃᓴᕈᖅᑎᓂᐊᕐᓂᕋᖅᑑᕋᑖᕋᕕᑦ. 

 

ᐊᕐᓇᕐᓘᒐᓗᐊᓪᓗ ᐱᓇᓱᒍᓐᓇᖅᓯᓛᓕᑕᐃᓐᓇᖅᑭᑎᒍ 

ᓇᓐᓄᒐᔅᓴᑎᓐᓂ ᐲᖅᓯᔾᔪᑕᐅᕙᑦᑐᑦ ᑕᐃᒃᑯᐊ? 

ᑕᒪᔅᓱᒥ ᑭᐅᒍᓐᓇᕈᕕᓐᖓ ᒥᓂᔅᑖ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐸᕙᑎᓕᕆᓂᕐᒧᑦ. ᒥᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ, ᖃᐅᔨᓴᖅᑕᐅᓯᒪᔪᑦ 

ᐊᒥᓲᓕᖅᑑᒐᓗᐊᑦ ᖃᐅᔨᓴᕐᕕᖃᓕᕌᖓᑦᑕ 

ᖃᐅᔨᓴᖃᑦᑕᐃᓇᕐᓂᐊᖅᑐᑎᒍ. ᑖᒃᑯᐊ 

ᐊᐱᖅᑯᑎᒋᕋᑖᖅᑕᖏᑦ ᑭᖑᓪᓕᖅᐹᖅ ᑭᐅᓂᐊᖅᑕᕋ. 

 

ᐊᕐᓇᕐᓗᓂ ᐱᖁᔭᐅᖏᓕᖅᓯᒪᖏᑦᑐᑦ ᑕᐃᒃᑯᐊ 

ᓄᓇᓖᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᑎᒍᑦ 

ᐊᖏᖃᑎᒌᒍᑎᖃᖃᑦᑕᕐᒪᑕ MOU-ᓂᑦ. ᑖᒃᑯᐊ 

ᐊᕐᓇᓪᓗᖕᓂᓪᓗ ᐊᒻᒪ ᐊᖑᑎᓪᓗᖕᓂᓪᓗ 

ᐱᔪᓐᓇᖅᑎᑕᐅᓪᓗᑎᑦ ᑭᓯᐊᓂ ᐊᖑᑏᑦ ᐊᒥᓱᓂᑦ 

ᐱᔪᓐᓇᕐᓂᖅᓴᐅᑎᑕᐅᑐᐃᓐᓇᖅᑐᑎᑦ ᐊᖑᑎᐅᔪᓂᑦ. 

ᑖᓐᓇ ᑕᐃᒪᐃᓕᖓᔪᖅ ᓱᓕ, 

ᐱᔭᕆᐊᖃᓐᖏᑎᑕᐅᓚᐅᖅᓯᒪᖏᑦᑐᑦ ᐊᕐᓇᕐᓗᖕᓂᑦ. 

 

ᑭᓯᐊᓂ ᐊᕐᓇᓪᓗᖕᓂᑦ ᐱᓗᐊᓕᕐᓂᖅᑲᑕ ᑖᒃᑯᐊ 

ᓇᓐᓄᒐᒃᓴᖏᑦ ᖃᑦᑏᓇᕈᕆᐊᑐᐃᓐᓇᕆᐊᖃᕋᔭᖅᑐᑦ 

ᐊᕐᕌᒍᒧᑦ ᐅᕝᕙᓘᓐᓃᑦ ᐊᖑᑎᓂᖅ 

ᐱᓂᖅᓴᐅᓐᓂᖅᐸᑕ ᓄᖒᑦᑎᓯᒪᖏᑉᐸᑕᓘᓐᓃᑦ 

ᓇᓐᓄᒐᒃᓴᒥᓂ ᑖᒃᑯᐊ ᓄᐊᑉᐸᓪᓕᐊᔭᖏᓐᓂᑦ 

ᐃᓗᓪᓕᐅᕙᓪᓕᐊᒐᔭᖅᑐᑦ. ᒫᓐᓇ ᑕᐃᒪᐃᓕᖓᔪᖅ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥᑦ ᐊᐱᖅᑯᑏᑦ ᐃᓚᒋᐊᕈᑏᑦ, ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 

ᒥᓂᔅᑕ ᑖᒃᓱᒥᖓ ᑭᐅᒐᕕᓐᖓ. ᑕᐃᒪ ᒫᓐᓇ 

ᐃᑉᐸᔅᓴᖅ ᖃᐅᔨᓴᕐᓂᕐᒥᒃ ᖃᖓᑭᐊᖅ 

ᐃᑉᐸᔅᓴᐅᖏᒃᑯᓂᓗ. ᐅᖃᓚᐅᕐᒥᒐᕕᑦ ᐃᓄᐃᑦ 

ᖃᐅᔨᒪᔭᑐᖃᖓ ᐊᑐᖅᑐᒍ ᖃᐅᔨᓴᕐᓂᕐᒥᒃ 

ᑭᓱᑐᐃᓐᓇᕐᓂᒃ ᐆᒪᔪᓂᒃ ᖃᓄᐃᑦᑐᑐᐃᓐᓇᕐᓂᒃ  

ᐊᑑᑎᖃᓐᓂᕋᖅᑐᒋᑦ. ᐊᒻᒪ ᑖᓐᓇ ᑐᑭᓯᐅᒪᖏᓇᒃᑯ 

ᐃᓅᓱᓗᐊᒧᓪᓗᑭᐊᖅ ᓯᕗᓕᕗᑦ ᖃᓄᖅ 

ᖃᐅᔨᓴᖅᐸᓂᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖓᑕ 

ᐃᓗᐊᓂ. ᐅᖃᖅᓯᒪᔪᖃᒻᒪᖔᑦ ᖃᓄᐃᑦᑐᒥᒃ ᐃᓅᑉ 

ᖃᐅᔨᒪᔭᑐᖃᖓ ᐆᒪᔪᓂᒃ ᖃᐅᔨᓴᕐᓂᖅ 

ᓇᓗᓇᐃᕈᓐᓇᕈᕕᐅᓪᓗ ᑖᓐᓇ 

ᖃᓄᐃᒋᔾᔭᕐᓂᐊᓐᖏᓚᕋ. 

 

ᐊᒻᒪᓗ ᑖᓐᓇ ᓇᓐᓄᒐᔅᓴᓂᒃ ᒫᓐᓇᐅᓕᖅᑐᖅ 

ᐃᓚᓐᖓᐃᓂᐅᕙᑦᑐᖅ ᓇᒥ ᓄᓇᕗᑦ ᐊᖏᕈᑎᖏᑕ 

ᐃᓗᐊᓂ ᑎᑎᖅᓯᒪᕙ? ᐊᕐᓇᓗᓐᓂᒃ ᐱᓗᐊᓐᓂᕋᑦᑕ 

ᐊᕐᕌᓂ ᓇᓐᓄᒐᔅᓴᖃᓚᐅᕐᕋᑦᑕ ᖃᑦᑏᓐᓇᕈᓗᓐᓂᒃ. 

ᓄᓇᕗᑦ ᐊᖏᕈᑎᖏᑦ ᓇᒥ ᐅᖃᖅᓯᒪᔪᖃᖅᑲᑦ 

ᐱᑦᑕᐃᓕᑎᑦᑎᔪᓐᓇᖅᑐᒥᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐄ, ᐅᖃᖅᑎᑦᑎᔩ, 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᖃᑦᑕᕋᑦᑕ 

ᑕᒫᓂᒥᐅᑕᑐᖃᐅᒐᑦᑕ ᓂᕐᔪᑎᓂᒡᓗ 

ᐆᒪᔾᔪᑎᖃᖅᓯᒪᓪᓗᑕ ᑕᐃᒪᓐᖓᓕᒫᖅ ᐊᒻᒪᑦᑕᐅᖅ 

ᐃᓕᑉᐸᓪᓕᐊᓯᒪᓪᓗᑎᒍ 

ᐃᓅᖃᑎᒌᒍᑕᐅᖃᑦᑕᖅᓯᒪᖕᒪᑦ ᓯᕗᓪᓕᑎᓐᓂ 

ᐱᓗᐊᖅᑐᒥᒃ ᓂᕐᔪᑏ, ᓇᓄᐃᓪᓗ, ᑐᒃᑐᐃᓪᓗ 

ᐊᒻᒪᑦᑕᐅᖅ ᓂᕐᔪᑏᑦ ᐊᓯᓕᒫᖏᑦ. ᑕᒪᒃᑯᐊ 

ᖃᐅᔨᒪᔭᐅᖕᒪᑕ ᐊᒥᓱᓂᒃ ᐃᓛᒃ ᐃᓄᖕᓂᒃ  

ᓯᕗᓪᓕᒥᓂᑦᑎᓐᓄᑦ ᖃᐅᔨᒪᔭᐅᔪᑐᖃᐅᖕᒪᑕ. 

ᐊᒻᒪᑦᑕᐅᖅ ᐃᓚᖏᓐᓂ ᒫᓐᓇ ᖃᐅᔨᒪᔭᐅᒋᓪᓗᑎᒃ.  

 

ᑖᒃᑯᐊ ᖃᓄᖅ ᐊᖏᖃᑎᒌᒍᑎᓂ 

ᐱᔪᓐᓇᕐᓂᖃᑦᑎᑕᐅᖕᒪᑕ ᑕᐃᒃᑯᐊ NWMB-ᑯᑦ 

ᐅᖃᕈᓐᓇᖅᑎᑕᐅᓪᓗᑎᒃ ᖃᓄᖅ 

ᖃᓄᐃᖁᔨᒐᔭᓐᖑᐊᕐᒪᖔᕐᒥᒃ ᑕᕝᕙᓂ ᐃᓚᖓᓂ 5-

ᒥ ᐃᓗᐊᓃᑦᑐᖅ ᓇᓄᓕᕆᓂᖅ, ᓂᕐᔪᑎᓕᕆᓂᐅᑉ 

ᑕᐃᒃᑯᐊ ᐊᖏᖃᑎᒌᒍᑎᑦ ᒪᓕᒃᑐᒋᑦ ᐊᒻᒪᑦᑕᐅᖅ 

ᑖᒃᑯᐊ ᐋᖅᑭᒃᓯᓐᖑᐊᖅᐸᑕ ᓈᒻᒪᒃᑲᔭᖅᑑᑎᒥᓂᒃ 

ᒥᓂᔅᑕᒧᑦ ᑭᖑᓪᓕᖅᐹᒥᒃ 

ᐊᖏᖅᑕᐅᔪᓐᓇᖅᑎᑕᐅᓪᓗᑎᒃ, 

ᐊᖏᖅᑕᐅᓗᑎᒡᓘᓐᓃᑦ ᐋᒡᒑᖅᑕᐅᓗᑎᓪᓘᓐᓃᑦ 

ᐊᓯᐊᓂᓪᓘᓐᓃᑦ ᐋᖅᑭᒋᐊᖅᑕᐅᓗᑎᒃ. 

ᑕᐃᒪᐃᓕᖓᔪᓐᓇᖅᑎᑕᐅᖕᒪᑕ ᑕᕝᕙᓂ ᐃᓚᖓ 5 

ᒪᓕᒃᑐᒍ. ᑕᕝᕙᓂ ᑖᒃᑯᐊ ᒪᓕᒃᑐᒋᑦ ᑕᐃᒫᒃ 

ᐊᖏᖃᑎᒌᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᐃᐊᓕᐊᑦ. 

 

ᐊᐱᖅᑯᑦ 245 - 3(3): ᑕᒻᒪᖅᓯᒪᔪᖅᓯᐅᕐᓂᖅ 

ᓄᓇᕗᑦ ᐃᒡᓗᓂᑦ ᐸᐸᑦᑎᔨᒃᑯᓐᓂᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑖᓐᓇ ᑐᕌᖓᔪᖅ ᒥᓂᔅᑕᒧᑦ 

ᐱᓕᕆᐊᖃᑦᑐᖅ ᐃᒡᓗᓕᕆᔨᕐᔪᐊᑯᓐᓄᑦ. 

 

ᑖᒃᑯᐊ ᐊᐱᖅᑯᑎᒋᓚᐅᖅᑕᒃᑲᓂᒃ 

ᐅᖃᐅᓯᖃᕆᐊᖅᑲᓂᕐᓂᐊᕐᕋᒪ ᐃᑉᐸᔅᓴᖅ 

ᖃᐅᔨᓚᐅᕋᑦᑕ ᑖᒃᑯᐊ ᑭᓪᓕᓯᓂᐊᖅᑕᐅᒻᒪᑕ 

ᓈᓴᖅᑕᐅᒻᒪᑕ ᑮᓇᐅᔭᖁᑎᖏᑦ ᑲᑉᐸᓂᐅᔪᒧᑦ ᑖᒃᑯᐊ 

ᑭᐅᔾᔪᑎᖓᓂ ᑖᓐᓇ ᒥᓂᔅᑕ ᐅᖃᓚᐅᕐᒪᑦ ᐃᒻᒪᖄ 

ᒐᕙᒪᑐᖃᒃᑯᑦ ᕿᓂᕐᒪᑕ ᑮᓇᐅᔭᖃᑦᑎᑦᓯᖁᓪᓗᒋᑦ 

ᐃᒡᓗᑖᕈᑎᔅᓴᑲᓐᓂᕐᓂᒃ.  

ᑕᐃᒪ ᑲᑎᒪᔾᔪᑎᔅᓴᑦ ᕿᒥᕐᕈᓚᐅᖅᑐᒋᑦ 

ᐃᓱᒪᒋᓕᓚᐅᕐᕋᒃᑯ, ᒥᓂᔅᑖ ᓇᓗᓇᐃᖅᓯᒋᐊᕈᓐᓇᖅᑳ 

ᒐᕙᒪᑐᖃᒃᑯᓐᓄᑦ ᑕᐃᒪᓐᓇ ᐅᖃᐅᔾᔭᐅᓯᒪᕖᑦ ᑖᒃᑯᐊ 

ᐃᒪᓐᓇ ᑮᓇᐅᔭᓂᒃ ᑐᓂᓯᒃᑲᓐᓂᕈᓐᓇᓂᐊᖅᑎᓪᓗᒋᑦ 

ᐃᒪᓐᓇ ᐃᒡᓗᒋᒋᐊᖃᑦᑕᑎᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᑦᑐᖅ ᐃᒡᓗᓕᕆᔨᕐᔪᐊᑯᓐᓄᑦ, 

ᒥᓂᔅᑕ ᓯᐊᓪ.  

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓯᕗᓪᓕᖅᐹᒥ ᓇᓗᓇᐃᒃᑲᓂᕐᓗᖓ ᑖᒃᑯᐊ 

ᓈᓴᐃᔪᑦ, ᑭᓯᐊᓂ ᓈᓴᐃᓂᐅᒻᒪᑦ ᐃᒪᓐᓇ ᑖᒃᑯᐊ 

ᒐᕙᒪᑐᖃᒃᑯᑦ ᓱᓕ ᐅᑉᐱᕈᓱᖏᒻᒪᑕ 

ᐋᖅᑭᒃᓯᒪᑦᑎᐊᕐᓂᖏᓐᓂᒃ ᑕᒪᒃᑯᐊ ᐃᓛᒃ 

ᓴᖅᑭᑲᓐᓂᖁᓇᒍ ᐃᓛᒃ ᓴᖅᑭᓚᐅᖅᑐᖅ. ᐊᒻᒪᓗ 

ᓇᓗᓇᐃᖅᓯᓗᐊᕈᒪᒐᑎᒃ ᑐᓂᓯᒐᔭᕐᓂᕐᒥᓂᑦ. 

 

ᑐᑭᓯᑦᑎᐊᓚᐅᕐᓗᑎᒃ ᑕᐃᒪ ᐅᖃᓚᐅᕋᒪ ᐃᒃᐸᒃᓴᖅ 

ᑕᐃᒪᓐᓇᒃ ᕿᓂᓐᖏᓐᓇᑦᑕ ᑭᓇ ᐸᓯᔭᒃᓴᐅᒻᒪᖔᖅ. 

ᑖᒃᑯᐊ ᐅᓄᓐᖔᓘᕈᔾᔭᐅᓗᐊᖅᓯᒪᔪᑦ ᐃᒪᓐᓇᒃ 

ᐋᖅᑭᒃᓱᕈᓐᓇᖅᑕᕋᓗᐊᕗᑦ. ᑭᐊ 

ᐃᓱᒪᓕᐅᕈᑎᒋᓐᓂᕐᒪᒍ ᑕᒻᒪᖅᑕᐅᓂᖅᐸᓪᓗ ᑭᐊ 

ᑕᒻᒪᕐᓂᖅᑲᐅᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᒃ ᑖᒃᓱᒥᖓ ᓇᓗᓇᐃᖅᓯᒋᐊᕋᕕᑦ 

ᐊᔾᔨᒌᓐᖏᒻᒪᕆᖅᑲᐅᒻᒪᑎᒃ ᑖᒃᑯᐊ  

ᑕᒻᒪᖅᓯᒪᔪᖅᓯᐅᕐᓂᖅ ᓈᓴᐃᓂᑐᐃᓐᓇᕐᓗ. 

ᐃᒡᓗᓕᕆᔨᕐᔪᐊᒃᑯᖅᑲᐃ 

ᑕᒻᒪᖅᓯᒪᔪᖅᓯᐅᖅᑕᐅᓛᖅᑐᑦ, ᑐᒡᓕᐊᓂ 

ᑕᒻᒪᖅᓯᒪᔪᖅᓯᐅᖅᑕᐅᒃᑲᓐᓂᓕᕐᒥᒻᒪᑕ 

ᑭᓪᓕᓯᓂᐊᖅᑕᐅᒃᑲᓐᓂᓕᕐᒥᒻᒪᑕ. ᑭᓱᓂᑦ ᕿᓂᕐᒪᑕ 

ᒐᕙᒪᑐᖃᒃᑯᑦ ᓲᕐᓗ ᑕᒻᒪᖅᓯᒪᔪᖃᓐᓂᖅᑲᑦ? 

ᓯᕗᓪᓕᕐᒥ ᑕᒻᒪᖅᓯᒪᔪᖅᓯᐅᓚᐅᕋᓗᐊᕐᒪᑕ. ᐃᒻᒪᓇᒃ 

ᓴᖅᑭᑦᑎᒐᔭᖅᐹᑦ ᑕᒻᒪᖅᓯᒪᔪᖅᓯᐅᖅᑕᐅᒃᑲᓐᓂᖅᐸᑕ? 

ᓱᓇᓂᒃ ᒐᕙᒪᑐᖃᒃᑯᑦ ᐱᒍᒪᕙᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᐃᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗ ᖁᔭᓐᓇᒦᖅᐸᒋᑦ ᐊᐱᕆᒐᕕᑦ. 

ᑖᒃᑯᐊ ᓯᕗᓪᓕᕐᒥ ᑕᒻᒪᖅᓯᒪᔪᖅᓯᐅᕈᑕᐅᓚᐅᖅᑐᑦ 

ᑮᓇᐅᔭᑐᐃᓐᓇᕐᒥᒃ ᐱᔾᔪᑎᖃᓚᐅᕐᖓᑦ 

ᐃᓱᒪᓕᐅᓚᐅᕐᒪᑕ ᑮᓇᐅᔭᐃᑦ 

ᐊᑐᖅᑕᐅᑦᑎᐊᓚᐅᕐᓂᖏᓐᓂᑦ ᐃᒡᓗᒃᓴᓄᑦ. 

 

ᐃᒪᓐᓇᒃ ᖃᐅᔨᒐᓱᐊᕋᑦᑕ ᓱᒻᒪᑦ ᑕᒪᓐᓇ 

ᐅᖓᑕᐅᔾᔨᓗᐊᓚᐅᕐᒪᖔᖅ ᑮᓇᐅᔭᐃᑦ 

ᐊᑐᖅᑕᐅᔪᒃᓴᐃᑦ ᐊᒻᒪᓗ ᖃᐅᔨᒋᐊᕐᓗᑕ ᑖᒃᑯᐊ 

ᐃᑲᔫᑕᐅᔪᓕᒫᑎᒍᑦ ᐃᒡᓗᐃᓪᓗ ᑳᓐᑐᕌᒃᑎᓪᓗ. 

ᐱᑦᑎᐊᖅᑕᐅᓚᐅᖅᑳ, ᐃᓚᖏᓪᓗ 

ᑕᒻᒪᖅᑕᐅᓯᒪᓚᐅᖅᑳᑦ? 

 

ᑖᓐᓇ ᑕᒡᒐ ᕿᓂᖅᑕᕗᑦ ᑮᓇᐅᔭᓂᑦ 

ᐱᔾᔪᑎᖃᓗᐊᓐᖏᑦᑐᒍᑦ, ᓇᐅᒃᑯᑦ 

ᑕᒻᒪᖅᑐᕕᓂᐅᒻᒪᖔᑕ ᑳᓐᑐᕌᑎᒍᓪᓘᓐᓃᑦ 

ᑳᓐᑐᕌᒃᑎᒍᓪᓗ ᐊᑖᒍᑦ ᑭᐊᓗ ᐃᒡᓗᓕᐅᕐᒪᖔᑕ  

$600,000-ᑐᓚᐅᕐᒪᑕ $400,000-

ᑐᒐᔭᓐᖑᐊᖅᑐᑎᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᒡᒍᐊᕐᓇᖅᑯᖅ ᑖᒃᑯᐊ ᑕᒻᒪᖅᓯᒪᔪᖅᓯᐅᑎᒥᒃ 

ᒫᓃᑎᑦᑎᓚᐅᕋᓗᐊᕋᑦᑕ ᑲᑎᒪᔨᕋᓛᓄᓪᓗ 

ᑲᑎᒪᖃᑎᒋᖃᑦᑕᖅᓱᒍ ᑐᑭᓯᒋᐊᕈᑎᒃᓴᓂᑦ 

ᐱᒐᓱᐊᖅᓱᑕ ᐅᖃᐅᔾᔭᐅᓚᐅᕋᑦᑕ ᑲᑎᒪᔨᕋᓛᓂᑦ 

ᑖᒃᑯᐊ ᓈᒻᒪᓈᖅᑕᖅᓯᒪᒋᐊᖏᑦ. ᑖᒃᑯᐊ 

ᐋᖅᑭᒃᓯᒪᒍᑎᒃᓴᖏᑦ ᐋᖅᑭᒃᑕᐅᓯᒪᓪᓗᑎᒃ 

ᐅᖓᑖᓄᓪᓗ 

ᐅᖓᑕᐅᔾᔨᒃᑲᓐᓂᕐᓂᐊᕈᓐᓃᕐᓇᕋᖅᑕᐅᓪᓗᑎᒃ. 

ᓱᒻᒪᒃᑭᐊᖅ ᒐᕙᒪᑐᖃᒃᑯᑦ ᑕᒪᑐᒥᖓ 

ᐊᑲᐅᒃᓴᓐᖏᓚᑦ ᐋᖅᑭᒋᐊᖅᓯᒪᔭᑦᑎᓐᓂᒃ. 

ᓄᑦᑎᕆᓯᒪᕗᒍᑦ ᐊᕐᕕᐊᓂᒃ. ᑕᒪᓐᓇ 

ᑮᓇᐅᔭᓕᕆᓂᖓᓅᖅᑰᖅᑐᖅ. 

 

ᑮᓇᐅᔭᓕᕆᓂᕐᒧᑦ ᐊᐱᖅᑯᑎᒋᓕᕐᒥᔭᕋ ᑕᒪᓐᓇ 

ᑕᒻᒪᖅᓯᔪᖅᓯᐅᖅᑕᐅᓂᖅ ᐱᐊᓂᒃᐸᑦ 

ᓈᒻᒪᒃᓴᓕᖅᐸᑕᓗ ᒐᕙᒪᑐᖃᒃᑯᑦ, ᑕᐃᒫᒃ ᑮᓇᐅᔭᓂᑦ 

ᑐᓂᓯᒃᑲᓐᓂᕈᓐᓇᕐᓂᐊᖅᐸᑦ ᐃᒡᓗᓕᐅᕈᑎᒃᓴᓂᑦ? 

ᖃᐅᔨᒪᔪᐃᓐᓇᐅᒐᑦᑕ ᑖᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᐅᖃᓚᐅᕐᒪᑦ ᑖᓐᓇ 

ᓯᕗᓪᓕᐅᔾᔭᐅᓯᒪᓂᖓᓂᒃ ᐃᒡᓗᓕᕆᔨᕐᔪᐊᒃᑯᑦ. 

ᑭᓯᐊᓂ ᓈᒻᒪᖅᓴᓕᖅᑎᒍᓐᓇᖏᒃᑯᑦᑎᒍᑦ 

ᒐᕙᒪᑐᖃᒃᑯᑦ, ᖃᓄᕐᓕ ᑮᓇᐅᔭᖃᓐᓂᐊᖅᑭᑕ, ᓲᕐᓗ 

ᔭᒐᐃᒍᑦ ᐊᕐᕌᒍᒥᒃ ᓱᕙᓪᓕᐊᕕᐅᔾᔮᖏᑦᑐᒥᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᐃᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑐᑭᓯᔭᕋ ᐃᓱᒫᓘᑎᒋᔭᐃᑦ. ᑕᐃᒪᓐᓇᒃ  

ᑕᒻᒪᖅᓯᔪᖅᓯᐅᖅᑕᐅᓂᖅ ᐱᐊᓂᒃᐸᑦ ᐅᑉᐱᕈᓱᒃᑲᒪ 

ᓲᕐᓗ ᑕᐃᒫᒃ ᒐᕙᒪᑐᖃᒃᑯᑦ ᕿᓂᖅᑕᒥᓂᑦ 

ᐱᒍᓐᓇᖅᓯᓛᕐᒪᑦ ᑕᐃᒫᒃ ᐱᓚᐅᖅᑎᓪᓗᒍ 

ᑮᓇᐅᔭᖅᑖᖅᑎᑕᐅᒍᓐᓇᓛᕋᑦᑕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᑭᐅᒐᕕᑦ ᖁᔭᓐᓇᒦᒃ. ᑕᐃᒪ ᐊᐱᖅᑯᑎᒋᔪᒪᒐᒃᑯ 

ᖁᕕᐊᒃᑐᖓ ᒥᓂᔅᑕ ᖁᕕᐊᓛᕐᒪᑦ ᑕᐃᒫᒃ 

ᒐᕙᒪᑐᖃᒃᑯᑦ ᑮᓇᐅᔭᖅᑖᖅᑎᑦᑎᒍᓐᓇᓕᕐᓗᑎᒃ. 

ᑭᓯᐊᓂ ᓈᒻᒪᒋᔭᐅᓂᐊᕋᓗᐊᖅᐹᑦ ᑖᒃᑯᓄᖓ 

ᒐᕙᒪᑐᖃᒃᑯᓐᓄᑦ? 

 

ᑖᒃᑯᐊ ᐅᖃᖃᑎᒋᓯᒪᒐᕕᓯᐅᒃ ᐊᒻᒪᓗ 

ᑎᓕᐅᖅᑕᐅᓯᒪᓪᓗᑎᒃ ᑭᓱᓂᑦ ᐱᒍᒪᔭᖏᓐᓂᒃ. 

ᑕᐃᒫᒃ ᐋᖅᑭᑦᑎᐊᖅᓯᖁᓇᖅᑐᖅ ᑖᒃᑯᐊ 

ᑮᓇᐅᔭᖅᑖᕈᓐᓇᖁᓗᑕ. ᑖᓐᓇ ᓇᓗᓇᐃᖅᓯᓃᑦ 

ᒐᕙᒪᑐᖃᒃᑯᓐᓂᑦ ᓈᒻᒪᒋᔭᐅᒋᐊᖃᒻᒥᒻᒪᑦ ᑕᒪᓐᓇ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᒥᓂᔅᑕ ᐱᓕᕆᐊᖃᖅᑐᖅ 

ᐃᓪᓗᓕᕆᔨᕐᔪᐊᑯᓐᓄᑦ, ᒥᔅᑕ ᓯᐅᓪ. 

 

ᐊᖓᔪᖅᑳᖅ ᕗᕆᑦ ᓯᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᕆᒐᕕᑦ. ᓯᕗᓕᖅᑎ 

ᑲᑎᒪᖃᑎᖃᓕᕌᖓᑦ ᒥᓂᔅᑕᐅᖃᑎᑦᑎᓐᓂᑦ ᑖᓐᓇ 

ᓴᖅᑭᑕᐅᖏᓐᓇᓲᖑᒻᒪᑦ ᑮᓇᐃᔭᐃᑦ 

ᐊᑐᑲᒻᒪᑦᑕᐅᓯᒪᓂᖏᑦ. ᐃᓪᓗᓕᕆᔨᕐᔪᐊᑯᓐᓄᑦ 

ᐸᐸᑕᐅᔪᑦ. ᑕᒪᑐᒥᖓ ᖁᕕᐊᓲᑎᖃᖏᒻᒪᑕ, ᐃᒪᓐᓇ 

ᖃᐅᔨᓪᓚᕆᒍᒪᒻᒪᑕ ᑭᓱᓂᑦ ᑕᒻᒪᐅᑎᖃᓚᐅᕐᒪᖔᑕ  

ᐃᒪᓐᓇ ᓇᓗᓇᐃᖅᓯᒍᒪᒍᓐᓇᕋᑎ 

ᐃᒪᓐᓇᐃᓕᓚᐅᕐᒪᑦ. 

 

ᓇᓗᒋᓐᖏᑕᕋ ᑕᑯᑎᑦᑎᒍᓐᓇᕋᑦᑎᒍᑦ 

ᐃᒪᐃᑦᑐᖃᓚᐅᕐᓂᖓᓂᒃ... ᒪᓕᒐᕐᓂᑦ 

ᓯᖁᒥᔅᓯᓂᐅᖏᑦᑑᒐᓗᐊᖅ ᑭᓯᐊᓂ 

ᑕᒻᒪᖅᑕᖅᑐᖃᖅᑐᕕᓂᐅᒻᒪᑦ 

ᐊᑲᐅᖏᓕᐅᕈᑕᐅᓕᖅᓱᑎᑦ ᑕᒪᓐᓇ 

ᐋᖅᑭᑦᓯᒋᐊᖃᕋᑦᑕ ᑕᒪᑐᒥᖓ 

ᓴᖅᑭᖅᑕᐃᓕᔾᔪᑕᐅᒃᑲᓂᓂᐊᖅᑐᒥᑦ 

ᐅᓂᒃᑳᖃᑦᑕᕆᐊᖃᕋᑦᑕ ᒐᕙᒪᖃᒃᑯᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᕐᒧᑦ 

ᑭᒡᒐᖅᑐᐃᔪᖅ. ᒥᔅᑕ ᑰᓕ. 

 

ᐊᐱᖅᑯᑦ 246 - 3(3): ᕿᒥᕐᕈᓂᖅ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒥᒃ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᒧᑦ 

ᐊᐱᖅᑯᑎᔅᓴᖃᕋᒪ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ. ᑖᒃᑯᐊ 

ᐱᓕᕆᐊᖃᕐᒪᑕ ᑕᒪᒃᑯᓂᖓ ᒐᕙᒪᒃᑯᑦ ᓄᓇᕗᒻᒥ 

ᓇᒻᒥᓂᖃᖅᑐᑦ ᐃᑲᔫᑎᖏᓐᓂ. 

 

ᐃᑉᐸᒃᓴᖅ ᑮᓇᐅᔭᓕᕆᓂᕐᒧᑦ ᒥᓂᔅᑕ ᑮᓇᐅᔭᓂᑦ 

ᐅᖃᐅᓯᑲᖅᖢᓂ ᑐᓴᖅᑎᑕᐅᓚᐅᕋᑦᑕ ᑖᒃᑯᐊ 

ᒐᕙᒪᒃᑯᒡᒎᖅ ᑲᒪᑦᓯᐊᓂᐊᕐᒪᑕ ᑕᒪᒃᑯᓂᖓ 

ᓄᓇᕗᒻᒥ ᓇᒻᒥᓂᖃᖅᑐᑦ ᐊᑐᐊᒐᖓᓐᓂᑦ ᐊᒻᒪᓗ 

ᑲᒪᒋᔭᖃᑦᑎᐊᕐᓗᑎᑦ ᒐᕙᒪᒃᑯᑦ ᓂᐅᕕᖃᑦᑕᓕᕌᖓᑕ. 

ᑖᓐᓇ ᓄᓇᕗᒻᒥ ᓇᒻᒥᓂᕐᒧᑦ, ᑖᓐᓇ ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᖃᓄᖅ 

ᑕᒪᒃᑯᐊ ᐱᓕᕆᓂᐊᕐᒪᖔᑕ ᑕᒪᓐᓇ 

ᑲᒪᑦᓯᐊᓂᐊᕐᓂᕋᕈᑕᐅᔪᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ 

ᐊᐱᕆᒻᒪᑦ. ᑕᒪᓐᓇ ᓄᓇᕗᒻᒥ ᓇᒻᒥᓂᖃᖅᑐᑦ 

ᐃᑲᔫᑎᖓᑦ ᑕᐃᒪᓐᓇᑦ ᐱᓕᕆᐊᖃᕐᒪᑕ 

ᐊᒡᒍᑐᖅᓯᒪᓪᓗᑎᑦ ᑖᓐᓇ department-ᒋᔭᖅᐳᑦ 

ᐃᖅᑲᓇᐃᔭᕐᕕᒋᔭᖅᐳᑦ ᑕᒪᒃᑯᐊ ᐊᑐᐊᒐᐃᑦ 

ᕿᒥᕐᕈᔭᐅᑦᑎᐊᕋᓗᐊᕐᒪᖔᑕ 

ᐊᑐᖅᑕᐅᑦᑎᐊᕋᓗᐊᕐᒪᖔᑕᓗ. ᑕᒪᒃᑯᐊ ᐊᑐᐊᒐᐃᑦ 

ᖃᓄᖅ ᑐᑭᖃᕐᓂᖏᓐᓄᓪᓗ 

ᐊᑐᖅᑎᐊᖅᑕᐅᒐᓱᐊᖃᑦᑕᕐᓗᑎᑦ ᐊᒻᒪᓗᑦᑕᐅᖅ ᓲᕐᓗ 

ᐊᔪᐃᓐᓈᑎᑦᑎᔨᖃᖅᖢᑎᓪᓗ 

ᐅᖃᐅᔾᔪᐃᔨᑐᐃᓐᓇᐅᒐᑦᑕ ᐊᔪᐃᓈᖅᑐᓕᕆᔨᒃᑯᑦ 

ᑲᑎᒪᔨᒃᑯᖏᓐᓄᑦ. ᐊᔪᐃᓐᓈᖅᑐᖃᕌᖓᑦ 

ᐃᖅᑲᖅᑐᐃᔨᑎᒍᑦ ᑕᐃᒪᓐᓇ ᑲᒪᒋᔭᐅᖃᑦᑕᕐᒪᑦ 

ᒐᕙᒪᒃᑯᑦ ᖃᓄᐃᓕᒍᓐᓇᖏᒃᖢᑎᑦ 

ᐅᖃᐅᓯᕆᔭᐅᔪᓂᑦ ᐊᔪᐃᓐᓈᖅᑐᖃᓕᕌᖓᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐊᐱᖅᑯᑎᒃᑲᓐᓃᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2010-

ᖑᑎᓪᓗᒍ ᑖᒃᑯᐊ ᓄᓇᕗᒻᒥ ᓇᒻᒥᓂᓖᑦ ᐃᑲᔫᑎᖏᑦ 

ᕿᒥᕐᕈᔨᖏᑦ ᑲᑎᒪᔨᕋᓛᑦ ᓴᖅᑭᑎᑦᑎᓚᐅᕐᒪᑕ 

ᕿᒥᕈᓂᕐᒧᑦ ᑕᒪᒃᑯᓂᖓ ᐊᑐᐊᒐᕐᓂᑦ. ᓱᓕ 

ᐱᐊᓂᒃᓯᒪᖏᑦᑐᑎᑦ ᖃᐅᔨᓴᕈᑎᒋᓚᐅᖅᑕᒥᓂ, 

ᑕᐃᒪᓐᓇᑎᒋ ᐃᔾᔪᑎᒋᒻᒪᑦ ᐃᒪᓐᓇ. ᑖᒃᑯᐊ 

ᑲᑎᒪᔨᕋᓛᓄᑦ ᓄᓇᕗᒻᒥ ᓇᖕᒥᓂᓖᑦ ᑖᒃᑯᐊ 

ᕿᒥᕐᕈᒐᒃᓴᖏᑦ ᐃᓱᒫᓗᒍᑎᒋᔭᐅᓚᐅᖅᑐᑦ ᑕᕝᕙᓂ 

ᐅᓂᒃᑳᖅᑕᐅᓯᒪᔪᓂᑦ ᐅᖃᐅᓯᕆᓂᐊᖅᐸᒃᑲ 

ᑎᑎᕋᖅᓯᒪᓂᖏᑦ, ᑐᑭᓯᓇᑦᑎᐊᓂᐊᕐᒪᑕ. 

 

ᐊᒥᓲᓂᖅᓴᐃᑦ ᐃᓚᐅᔪᑦ ᓄᓇᓕᓐᓂ ᐊᒻᒪᓗ ᑕᒪᒃᑯᐊ 

ᑳᓐᑐᕌᖅᑖᕋᓱᐊᓂᐊᖅᑐᑦ, ᓲᕐᓗ ᑎᒥᒋᔭᐅᔪᑦ ᑕᒪᒃᑯᐊ 

ᑕᐃᒪᐃᑦᑐᓚᑦᑖᖑᖏᒻᒪᑕ ᓲᕐᓗ ᐱᓪᓚᑦᑖᖑᖏᖦᖢᑎ 

ᑕᒪᓐᓇ ᐃᓱᒫᓗᒍᑎᒋᔭᐅᓪᓚᕆᒻᒪᑕ. ᑕᒪᒃᑯᐊ 

ᐃᓄᓐᓄᑦ ᓇᒻᒥᓂᕆᔭᐅᓂᕋᖅᑕᐅᔪᑦ 51 ᐳᓴᓐ 

ᐅᖓᑖᓄᓪᓗ ᓇᒻᒥᓂᕆᔭᐅᓂᕋᖅᑕᐅᔪᖅ. ᑭᓯᐊᓂ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1653 

ᐊᐅᓚᓪᓗᑎᒃ ᐊᐅᓚᑕᐅᖏᒃᖢᑎᑦ ᐃᓄᓐᓄᑦ 

ᓄᓇᕗᒻᒥᐅᑕᐅᔪᓄᑦ ᐊᒻᒪᓗᑦᑕᐅᖅ ᑕᐃᒫᔅᓴᐃᓐᓇᖅ 

ᐃᓱᒫᓗᒍᑎᒋᔭᐅᓚᐅᕐᒪᑕ ᑕᒪᒃᑯᐊ ᐊᒥᓲᓂᖅᓴᐃᑦ 

ᑮᓇᐅᔭᑦ ᑮᓇᐅᔭᓕᐅᕈᑎᒋᔭᐅᔪᑦ 

ᑳᓐᑐᕌᖅᑖᖅᑎᑕᐅᓯᒪᔪᓄᑦ ᑕᒪᒃᑯᐊ 

ᐊᐅᓚᑕᐅᓂᖏᓐᓄᑦ ᐱᔭᐅᖃᑦᑕᖏᒻᒪᑕ 

ᐃᓄᓪᓚᑦᑖᓄᑦ ᓄᓇᕗᒻᒥᐅᑕᐅᔪᓄᑦ. 

 

ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᒪᓐᓇ, 

ᖃᓄᐃᓕᐅᓂᐊᖅᐸᑦ ᒐᕙᒪᒃᑯᑦ ᑖᒃᓱᒥᖓ 

ᐱᒻᒪᕆᐅᔪᒥᒃ ᑲᒪᑦᓯᐊᕋᓱᐊᕐᓗᑎᒃ 

ᐃᓕᖅᑯᓯᕆᔭᐅᖃᑦᑕᖅᑐᒥᒃ ᐱᐅᖏᑦᑐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᖁᔭᓐᓇᒦᖅᐸᕋ ᐊᐱᖅᑯᑎᒋᑦᓯᐊᕐᒪᒍ 

ᑖᓐᓇ. ᐅᖃᖅᑏ, ᐄ, ᓱᓕᑦᓯᐊᖅᑐᖅ ᑖᒃᑯᐊ 

ᕿᒥᕐᕈᑎᐊᕐᓂᐊᕐᒪᑕ 2008-ᖑᓚᐅᖅᑐᒥ ᑕᒪᒃᑯᐊ 

ᑎᑎᖅᑲᓕᕆᔨᒃᑯᑦ ᐊᐅᓚᑕᐅᓂᖏᓐᓄᑦ 

ᓄᓇᕗᒻᒥᐅᑕᓄᑦ ᓇᒻᒥᓂᖃᑦᑐᓄᑦ ᐃᑲᔫᑎᑦ. 

 

ᐅᕙᒍᑦ ᐃᓄᓐᓄᑦ ᐱᒋᔭᐅᔪᓂᒃ ᑲᒪᔨᐅᖏᓇᑦᑕ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᑕᐃᒪᓐᓇ 

ᐱᔪᓐᓇᖅᑐᑐᐊᖑᒻᒪᑕ ᑕᐃᒪᓐᓇ ᑭᒃᑯᑦ ᓄᓇᕗᒻᒥ 

ᐃᓚᐅᒻᒪᖔᑕ ᓇᒻᒥᓂᖃᕐᓂᕐᒧᑦ. ᐅᕙᒍᑦ ᑕᐃᒪᓐᓇ 

ᑲᒪᒋᔭᖃᖏᓇᑦᑕ. ᓄᓇᕗᑦ ᑐᓐᖓᕕᒃᑯᑦ ᑎᒥᖓᓄᑦ 

ᑲᒪᒋᔭᐅᒻᒪᑦ ᑕᒪᓐᓇ.  

 

ᑲᑎᒪᔨᐅᔪᖅ ᖃᐅᔨᒪᒻᒪᑦ ᒥᓂᔅᑕᐅᖃᑕᐅᓪᓗᓂ 

ᑕᐃᒃᓱᒪᓂ ᐃᓚᐅᖃᑦᑕᓚᐅᕐᒪᑦ ᕿᒥᕐᕈᓕᕌᖓᑦᑕ 

ᓇᓪᓕᐊᖏᑦ ᑲᑉᐸᓂᐅᔪᐃᑦ ᐃᓄᓐᓄᑦ 

ᓇᒻᒥᓂᕆᔭᐅᒻᒪᖔᑕ ᐊᒻᒪᓗ 

ᐃᓕᖅᑯᓯᖃᐃᓐᓇᖃᑦᑕᖅᖢᑕ ᓯᕗᓕᖅᑎ ᑖᓐᓇ 

ᐅᖃᓪᓚᒃᑎᑕᐅᔪᓐᓇᖅᖢᓂ ᓄᓇᕗᒻᒥ ᓇᒻᒥᓂᖃᑦᑐᑦ 

ᐱᔾᔪᑎᒋᓪᓗᒋᑦ. ᐃᑲᔫᑎᓂᒃ ᐱᔪᓐᓇᕐᓂᖃᑦᑐᑦ 

ᓄᓇᕗᑦ ᑐᓐᖓᕕᒃᑯᑦ ᐃᓚᒋᔭᐅᓪᓗᑎᒃ. ᑖᒃᑯᐊ  

ᐱᓕᕆᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ ᑕᐃᒪᓐᓇ 

ᐊᖏᕈᑎᖃᖃᑦᑕᖅᑐᒍᑦ ᓄᓇᕗᑦᒥ ᓇᒻᒥᓂᖃᑦᑐᑦ 

ᐃᑲᔫᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 

 

ᑰᓕ (ᑐᓵᔨᑎᒍᑦ): ᐅᖃᖅᑏ, ᐃᑉᐸᔅᓴᖅ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᐅᖃᓚᐅᕐᒪᑦ 

ᑕᕝᕙᓂ ᐃᓚᖓᓂ 24-ᒥ ᑖᒃᑯᐊ 

ᒪᓕᒃᑕᐅᖃᑦᑕᓗᐊᖏᒻᒪᑕ ᐊᒻᒪᓗ 

ᒪᓕᒍᑎᑦᓯᐊᖃᑦᑕᖏᖦᖢᑎᓪᓗ ᑕᒪᒃᑯᐊ ᐃᓄᐃᑦ 

ᓇᒻᒥᓂᖁᑎᒋᔭᖏᓐᓂᒃ ᑳᑦᑐᓛᒃᑎᑦᓯᓂᕐᒧᑦ. 

ᐊᒻᒪᑦᑕᐅᖅ ᐅᖃᕈᒪᖅᑲᐅᔪᖓ ᑲᑎᒪᔨᐅᔪᓄᑦ 

ᐃᓚᖓᓂ 24.3.4 ᐅᖃᓕᒫᕐᓗᒋᑦ ᐃᒪᓐᓇ ᐅᖃᒻᒪᑦ 

ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ 

ᓯᕗᓕᖅᑎᐅᒋᐊᖃᒃᖢᑎᒃ... 

 

ᐃᓚᖓᑦ ᒪᓕᒐᓕᐅᖅᑏᑦ: ᐃᓂᖅᑎᕆᔪᒪᒐᒪ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓂᖅᑎᕆᔾᔪᑎᖃᑦᑐᖃᒻᒪᑦ. ᒥᓂᔅᑕ ᑯᓱᒐᖅ. 

 

ᐃᓂᖅᑎᕈᑎᒃ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᐃᒪᓐᓇ ᐅᖃᕐᒪᑦ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᐅᖃᓚᐅᕐᒪᑦ 

ᑕᐃᒪᓐᓇ ᑕᒪᓐᓇ ᑲᒪᒋᔭᐅᑦᓯᐊᖏᓐᓂᖓᓄᑦ 

ᑎᑎᕋᖅᑕᐅᓯᒪᔪᖅ ᒪᓕᒐᖅ ᓄᓇᕗᑦ ᑐᓐᖓᕕᒃᑯᓐᓂ. 

ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ 

ᑕᐃᒪᓐᓇᐃᓕᓚᐅᖏᒻᒪᑦ.ᓗ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒥᔅᑕ ᑰᓕ, ᐃᒻᒪᖃ ᓇᓗᓇᐃᔭᐃᔭᒃᑲᓐᓂᕈᓐᓇᖅᐱᐅᒃ 

ᑖᒃᑯᐊ ᑮᓇᐅᔭᓂ ᐅᖃᐅᓯᕆᔭᐅᓚᐅᖅᑐᓂ 

ᐅᖃᐅᓯᖃᒻᒪᖔᖅᐱᑦ? 

 

ᑰᓕ (ᑐᓵᔨᑎᒍᑦ): ᑕᐃᒪ ᐅᖃᖅᑲᐅᔪᖓ 

ᑮᓇᐅᔭᓕᕆᓂᕐᒧᑦ ᒥᓂᔅᑕ ᐅᖃᓚᐅᕐᒪᑦ ᑕᕝᕙᓂ 

ᓄᓇᕗᑦᒥ ᓇᒻᒥᓂᖃᑦᑐᑦ ᐃᑲᔫᑎᖓᑦ ᐃᓛᒃ 

ᒪᓕᒃᑕᐅᑎᐊᓗᒃᑖᑯᓗᖃᑦᑕᖏᓐᓂᕋᓚᐅᕐᒪᒍ.  

ᑮᓇᐅᔭᓕᕆᕐᓂᑦᒧ ᒥᓂᔅᑕ ᐅᖃᖅᑲᐅᓪᓗᓂᓗ 

ᑲᑎᒪᔨᐅᔪᓄᑦ ᑖᒃᑯᐊ ᒐᕙᒪᒃᑯᖏᒡᒎᖅ ᓄᓇᕗᑦ 

ᒐᕙᒪᒃᑯᖏᑦ ᑕᐃᒪᓐᓇ ᒪᓕᒃᑎᐊᑎᑦᓯᖃᑦᑕᖏᒻᒪᑕ 

ᐃᑲᔫᑎᓂᒃ. ᑕᐃᒪᓐᓇ ᒐᕙᒪᒃᑯᑦ ᑕᐃᒪᓐᓇ 

ᕿᒥᕐᕈᑲᓐᓂᕆᐊᖃᖏᑉᐳᑦ ᑕᐃᒪᓐᓇ ᑕᕝᕙ 

ᐅᖃᐅᓯᕆᖅᑲᐅᕙᒃᑲ ᑕᕝᕙᓂ ᓯᕗᓂᐊᓂ 

ᐅᖃᐅᓯᕆᖅᑲᐅᔭᕋᓂ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔩᑦ. ᐄ, 

ᑖᒃᑯᐊ ᕿᒥᕐᕈᑦᑎᐊᕆᐊᖃᓐᓂᐊᖅᑕᕗᑦ ᑖᒃᑯᐊ 

ᐅᖃᐅᓯᕆᔭᐅᓚᐅᖅᑐᑦ ᑮᓇᐅᔭᐃᑦ 

ᐅᖃᐅᓯᕆᔭᐅᓂᖏᓐᓄᑦ ᑭᐅᔾᔪᑎᒋᓗᒋᓪᓗ 

ᒪᓕᒐᓕᐅᖅᑎᓄᑦ. ᑕᐃᒪ ᓯᕗᓂᒃᓴᐅᓂᐊᖅᑐᒥ 

ᑕᒪᓐᓇ ᐃᓱᒪᓕᐅᕈᑎᒋᓚᐅᖅᑳᕐᓗᑎᒍ 

ᕿᒥᕐᕈᑦᑎᐊᓚᐅᕐᓗᑕ ᑭᐅᔾᔪᑎᒋᓂᐊᖅᐸᕋ. 

 

ᐊᐱᖅᓱᑲᓐᓂᕈᓐᓇᖅᐳᓯ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐅᖃᖅᑲᐅᖕᒪᑦ ᓄᓇᕗᑦ ᑐᓐᖓᕕᒃᑯᒡᒎᖅ ᑖᒃᑯᐊ 

ᐱᔪᓐᓇᕐᓂᖃᕐᒪᑕ ᐃᓚᖓᓂ 24-ᒥ ᑭᓯᐊᓂ ᑖᒃᑯᐊ 

ᑲᑎᒪᔨᓗᒃᑖᑦ ᖃᐅᔨᒍᓐᓇᖅᐸ ᐃᓚᖓᓂ 24 ᑖᓐᓇ 

ᒪᓕᒐᖅ ᓄᓇᕗᑦ ᑐᓐᖓᕕᒃᑯᓐᓂ 24.34 ᑕᕝᕙ 

ᓄᓇᕗᑦ ᒐᕙᒪᒃᑯᖏᓐᓂ ᐅᖃᐅᓯᖃᕐᒪᑕ 

ᐅᖃᓪᓚᖃᑎᒋᓗᒋᑦ ᑖᒃᑯᐊ ᓲᕐᓗ ᓄᓇᕗᑦ 

ᑐᓐᖓᕕᒃᑯᓐᓂ ᐅᖃᓪᓚᖃᑎᖃᕐᓗᑎᑦ 

ᓯᕗᓕᖅᑎᒋᔭᐅᖕᒪᑕ ᓄᓇᕗᑦ ᒐᕙᒪᒃᑯᖏᑦ 

ᐊᑐᐊᒐᕐᒥᒃ.  

 

ᐊᐱᖅᑯᑎᒐ ᒥᓂᔅᑕᒧᑦ ᐃᒪᓐᓇ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑕᐃᒪᓐᓇ ᐊᔪᐃᓐᓈᖅᑎᐅᔪᓂᑦ ᐃᑲᔪᖅᑐᐃᒃᐸᑕ, 

ᐃᒃᐸᔅᓴᖅ ᐅᖃᓚᐅᕐᒪᑦ ᐊᐱᕆᓚᐅᕋᒪ ᑖᒃᑯᐊ 

ᓄᓇᓕᖕᓂᒥᐅᑦ ᐅᒃᐱᕈᓱᒍᓐᓇᖅᐸᑦ ᑕᒪᒃᑯᐊ 

ᑳᓐᑐᕌᓂᕐᒧᑦ ᐊᔪᐃᓐᓈᖅᑎᒋᔭᐅᔪᖅ ᐱᖁᔭᖏᑦ 

ᒪᓕᒃᑕᐅᖃᑦᑕᖏᓐᓂᖏᓐᓄᑦ. ᒥᓂᔅᑕ ᑕᐃᒪᖃᐃ 

ᕿᒥᕐᕈᑦᑎᐊᕈᓐᓇᕐᓂᐊᖅᐳᑦ ᓄᓇᕗᒻᒥ 

ᓇᖕᒥᓂᖃᖅᑐᑦ ᐃᑲᔫᑎᖏᑦᑕ ᐊᑐᐊᒐᖏᓐᓂ 

ᐃᓱᒪᒃᓴᖅᓯᐅᑦᑎᐊᕈᓐᓇᖁᓪᓗᒋᑦ ᑕᒪᒃᑯᐊ  

ᐅᒃᐱᕆᔭᐅᑦᑎᐊᖃᑦᑕᖁᓪᓗᒋᑦ ᑳᓐᑐᕌᒃᑎᑦᑎᓂᕐᒧᑦ 

ᐊᔪᐃᓐᓈᖅᑎᑦᑎᔩᑦ? ᐄᓘᕝᕙ ᐋᒃᑲᓘᕝᕙ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐊᐱᖅᑯᑏᑦ ᑖᓐᓇ ᑐᕌᓗᐊᓐᖏᑦᑐᖅ 

ᐅᖃᐅᓯᕆᔭᐅᖅᑲᐅᔪᒧᑦ ᐱᔾᔪᑎᖃᓗᐊᓐᖏᒻᒪᑦ 

ᑕᒪᓐᓇ ᐋᖅᑭᒐᓱᐊᕐᓂᐊᕋᑦᑎᒍ 

ᐋᖅᑮᒍᓐᓇᖅᓯᑐᐊᕈᑦᑎᒍ. 

 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑖᓐᓇ ᑲᑎᒪᔨᐅᔪᖅ 

ᐊᐱᖅᑯᑎᖃᕐᒪᑦ. ᐅᖃᖅᑏ, ᑕᕝᕙᓂ 

ᐱᓕᕆᕝᕕᑦᑎᓐᓂ 

ᐊᑲᐅᓯᕚᓪᓕᕋᓱᐊᖏᓐᓇᖃᑦᑕᖅᑐᒍᑦ 

ᐃᓕᖅᑯᓯᕆᔭᑦᑎᓐᓂ ᑎᑎᖅᑲᓕᕆᓂᕐᒧᑦ 

ᐊᓯᖏᓐᓂᓪᓗ. ᐋᖅᑭᒃᓯᓯᒪᒐᑦᑕ 

ᐃᖅᑲᓇᐃᔭᖅᑎᑖᓵᓚᐅᖅᖢᑕ ᑕᒪᒃᑯᓂᖓ 

ᖃᐅᔨᓴᖅᑎᐅᒐᔭᖅᑐᒥ ᑮᓇᐅᔭᓂᑦ ᐊᒻᒪᓗ 

ᒪᓕᑦᑎᐊᕈᓐᓇᖁᓪᓗᒋᑦ ᐱᓕᕆᐊᕆᒐᓱᑦᑕᑎᓐᓂ. 

ᑖᓐᓇ ᒪᓕᓪᓗᒍ ᓄᓇᕗᒻᒥ ᓇᖕᒥᓂᖃᖅᑐᑦ 

ᐃᑲᔫᑎᖏᓐᓂ.  

 

ᒪᓕᒐᓕᐅᖅᑎ ᐅᖃᖅᑲᐅᒻᒪᑦ 

ᑲᒻᐸᓂᓐᖑᐊᖑᓇᕋᖅᑐᒋᑦ ᐊᐱᖅᓱᖅᑎᓪᓗᒍ ᐊᒻᒪ 

ᑕᐃᒪᓐᓇᐃᑦᑐᓂᑦ ᑲᒻᐸᓂᓐᖑᐊᓕᕆᕙᓐᖏᑦᑐᒍᑦ. 

ᐊᐅᓚᑦᑎᓂᖃᓐᖏᓯᐊᖅᑐᒍᑦ ᐊᓪᓚᑦᑕᐅᓂᖏᓐᓂᑦ 

ᐃᓄᓐᓄᑦ ᑲᒻᐸᓂᒋᔭᐅᔪᓂᑦ ᐊᓪᓚᑕᐅᕕᒻᒥ. 

ᐅᑯᐊᑐᐊᑦᑎᐊᑦ ᑕᐃᒪᓐᓇᐃᒍᓐᓇᖅᑐᑦ ᓄᓇᕗᑦ 

ᑐᓐᖓᕕᒃᑯᑦ. 

 

ᐅᖃᖅᑏ, ᐃᖅᑲᓇᐃᔭᕐᕕᑦᑎᓐᓂ ᑕᕝᕙ 

ᐊᑲᐅᓯᕚᓪᓕᖅᑎᒐᓱᒃᑕᕋᓗᐊᖅᐳᑦ 

ᐃᓕᖅᑯᓯᕆᖃᑦᑕᖅᑕᕗᑦ ᐱᓕᕆᒍᑎᒋᖃᑦᑕᖅᑕᕗᑦ. 

ᑕᐃᒪ ᐅᖃᖅᑲᐅᒐᒪ ᑕᒪᓐᓇ 

ᐊᑲᐅᓯᕚᓪᓕᖅᑎᒐᓱᐊᖅᓱᒍ ᐃᒪᓐᓇ 

ᕿᒥᕐᕈᔭᐅᑦᑎᐊᖃᑦᑕᖁᓪᓗᒋᑦ ᑕᒪᒃᑯᐊ ᐊᕐᕌᒍᓄᑦ 

ᑕᓪᓕᒪᒃᑲᓐᓂᕐᓄᑦ ᐅᑕᖅᑭᒍᒪᓐᖏᓐᓇᑦᑕ. 

ᑕᐃᒪᓐᓇᓗ ᐊᕐᕌᒍᓂ ᑕᓪᓕᒪᓂᑦ 

ᖃᐅᔨᓴᖃᑦᑕᖅᖢᒋᑦ ᑕᒪᓐᓇ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1655 

ᑲᒪᒋᔭᐅᑲᐅᑎᒋᖁᓪᓗᒍᓗ ᖃᐅᔨᓴᖅᑕᐅᓂᖓ 

ᐊᑲᐅᓯᕚᓪᓕᖅᑕᐅᔪᓐᓇᖁᓪᓗᒍ ᓄᓇᕗᒻᒥ 

ᑲᒻᐸᓂᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᐅᖃᖅᑏ, ᑕᐃᒪ ᑕᒪᕐᒥᒃ 

ᒪᓕᒐᓕᐅᖅᑎᓕᒫᑦ ᕿᒥᕐᕈᖃᑕᐅᒋᐊᖃᕐᒪᑕ 

ᐊᓯᔾᔨᖅᑕᐅᓂᐊᖅᐸᑕ ᑕᒪᒃᑯᐊ ᓄᓇᕗᒻᒥ ᓇᖕᒥᓂᓖᑦ 

ᐃᑲᔫᑎᖏᑦ ᐊᖏᕈᑎᒋᔭᐅᓚᐅᓐᖏᓐᓂᖏᓐᓂ 

ᐊᐅᓚᑦᑎᔩᑦ ᑲᑎᒪᔨᒃᑯᖏᓐᓄᑦ. ᒥᓂᔅᑕ 

ᐅᔾᔨᖅᓱᑦᑎᐊᕈᓐᓇᖅᐹ ᑕᒪᒃᑯᐊ 

ᐊᓯᔾᔨᖅᑕᐅᓂᐊᖅᐸᑕ ᓄᓇᕗᒻᒥ ᓇᖕᒥᓂᓖᑦ 

ᐃᑲᔫᑎᖓᑦ ᒪᓕᒐᓕᐅᖅᑎᒃᑯᓐᓄᑦ ᑐᓂᔭᐅᒍᓐᓇᖅᐹᑦ 

ᐊᖏᖅᑕᐅᓚᐅᓐᖏᓐᓂᖏᓐᓂ ᐊᐅᓚᑦᑎᔩᑦ 

ᑲᑎᒪᔨᒃᑯᖏᓐᓄᑦ? ᐋᒃᑲᓘᕝᕙ ᐄᓘᕝᕙ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓱᓕᒃᑲᓐᓂᖅ 

ᐊᓯᔾᔨᖅᑕᐅᓚᐅᓐᖏᓐᓂᖏᓐᓂ ᑕᒪᒃᑯᓂᖓ 

ᐊᑐᐊᒐᐅᔪᓂᑦ ᐊᖏᖅᑕᐅᖅᑳᕆᐊᖃᖅᑐᒍᑦ ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᒻᒪᓗ ᐅᖃᖅᑏ, 

ᑕᐃᒪᓐᓇᐃᓕᐅᕐᓂᐊᖅᑎᓪᓗᑕ ᒪᓕᒐᓕᐅᖅᑎᒃᑯᑦ 

ᑲᑎᒪᔨᖏᑦᑕᐅᖅ ᑕᐃᒪᓐᓇ ᕿᒥᕐᕈᒍᓐᓇᕐᓂᐊᕐᒥᔪᑦ. 

ᑕᒪᓐᓇ ᐊᖏᖃᑎᒌᒍᑕᐅᓯᒪᖕᒪᑦ ᓄᓇᑖᕈᑎᓄᑦ, 

ᑕᐃᒪᓐᓇ ᑲᑎᒪᕕᐅᑉ ᐃᓗᐊᓂ 

ᐊᖏᖅᑕᐅᖅᑳᕆᐊᖃᕋᔭᖅᑐᖅ 

ᐊᓯᔾᔩᓚᐅᓐᖏᓐᓂᑦᑎᓐᓂ ᐃᓚᖓ 24-ᒦᑦᑐᒥᒃ 

ᐊᖏᖅᑕᐅᒋᐊᖃᖅᖢᑕᓗ ᓄᓇᕗᑦ ᑐᓐᖓᕕᒃᑯᓐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 247 - 3(3): ᐃᒡᓗᓂᑦ ᕿᒥᕐᕈᓃᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᓚᐅᖅᑕᖓᓂ ᐃᑉᐸᒃᓴᖅ ᐅᓪᓗᒥᓗ 

ᐊᐱᖅᑯᑎᒋᔪᒪᒐᒃᑭᑦ ᒥᓂᔅᑕᖓᓐᓄᑦ 

ᐃᒡᓗᓕᕆᔨᕐᔪᐊᒃᑯᑦ ᓄᓇᕗᑦᒥ, ᒥᔅᑕ ᕗᕆᑦ ᓯᐊᓪ.  

 

ᐅᖃᖅᑏ, ᐊᒥᒐᖅᓯᒐᑦᑕ ᐃᒡᓗᑭᒃᓴᖅᑐᑕᓗ 

ᑕᐃᒃᑯᓂᖓ ᐃᖅᑲᓇᐃᖅᑕᐅᓯᒪᓗᐊᖏᒻᒪᑕᓗ 

ᐃᒡᓗᒃᓴᐃᑦ ᑕᒪᒃᑯᐊ ᐊᒻᒪᓗ 

ᖃᐅᔨᓴᖅᑕᐅᓯᒪᖏᖦᖢᑎᒃ ᖃᒪᓂᑦᑐᐊᕐᒥ 

ᐊᒻᒪᓗᑦᑕᐅᖅ ᓄᓇᓕᖕᓂ. ᑳᑦᑐᓛᒃᑎᐅᖃᑦᑕᖅᑐᖅ 

ᐊᐱᖅᓱᖃᑦᑕᕐᒪᑕ ᖃᓄᐃᒻᒪᑦ 

ᖃᐅᔨᓴᖅᑕᐅᖃᑦᑕᖏᒃᑲᓗᐊᕐᒪᖔᑕ ᐃᒡᓗᐃᑦ 

ᐋᖅᑭᒃᑕᐅᓂᐊᕐᒪᑕ ᑕᒪᒃᑯᐊ ᖃᐅᔨᓴᖅᑕᐅᔭᕆᐊᓖᑦ. 

ᐅᓄᖅᑐᒻᒪᕇᑦ ᑕᒪᒃᑯᐊ ᓄᓇᓕᖕᓂᕐᒥᐅᑕᐃᑦ 

ᐊᐱᖅᓱᖃᑦᑕᕐᒪᑕ ᐃᖅᑲᓇᐃᔭᖅᑕᐅᔭᕆᐊᖃᖅᑐᓂᒃ 

ᐃᒡᓗᓂᒃ.  

 

ᐊᐱᖅᑯᑎᒐᓕ ᐅᓇ, ᐅᖃᖅᑏ, ᒥᓂᔅᑕᒧᑦ. 

ᒥᓂᔅᑕᐅᓇ ᓇᓗᓇᐃᖅᓯᔪᓐᓇᖅᐹ ᖃᒪᓂᑦᑐᐊᕐᒥ 

ᐃᒡᓗᓕᕆᓂᕐᒧᑦ ᐱᔾᔪᑎᐅᔪᑦ ᐋᖅᑭᒃᑕᐅᔪᓐᓇᖅᐸᑦ 

ᖃᒪᓂᑦᑐᐊᕐᒥᓗ ᓄᓇᓕᖁᑎᖕᓂ ᑕᐃᒃᑯᐊ 

ᐃᒡᓗᑖᕋᓱᒃᑐᑦ ᐱᔾᔪᑎᒋᔭᖏᑦ ᐋᖅᑭᒃᑕᐅᖁᓪᓗᒋᑦ. 

ᐱᖃᓯᐅᔾᔭᐅᓗᑎᒡᓗ ᒫᓐᓇᓗ ᓯᕗᓂᒃᓴᒥᓗ 

ᐃᒡᓗᓕᕆᔨᒃᑯᑦ ᓇᐃᓴᖅᑕᐅᑎᓪᓗᒋᑦ 

ᐱᓕᕆᐊᕆᖃᑦᑕᖅᑕᖏᖅ. ᑕᒪᓐᓇ 

ᐊᐱᖅᓲᑕᐅᖃᑦᑕᖅᓯᒪᖕᒪᑦ ᓂᕈᐊᖅᑎᒋᓯᒪᔭᕐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᐊᐱᕆᒐᕕᓐ. ᒫᓐᓇ 

ᐱᔾᔪᑎᖃᐅᕈᓘᔭᕋᑦᑕ ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ. 

ᐱᖃᓯᐅᑎᔭᐅᓚᐅᖅᑐᑦ ᑭᓐᖓᕐᓂ ᕼᐋᒻᓚᒃᑯᓐᓄᑦ 

ᑲᒪᒋᔭᐅᓚᐅᖅᐳᖅ ᐱᔾᔪᑎᒋᓪᓗᒍ ᑕᐃᒪᓐᓇ 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᐃᒪᓐᓇ  

ᐊᑲᐅᓐᖏᓕᐅᕈᑎᖃᓚᐅᕐᒪᑕ ᑮᓇᐅᔭᓂᒃ 

ᐊᑐᓚᐅᕋᓗᐊᖅᑎᓪᓗᒋᑦ ᐃᒡᓗᐃᓪᓗ 

ᓴᓇᔭᐅᓐᓂᖏᖦᖢᑎᒃ. ᑕᒪᓐᓇ ᐱᔾᔪᑕᐅᒻᒥᖕᒪᑦ 

ᐅᓄᖅᑐᓄᑦ ᓄᓇᓕᖕᓄᑦ. 

ᖃᐅᔨᓴᐃᖃᑦᑕᑦᓂᖅᓴᐅᓂᐊᓕᖅᑐᒍᑦ 

ᕿᒥᕐᕈᓇᖃᑦᑕᕐᓗᑕᓗ ᐃᒡᓗᓂᒃ ᐊᔾᔨᒌᖏᑦᑐᓂᒃ 

ᓄᓇᓕᖕᓂ ᐃᓘᓐᓇᖏᓐᓂ. ᖃᐅᔨᒪᒐᑦᑕ ᑮᓇᐅᔭᓂᒃ 

ᑐᓂᔭᐅᒐᓗᐊᖅᑎᓪᓗᒋᑦ 

ᓄᑖᓐᖑᕆᐊᖅᑎᑦᑎᖃᑦᑕᕆᐊᖃᕋᓗᐊᕐᒪᑕ ᐃᒡᓗᓂᒃ 

ᑕᐃᒃᑯᐊ ᓄᑖᓐᖑᕆᐊᖅᑎᑦᑎᓗᐊᖃᑦᑕᖏᒻᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. 

ᖁᕕᐊᓇᑯᓂ ᓇᓗᓇᓐᖏᑦᑐᖅ ᓄᓇᕗᑦᒥᐅᑕᓗᒃᑖᓂᒃ 

ᑖᓐᓇ ᐊᒃᑐᐊᒪᖓᒐᒥ. ᐃᒡᓗᖃᕆᐊᕐᓂᒥᒡᓗ ᐃᓚᖏᑦ 

ᐃᓅᕼᐅᒃᑐᑦ, ᒪᒃᑯᒃᑐᑦ, ᐃᓚᓕᐅᖅᐸᓪᓕᐊᓕᖅᖢᑎᒃ, 

ᐅᑐᖅᑲᕈᖅᐸᓪᓕᐊᓕᖅᖢᑎᒡᓗ. ᐊᒻᒪᓗ ᐃᓚᖏᑦ 

ᐃᓐᓇᐅᓕᖅᐸᓪᓕᐊᔪᑦᑕᐅᖅ ᒥᐊᓂᕆᔭᐅᕙᒻᒪᑎᒃ. 

ᑖᑉᓱᒥᖓ ᖃᐅᔨᕼᐊᖅᑕᐅᕙᓪᓕᐊᓂᐊᓕᕌᖓᒥᒃ 

ᑖᑉᑯᓇᓐᖓᑦ ᐃᒡᓗᓕᕆᔨᒃᑯᓐᓂᑦ.  

 

ᒃᓵᓄᒃ ᑖᓐᓇ ᐊᐱᖅᑯᕼᐃᕆᓚᐅᖅᑕᕋ ᑖᑉᑯᓄᖓ 

ᖃᐅᔨᕼᐊᖅᑕᐅᕙᓪᓕᐊᖏᓐᓇᕐᓂᐊᓕᕌᖓᒥᒃ 

ᖃᒪᓂᑦᑐᐊᖅ ᐃᓚᐅᔫᓪᓗᐊᕐᒪᖔᑦᓗ, 

ᐃᓚᔭᐅᔫᓪᓗᐊᕐᒪᖓᑦ ᑖᑉᓱᒥᓐᖓᑦ. ᑖᑉᓱᒥᖓ 

ᐊᐱᕆᒃᑲᓐᓂᑦᑕᕈᒫᓕᖅᐳᖓᐅᒐᓗᐊᖅ ᑭᕼᐃᐊᓂ 

ᒫᓐᓇ ᐅᑉᓗᒥᐅᔪᖅ ᑖᑉᓱᒥᖓ 

ᐊᐱᕆᕼᐅᐊᖅᕼᐃᓐᓇᓚᐅᖅᑐᖓ. 

ᐊᐱᖅᑯᑎᖃᒃᑲᓐᓂᓐᖏᑦᑐᖓ ᒫᓐᓇ 

ᐅᖃᐅᓯᒃᓴᖃᒃᑲᓐᓂᖏᑦᑐᖓ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᑖᓐᓇ ᓂᓪᓕᐅᑎᒋᑐᐃᓐᓇᖅᑕᖓ 

ᐊᐱᖅᑯᑎᐅᖏᑦᑐᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 248 - 3(3): ᐅᖃᐅᓯᕗᑦ 

ᐊᑐᓕᖅᑎᑕᐅᓂᖓ (ᑕᐹᕐᔪᒃ) 

 

ᑕᐸᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᕆᔪᒪᓪᓗᒍ ᐅᖃᐅᓯᓕᕆᓂᕐᒧᑦ ᒥᓂᔅᑐᒋᔭᐅᔪᖅ, 

ᒥᓂᔅᑕ ᐋᕆᐊᒃ, ᐊᓐᓄᕌᖃᑎᒋᓂᕋᓚᐅᖅᖤᖅᖢᒍᓗ. 

 

ᒥᓂᔅᑕ ᑖᓐᓇ ᐃᑉᐸᒃᓴᖅ ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᑖᑉᓱᒥᖓ ᑮᓇᐅᔭᖅᑑᑎᒋᓂᐊᖅᑕᒥᖕᓂ 

ᐅᓂᒃᑳᖃᑦᑎᓪᓗᒍ. ᑕᕝᕙᓂ ᐅᖃᓚᐅᕐᒪᑦ ᐃᓄᐃᒡᒎᖅ 

ᐅᖃᐅᓯᖏᑦ ᑕᒫᓂ ᐃᒃᐱᒋᔭᐅᒻᒪᕆᖕᒪᑕ. ᑖᒃᑯᓇᓂᓗ 

ᐸᕐᓇᐅᑕᐅᕙᓪᓕᐊᔪᓄᑦ. ᑖᓐᓇ ᐃᓄᐃᑦ ᐅᖃᐅᓯᖏᑦ 

ᐱᒃᑯᒋᔭᐅᑦᑎᐊᒻᒪᕆᖕᓂᐊᕐᒪᑕ. ᐊᒻᒪ ᑖᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᓇᓗᓇᐃᕆᓪᓗᓂ ᑖᓐᓇᒍᖅ 

ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ ᓴᖅᑮᓚᐅᖅᓯᒪᖕᒪᑦ 

ᐅᖃᐅᓯᕗᑦ ᑖᒃᑯᐊ ᒐᕙᒪᒃᑯᑦ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᑕᒪᓐᓇ ᒪᓕᒐᖅ 

ᐊᑐᓕᖅᑕᐅᑎᓐᓇᓱᐊᖅᖢᓂᔾᔪᒃ. ᑖᒃᑯᐊ ᒐᕙᒪᒋᔭᐅᔪᑦ 

ᑕᕝᕙᓂ ᐅᖃᖅᓯᒪᓪᓗᓂ ᑖᒃᑯᐊᒎᖅ ᐸᕐᓇᐅᑎᓪᓚᕇᑦ 

ᐅᖃᐅᓰᑦ ᖃᓄᖅ 

ᐃᖏᕐᕋᓯᑎᑕᐅᑦᑎᐊᕈᓐᓇᕋᔭᕐᒪᖔᑕ ᐅᐱᕐᖔᖅ 

ᒪᓕᒐᓕᐅᖅᑏᑦ ᑲᑎᒪᓕᖅᐸᑕ ᓴᖅᑭᑕᐅᓇᔭᕐᒪᖔᑕ. 

 

ᐅᖃᖅᑎᑦᑎᔩ, ᑖᓐᓇ ᐅᖃᐅᓯᓕᕆᓂᕐᒧᑦ ᒥᓂᔅᑕ 

ᐊᐱᕆᔪᒪᔭᕋ ᑕᒪᓐᓇ ᑕᐃᒪᓐᓇᐃᓪᓚᕆᖕᓂᐊᖅᑰᖅᐸ 

ᐊᕐᕌᒍᖕᓂᒃ ᒪᕐᕉᖕᓂᒃ ᑖᓐᓇ 

ᓇᓗᓇᐃᖅᑕᐅᓯᒪᔭᕆᐊᖃᕐᓂᖓᓂ ᐅᖃᐅᓰᑦ 

ᐊᑐᓕᖅᑕᐅᓂᖏᓐᓄᑦ ᑭᖑᕙᖅᓯᒪᖕᒪᑦ. ᑖᓐᓇᑭᐊᖅ 

ᐅᖃᖅᑎᑦᑎᔩ, ᒥᓂᔅᑕ ᐊᐱᕆᒍᒪᕙᕋ, ᑖᓐᓇ 

ᓴᖅᑭᓐᓂᐊᕐᓂᕋᖅᓯᒪᔭᖓ ᑖᓐᓇ 

ᓂᕆᐅᒋᓪᓚᑦᑖᖅᐱᑎᒍᑦ ᒐᕙᒪᒃᑯᑦ 

ᐱᓂᐊᕐᓂᕆᔭᕆᐊᖃᖅᑕᖏᑦ ᐅᖃᐅᓯᐅᑉ ᒥᒃᓵᓄᑦ 

ᒪᓕᒐᐅᑉ ᐃᓗᐊᓂ ᓴᖅᑭᑕᐅᓂᕆᓂᐊᖅᑕᖏᓐᓂ? 

ᑖᔅᓱᒥᖓ ᓂᕆᐅᒍᓐᓇᑦᑎᐊᕐᓂᐊᕋᓗᐊᖅᐱᑖ? 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᐊᓐᓄᕌᖃᑎᒐ  

ᐊᐱᕆᓐᖑᐊᑕᖅᓯᖕᒪᑦ, ᒥᔅᑕ ᑕᐹᕐᔪᒃ. ᑖᓐᓇ 

ᑕᐃᒪᐃᓕᖓᔪᖅ ᒫᓐᓇ ᐅᖃᐅᓯᕗᑦ ᐸᕐᓇᐅᑎᒋᔭᕗᑦ 

ᑕᐃᓐᓇ ᐅᖃᐅᓰᑦ ᐃᓕᓴᕆᔭᐅᓯᒪᓂᖏᓐᓄᑦ 

ᐊᖏᖃᑎᒌᒍᒻᒧᑦ ᐱᖁᔭᕐᒧᑦ ᐊᑐᖅᑐᒃᓴᐅᔪᖅ ᒫᓐᓇ 

ᐸᕐᓇᐸᓪᓕᐊᖕᒪᑦ. 

 

ᐊᒻᒪᑦᑕᐅᖅ ᑎᓕᓯᓯᒪᓕᕆᓪᓗᖓ 

ᑲᑎᒪᔨᐅᓂᐊᖅᑐᓂᑦ ᑖᒃᑯᐊ 

ᐱᕕᖕᔪᐊᕆᒻᒪᕆᖕᓂᐊᖅᖢᑎᒍ ᐊᒻᒪᑦᑕᐅᖅ 

ᐱᕕᔾᖕᐊᖑᒻᒪᖕᓐᓂᐊᖅᑐᑦ ᑲᑎᒪᔨᐅᔪᑦ ᑕᒪᑐᒥᖓ 

ᐅᖃᐅᓯᕐᒥᒃ ᐅᖃᐅᓯᕗᒥᖕᓄᑦ ᐋᖅᑭᒋᐊᖅᓯᓂᐊᖅᑐᑦ 

ᑲᑎᒪᖃᑦᑕᕐᓗᑎᑦ. ᒫᓐᓇ ᐱᒋᐊᖅᐸᓪᓕᐊᓕᕐᒪᑕ 

ᐱᓇᓱᐊᕈᓯᑕᒫᑦ ᑲᑎᒪᖃᑦᑕᕐᓂᐊᖅᑐᑎᒃ 

ᑕᐃᒪᐃᑦᑕᕆᐊᖃᕌᖓᒥᒃ ᐅᕝᕙᓘᓐᓃᑦ ᒪᕐᕉᒃ 

ᐱᓇᓱᐊᕈᓰᒃ ᓈᔭᕌᖓᑎᒃ ᑲᑎᒪᖃᑦᑕᕐᓂᐊᖅᑐᑎᑦ 

ᑕᐃᔅᓱᒧᖓ ᐅᐱᕐᖔᒧᑦ ᐸᕐᓇᐸᓪᓕᐊᓗᑎᑦ. 

 

ᑕᐃᒃᑯᐊ ᐅᖃᐅᓯᕗᑦ ᓴᖅᑭᓚᐅᖅᓯᒪᖕᒪᑦ ᐊᕐᕌᓂ 

ᔫᓐ-ᖑᑎᓪᓗᒍ ᑭᒃᑯᑐᐃᓐᓇᕐᓄᑦ ᐊᐱᕆᓕᕆᓪᓗᑕ 

ᖃᓄᖅ ᑖᒃᑯᐊ ᐃᓱᒪᒋᔭᐅᖕᒪᖔᑕ 

ᐋᖅᑭᒋᐊᕆᐊᖃᖅᑑᑎᒋᔭᐅᖕᒪᖔᑕᓘᓐᓃᑦ. 35-

ᒦᑦᑐᓂᑦ ᐃᓱᒫᓘᒋᔭᐅᔪᓂᑦ ᖃᐃᑦᑎᔭᐅᓚᐅᕋᑦᑕ 

ᐊᒻᒪᑦᑕᐅᖅ NTI-ᑯᑦ ᑕᐃᒃᑯᐊ ᑖᒃᑯᓇᓂ ᑲᑎᒪᔨᓂᒃ 

ᐊᒻᒪ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᐱᖃᑕᐅᓗᓂ 

ᐊᒡᓚᒡᕕᑦᑎᓐᓂᓪᓗ ᐱᖃᑕᐅᔪᖃᕐᒥᓗᓂ. 

 

ᑖᒃᑯᐊ ᐅᖃᐅᓯᕗᒻᒧᑦ ᐸᕐᓇᐅᑎᒋᔪᑦ 

ᐱᔭᕇᖅᑕᐅᓇᓱᖕᓂᐊᖅᑐᑦ ᐅᐱᕐᖔᖅ ᑲᑎᒪᓂᖅ 

ᐱᒋᐊᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᓇᓚᐅᑦᑖᕐᓂᐊᖅᑐᒍᑦ ᐅᐱᕐᖔᖅ 

ᓴᖅᑭᑕᐅᓂᐊᕆᐊᒃᓴᖏᓐᓂ. ᑕᒪᓐᓇᐃᓛᒃ  

ᑭᖑᕙᓯᓐᓂᖓ ᓇᓗᓇᓐᖏᒻᒪᑦ ᐊᒻᒪ ᒐᕙᒪᒃᑯᑦ 

ᐊᒃᓱᕈᓪᓚᕆᒃᑲᓗᐊᕐᒪᖔᑕ ᐃᓄᐃᑦ ᐅᖃᐅᓯᖏᓪᓗ 

ᐊᑐᖅᑕᐅᓂᕆᓇᔭᖅᑕᖓᓂ.  

 

ᑕᕝᕙᓂᑦᑕᐃᓐᓇᖅ ᐅᖃᖅᑎᑦᑎᔩ, ᐅᓇ ᒥᓂᔅᑕᒧᑦ 

ᐅᖃᐅᓯᓕᕆᓂᕐᒧᑦ ᑐᑭᓯᓇᖅᓯᑎᑕᐅᒃᑲᓐᓂᖁᔭᕋ 

ᑕᕝᕙᓂ ᐅᖃᓚᐅᕐᒥᖕᒪᑦ ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᐃᒪᓐᓇᐃᓕᖓᓪᓗᓂ, ᒐᕙᒪᒃᑯᒡᒎᖅ 

ᐱᓕᕆᓇᓱᓪᓚᕆᒃᑐᑦ ᐱᔪᒥᓴᐃᓪᓗᑎᒃ ᐃᓄᐃᑦ 

ᐅᖃᐅᓯᖏᓐᓂ ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂ 

ᐊᑐᖅᑕᐅᑎᑦᑎᓇᓱᐊᖅᖢᑎᒃ ᐱᔪᒥᓴᐃᓪᓗᑎᒃ. 

 

ᑕᒪᒃᑯᓄᖓ ᑎᒥᖁᑎᒋᔭᐅᔪᓄᑦ ᒐᕙᒪᒃᑯᓐᓄᑦ 

Territorial Institutions. ᑕᒪᒃᑯᐊ ᑎᒥᖁᑎᒋᔭᐅᔪᑦ 

ᐊᔾᔨᒌᓐᖏᑦᑐᑦ. ᐅᖃᖅᑎᑦᑎᔩ, ᑕᐃᓐᓇ ᐊᐱᕆᔪᒪᔭᕋ 

ᒥᓂᔅᑕ ᐅᖃᐅᓯᓕᕆᓂᕐᒧᑦ ᑖᔅᓱᒥᖓ 

ᑕᐅᑐᖅᑰᓕᖅᑎᑦᑎᑐᓐᓇᕐᒪᖔᖅ ᐅᕙᓐᓂᒃ, ᖃᓄᖅ 

ᑕᐃᒪ ᐱᔪᒪᓴᐃᓂᐊᖅᐸᑦ ᐃᓄᐃᑦ ᐅᖃᐅᓯᖏᓐᓂᒡᓗ 

ᐃᓕᖅᑯᓯᖏᓂᒡᓗ ᑕᒪᒃᑯᐊ ᒐᕙᒪᒃᑯᑦ 

ᑎᒥᖁᑎᒋᔭᖏᑦ ᐊᐅᓚᓂᖏᑦᑕ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕᖓᑦ ᐃᓕᖅᑯᓯᓕᕆᔨᒃᑯᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᖅᐸᕋ ᒥᔅᑕ 

ᑕᐹᕐᔪᒃ ᑕᒪᒃᑯᓂᖓ ᐊᐱᖅᓱᕐᒪᑦ. 

ᓈᒻᒪᒍᓱᓕᖅᑐᐃᓐᓇᐅᔾᔮᖏᑦᑐᒍᑦ ᒫᓐᓇᑦᑎᐊᖅ 

ᑕᒪᑐᒥᖓ ᐅᖃᐅᓯᕗᓪᓘᓐᓃᑦ ᐃᓕᖅᑯᓯᕗᓪᓘᓐᓃᑦ 

ᐊᑐᖅᑕᐅᕙᓪᓕᐊᓂᖓᓐᓂ ᑕᒫᓂ ᓄᓇᕗᒻᒥ. ᑖᓐᓇ 

ᐱᕕᒡᔪᐊᕆᒻᒪᕆᒃᑲᑦᑎᒍᐃᓛᒃ. 

 

ᑕᐃᒃᑯᐊ ᑕᐃᒎᓯᓕᐅᖅᑎᑦ ᐊᐅᓚᔪᑐᖃᐅᓕᕐᒪᑕ ᐊᒻᒪ 

ᐅᑭᐊᒃᓵᖑᓂᐊᓕᖅᑐᖅ ᓯᑎᕝᕙᒥ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕝᕗᖅᑎᑦᑎᓚᐅᖅᖢᑎ ᒐᕙᒪᒃᑯᓐᓂ 

ᐊᕝᕗᖅᑎᑦᑎᔾᔪᑎᒍᑦ ᓇᖕᒥᓂᖅ ᐱᓕᕆᓂᐊᕐᒪᑕ. 

 

ᐊᒻᒪᑦᑕᐅᖅ ᓯᑎᕝᕙᖑᑎᓪᓗᒍ ᓱᓕ ᓯᑎᕝᕙ 19-

ᖑᑎᓪᓗᒍ ᑖᓐᓇ ᑲᔪᓯᑎᒋᐊᓚᐅᕆᓪᓗᑎᒍᑦ 

ᐃᖅᑲᓇᐃᔭᕐᕕᖕᒥᓂ ᐅᖃᐅᓯᖅ ᐊᑐᕈᒪᔭᓂ 

ᐊᑐᕈᓐᓇᖅᓯᑎᑦᑐᑎᒍᑦ ᐃᓄᒃ ᑕᒫᓃᓛᒃ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖓᓂ ᐱᓗᐊᖅᑐᒥ. ᐃᓄᐃᑦ 

ᐅᖃᐅᓯᖓᓂᒃ ᐃᓄᒃᑎᑐᑦ ᐅᖃᓪᓚᒍᒪᒍᓃᓛᒃ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᖅ ᐃᖅᑲᓇᐃᔭᕐᕕᖕᒥᓂ. 

ᑖᓐᓇ ᐊᖏᖅᑕᐅᓯᒪᓕᖅᑐᓂ. 

 

ᐊᒻᒪᑦᑕᐅᖅ ᑲᑎᒪᔨᑕᖃᕐᒥᖕᒪᑦ ᑕᐃᒪ ᒐᕙᒪᒃᑯᑦ 

ᐱᓕᕆᕕᒐᓐᓃᖔᖅᑐᓂᒃ ᑐᑦᑕᕐᕕᖕᓂ ᑖᒃᑯᐊ 

ᑕᐃᔭᐅᓪᓗᑎᒃ. ᑕᒪᑐᒥᖓ ᐅᖃᐅᓯᕐᒥᒃ, ᐃᓄᐃᑦ 

ᐅᖃᐅᓯᖓᓂᖏᓛᒃ ᐱᓗᐊᖅᑐᒥᒃ 

ᓴᖅᑭᔮᖅᑎᑦᑎᕙᓪᓕᐊᓇᓱᒃᑭᓪᓗᑎᒃ. 

 

ᑕᐃᒃᑯᐊᓗ ᐱᖁᔭᐅᔪᑦ ᐃᓄᐃᑦ ᐅᖃᐅᓯᖓᓂᒃ 

ᓴᐳᒻᒥᑦᓯᓇᓱᒍᑎᒋᔪᖅ ᐋᖅᑭᒃᐸᓪᓕᐊᓪᓗᓂ 

ᐊᒻᒪᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑖᒃᑯᐊ 

ᐊᑐᖅᑕᐅᒥᖕᒪᑕ. ᒫᓐᓇ ᐃᓕᓐᓂᐊᕆᐊᓕᕋᑖᖅᑐᓂᒃ 

ᐱᒋᐊᖅᑐᓂ ᒍᕋᐃᑦ 3-ᒧᑦ ᑎᑭᓯᒪᓪᓗᓂ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᓂᖅ ᑕᒪᓐᓇ ᑲᔪᓯᕙᓪᓕᐊᓪᓗᓂ. 

 

ᒫᓐᓇ ᑕᒪᒃᑯᐊ ᑲᔪᓯᕙᓪᓕᐊᖕᒪᑕ ᑕᐃᒪᓐᖓᑦ ᑖᒃᑯᐊ 

ᐱᒋᐊᓚᐅᖅᓯᒪᖕᒪᑕ ᐱᖁᔭᐃᑦ 2008-ᒥ 

ᐊᖏᖅᑕᐅᓚᐅᖅᓯᒪᓂᖏᓐᓂᒃ ᒫᓐᓇᒧᑦ ᑎᑭᑦᑐᒍ 

ᑲᔪᓯᕙᓪᓕᐊᔪᑦ. ᑖᓐᓇ ᐊᒃᓱᕈᕆᒐᑦᑎᒍᑦ ᐃᓄᐃᑦ 

ᐅᖃᐅᓯᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᒻᒪ 

ᓂᕆᐅᑦᑎᐊᓪᓚᕆᖕᓂᐊᖅᑐᒍᑦ ᓇᓗᓇᓐᖏᑦᑐᖅ 

ᓄᓇᕗᑦᒥᐅᑦ ᖃᓪᓗᓇᐅᔭᕈᓐᓇᖏᑦᑐᑦ  

ᐱᓗᐊᓐᖑᐊᖅᑐᒥᒃ ᐃᑲᔪᕐᓂᖃᕐᓂᐊᖅᑑᒐᓗᐊᖅ 

ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᐸᓪᓕᐊᓕᖅᑐᑦ 

GLOs -ᖑᓂᕋᖅᑕᐅᔪᑦ. ᑖᒃᑯᐊ ᐃᓂᓪᓚᑦᑎᐊᖅᐸᑕ 

ᐃᑲᔪᕕᒡᔪᐊᕐᓂᐊᖅᑐᑦ ᑐᑭᓯᐅᒪᑎᑦᑎᓇᓱᐊᕐᓂᕐᒧᑦ 

ᒐᕙᒪᒃᑯᑦ ᑭᓇᐅᓂᖏᓐᓂᒃ.  

 

ᑕᕝᕙᓂ ᓇᓗᓇᐃᖅᓯᒪᔪᖅᑕᖃᖏᒻᒪᑦ 

ᓂᕆᐅᓚᐅᕋᓗᐊᕆᕗᖓ ᑖᓐᓇ Official 

Languages Act 2009-ᒥᐅᖂᖅᑐᖑᓇ 2008-

ᒥᓗᑭᐊᖅ ᐊᖏᖅᑕᐅᓚᐅᖅᓯᒪᔪᖅ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐊᒻᒪᓗ ᑲᓇᑕᐅᑉ 

ᒪᓕᒐᓕᐅᕐᕕᖓᑕ ᐃᓗᐊᓂ 

ᐊᖏᖅᑕᐅᔭᕆᐊᖃᖅᓯᒪᖕᒪᑦ ᑖᓐᓇ 

ᑲᔪᓯᑎᑕᐅᓚᐅᖅᖢᓂ. ᐊᒻᒪᓗ ᑕᐃᒃᑯᓇᓐᖓᑦ 

Senate-ᒥᑦ, ᐃᑦᑐᒃᑯᕕᐅᓂᕋᖅᑕᐅᔪᒥᒃ. ᑖᓐᓇ 

ᑲᔪᓯᑎᑕᐅᓚᐅᖅᖢᓂ ᐊᖏᖅᑕᐅᓚᐅᖅᖢᓂ 

ᒪᓕᒐᖅᑎᒍᑦ. ᐅᖃᖅᑎᑦᑎᔩ, ᐊᐱᖅᑯᑎᒋᔭᕋ 

ᑭᖑᓪᓕᖅᐹᖑᓕᖅᑐᖅ, ᖃᖓ ᑕᒪᓐᓇ Official 

Languages Act ᐅᖃᐅᓯᑦ ᐃᓕᓴᕆᔭᐅᓯᒪᓂᖏᑦ 

ᐃᖏᕐᕋᓯᓂᐊᖅᐸᑦ, ᐊᐅᓚᔾᔭᓂᐊᖅᐸᑦ, ᖃᖓ 

ᓂᕆᐅᒍᓐᓇᕐᓂᐊᖅᐱᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᓂᔅᑕ 

ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᓱᓕ ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᐱᖁᔭᐅᔪᖅ ᐊᑐᕋᑦᑐᒍ 1988-ᒥ 

ᐱᖁᔭᓐᖑᓚᐅᖅᓯᒪᔪᖅ NWT-ᖑᑎᓪᓗᒍ. ᑖᒃᑯᐊ 

ᒫᓐᓇ ᓄᓇᕘᒧᑦ ᑐᕌᖓᔪᑦ ᐊᑐᓕᓐᖏᒻᒪᑕ ᓲᓖᓛᒃ 

ᒫᓐᓇᐅᔪᖅ. 

 

ᑭᓯᐊᓂ ᑕᐃᓐᓇ ᐅᖃᐅᓯᕗᑦ ᐸᕐᓇᐅᑎᒋᔪᖅ 

ᑲᔪᓯᒃᐸᑦ ᑕᐃᓐᓇ ᐅᖃᐅᓯᕆᖅᑲᐅᔭᕗᑦ ᐅᐱᕐᖔᖅ 

ᓴᖅᑭᑦᑐᓇᓛᕆᐊᖓ ᐅᖃᐅᓯᕆᓯᒪᔪᖅ. ᑕᐃᒃᑯᐊ 

ᐃᓱᒪᒋᒐᓗᐊᖅᐸᕗᑦ ᓴᖅᑭᓛᕆᐊᖓ ᔫᓐ 11-

ᕙᓐᖑᑎᓪᓗᒍ, 11-ᒥᓘᓐᓃᑦ ᑕᐃᒃᓱᒪᓂ ᑲᓇᑕᐅᑉ 

ᒪᓕᒐᓕᐅᕐᕕᒡᔪᐊᖓᓂ ᒪᒥᐊᓐᓂᖅᑕᖃᓚᐅᖅᓯᒪᖕᒪᑦ 

ᔫᓐ 11-ᖑᑎᓪᓗᒍ. ᑖᓐᓇ ᓇᓪᓕᕐᓗᒍ ᐅᕝᕙᓘᓐᓃᑦ 

ᔪᓚᐃ 9. ᑖᓐᓇ ᓄᓇᕗᑦ ᐅᓪᓗᕆᖃᑦᑕᕐᒪᒍ 

ᑕᕝᕙᓂᓘᓐᓃᑦ.  

 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐅᖃᐅᓯᕗᑦ ᓴᖅᑭᓚᐅᖅᓯᒪᔭᕋ ᐊᕐᕌᓃᓛᒃ. 

ᑕᐃᓐᓇ ᐋᖅᑭᒋᐊᖅᑕᐅᓂᖓ 

ᐋᖅᑭᒋᐊᖅᑕᐅᔭᕇᖅᓯᒪᓕᖅᐸᑦ ᑕᐃᓐᓇ ᓄᓇᕘᒥ 

ᐅᖃᐅᓯᕐᒧᑦ ᐃᓕᓴᕆᔭᐅᓯᒪᓂᖅ ᐱᖁᔭᖅ ᑭᓯᐊᓂ 

ᐱᒋᐊᕈᓐᓇᖅᓯᓛᕐᒪᑦ ᑕᐃᒃᑯᐊ ᓈᒻᒪᖅᓯᓯᒪᓕᖅᐸᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᖃᐅᔨᒪᓂᐊᖅᐳᓯ ᒪᓕᒐᓕᐅᖅᑎᓯᒍᑦ ᐱᕕᒃᓴᓯ 

ᐅᖃᐅᓯᒃᑯᑦ ᐊᐱᖅᓱᕐᓂᕐᒧᑦ ᐃᓱᓕᒻᒪᑦ. ᒫᓐᓇ 

ᓅᓐᓂᐊᓕᖅᐳᒍᑦ ᑲᑎᒪᔾᔪᑎᒃᓴᑦᑎᓐᓄᑦ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 011 - 3(3): ᓄᓇᕗᑦ 

ᒐᕙᒪᒃᑯᑦ ᐊᑭᓕᐅᑎᖏᑦ ᐆᕙᑖᐃᓐᓂᕐᒧᑦ 

ᑖᕗᓐᖓᓕᒫᖅ, ᐃᖅᑲᓇᐃᔭᑲᐃᓐᓇᖅᑐᑦ, 

ᑭᓪᓕᖃᖅᑎᑕᐅᔪᓄᓪᓗ ᐃᖅᑲᓇᐃᔭᖅᑎᓄᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ 

ᐱᖓᔪᓪᓗᐊᑲᓴᖏᓐᓂ ᑮᓇᐅᔭᖅᑐᕈᑎᒃᓴᓂᑦ 

ᐊᑭᓕᖅᓱᐃᔾᔪᑎᓄᑦ ᐊᒻᒪ 

ᐃᑲᔪᖅᑐᐃᔾᔪᑎᒋᔭᖏᓐᓄᓪᓕ 

ᐃᖅᑲᓇᐃᔭᖅᑎᖏᓐᓄᑦ ᐱᒻᒪᕆᐅᕗᖅ. 

ᒪᓕᒐᓕᐅᖅᑎᓕᒫᑦ ᑐᑭᓯᑦᑎᐊᕆᐊᖃᕐᒪᑕ 

ᖃᓄᐃᑦᑐᓂᑦ ᐊᐅᓚᑦᑎᖃᑦᑕᕐᒪᖔᑕ ᑮᓇᐅᔭᓂᑦ 

ᐊᑭᓕᖅᓱᐃᔾᔪᑎᒋᔭᖏᓐᓂ. ᐱᒻᒪᕆᐅᖕᒥᔪᖅ 

ᐃᖅᑲᓇᐃᔭᖅᑎᕗᑦ ᑖᒃᑯᐊ 

ᐃᖅᑲᓇᐃᔭᖅᑎᑕᐅᓗᐊᓕᓐᖏᒻᒪᖔᑕ ᑖᓐᓇ 

ᐱᔾᔪᑎᒋᓪᓗᒍ ᐊᐱᖅᑯᑎᒋᔭᕋ ᑎᑎᖅᑲᑎᒍᑦ ᐅᓇ 

ᒥᓂᔅᑕᖓᓐᓄᑦ ᑮᓇᐅᔭᓕᕆᔨᒃᑯᑦ, ᑮᓇᐅᔭᓂᑦ 

ᐊᑭᓕᐅᑎᒋᖃᑦᑕᖅᑕᖏᓐᓄᑦ 

ᐃᑲᕐᕋᑯᑖᖑᖃᑦᑕᕐᓂᐊᖅᑐᓄᑦ ᐅᖃᓕᒫᕐᓂᐊᕋᒃᑯ 

ᓇᐃᑦᑐᕈᓘᖕᒪᑦ.  

 

1. ᓇᓗᓇᐃᕐᓗᒋᑦ ᑐᓴᒐᒃᓴᐃᑦ ᑕᒪᒃᑯᐊ 

ᐊᔾᔨᒌᓐᖏᓐᓂᕆᔭᖏᓐᓂᒃ 

ᖃᐅᔨᒪᒍᓐᓇᕐᓂᐊᕐᒪᑕ 

ᑮᓇᐅᔭᓕᕆᔨᒃᑯᓃᓐᖔᖅᓯᒪᔪᓂᒃ ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 15-2(2), 

ᖃᓄᕐᓕ ᓄᓇᕗᑦ ᒐᕙᒪᒃᑯᖏᑕ 

ᐊᑭᓕᐅᑎᒋᔭᖏᑦ Overtime-ᒧᑦ ᑕᒪᒃᑯᓄᖓ 

ᐃᖅᑲᓇᐃᔭᖅᑎᖏᓐᓄᑦ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓄᓪᓗ 

ᐊᑭᓕᐅᑎᐅᓚᐅᖅᐸᑦ 2009-2010, 2010-

2011 ᐊᒻᒪ 2011-2012-ᒧᑦ ᑖᒃᑯᐊ  

ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᒐᕙᒪᒃᑯᑦ 

ᐱᓕᕆᕕᖏᑦ ᐊᒻᒪ ᑎᒥᖁᑎᒋᔭᖏᑦ? 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᑲᒥᓯᓇᐅᑉ 

ᐅᖃᐅᓯᕐᖓᐅᑎᖏᓐᓄᑦ. 10. ᑭᐅᔾᔪᑏᑦ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. 

11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 13. 

ᑲᑎᒪᔨᕋᓛ ᐅᓂᒃᑳᓕᐊᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓚᐅᖅᑎᓪᓗᒋᑦ 

ᒪᓕᒐᒃᓴᓂᑦ ᐊᓯᖏᓂᓪᓗ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 13: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

 

ᑲᑎᒪᔨᕋᓛᑦ ᐅᓂᒃᑳᖓᑦ 013 - 3(3): ᒪᓕᒐᒃᓴᖅ 

35, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᒻᒧᑦ ᒪᓕᒐᖅ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓂᒃᑳᕈᒪᔪᖓ ᒪᓕᒐᒃᓴᖅ 35, ᒪᓕᒐᖅ 

ᐋᖅᑭᒋᐊᕈᑕᐅᓂᐊᖅᑐᑦ ᑕᕝᕙᑮᑦ 

ᑖᒃᓰᔭᖅᑕᐅᓂᖏᓐᓄᑦ ᐱᖁᔭᕐᔪᐊᖅ 

ᕿᒥᕐᕈᓇᒃᑕᐅᓯᒪᓕᕐᒪᑕ ᑲᑎᒪᔨᕋᓛᖏᓐᓄᑦ 

ᐱᖁᔭᒃᓴᓕᕆᓂᕐᒧᑦ ᐊᒻᒪᓗᑦᑕᐅᖅ ᐱᖁᔭᒃᓴᖅ 

ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᔪᖅ 

ᑲᑎᒪᑐᐃᓐᓇᖅᑎᓪᓗᒋᑦ. 

 

ᐅᖃᖅᑏ, ᐃᓗᐃᓐᓇᖓᓐᓂ ᐊᖏᖅᑕᐅᔪᒪᓪᓗᖓ 

ᒪᓕᒐᖅ ᐊᑐᓐᖏᑲᐃᓐᓇᕈᒪᓪᓗᒍ 68(6) ᑖᓐᓇ 

ᒪᓕᒐᒃᓴᖅ 35 ᐃᕐᖐᓐᓇᖅ ᑲᑎᒪᑐᐃᓐᓇᖅᑐᓂ 

ᐃᓕᔭᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐃᓗᐃᓐᓇᖏᓐᓂ ᒪᓕᒐᓕᐅᖅᑎ ᑖᓐᓇ 

ᐊᖏᖅᑕᐅᔪᒪᖕᒪᑦ ᑲᑎᒪᑐᐃᓐᓇᖅᑐᓂ 

ᐃᓕᔭᐅᔪᓐᓇᖁᓪᓗᒍ ᒪᓕᒐᒃᓴᖅ 35. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᒪᓕᒐᒃᓴᖅ 35 

ᑐᓂᔭᐅᕗᖅ ᑲᑎᒪᑐᐃᓐᓇᖅᑐᓄᑦ 

ᑲᑎᒪᔾᔪᑕᐅᓂᐊᕐᓗᓂ. 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 16. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᓗᑎᑦ ᒪᓕᒐᒃᓴᐃᑦ. 17. 

ᐱᖁᔨᕗᖔᕈᑏᑦ. ᒥᔅᑕ ᓂᖏᐅᖓᓐ.  

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 022 - 3(3): ᑲᑎᒪᑯᑖᕐᓇᐅᑉ 

ᐃᑲᕐᕋᖏᑦ ᐊᒻᒪ ᐅᓪᓗᖏᑦ (ᓂᖏᐅᖓᓐ)  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ ᑖᓐᓇ ᐅᖃᖅᑎᑦᑎᔨ ᑐᓂᔭᐅᓗᓂ 

ᐱᔪᓐᓇᖅᑎᑕᐅᓗᓂ ᐋᖅᑭᒃᓯᒍᓐᓇᕐᓗᓂ 

ᑲᑎᒪᓂᒃᓴᐅᑉ ᐃᑲᕐᕋᖏᓐᓂ ᐅᑭᐅᒥ ᑲᑎᒪᑎᓪᓗᒋᑦ 

2012 ᒪᓕᒐᓕᐅᕐᕕᖕᒥ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑖᓐᓇ ᐱᖁᔨᕗᖔᕈᑦ ᓈᒻᒪᓈᕐᒪᑦ. 

ᐱᖁᔨᕗᖔᕈᒻᒧᑦ ᓂᕈᐊᕈᒪᔪᖃᕐᒪᑦ. ᑕᐃᒃᑯᐊ 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᖅᐹ? ᐱᖁᔨᕗᖔᕈᑦ 

ᑲᔪᓯᕗᖅ. 

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 34 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐱᑦᑎᐊᕆᐊᖃᕐᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧ ᑲᖏᖅᖠᓂᕐᒧᑦ ᑎᑭᕋᕐᔪᐊᒧᓪᓗ, 

ᑖᓐᓇ ᒪᓕᒐᒃᓴᖅ 34 ᐋᖅᑭᒋᐊᕈᑎᒃᓴᑦ 

ᐅᒃᐱᕆᔭᐅᒋᐊᖃᕐᓂᕐᒧᑦ ᒪᓕᒐᕐᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐱᖁᔨᕗᖔᕈᒻᒧᑦ  

ᓂᕈᐊᕈᒪᔪᖃᕐᒪᑦ. ᑕᐃᒃᑯᐊ ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᐱᖁᔨᕗᖔᕈᑦ ᐊᖏᖅᑕᐅᕗᖅ 

ᑖᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ 

ᒪᓕᒐᒃᓴᖅ 34.  

 

19. ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ. 20. 

ᐃᓱᒪᒃᓴᖅᓯᐅᕈᑎᖃᕐᓂᖅ ᒪᓕᒐᒃᓴᖅ ᐊᒻᒪᓗ 

ᐊᓯᖏᓐᓂᑦ. ᒪᓕᒐᒃᓴᖅ 24, ᐃᓚᒋᐊᕈᑎᒃᓴᑦ 

ᐊᐅᓚᔾᔪᑎᓄᑦ ᒪᑭᒪᔾᔪᑎᒃᓴᓄᓪᓗ. 

 

ᐱᒋᐊᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ 

ᓄᖅᑲᖓᑲᐃᓐᓇᕐᓂᐊᖅᑯᒍᑦ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:59-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:27-ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᖔᓯᑦ 

ᖃᐃᔪᓐᓇᖅᑐᐊᓐᓅᖕᒥᒐᔅᓯ ᑕᕝᕗᖓ 

ᑲᑎᒪᑐᐃᓐᓇᕐᓂᕆᓂᐊᖅᑕᑦᑎᓐᓄᑦ. ᑕᕝᕙᓂ ᒫᓐᓇ 

ᑲᑎᒪᒋᐊᕐᓂᐊᓕᕐᒥᒐᑦᑕ ᑖᒃᑯᓇᓂ 

ᑲᑎᒪᑐᐃᓐᓇᕐᓂᑦᑎᓐᓂ ᐅᑯᐊ ᒪᕐᕈᐃᓂᒃ 

ᐱᓕᕆᐊᒃᓴᖃᕋᑦᑕ ᐱᖁᔭᒃᓴᖅ 24 ᐊᒻᒪᓗ 

ᐱᖁᔭᒃᓴᖅ 35. ᖃᓄᐃᖓᔪᒪᕙᒃᑭᐊᖅ 

ᑲᑎᒪᑐᐃᓐᓇᖅᑎᓪᓗᑕ ᑲᑎᒪᔨᕋᓛᖑᑎᓪᓗᑕᓗ? ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑯᖅ: ᒫᑦᓇᐅᔪᑎᑦ, ᐃᒃᓯᕙᐅᑖᖅ. ᒫᓐᓇ 

ᐱᒋᐊᖁᔨᔫᒐᓗᐊᑦ ᑖᑉᓱᒥᖓ (clause by clause)-

ᖑᓂᕋᖅᑕᐅᔪᒥᑦ ᕿᒥᕐᕈᓗᑕ ᑖᑉᓱᒥᖓ ᐱᖁᔭᒃᓴᖅ 

35. ᑖᓐᓇ ᐱᐊᓂᒃᑯᑦᑎᒃᑯᒃ 

ᕿᒥᕐᕈᖅᑑᓪᓗᐊᒃᑲᓐᓂᖅᑑᓪᓗᐊᕐᒪᖔᑕ ᑖᒃᑯᓂᖓ 

ᐱᖁᔭᒃᓴᖅ 24 ᐃᓕᓐᓂᐊᖅᑐᓕᕆᔨᒃᑯᓐᓂᑦ. 

 

ᐊᒻᒪᓗ ᐃᒃᓯᕙᐅᑖᖅ ᐱᐊᓂᑲᑉᓚᖕᓂᕈᑉᑕ 

ᐱᒋᐊᒃᑲᓐᓂᖅᑑᑉᓗᐊᖅᑐᒍ ᑖᑉᓱᒥᖓ ᕿᒥᕐᕈᓂᕐᒥᒃ 

ᐋᓐᓂᐊᖅᑕᐃᓕᒪᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᐊᖏᖃᑎᒌᒃᐱᑖ ᑖᓐᓇ ᐱᖁᔭᒃᓴᖅ 35 ᐊᒻᒪᓗ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1661 

ᐱᖁᔭᒃᓴᖅ 24 ᑲᒪᒋᔪᒪᓪᓗᑎᒍᑦ 

ᑲᑎᒪᑐᐃᓐᓇᕐᓂᑦᑎᓐᓂᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 35 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᒻᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐱᖁᔭᒃᓴᖅ 35 

ᒫᓐᓇ ᑲᒪᒋᓂᐊᕋᑦᑎᒍᑦ. ᒥᓂᔅᑕ ᐲᑕᓴᓐ 

ᐱᒋᐊᕈᑎᖏᓐᓂᑦ ᒪᑐᐃᖅᓯᔾᔪᑎᒃᓴᖃᕈᕕᑦ. 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᑲᔪᓯᒍᓐᓇᖅᐳᖓ? 

 

ᐃᒃᓯᕙᐅᑕᖅ: ᐄ. 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑐᐃᖅᓯᔾᔪᑎᒃᓴᖃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᒃᐳᖓ ᐅᖃᐅᓯᖃᕐᓂᐊᕋᒪ 

ᒪᓕᒐᒃᓴᖅ 35-ᒥᑦ ᑖᓐᓇ ᐋᖅᑭᒋᐊᕈᑕᐅᓂᐊᖅᑐᖅ 

ᓄᓇᕗᒻᒥ ᑐᐹᑭᓕᕆᓂᕐᒧᑦ ᑖᒃᓰᔭᐃᔭᕈᑎᓄᑦ.  

 

ᑖᒃᑯᐊ ᐊᑭᑦᑐᕆᐊᕐᓂᐊᕐᖓᑕ 21-ᓴᒥ ᓯᒡᒐᓕᐊᒥᑦ 

25-ᓴᒧᑦ. ᑖᒃᑯᐊ $1-ᓗᐊᒥᒃ ᐊᑭᑦᑐᕆᐊᖅᑐᖅ 

ᐊᑕᐅᓯᖅ. ᑕᒪᒃᑯᐊ ᐃᒧᔭᒃᓴᐃᑦ 14-ᓴᒥᑦ ᐊᑕᐅᓯᕐᒧᑦ 

ᒍᕌᒻᒧᑦ ᐊᖏᒡᓕᒋᐊᕐᓂᐊᖅᑐᑦ 20-ᓴᒧᑦ. ᓄᓇᕗᒻᒥ 

ᑖᒃᓰᔭᐃᔭᕈᑏᑦ ᓯᒡᒐᓕᐊᓄᑦ ᑖᓐᓇ 

ᐊᖏᓂᖅᐹᖑᓕᕐᓂᐊᖅᑐᖅ ᑲᓇᑕᒥ ᓴᓂᐊᓂ 

ᓄᓇᑦᑎᐊᖅ ᐊᒻᒪᓗ ᐳᕆᓐᔅ ᐊᑦᕗᑦ ᐊᐃᓚᓐ. 

 

ᑖᒃᑯᐊ ᑐᕌᖅᑕᖓᑦ ᑖᒃᓰᔭᐃᔭᕐᓂᕐᒧᑦ 

ᒥᑭᒡᓕᕚᓪᓕᖁᓪᓗᒍ ᐊᑐᖅᑕᐅᓂᖓ ᑐᐹᑭᑐᕐᓂᖏᑦ 

ᓄᓇᕗᒻᒥᐅᑦ. ᑕᒪᓐᓇᓗ ᑮᓇᐅᔭᓄᑦ 

ᐅᓄᖅᓯᒋᐊᕈᑕᐅᓂᐊᕐᓗᓂ ᒐᕙᒪᒃᑯᑦ 

ᐊᑐᕋᔭᕐᓂᐊᕐᒪᑕ ᑖᒃᑯᓇᓂ ᑮᓇᐅᔭᓂᒃ 

ᓄᖅᑲᖅᑎᑦᑎᒐᓱᐊᕐᓗᑎᒃ ᑕᒪᒃᑯᓂᖓ ᓱᐴᖅᑐᓂᕐᒥᑦ 

ᓄᓇᕗᓕᒫᒥᑦ. ᐊᖏᔪᖅᑲᐅᑎᒃᑲ ᐱᓕᕆᕕᒃᑲᓂ 

ᖃᐅᔨᓴᐃᓐᓇᕐᓂᐊᖅᑐᑦ ᑐᐹᑭᑐᖅᑎᐅᔪᓂᑦ ᓄᓇᕗᒻᒥ 

ᑕᒪᓐᓇ ᐊᑑᑎᖃᑦᑎᐊᕋᓗᐊᕐᒪᖔᖅ ᐸᕐᓇᐅᑕᐅᔪᖅ. 

ᐃᒃᓯᕙᐅᑖᖅ, ᖁᕕᐊᓱᑐᐃᓐᓇᕐᓂᐊᖅᐳᖓ 

ᐊᐱᖅᑯᑎᖃᕈᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐃᖅᑲᓇᐃᔭᖅᑎᖕᓂᒃ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᖃᑎᖃᕈᒪᒍᕕᑦ.  

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᑕᐅᓄᓐᖓᖃᑎᖃᕈᒪᔪᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᖏᖃᑎᒌᒃᐱᑖ ᑖᒃᑯᐊ ᐊᐱᖅᓱᖅᑕᐅᓂᐊᕐᒪᑕ 

ᐃᖅᑲᓇᐃᔭᖅᑎᖏᑦ ᑕᑲᓄᓐᖓᖃᑎᒋᔪᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᑲᔪᓚᐅᒃᑭᑦ ᑖᒃᑯᐊ ᐃᖅᑲᓇᐃᔭᖅᑎᒋᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, ᑖᒃᑯᐊ 

ᓇᓗᓇᐃᖅᑕᐅᓯᒪᑦᑎᐊᕐᓂᐊᕐᒥᖕᒪᑕ ᑲᑎᒪᐅᑎᑦᑎᓐᓂ 

ᑖᒃᑯᐊ ᓇᓗᓇᐃᕌᓪᓚᓚᐅᒃᑭᑦ ᑭᒃᑰᖕᒪᖔᑕ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᒋᓂᐊᖅᑕᑎᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᒐᓂ, ᑯᕆᔅ ᑖᖅᓯ ᑖᓐᓇ 

ᒥᓂᔅᑕᐅᑉ ᑐᒡᓕᖓ ᑮᓇᐅᔭᓕᕆᓂᕐᒧᑦ. ᓴᐅᒥᒐᓂ 

ᐋᓐ ᒫᑭᓐᑖᔅ, ᑖᓐᓇ ᒪᓕᒐᓕᕆᔨᐅᔪᖅ 

ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᒋᑦᓯ ᑐᒡᓕᐅᔪᓯᒃ, ᒥᔅᑕ ᑖᖅᓯ ᐊᒻᒪᓗ ᒥᔅ 

ᒫᑭᓐᑖᔅ. ᑐᓐᖓᓱᒋᑦᓯ ᑕᕝᕗᖓ. 

ᐃᒃᓯᕙᐅᑕᕆᔭᐅᔪᖃᐃ ᒪᓕᒐᒃᓴᓄᑦ ᕿᒥᕐᕈᔨᓄᑦ 

ᒪᑐᐃᕈᑎᒥᓂᒃ ᐅᖃᓕᒫᒐᒃᓴᖃᖅᐳᖅ? ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 

ᒪᓕᒐᓕᕆᔩᑦ. ᑖᒃᑯᐊ ᐅᖃᐅᓯᒃᓴᖄᕐᔪᒍᒪᒐᒪ 

ᑖᒃᓱᒥᖓ ᐃᓱᒪᒃᓴᖅᓯᐅᕈᑎᖃᕐᓂᐊᖅᑎᓪᓗᑕ 

ᒪᓕᒐᒃᓴᖅ 35-ᒥᒃ, ᐋᖅᑭᒋᐊᕈᑕᐅᓂᐊᖅᑐᑦ ᑐᐹᑮᑦ 

ᑖᒃᓰᔭᐃᔭᖅᑕᐅᓂᖏᓐᓄᑦ ᒪᓕᒐᒃᓴᖅ. 

ᒪᓕᒐᒃᓴᖅ 35 ᑐᓴᖅᑎᑦᑎᔾᔪᑕᐅᓚᐅᕐᒪᑦ 

ᑮᓇᐅᔭᖅᑑᑎᒃᓴᐃᑦ ᐅᖃᐅᓯᐅᑎᓪᓗᒋᑦ. 

ᒪᓕᒐᓕᐅᖅᑎ ᐃᖅᑲᐅᒪᓂᐊᕐᖓᑦ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᑐᓴᖅᑎᑦᓯᓚᐅᕐᒪᑦ 

ᐅᓄᖅᓯᒋᐊᖅᑎᑦᓯᓂᐊᕐᓂᕋᖅᖢᑎᒃ ᑖᒃᓰᔭᐃᔭᕈᑎᓂᒃ 

ᓯᒡᒐᓕᐊᓄᑦ $1.00-ᓚᒥᒃ 25-ᓄᑦ. ᑖᒃᑯᐊᓗ 14-ᓴ 

ᒍᕌᒻᒥᒃ 20-ᓴ ᒍᕌᒻᒧᑦ. ᑖᒃᑯᐊ 

ᓯᒡᒐᓕᐊᖅᑐᖅᑕᐅᓂᖏᑦ 

ᑮᓇᐅᔭᓕᐅᕈᑕᐅᒃᑲᓐᓂᕐᓂᐊᕐᖓᑕ ᑕᒫᓂ 

ᐊᕐᕌᒎᓂᐊᖅᑐᒥᒃ $3 ᒥᓕᐊᓂᒃ. ᑖᒃᑯᐊ 

ᐊᑐᕐᓂᐊᕐᓗᑎᒍ ᑮᓇᐅᔭᐃᑦ ᓄᑖᑦ 

ᓱᐴᖅᑐᖅᑕᐃᓕᑎᑦᓯᓂᕐᒧᑦ.  

 

ᐄ, ᑖᓐᓇ ᒪᓕᒐᓕᐅᖅᑎ ᑎᓕᐅᕆᕗᖅ ᒥᓂᔅᑕᒥᒃ 

ᓇᓗᓇᐃᖅᓯᖁᓪᓗᑎᑦ ᒐᕙᒪᒃᑯᑦ ᐸᕐᓇᐅᑎᖏᓐᓂᒃ 

ᖃᓄᖅ ᑖᒃᑯᐊ ᑖᒃᓰᔭᐃᔭᕈᑎᑦ 

ᐊᑐᖅᑕᐅᓂᐊᕐᓂᖏᓐᓂᒃ. ᐊᒻᒪᓗ 

ᐅᓂᒃᑳᖃᑦᑕᕐᓂᐊᕐᓗᓂ ᒪᓕᒐᓕᐅᕐᕕᖕᒧᑦ ᐊᕐᕌᒍᑕᒫᑦ 

ᖃᓄᐃᓕᐅᕈᑎᒥᓂᒃ. ᐱᒻᒪᕆᐅᒋᕗᖅ ᑖᓐᓇ 

ᑮᓇᐅᔭᓕᕆᔨᒃᑯᑦ ᐱᓕᕆᖃᑎᖃᕆᐊᖃᕐᓂᖓ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓂᓪᓗ. ᕿᒥᕐᕈᕙᓪᓕᐊᓗᑎᒃ ᑖᒃᑯᐊ 

ᐊᒃᑑᑕᐅᔪᓂᒃ ᐅᓄᖅᓯᒋᐊᖅᑎᓪᓗᒋᑦ ᑖᒃᑯᐊ 

ᑕᑉᐹᑭᓄᑦ ᑖᒃᓰᔭᐃᔭᕈᑏᑦ 

ᒥᑭᒡᓕᕙᓪᓕᐊᕈᑕᐅᖕᒪᖔᑦ.  

 

ᐃᒃᓯᕙᐅᑖᖅ, ᑕᒪᔾᔭ ᐃᓱᓕᔾᔪᑎᒋᕙᒃᑲ 

ᒪᑐᐃᖅᓯᔾᔪᑎᒐᓄᑦ ᑖᒃᑯᐊ ᑲᑎᒪᔨᕋᓛᑦ 

ᐊᑐᓕᖁᔨᕗᑦ ᒪᓕᒐᒃᓴᑦ ᐊᖏᖅᑕᐅᖁᓪᓗᒍ 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑕᐃᒪ 

ᐱᒋᐊᓚᐅᖏᓐᓂᑦᓯᓐᓂ ᐊᑕᐅᓯᐅᓈᖅᑎᕐᓗᒋᑦ ᑖᒃᑯᐊ 

ᓇᓗᓇᐃᖅᑕᐅᓯᒪᓂᖏᓐᓂᒃ ᐅᖃᐅᓯᒃᓴᖃᕈᒪᒍᑦᓯ 

ᑖᒃᑯᓄᓐᖓᓚᐅᖏᓐᓂᑦᑎᓐᓂ. ᒫᓐᓇ 

ᒪᑐᐃᖓᓂᐊᕐᒥᖕᒪᑦ ᑭᓇᑐᐃᓐᓇᖅ ᓂᓪᓕᕈᒪᒍᓂ 

ᑖᒃᑯᐊ ᐅᖃᐅᓯᐅᓵᖅᑐᑦ ᒥᒃᓵᓅᖓᔪᓂᒃ.  

 

ᒪᓕᒐᖅᐳᑦ ᑭᓯᐊᓂ ᒪᓕᒃᖢᒋᑦ ᑕᕝᕙᓂ 77 (1) 

ᐊᒻᒪᓗ (2) ᑕᐃᒪ ᐃᒃᓯᕙᐅᑕᖅ 

ᐃᓱᒪᖅᓲᑎᖃᕈᓐᓇᕐᓂᐊᕐᒪᑦ 

ᓂᓪᓕᖅᑐᐃᓐᓇᐅᔪᓐᓇᖁᓪᓗᒋᑦ 10 ᒥᓂᔅᒥᒃ 

ᐱᕕᖃᕈᓐᓇᕐᓂᐊᖅᐳᑦ. ᒫᓐᓇ ᓇᑎᖅ  

ᒪᑐᐃᖓᓕᖅᑐᖅ ᑭᓇᑐᐃᓐᓇᕐᒧᑦ ᓂᓪᓕᕈᒪᒍᓂ 

ᑖᓐᓇ ᕿᒥᕐᕈᓚᐅᖏᓪᓂᑦᑎᓐᓂ ᑕᕝᕙᓂ ᒪᓕᒐᒃᓴᐅᑉ 

ᐃᓗᐊᓃᑦᑐᑦ ᐊᑕᐅᓯᐅᓈᖅᑎᕐᓗᒋᑦ. 

ᐅᖃᐅᓯᒃᓴᖅᑕᖃᖅᐹ? ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ ᑕᕝᕙᓂ 

ᑎᑎᕋᖅᓯᒪᓂᐊᓂ 5. ᑕᕝᕙᓂ ᐅᖃᐅᓯᖃᖅᑎᓪᓗᑎᑦ 

ᑖᒃᑯᐊ ᖃᐅᔨᓴᕐᓂᐊᕐᒪᑕ ᑕᒪᓐᓇ 

ᐊᑑᑎᖃᑦᓯᐊᕋᓗᐊᕐᒪᖔᑦ ᐸᕐᓇᐅᑕᐅᔪᖅ. ᑖᒃᑯᐊ 

ᖃᐅᔨᓴᖅᑎᓪᓗᓯ ᕿᒥᕐᕈᑎᓪᓗᓯ ᖃᓄᖅ 

ᐃᓱᒪᒃᓴᖅᓯᐅᕐᓂᐊᖅᐱᑕ ᑕᒪᓐᓇ 

ᐅᓄᖅᓯᒋᐊᕈᑕᐅᔪᖅ ᑖᒃᓯᓄᑦ ᐃᒪᓐᓇ 

ᓱᐴᖅᑐᖏᑉᐹᓪᓕᕈᑕᐅᖕᒪᖔᑦ 

ᓂᐅᕕᕈᓐᓃᕈᑕᐅᕚᓪᓕᕐᒪᖔᑦ ᑕᒪᒃᑯᓂᖓ 

ᑐᐹᑭᖃᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᔅᑕ ᐃᐊᓕᐊᑦ. ᒥᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᐄ, ᐃᒃᓯᕙᐅᑖᖅ, ᓂᕆᐅᒃᑐᒍᑦ 

ᐅᓄᕈᓐᓃᖅᐹᓪᓕᕐᓂᐊᕐᓂᖏᓐᓂᒃ ᑕᒪᒃᑯᐊ 

ᓂᐅᕐᕈᑕᐅᖃᑦᑕᕐᓂᖏᑦ. ᑖᒃᑯᐊᓗ ᓂᐅᕕᕐᕖᑦ 

ᐅᓂᒃᑳᖃᑦᑕᕐᓂᐊᖅᑐᑦ ᑮᓇᐅᔭᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᑕᐃᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑕᒪᓐᓇ 

ᐱᔾᔪᑎᖓ ᑕᒪᒃᑯᐊ ᐃᓄᐃᑦ ᓱᐴᖅᑐᓗᐊᖁᓇᒋᑦ 

ᐃᒪᓐᓇ ᐊᔪᓕᕈᑎᖃᖃᑦᑕᖅᑐᑦ ᐱᓗᐊᖅᑐᒥ 

ᐅᕕᒃᑲᐃᑦ. 

 

ᑕᒪᒃᑯᐊ ᐊᖏᓂᖅᓴᓂ 

ᐊᑭᓖᑎᑦᑎᒍᓐᓇᖃᑦᑕᓂᐊᖅᑲᑦ ᐃᒪᓐᓇ 

ᐅᑭᐅᑭᓗᐊᖅᑐᓂᑦ ᓂᐅᕕᖅᑎᑦᑎᖃᑦᑕᖃᑦᑕ ᑕᒪᒃᑯᐊ 

ᓂᐅᕕᕐᕖᑦ ᐃᒪᓐᓇ ᐅᑭᐅᑭᓗᐊᖅᑐᓄᑦ ᓲᕐᓗ 6-8-

ᓂᑦ ᐅᑭᐅᓖᑦ ᓱᐴᖅᑐᖃᑦᑕᖅᑐᑦ ᑕᒪᒃᑯᐊ 

ᐊᔪᓕᖅᓯᒪᔪᑦ ᐊᔪᓕᖅᓯᒪᒍᑎᖃᖅᑐᑦ ᓯᒡᒐᓕᐊᓂᒃ.  

ᑕᒪᒃᑯᐊ 19-ᖑᓪᓗᓂ ᑭᓯᐊᓂ ᓯᒡᒐᓕᐊᖅᑖᕈᓐᓇᕐᒪᑕ 

ᐊᒻᒪᓗ ᑕᐃᒃᑯᐊ ᐃᓚᖏᑦ ᑕᐃᒪᐃᓕᐅᕈᑎᖃᕐᒪᑕ 

ᑖᒃᑯᓂᖓ ᐱᒻᒪᕆᐅᑎᑦᑎᓂᐊᕈᑦᑕ 

ᓄᖅᑲᑎᑦᑎᒐᓱᐊᕐᓂᕐᒥᒃ. ᑕᒪᒃᑯᐊ ᐱᓕᕆᕕᓯᐅᒃ 

ᐋᖅᑭᓯᒪᕙᖐᑦ ᐅᔾᔨᖅᑐᕈᑎᔅᓴᐃᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᐊᓕᐊᑦ 

ᑖᔅᓱᒥᖓ ᐊᐱᕆᑦᑎᐊᖅᑐᐋᓘᒻᒪᑦ. 

ᐅᒡᒍᐊᓇᖅᑑᒐᓗᐊᖅ ᑕᐃᒪᓐᓇᐃᒻᒪᑦ ᐃᓅᓯᑦᑎᓐᓂ 

ᓱᐴᖅᑐᖃᑦᑕᕐᓂᖅ ᑐᐹᑭᓂᑦ ᐊᔪᓕᕈᑕᐅᖃᑦᑕᕐᒪᑦ 

ᐱᒋᐊᓕᓵᖅᑐᑦ ᓱᐴᖅᑐᓕᕋᑖᖅᑐᑦ ᑕᐃᒃᑯᐊ ᓲᕐᓗ 

ᐃᓚᖏᑦ 6-ᓂᑦ ᐅᑭᐅᖅᑲᖅᓱᑎᑦ 

ᓱᐴᖅᑐᓕᖃᑦᑕᕐᒪᑕ. ᑕᐃᒫᒃ ᐊᔪᓕᕈᑎᕗᑦ 

ᑭᓯᐊᓂᐅᖃᑦᑕᖅᑐᖅ. ᐄ, ᑕᒪᒃᑯᐊ ᕿᒥᕐᕈᓂᐊᖅᑕᕗᑦ 

ᖃᓄᐃᓕᐅᕈᓐᓇᕐᓂᕗᑦ ᑖᒃᑯᐊ ᓯᒡᒐᓕᐊᓂᒃ 

ᐊᐅᓚᑦᑎᓂᕐᒧᑦ ᐱᖁᔭᐃᑦ ᒪᓕᓪᓗᒋᑦ. ᐄ, ᑕᒪᓐᓇ 

ᐱᒻᒪᕆᐋᓘᒻᒪᑦ ᓄᓇᕗᒻᒥ ᐃᓄᖁᑎᓕᒫᑲᓴᕗᑦ 

ᓱᐴᖅᑐᖃᑦᑕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᐅᖃᐅᓯᐅᓚᐅᕐᒥᔪᖅ ᑭᖑᓪᓕᖅᐹᒥ 

ᕼᐋᒻᓚᒃᑯᑦ ᑲᑎᒪᓪᓗᒋᑦ ᐃᒃᐱᐊᕐᔪᒻᒥ 

ᐃᓱᒫᓘᑎᖃᓚᐅᕐᒪᑕ ᐃᓄᐃᑦ ᓯᒡᒐᓕᐊᖅᑐᖃᑦᑕᖅᑐᑦ 

ᑕᒫᓂ ᓇᒻᒥᓂᕆᔭᐅᔪᐃᑦ ᓯᓚᑖᓂ ᐹᖏᓐᓂ 

ᑲᒪᒋᔭᐅᔭᕆᐊᖃᖅᑐᓂᓗ. 

 

ᖃᐅᔨᒪᔪᖓ ᐊᑭᓖᑎᑕᐅᔪᓐᓇᕐᒪᑕ ᖃᓂᓗᐊᖅᑐᒥ 

ᓯᕘᖅᑐᕐᓂᖏᓐᓄᑦ. ᓇᓗᔪᖓ ᑕᒪᓐᓇ 

ᐊᑐᖅᑕᐅᑎᑕᐅᖃᑦᑕᕐᒪᖔᖅ. ᑖᒃᑯᐊ ᒐᕙᒪᒃᑯᑦ 

ᐱᒻᒪᕆᐅᑎᑦᑎᑉᐸᑕ ᑕᒪᑐᒥᖓ ᐃᒻᒪᖃ ᑖᓐᓇ 

ᒥᓂᔅᑕᒧᑦ ᑐᓂᔭᐅᒋᐊᓕᒃ ᐅᖃᐅᔾᔭᐅᒋᐊᓕᒃ  

ᐃᖅᑲᓇᐃᔭᖅᑎᐅᔪᐃᑦ ᑕᒪᒃᑯᓂᖓ 

ᒪᓕᑦᑎᐊᖁᓪᓗᒋᑦ ᐅᖓᓯᓐᓂᐅᒋᐊᖅᑐᓂᑦ ᑕᐃᓐᓇ 

ᐱᔾᔪᑎᒋᓪᓗᒍ. 

 

ᐅᓄᕈᓐᓃᐹᓪᓕᕐᓂᐊᓱᕆᔭᐅᓂᖏᑦ 

ᓂᐅᕐᕈᑕᐅᖃᑦᑕᕐᓂᖏᑦ ᓯᒡᒐᓕᐊᑦ ᐊᑭᑦᑐᕆᐊᖅᐸᑕ. 

ᑕᐃᒪ ᑭᖑᓪᓕᖅᐹᒥ ᐅᓄᖅᓯᒋᐊᖅᑕᐅᒻᒪᑕ ᑖᒃᓯ 

2006-ᖑᑎᓪᓗᒍ, ᑕᐃᒪᓐᓇᐃᓚᐅᖅᐹ ᒥᓂᔅᑕ 

ᓇᓗᓇᐃᕈᓐᓇᖅᐱᐅᒃ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ-ᓪᓗ. ᐄ, ᑕᐃᒪ 

ᑭᖑᓪᓕᖅᐹᒥ ᑖᒃᓯᖏᑦ ᐅᓄᖅᓯᒋᐊᖅᑕᐅᓚᐅᖅᑐᑦ 

ᑐᐹᑭᓄᑦ 2006-ᖑᑎᓪᓗᒍ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᖅᑲᕈᑕᐅᕈᓐᓇᓂᖅᐸᑦ ᑖᒃᑯᐊ 

ᓂᐅᕐᕈᑕᐅᓗᐊᕈᓐᓃᖅᑲᑕ ᑖᒃᑯᐊ 2006-ᒥ 

ᐅᓄᖅᓯᒋᐊᓚᐅᕐᒪᑕ ᓂᐅᕐᕈᑕᐅᓂᖏᑦ. ᑖᒃᑯᐊ 

ᓂᐅᕕᕐᕖᑦ ᐅᓂᒃᑳᖅᓯᒪᓂᖏᑎᒍᑦ ᖃᓄᖅ ᓯᒡᒐᓕᐊᑦ 

ᓂᐅᕐᕈᑕᐅᖏᓐᓂᖅᓴᐃᑦ ᖃᑦᓯᐅᓚᐅᖅᑲᑦ ᑖᒃᑯᐊ 

ᑖᒃᓰᔭᕈᑏᑦ ᐅᓄᖅᓯᒋᐊᖅᑕᐅᓚᐅᖅᑎᓪᓗᒋᑦ? ᑖᒃᑯᐊ 

ᖃᓄᐃᑦᑐᓂᑦ ᑕᑯᒍᓐᓇᕋᔭᕐᒪᖔᑕ ᑖᒃᑯᐊ %-

ᑎᑎᒍᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓴᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᐃᐊᓕᐊᑦ. 

ᐃᒃᓯᕙᐅᑖᖅ, ᐅᓄᖅᓯᒋᐊᓚᐅᖅᑐᖅ ᑕᒪᓐᓇ  

ᓱᐴᖅᑐᕐᓂᖅ ᑖᒃᑯᐊ ᑖᒃᓰᔭᐃᔭᕐᓂᖅ 

ᖁᕝᕙᕆᐊᖅᑕᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖅᑕᐅᖁᔨᕖᑦ ᑖᒃᑯᓂᖓ ᐱᖁᔭᒃᓴᒥ 

ᐅᓄᖅᓯᒋᐊᕈᑕᐅᑐᐃᓐᓇᓂᐊᕐᒥᔪᒦᒃ ᑕᒫᓂ 

ᓄᓇᑦᓯᐊᕐᒥ ᓱᐴᖅᑐᖃᑦᑕᖅᑐᓄᑦ ᓲᕐᓗ 

ᐅᓄᖅᓯᒋᐊᖅᑕᐅᑉᐸᑕ ᑖᒃᑯᐊ ᐊᑭᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓂᑦ. ᑖᒃᑯᐊ ᑖᒃᓰᔭᐃᔭᕈᑏᑦ 

ᐅᓄᖅᓯᒋᐊᓚᐅᓐᖏᑦᑐᑦ. ᑕᐃᒪ ᐅᖃᖅᑲᐅᒐᒪ 

ᑕᒪᓐᓇ ᓯᒡᒐᓕᐊᖅᑐᖃᑦᑕᕐᓂᖅ ᐃᒪᓐᓇ 

ᐊᔪᓕᕈᑕᐅᖃᑦᑕᒻᒪᕆᒻᒪᑦ ᐃᒪᓐᓇ ᐃᓚᒃᓴᖃᕐᒪᑦ 

ᐊᔪᓕᕐᓇᖅᑐᓂᒃ. ᑕᐃᒫᒃ ᐊᑭᑦᑐᕆᐊᕋᓗᐊᖅᐸᑕ 

ᓱᐴᖅᑐᑐᐃᓐᓇᕐᓂᐊᕐᖓᑕ ᑕᐃᒃᐊ ᐊᔪᓕᖅᓯᒪᔪᑦ. 

ᑖᒃᓯᒥᑦ ᐅᓄᖅᓯᒋᐊᓚᐅᖅᑑᒐᓗᐊᑦ ᑭᓯᐊᓂ 

ᒥᑭᓪᓕᒋᐊᕈᑕᐅᓚᐅᓐᖏᑦᑐᑦ ᓱᐴᖅᑐᖃᑦᑕᖅᑐᓄᑦ. 

 

ᑕᐃᒫᒃ ᐅᖃᐅᓯᕆᒋᐊᕐᖓᖅᑕᕐᓂᑦ ᐅᖃᖅᑲᐅᒐᒪ 

ᑖᒃᓰᔭᐃᔭᖅᑏᑦ ᓄᑖᑦ ᐊᑐᖅᑕᐅᒐᔭᖅᑐᑦ ᓲᕐᓗ 

ᒥᑭᓪᓕᕚᓪᓕᕋᓱᐊᕐᓗᒋᑦ ᑕᒪᒃᑯᐊ ᓱᐴᖅᑐᖃᑦᑕᕐᓂᖅ. 

ᑕᒪᓐᓇ ᑐᓴᖅᑕᐅᕈᓘᔭᖅᓯᒪᒻᒪᕆᒻᒪᑦ ᐃᓄᓐᓄᑦ ᑕᐃᒪ 

ᓄᓇᓕᓐᓂᓗ ᓂᕆᕕᔾᔪᐊᖅᑐᖃᓚᐅᕐᒪᑦ ᑕᐃᑲᓂ 

ᐃᓄᒃᓱᒃ ᐃᓕᓐᓂᐊᕐᕕᐊᓗᐊᓂ 300 ᐅᕝᕙᓗ 400 

ᑕᐃᑲᓃᑦᑐᑎᑦ. ᑕᒪᒃᑯᐊ ᓄᓇᕗᒻᒥᐅᑦ 

ᐅᔾᔨᕈᓱᓕᖅᐸᓪᓕᐊᔪᑦ ᑕᒪᓐᓇ ᓱᐴᖅᑐᕐᓂᖅ 

ᐱᐅᓐᖏᒻᒪᑦ ᑎᒥᒧᑦ. 

 

ᐃᒪᓐᓇ ᑐᖁᒍᑕᐅᔪᓐᓇᕐᒪᑦ ᐊᔪᓕᕈᑕᐅᓗᓂᓗ. 

ᓂᕆᐅᒍᒪᒐᓗᐊᖅᑐᒍᑦ ᑖᒃᑯᐊ ᐊᑐᕐᓂᐊᕐᓗᒋᑦ 

ᑖᒃᓰᔭᐃᔭᕈᑏᑦ, ᓲᕐᓗ 

ᐃᓕᓐᓂᐊᖅᑎᑦᑎᕙᓪᓕᐊᒍᑎᒋᓗᒋᑦ ᐃᓄᓐᓂᑦ 

ᓱᐴᖅᑐᖃᑦᑕᕈᓐᓃᕐᓂᕐᒧᑦ, ᑕᐃᒃᑯᐊ ᓱᐴᖅᑐᓕᕋᑖᑦ  

ᓄᖅᑲᖅᑎᒐᓱᐊᕐᓗᒍᑦ ᐊᒻᒪᓗ 

ᐃᑲᔪᖅᑕᐅᔾᔪᑎᔅᓴᖏᓐᓂᑦ ᐱᓕᕆᐊᔅᓴᓂᒃ 

ᓴᖅᑭᑦᑎᓗᑕ ᓄᖅᑲᑎᑦᑎᒐᓱᐊᕐᓂᕐᒧᑦ. 

 

ᑖᒃᓰᑦ ᓄᖅᑲᕈᑕᐅᖃᑦᑕᖏᒻᒪᑕ ᑖᓐᓇ ᑭᓯᐊᓂ 

ᓯᒡᒐᓕᐊᑉ ᐃᓗᐊᓂ ᐃᓚᒃᓴᖓ 

ᐊᔪᓕᕈᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑖᓐᓇ ᓴᖅᑭᕋᑖᕋᕕᐅᒃ. ᑮᓇᐅᔭᐃᑦ 

ᓇᒧᓐᖓᐅᓂᐊᕐᓂᖏᑦ ᓇᒧᓪᓗ ᐊᑐᖅᑕᐅᓂᐊᕐᓂᖏᑦ 

ᑖᒃᑯᐊ ᐅᓄᖅᓯᒋᐊᕈᑕᐅᓂᐊᖅᑐᑦ ᑖᒃᓯᓄᑦ. 

ᑕᐃᒪᑦᑕᐅᖅ ᐃᓚᒋᐊᖅᑲᐅᒻᒪᒍ, ᐅᖃᖃᑦᑕᖅᓯᒪᒐᑦᑕ 

ᑖᒃᓰᓂᑦ ᐅᓄᖅᓯᒋᐊᖅᓯᒍᒪᓇᑕ ᒫᓐᓇᓗ 

ᐊᔪᖅᓴᖅᑎᓪᓗᑕ ᑮᓇᐅᔭᓂᒃ ᑖᒃᑯᐊ 

ᓇᓕᒧᒌᔾᔫᒥᒋᐊᖃᕐᒪᑕ ᑖᒃᑯᐊ ᐃᑲᔪᕋᓱᐊᕐᓗᒋᑦ 

ᓂᕈᐊᖅᑕᐅᓯᒪᕕᓐᓃᑦᑐᑦ ᑎᒥᑦᑎᐊᕆᓐᓇᓂᖅᓴᓂᒃ 

ᑲᒪᖁᓪᓗᒋᑦ. 

 

ᐊᒻᒪᓗ ᑖᒃᑯᐊ ᓂᕿᑦᑎᐊᕙᓕᕆᔨᒃᑯᑦᑕᐅᖅ 

ᐃᑲᔫᑎᓂᒃ ᐱᑕᖃᕐᓂᐊᕐᒪᑦ ᑖᒃᑯᐊ. 

ᐃᓱᒪᓕᐅᕈᑎᖃᑦᑎᐊᕈᒪᓲᖑᒐᒪ ᑕᐃᒪᐃᑦᑐᓂᒃ 

ᒪᓕᒐᕐᓂᑦ ᑲᔪᓯᔪᖃᕐᓂᐊᖅᐸᑦ ᑕᐃᒪ 

ᐊᑲᖅᓴᓂᖅᓴᐅᒐᔭᖅᑯᖓ ᑕᒪᓐᓇ 

ᓇᓗᓇᐃᕈᑕᐅᓂᐊᖅᑲᑦ ᑖᒃᓰᔭᐃᔭᕈᑎ ᐱᐅᓂᖅᓴᒧᑦ. 

ᓇᓗᓇᐃᖅᓯᒍᓐᓇᖅᑮᑦ ᐃᒪᓐᓇ 

ᖃᐅᔨᔾᔪᑕᐅᒐᔭᖅᑐᓂᒃ, ᓲᕐᓗ 

ᐅᓄᕈᓐᓃᖅᐹᓪᓕᕋᔭᕐᓂᖅᐸᑕ ᑖᒃᑯᐊ 

ᓂᐅᖅᑯᑕᐅᖃᑦᑕᖅᑐᑦ ᐅᓄᖅᓯᒋᐊᖅᑐᕕᓂᐅᕌᓂᒃᐸᑦ. 

 

ᑕᐃᒫᒃ ᑲᑎᒪᑎᓪᓗᑕ ᐅᖃᐅᓯᖃᓚᐅᕋᕕᑦ ᑖᒃᑯᐊ 

ᐊᑐᓚᐅᕐᒪᑕ  ᑕᒃᑯᓂᖓ; ᑕᐃᒪ  

ᐅᓄᖅᓯᒋᐊᕆᔪᒪᓐᖏᓐᓇᒪ ᑖᒃᓰᔭᐃᔭᕈᑎᓂᒃ 

ᐊᑑᑎᖃᔾᔮᓐᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᐃᐊᓕᐊᑦ 

ᐊᐱᖅᑯᑎᖏᓐᓄᑦ. ᑕᐃᒪᓐᓇ ᓴᖅᑭᑎᑦᑎᓚᐅᕋᑦᑕ 

ᐅᑐᐱᕆ 28, 2011-ᒥ ᑖᒃᑯᐊ ᑎᐹᑦ ᓲᕐᓗ 

ᐊᑐᖅᑕᐅᒋᐊᖃᓐᖏᓐᓂᖏᓐᓄᑦ. ᑕᐃᒪᓐᓇ 

ᓯᒡᒐᓕᐊᖅᑐᖅᑕᐃᓕᒪᑎᑦᑎᒋᐊᖃᕐᓂᑎᓐᓄᓪᓗ 

2011-2016-ᒧᑦ ᐸᕐᓇᒍᑎᒋᓯᒪᔭᕗᑦ ᐱᓕᕆᓂᕐᒧᑦ 

ᑎᐹᓂᑦ ᐊᑐᖅᑕᐃᓕᒪᖁᔨᓂᕐᒧᑦ. 

ᓯᕗᓕᖅᑎᖃᑦᑎᐊᕐᓗᑕ ᐃᓕᓐᓂᐊᕐᕕᓐᓂᑦ 

ᐅᖃᐅᔾᔨᑦᑎᐊᖃᑦᑕᕐᓗᑕ ᓄᖅᑲᕐᓂᕐᒧᑦ 

ᐅᖃᐅᔾᔪᐃᑦᑎᐊᖃᑦᑕᕐᓗᑕ ᖃᐅᔨᓴᖃᑦᑕᕐᓗᑕᓗ 

ᑕᒪᒃᑯᓂᖓ ᐊᒻᒪᓗ ᖃᐅᔨᕚᓪᓕᖅᑎᑦᑎᖃᑦᑕᕐᓗᑕᓗ 

ᐱᐅᓐᖏᓐᓂᖏᓐᓄᑦ ᑎᐹᑦ. 

 

ᑕᒪᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᒪᒃᑯᐊ 

ᑲᒪᒋᔭᐅᓚᐅᖅᑐᑦ ᑭᒡᒐᖅᑐᐃᓪᓗᑎᒃ ᓄᓇᕗᑦ 

ᒐᕙᒪᒃᑯᖏᓐᓄᑦ, ᐋᕐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᓪᓚᕆᒍᒪᒻᒪᑕ 

ᓯᒡᒐᓕᐊᖅᑐᖅᑕᐃᓕᒪᑎᑦᓯᒋᐊᖃᓐᓂᕐᒧᑦ ᐃᓄᓐᓂᒃ 

ᓯᒡᒐᓕᐊᖅᑐᕆᐅᖅᑕᐃᓕᖁᔨᒡᖃᑦᑕᖅᖢᑎᒡᓗ. 

ᓯᒡᒐᓕᐊᖅᑐᖃᑦᑕᖏᒃᑐᓂ 

ᐊᑲᐅᓐᖏᓕᐅᕈᒋᔭᐅᓪᓚᕆᖃᑦᑕᕐᒪᑦ 

ᐊᑭᑐᔪᒻᒪᕆᐅᓪᓗᓂᓗ ᐃᓚᒌᓄᑦ 

ᓄᓇᓕᖕᓂᒥᐅᑕᐅᔪᓄᓪᓗ. ᐊᒻᒪᓗᑦᑕᐅᖅ 

ᑳᓐᓱᖃᓕᖃᑦᑕᖅᖢᑎᒃ ᐳᕙᒥᒍᑦ. ᑕᐃᒪᓐᓇ 

ᓯᒡᒐᓕᐊᖅᑐᖃᑦᑕᖅᑐᑦ ᐱᐅᓐᖏᒃᑐᒻᒪᕆᐊᓗᓐᓂᒡᓗ 

ᑕᑯᒃᓴᐅᔪᖃᖃᑦᑕᖅᖢᓂ ᐋᓐᓂᐊᓕᕌᖓᑕ. 

 

ᐃᒪᓐᓇ ᑖᒃᓰᔭᐃᔭᖅᑎᑦᓯᑲᓐᓂᕋᓱᐊᖏᑦᑐᒍᑦ ᑖᒃᑯᐊ 

ᑮᓇᐅᔭᑦ ᑎᐹᒃᓄᑦ ᐊᑐᖅᑕᐃᓕᒪᕙᓪᓕᐊᓂᕐᒧᑦ  

ᑕᒪᒃᑯᐊ ᐃᑲᔪᕈᑕᐅᒃᑲᓂᓐᓂᐊᕐᒥᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᑕᐃᒪᓐᓇ 

ᐊᕐᕌᒍᓂᒃ ᑕᓪᓕᒪᐅᓂᐊᖅᑐᓂᒃ ᑮᓇᐅᔭᓕᕆᔨᒃᑯᑦ 

ᖃᐅᔨᓴᖃᑦᑕᕐᓂᐊᓕᖅᑐᑦ ᐊᒥᓱᓐᖑᖅᐸᓪᓕᐊᓂᖏᑦ 

ᐅᕝᕙᓘᓐᓃᑦ ᒥᒃᖠᕙᓪᓕᐊᓂᖏᑦ 

ᓂᐅᕕᖅᑕᐅᖃᑦᑕᕐᓂᖏᑦ ᑕᕝᕚᑲᐃᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊᓕ ᐱᔾᔪᑎᒋᓪᓗᒋᑦ ᑮᓇᐅᔭᖅᑖᖃᑦᑕᕋᑦᑕ $13 

ᒥᓕᐊᓐᑖᓚᓂᒃ ᑖᒃᓰᔭᐃᔭᕈᑎᓂᒃ. 

ᓯᒡᒐᓕᐊᖅᑖᖃᑦᑕᖅᑐᓂᒃ ᑎᐹᒃᑖᖃᑦᑕᖅᑐᓂᓪᓗ 

ᐱᔭᐅᖃᑦᑕᖅᑐᑦ  ᓇᓚᐅᑦᓵᖅᓯᒪᒻᒪᑕ $2.9 

ᒥᓕᐊᓐᖑᓂᐊᕐᓂᖏᑦ ᑕᒪᒃᑯᐊ 

ᑮᓇᐅᔾᔭᒃᓴᐅᑕᐅᓂᐊᖅᑐᑦ ᒐᕙᒪᒃᑯᓐᓄᑦ ᑕᐃᒪᓐᓇ 

ᑖᒃᓰᔭᐃᔭᖅᑕᐅᒃᑲᓐᓂᓕᖅᐸᑕ. 

 

ᒪᑐᐃᕈᑎᒋᖅᑲᐅᔭᕐᓂ ᐊᖏᖅᓯᒪᖅᑲᐅᒐᕕᑦ 

ᓯᒡᒐᓕᐊᖅᑐᖃᑦᑕᖅᑐᑦ 

ᒥᑭᓂᖅᓴᐅᓂᐊᖅᑐᑦᓴᐅᓪᓗᑎᓪᓗ ᑮᓇᐅᔭᑦ 

ᓄᐊᑕᐅᔪᑦ ᑖᒃᓯᓄᑦ. ᐃᒪᓐᓇ 

ᓯᒡᒐᓕᐊᖅᑐᖅᑕᐃᓕᒪᑎᑦᓯᓇᓱᐊᕋᓱᓐᓂᐊᕋᑦᑕ. ᑕᐃᒪ 

ᒐᕙᒪᒃᑯᑦ ᖃᓄᖅ ᐱᓕᕆᐊᖃᓪᓚᑦᑖᓐᓂᐊᖅᐸᑦ? 

ᑖᒃᑯᐊ $13 ᒥᓕᐊᓐ, ᑖᒃᑯᐊ $3 ᒥᓕᐊᓐᖑᓂᐊᕐᒪᑕ, 

$16 ᒥᓕᐊᓐᖑᓂᐊᕐᒪᑕ ᑖᒃᓰᔭᐃᔭᕈᑎᓄᑦ 

ᓄᐊᑕᐅᔪᑦ ᑮᓇᐅᔭᑦ ᑎᐹᒃᓂᒃ ᓂᐅᕝᖃᑦᑕᖅᑐᓂᑦ. 

ᖃᓄᖅ ᑕᒪᓐᓇ ᑲᒪᒋᔭᐅᓂᐊᖅᐸ ᓄᓇᕗᓕᒫᒥ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ ᑖᓐᓇ ᓯᕗᓪᓕᐹᖅ 

ᐊᐱᖅᑯᑎᒋᖅᑲᐅᔭᖓ ᑕᐃᒪᓐᓇ 

ᐱᕙᓪᓕᐊᕌᕐᔪᓐᓂᐊᖅᑐᑦ $2.9 ᒥᓕᐊᖑᕐᓗᑎᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑉᐸᒃᓴᖅ ᐅᖃᓚᐅᕋᒪ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᑦ ᐅᖃᐅᓯᕆᓪᓗᒋᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᒃᑯᐊ 

ᑮᓇᐅᔭᖃᖅᑎᑦᓯᓂᖅᐹᖑᓂᐊᕐᒪᑕ ᐊᕐᕌᒍᒧᑦ. 

ᐊᕐᕌᒍᑕᒫᑦ ᑕᒪᒃᑯᐊ ᑖᒃᓰᔭᐃᔭᕈᑕᐅᔪᑦ $13 ᒥᓕᐊᓐ 

$14 ᒥᓕᐊᓪᓘᓐᓃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᑐᖅᑐᑦᓴᐅᓂᐊᕐᓗᑎᓪᓗ ᐃᑲᔪᖅᑕᐅᔪᓐᒻᓇᖁᓪᓗᒋᑦ 

ᐃᓄᐃᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᑎᐹᒃᓂᒃ 

ᐊᑐᖅᑕᐃᓕᒪᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᕿᒥᕐᕈᓪᓗᒋᑦ ᒪᓕᒐᒃᓴᖅ 35, 

ᖃᐅᔨᒪᖅᑲᐅᔪᖓ ᐃᖅᑲᓇᐃᔭᖅᑎᖏᑦ 

ᑮᓇᐅᔭᓕᕆᔨᒃᑯᑦ ᑮᓇᐅᔭᓂᒃ 

ᐊᑐᖅᐸᓪᓕᐊᓂᐊᕐᒪᖔᑖ ᓄᖅᑲᖅᑎᑦᓯᓇᓱᐊᓐᓂᕐᒧᑦ 

ᓯᒡᒐᓕᐊᖅᑐᖃᑦᑕᖅᑐᓂᒃ. ᓱᒻᒪᒡᓕ ᑕᒡᕙᓂ ᐱᕈᔭᒃᓴᒥ 

ᐱᑕᖃᓐᖏᓚᖅ ᐅᖃᖅᓯᒪᔪᒥᒃ ᑖᒃᑯᐊ ᐳᓴᓐᑎᑎᒍᑦ 

ᐃᒪᓐᓇᐃᑦᑐᑦ 

ᐋᓐᓂᐊᖃᕐᓇᖏᑦᑐᓕᕆᔨᓄᐊᖃᑦᑕᖅᑕᐅᓂᐊᖅᑐᓄᑦ 

ᓄᖅᑲᖅᑎᑦᓯᕙᓪᓕᐊᓂᖏᓐᓄᑦ ᑕᒪᒃᑯᓂᖓ 

ᓯᒡᒐᓕᐊᖅᑐᖃᑦᑕᖅᑕᐃᓕᒪᓂᐅᑉ ᒥᒃᓵᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑕ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ. 

ᐃᓛᒃ ᐅᑉᐱᕈᓱᖅᑰᖏᒻᒪᑦ ᐅᕙᒻᓂᒃ ᑕᒪᓐᓇ 

ᐱᓕᕆᐊᕆᓪᓚᕆᒍᒪᔭᕋ ᐅᖃᓚᐅᕋᒪ $2.9 ᒥᓕᐊᓐ 

3ᒥᓕᐊᓐᓘᓐᓃᑦ ᑕᒪᒃᑯᐊ ᐊᑐᖅᑕᐅᕙᓪᓕᐊᓂᐊᕐᒪᑕ 

ᐊᑐᐊᒐᕆᔭᐅᓪᓚᕆᓐᓂᐊᖅᑐᑎᒃ. ᐊᑐᐊᒐᒃᑯᑦ 

ᑲᒪᒋᔭᐅᓪᓚᕆᓐᓂᐊᖅᖢᓂ ᑖᒃᑯᐊ 

ᑖᒃᓰᔭᐃᔭᒃᑲᓐᓂᑐᐃᓐᓇᓂᐊᓐᖏᓇᑦᑕ 

ᑕᐃᒫᕈᓗᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲbᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒪᓐᓇ ᐅᑉᐱᕆᒍᓐᓃᖅᑕᓐᖔᓛᕆᐊᖃᖏᑦᑑᒐᓗᐊᖅ  

ᑭᓯᐊᓂ ᒐᕙᒪᒃᑯᑦ ᑕᐃᒪᓐᓇ ᐃᓕᖅᑯᓯᖃᕐᒪᑕ 

ᐊᑐᐊᒐᖃᖅᖢᑎᒡᓗ. ᐊᖏᔪᒻᒪᕆᐊᓗᒃ ᑖᓐᓇ 

ᐃᖅᑲᓇᐃᔭᕐᕕᖓ ᖃᐅᔨᒪᔭᕋ ᑮᓇᐅᔭᓕᕆᔨᒃᑯᓪᓗ, 

ᐃᓄᓕᕆᔨᒃᑯᓪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ. 

 

ᐊᕐᕌᒍᑦ ᐱᖓᓱᑦ ᐊᑐᓕᖅᐸᑕ ᑭᓯᐊᓂ ᑕᒪᒃᑯᐊ 

ᖃᐅᔨᕙᓪᓕᐊᓕᑕᐃᓐᓇᕐᓂᐊᕐᒪᑕ. ᐊᓯᖏᑦ ᒥᓂᔅᑕᑦ 

ᑐᓴᖅᓱᒋᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ ᓲᕐᓗ ᐅᖃᖅᑲᐅᒻᒪᑦ ᑕᒪᒃᑯᐊ ᓲᕐᓗ 

ᑮᓇᐅᔭᑦ ᐊᑐᖅᑕᐅᑎᐊᖅᑐᑎᒃ ᐊᒻᒪᓗ 

ᑭᖑᕙᓐᖏᑦᖢᑎᒃ ᑎᑭᑎᑕᐅᓚᐅᕐᒪᑖᓛᖅᑲᐅᒻᒪᑦ. 

ᐃᒻᒪᓐᓇ ᑖᓐᓇ 

ᐅᑉᐱᕆᔪᓐᓃᖅᑕᕌᓛᕋᓱᓐᖏᒃᑲᓗᐊᖅᑐᖓ ᒥᓂᔅᑕᒥᒃ. 

 

ᐊᒻᒪᓗ ᐱᖃᑖ ᐊᐱᖅᑯᑎᒋᓂᐊᕐᒥᔭᕋᑦᑕᐅᖅ 

ᐅᖃᐅᓯᖃᕋᑦᑕ ᑖᒃᓰᔭᐃᔭᕈᑏᑦ, ᐃᓛᒃ 

ᑖᒃᓰᔭᐃᔭᕈᑎᖃᑉᐸᓪᓕᐊᖃᑦᑕᓕᕐᓂᖏᓐᓄᑦ ᒐᕙᒪᒃᑯᑦ 

ᐱᔾᔪᑎᒋᓪᓗᒋᑦ. ᑕᒪᒃᑯᐊ ᐃᒥᐊᓗᖕᓂᓪᓗ ᑎᐹᓐᓂᓪᓗ 

ᑮᓇᐅᔭᓕᐅᕈᑎᖃᕋᓱᐊᖅᖢᑎᒃ ᓄᖅᑲᑎᑦᓯᖁᔨᓪᓗᑎᒃ 

ᑕᒪᒃᑯᓂᖓ ᓲᕐᓗ ᐅᐃᕆᔭᐅᓲᓂᒃ 

ᐱᑦᑕᐃᓕᒪᑎᑦᑎᒐᓱᓐᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᑖᒃᑯᓂᖓ ᐊᐱᖅᑯᑎᖃᒻᒪᑦ. ᒫᓐᓇᐅᖏᑦᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᖁᔭᓐᓇᒦᒃ. ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ. ᓯᕗᓪᓕᖅᐹᒥᒃ (ᑐᓵᔨᑎᒍᑦ) 

ᐅᖃᐅᓯᖃᓚᖓ ᔪᖓ (ᑐᓵᔨᒃᑰᕈᓐᓃᖅᑐᖅ). ᑕᐃᒃᑯᐊ 

ᑖᒃᓱᒪ ᒪᓕᒐᒃᓴᖅ 35 ᑖᒃᓰᔭᐅᑏᑦ, 

ᑖᒃᓯᔭᕈᓐᓇᕈᑎᑐᐊᕈᓗᐃᑦ ᑖᒃᑯᐊ ᐱᐅᖏᑦᑐᑦ 

ᐃᒥᐊᓗᒃ ᐊᒻᒪ ᓱᐴᖅᑐᒐᐃᑦ ᑕᒪᒃᑯᐊ 

ᐃᑲᔪᕆᐊᕈᓐᓇᖅᑐᑑᑎᑕᐅᑦᑎᐊᕐᒪᑕ ᓄᓇᕗᑦ  

ᒐᕙᒪᒃᑯᓐᓂᑦ. ᖁᔭᓐᓇᒦᕋᔅᓴᕆᔭᕗᑦ ᑕᐃᒃᑯᐊ 

ᓱᐴᖅᑐᓲᑦ ᑮᓇᐅᔭᓂᒃ ᓴᖅᑭᑦᑎᖃᑦᑕᖅᑐᐊᐱᐅᒻᒪᑕ. 

ᑕᐃᒪᓐᓇ ᑐᑭᖃᑦᑐᒥᒃ ᑖᓐᓇ ᒪᓕᒐᒃᓴᖅ 35 ᐱᒻᒪᑦ. 

 

ᑖᓐᓇ ᑖᒃᓱᒪ ᒥᒃᓵᓄᑦ ᓈᒻᒪᒋᖏᒃᖢᒍᓗ. 

ᓈᒻᒪᒋᖏᔾᔪᑎᒋᔭᕋ ᐃᒪᓐᓇᐃᓕᖓᓂᖓ, 

ᓂᕆᐅᑐᐃᓐᓇᒻᒪᕆᓐᓂᕐᒧᑦ ᑐᕌᖓᒻᒪᑦ 

ᐊᑭᑦᑐᕆᐊᖅᐸᑕ 

ᓱᐴᖅᑐᖃᑦᑕᕈᓐᓃᐹᓪᓕᓂᐊᖅᑰᖅᑐᑦ. ᑭᓯᐊᓂ 

ᑕᐃᒃᑯᐊ ᐅᐃᕆᓯᒪᔪᑦ ᓄᖅᑲᔾᔮᖏᑦᑐᐊᓘᒻᒪᑖ. 

 

ᓄᖅᑲᑎᑦᑎᓇᓱᓐᓂᕐᒧᑦ (ᑐᓵᔨᑎᒍᑦ) 

ᐅᐸᓗᖓᐃᔭᐅᑎᒥᒃ (ᑐᓵᔨᒃᑰᕈᓐᓃᖅᑐᖅ) 

ᐋᖅᑮᖔᕈᑦᑕ ᒐᕙᒪᑦ ᐃᓕᓐᓂᐊᖅᑎᓄᑦ 

ᓱᕈᓯᕐᓄᑐᐃᓐᓇᖅ ᓴᓇᔭᐅᖏᓪᓗᓂ 

ᑕᐃᒪᓐᓇᐃᓕᐅᕋᑦᑕ ᒫᓐᓇ. ᐃᖅᑲᓇᐃᔭᕐᕕᓗᒃᑖᑦ 

ᓱᐴᖅᑐᓂᕐᒧᑦ ᐅᓗᕆᐊᓇᕐᓂᖓ 

ᐱᓕᕆᐊᕆᓪᓚᑖᕐᓗᑎᒍ ᓱᐴᖅᑐᖃᑦᑕᖅᑐᖑᓐᓃᑦ 

ᐃᑲᔪᖅᑕᐅᖏᓪᓗᓂ ᒐᕙᒪᒃᑯᑦ. ᒪᓕᒐᓕᐅᕈᑦᑕ 

(ᑐᓵᔨᑎᒍᑦ) ᐅᐸᓗᖓᐃᔭᐅᑎᒥᒃ (ᑐᓵᔨᒃᑰᕈᓐᓃᖅᑐᖅ) 

ᐊᒥᓱᓄᑦ ᑐᕌᖓᓗᓂ ᓱᐴᖅᑐᕐᓂᖅ 

ᐅᓗᕆᐊᓇᕐᓂᖃᑦᑐᖅ ᐱᕚᓪᓕᕋᔭᕋᓱᒋᔭᕋ. 

 

ᑖᒃᑯᐊ ᓱᐴᖅᑐᖃᑦᑕᖅᑐᑦ ᓲᕐᓗ ᓱᐴᖅᑐᖃᑦᑕᕋᔅᓯ 

ᐊᑭᑐᓂᖅᓴᒥᒃ ᐊᑭᓖᖃᑦᑕᓂᐊᕐᓕᖅᐳᓰᕐᓗᒋᓪᓗ. 

ᓂᕆᐅᒍᑎᒋᓗᒍ ᓄᖅᑲᓂᐊᖅᑰᒻᒪᑦ. ᐅᕙᒃᑯᓪᓕ 

ᐅᑉᐱᓐᓇᓗᐊᖏᒻᒪᑦ ᑖᓐᓇ ᐱᕚᓪᓕᐅᑕᐅᓂᐊᕐᒪᖔᑦ. 

ᑮᓇᐅᔭᒥᒃ ᓂᕆᐅᒍᑕᐅᔫᒐᓗᐊᖅ ᑖᓐᓇ 

ᐱᔾᔪᑎᒋᓪᓗᒍ ᑕᐃᒃᑯᐊ ᓱᐴᖅᑐᖃᑦᑕᖅᑐᐃᓐᓇᐃᑦ 

ᑮᓇᐅᔭᓂᒃ 

ᓴᖅᑭᑦᑎᓇᓱᖃᑦᑕᕆᐊᖃᕋᓱᒋᖏᓚᑦᑖᕋᒃᑭᑦ. 

 

ᐃᓚᖏᑦ ᑖᒃᓯᔅᓂᒃ ᓇᐅᒃᑯᑦᑭᐊᖅ 

ᐱᒋᐊᒃᖠᑎᔪᓐᓇᒐᓚᖅᑰᕋᓗᐊᕐᒪᑦ ᒐᕙᒪᒃᑯᑦ. ᑭᓯᐊᓂ  

ᓴᓐᖏᑦᑎᒋᐊᕐᓗᒋᑦ ᑕᐃᒃᑯᐊ (ᑐᓵᔨᑎᒍᑦ) 

ᐅᖁᒪᐃᓐᓂᓂᐊᕐᕕᒻᒦᓐᖔᖅᑐᑦ (ᑐᓵᔨᒃᑰᕈᓐᓃᖅᑐᖅ) 

ᓱᐴᖅᑐᓂᕐᒧᑦ, ᓄᖅᑲᕆᐊᖃᕐᓂᕐᒧᑦ ᑐᕌᖓᔪᑦ. 

 

ᒫᓐᓇ ᐅᖃᕈᓐᓇᓂᐊᖅᑰᒻᒪᑦ ᒐᕙᒪᒃᑯᑦ, ᐄ, 

ᓱᐴᖅᑐᓂᕐᒧᑦ ᓄᖅᑲᑦᑕᐃᓕᑎᑦᑎᓂᕐᒥᒃ ᐃᑲᔪᖅᑐᒍᑦ. 

ᐋᖅᑭᒃᓯᓯᒪᓕᖅᑐᒎᓚᔪᓐᓇᓚᖓᔪᖅ ᑖᓐᓇ ᒪᓕᒐᒃᓴᖅ 

35 ᐋᖅᑭᑉᐸᑦ. ᐃᒪᐃᓕᓂᐊᕐᒪᑕ $1.00-ᒥᒃ 

ᐊᑭᑦᑐᕆᐊᖅᑐᖅ ᑖᓐᓇ ᐊᑕᐅᓯᖅ ᓂᐅᕕᕈᕕᑦ 

ᓯᒡᒐᓕᐊᓂᒃ, $1.00-ᒥ ᐊᑭᑦᑐᕆᐊᖅᑐᖅ. 

ᑕᐃᒪᓐᓇᐃᑎᓪᓗᒍ ᑖᓐᓇ ᐃᓱᒫᓗᒋᒐᓚᒃᑲᒃᑯ 

ᐱᒋᐊᓪᓚᖔᕆᐊᖃᖅᑰᑦᑐᒍᑦ ᓱᐴᖅᑐᖅᑕᐃᓕ 

ᓄᖅᑲᕈᓐᓇᖁᓪᓗᒍ.  

 

ᐅᓇ ᐱᔾᔪᑎᒋᒃᑲᓂᖅᖢᒍ ᑖᒃᓯᔅᓂᒃ ᓄᓇᕗᑦ ᒐᕙᒪᑦ 

ᓴᖅᑭᑎᑦᑎᓗᐊᕐᓂᖅ ᐊᔪᕐᒪᑦ. ᒐᕙᒪᑐᖃᒃᑯᓐᓄᑦ 

ᐃᓚᓐᖓᖅᑕᐅᑐᐃᓐᓇᓂᐊᕐᒪᑦ. ᐊᕐᕌᒍᑕᒫᑦ ᑕᐃᒃᑯᐊ 

ᑮᓇᐅᔭᑦ ᐱᖃᑦᑕᖅᑕᕗᑦ ᑖᒃᓯᔅᓂᒃ ᓴᖅᑭᑦᑎᒑᖓᑦᑕ 

ᒐᕙᒪᑐᖃᒃᑯᑦ ᖃᓄᑭᐊᖅ ᐊᖏᑎᒋᔪᒧᑦ ᑎᑭᒃᑳᖓᑕ 

ᒐᕙᒪᑐᖃᒃᑯᑦ ᑐᓂᒐᔭᖅᑕᕋᓗᐊᓂ ᐅᑎᖅᑎᖃᑦᑕᖅᑖ. 

 

ᑖᓐᓇ ᑕᕝᕙ ᐊᐱᖅᑯᑎᒋᔪᒪᔭᕋ. ᑖᒃᑯᐊ ᑖᒃᓯᔅ $20 

ᒥᓕᐊᓐ ᐅᖓᑖᓂᓂᐅᔭᕐᒪᑕ ᐊᒻᒪ ᑖᓐᓇ 

ᐊᖏᖅᑕᐅᑉᐸᑦ ᖃᓂᒋᔮᓂᓗ $20 ᒥᓕᐊᓐ 

ᑕᕝᕚᑲᓄᑦ ᑖᒃᓰᔭᕈᑎ, ᑖᓐᓇ (ᑐᓵᔨᑎᒍᑦ) 

ᒐᕙᒪᑐᖃᒃᑯᓐᓄᑦ (ᑐᓵᔨᒃᑰᕈᓐᓃᖅᑐᖅ) ᐃᓚᖓ 

ᑎᒍᔭᐅᖃᑦᑕᖅᐹ? (ᑐᓵᔨᑎᒍᑦ) 

ᐅᑎᖅᑎᑦᑎᖃᑦᑕᖅᐹᑦ? (ᑐᓵᔨᒃᑰᕈᓐᓃᖅᑐᖅ) ᑖᓐᓇ 

ᐊᐱᖅᑯᑎᒋᓕᖅᑕᕋ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐄ ᑖᒃᑯᐊ ᑲᓇᑕᐅ ᒐᕙᒪᒃᑯᖏᓐᓂ 

ᑮᓇᐅᔭᑦᑖᕆᖃᒃᑕᖅᑕᒃᑎᖕᓂᒃ ᑖᒃᑯᐊ 

ᐃᓚᓐᖓᖅᑕᐅᖃᑦᑕᕋᔭᖅᑐ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᑰᓕ. 

 

ᑰᓕ: ᐃᒃᓯᕙᐅᑖᖅ, ᐅᓇ ᐱᔾᔪᑎᒋᒃᑲᓐᓂᖅᑕᕋ 

(ᑐᓵᔨᑎᒍᑦ) ᐅᖃᐅᓯᒃᓴᖅ (ᑐᓵᔨᒃᑰᕈᓐᓃᖅᑐᖅ) 

ᐱᔾᔪᑎᒋᓪᓗᒍ ᓲᖅ ᐃᓱᒫᓗᒍᑎᒋᓂᕋ, ᑖᓐᓇ 

ᐅᖃᕋᔭᖅᑲᐅᔭᕋ. ᐅᕙᖓᑦᑕᐅᖅ 

ᓂᕆᐅᖕᒥᔪᖓᐅᒐᓗᐊᖅ ᓄᓇᕗᑦᒥᐅᑦ 

ᓱᐴᖅᑐᖃᑦᑕᕈᓐᓃᑦᑐᑦ ᐊᒥᓲᓂᖅᓴᐅᓕᕋᔭᖅᐸᑕ ᑖᓐᓇ 

ᐱᐅᔪᓪᓚᕆᒃ, ᑭᓯᐊᓂ ᐅᓇ ᐃᓱᒫᓗᒋᒐᒃᑯ 

ᓱᐳᖅᑐᖃᑦᑕᖅᑕᑐᐃᓐᓇᐃᑦ. 

 

ᒪᕐᕈᐃᓐᓇᑯᓘᓐᓂᒃ ᐃᓛᒃ ᐱᖓᓱᐃᓂᒃ 

ᑖᒃᓯᔅᖃᓗᐊᕋᑦᑕᕐᒪᑦ ᓄᓇᕗᑦ ᒐᕙᒪᖓ. 

ᓱᐴᖅᑐᖃᑦᑕᖅᑐᑦ (ᑐᓵᔨᑎᒍᑦ) ᓯᒡᒐᓕᐊᒥᒃ 

(ᑐᓵᔨᒃᑰᕈᓐᓃᖅᑐᖅ) ᐃᒥᐊᓗ ᐊᒻᒪᓗ ᐅᖅᓱᐊᓗ, ᑖᒃᑯᐊ 

ᐱᔾᔪᑕᐅᓗᐊᖅᖢᑎ, ᐃᓚᖓ (ᑐᓵᔨᑎᒍᑦ) 

ᒐᕙᒪᑐᖃᒃᑯᓐᓄᑦ (ᑐᓵᔨᒃᑰᕈᓐᓃᖅᑐᖅ) ᐃᓚᖓ 

ᐅᖃᖅᑲᐅᖕᒪᑦ ᒥᓂᔅᑕ ᐊᖏᖅᖢᓂᐅᒃ ᐊᒪᓐᓇ 

ᐊᖏᑎᒋᔪᒥᒃ ᓴᖅᑭᑦᑎᒍᑎᑦ ᑖᒃᓯᔅ (ᑐᓵᔨᑎᒍᑦ) 

ᒐᕙᒪᑐᖃᒃᑯᓐᓄᑦ (ᑐᓵᔨᒃᑰᕈᓐᓃᖅᑐᖅ) ᑎᒍᖃᒃᑕᖅᑕᖓ 

ᐅᖃᓐᖏᒻᒪᒃ ᑭᓯᐊᓂ ᖃᓄᖅ ᐊᖏᑎᒋᔪᒥᒃ 

ᐃᓚᓐᖓᐃᖃᑦᑕᖅᐹ. ᑖᓐᓇ ᖃᐅᔨᒪᒍᒃᑎᒍ 

ᐱᐅᔫᒐᓗᐊᖅ. 

 

ᑐᑭᖓ ᐃᑲᔪᖅᑐᐃᓪᓛᒃᑖᖅᑐᖓ ᐱᐅᓂᖅᓴᐅᖅᑰᖅᑐᖅ 

(ᑐᓵᔨᑎᒍᑦ) ᐅᐸᓗᖓᐃᔭᐅᑎᖃᖅᐸᑕ 

(ᑐᓵᔨᒃᑰᕈᓐᓃᖅᑐᖅ) ᒐᕙᒪᒃᑯᑦ. ᐅᓇ 

ᐃᓱᒫᓗᒋᔾᔪᑎᒋᒐᒃᑯ ᐃᓚᖏᑦ ᑕᐃᒃᑯᐊ ᐅᐃᕆᓯᒪᔪᑦ 

ᐊᔪᓪᓚᒃᑖᖅᑐᑦ ᐃᑳᔫᑎᐅᔪᓄᑦ ᓱᐴᖅᑐᓂᕐᒧᑦ 

ᓄᖅᑲᕋᓲᑎᓄᑦ (ᑐᓵᔨᑎᒍᑦ) ᐱᓇᓱᐊᒐᖅ 

(ᑐᓵᔨᒃᑰᕈᓐᓃᖅᑐᖅ), ᑕᐃᒃᑯᐊ (ᑐᓵᔨᑎᒍᑦ) ᓯᒡᒐᓕᐊᒥᒃ 

(ᑐᓵᔨᒃᑰᕈᓐᓃᖅᑐᖅ) ᑕᐃᒃᑯᐊ ᐱᓕᕆᐊᖑᔪᑦ 

ᒪᒃᑯᑉᑐᓄᑦ ᐅᕙᓂᒎᑦ ᐃᓂᖃᓐᖏᒻᒫᓚᔪᑦ ᑕᐃᒃᑯᐊ 

ᓄᖅᑲᕈᑕᐅᒐᓱᒃᑐᑦ. ᑖᒃᑯᓄᖓᓗ ᑮᓇᐅᔭᕆᔭᐅᒡᓗᑎᒃ 

ᐅᑯᐊᓗ ᐱᐅᒋᓐᖏᑕᕗ ᑮᓇᐅᔭᓂᒃ 

ᓴᖅᑭᑎᕆᔪᑐᐃᓐᓇᐅᓪᓗᑎᒃ, ᑖᖕᓇ 

ᑕᑯᕋᓐᓂᔾᔪᑎᒋᓗᐊᓐᖏᖕᒪᒍ ᒥᓂᔅᑕᖃᐃ 

ᐅᖃᕈᓐᓇᕋᔭᑦᐳᖅ ᑕᐃᒃᑯᐊ ᐱᒋᐊᓪᓚᑲᓐᓂᕋᔭᖅᐸᑕ 

(ᑐᓵᔨᑎᒍᑦ) ᐅᐸᓗᖓᐃᔭᐅᑎᖃᓪᓚᑦᑖᓕᕐᓗᓂ 

(ᑐᓵᔨᒃᑰᕈᓐᓃᖅᑐᖅ) ᐊᑕᐅᓯᕐᒥᑐᐃᓐᓇᖏᑦᑐᖅ. 

 

ᑕᒪᓐᓇ ᐅᖃᐅᓯᕆᖅᑲᐅᔭᖏ ᐅᐱᖏᑦᑎᐊᖅᑕᒃᑲ, 

ᐊᒥᓱᑦ ᓱᐴᖅᑐᕐᓂᖅ ᐱᐅᓐᖏᒻᒪ ᐊᒻᒪᓗ  

ᐱᐅᓐᖏᑦᑐᒧᑦ ᑎᑭᐅᑎᔪᓐᓇᖅᖢᓂᖅ 

ᖁᐊᖅᓵᕐᓇᖅᑐᒧᑦ ᑕᐃᒻᒪᐃᓐᓂᖓᓄᑦ 

ᑖᒃᓯᔅᖏᔭᑐᐃᓐᓇᕐᓂᒃᑯᑦ 

ᐱᕚᓪᓕᓗᐊᔾᔮᓇᓱᒋᓐᖏᓐᓇᒃᑯ ᐅᐃᕆᓯᒪᔪ 

ᐊᒥᓱᓪᓚᕆᐅᖃᑦᑕᕐᒪᑕ ᐃᓚᖏᑦ 

ᐃᑲᔪᕐᔪᑦᑐᒃᓴᐅᔫᒐᓗᐊᖅ ᑕᐃᓐᓇᖃᐃ (ᑐᓵᔨᑎᒍᑦ) 

ᐅᐸᓗᖓᐃᔭᐅᑎᒥᒃ (ᑐᓵᔨᒃᑰᕈᓐᓃᖅᑐᖅ) 

ᐃᓱᒪᒐᔭᖅᐸᑦ, ᑖᓐᓇ (ᑐᓵᔨᑎᒍᑦ) ᐱᓕᕆᕕᖓᑕ 

(ᑐᓵᔨᒃᑰᕈᓐᓃᖅᑐᖅ) ᓴᓂᐊᒍᑦ ᑖᓐᓇ ᑐᓴᕈᒪᔭᕋᓗᐊᕋ 

ᑕᒡᕘᓇ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐊᑕᖅ, ᒥᔅᑕ ᑰᓕ ᖁᔭᓐᓇᒦᒃ 

ᓂᒡᓕᐅᑎᒋᕋᑖᕋᕕᐅᖅ ᐃᒃᓯᕙᐅᑖᖅ, ᐅᓂᒃᑳᖃᕋᒪ 

ᒪᕐᕉᓐᓂᒃ ᓵᓐᓃᑦᑐᓂᒃ. 

 

ᐊᖓᔪᖅᑳᖓᓂ ᓘᒃᑖᒃᑯᑦ 2009-ᖑᑎᓪᓗᒍ ᑕᕝᕚᑭ 

ᐊᐅᓚᑕᐅᓂᖏᓐᓄᑦ ᒪᓕᒐᖅ 

ᐊᑐᓕᖁᔭᓕᐊᕆᔾᔪᑎᒋᓚᐅᖅᑕᖓ 

ᐋᓐᓂᐊᖃᓐᓂᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᖃᐅᔨᓴᐃᑎᓪᓗᒋ ᐊᑭᑦᑐᕆᐊᒃᑕᐅᑎᓪᓗᒋ ᑕᕝᕚᑭᑦ 

ᐊᑭᖏᑦ ᓄᓇᕗᒻᒥ. ᑐᒃᓯᕋᐅᑎᓕᐊᖅᑎᓪᓗᒋᑦ 

ᑮᓇᐅᔭᓕᕆᔨᒃᑯᑦ ᐱᓕᕆᒡᕕᖓᓂ 

ᐊᑭᑦᑐᕆᐊᒃᑕᐅᖁᓪᓗᒋ, ᐊᔾᔨᖏᑦᑕᐅᖅ ᑕᐃᒪᐃᓐᓇ 

ᒐᕙᒪᐅᔪᑦ ᓄᓇᖅᑲᑎᒋᓐᖏᑕᕗᑦ 

ᑕᐃᒪᓐᓇᐃᓕᐅᖃᒃᑕᖅᓯᒪᖕᒪᑕ ᓄᓇᕗᒻᒥᐅᓪᓗ. 

 

2010 ᐅᓂᒃᑳᓕᐊᖓᓐᓂ ᑕᕝᕚᑭᓂᒃ 

ᐊᑐᓗᐊᖅᑕᐅᓕᒪᑎᖅᑎᓂ, ᑕᐃᒃᑯᐊ 

ᐅᐸᓗᖓᐃᔭᐅᑎᓕᐊᕆᐅᔭᔪᐃᑦ 

ᑮᓇᐅᔭᖃᒃᑎᑕᐅᖁᓪᓗᒋᑦ ᐃᑲᔪᖅᑐᐃᔾᔪᑕᐅᓂᐊᕐᒪᑕ 

ᐊᑐᓕᖅᑎᑦᑎᔾᔪᑕᐅᔪᓄᑦ. ᑕᕝᕚᑭ ᐊᒃᓱᐊᓗᒃ 

ᐊᑐᖅᑕᐅᓂᖓ ᐋᓐᓂᐊᖃᕈᑕᐅᖃᑦᑕᕐᒪᑦ ᓄᓇᕗᒻᒥ. 

 

ᐅᖃᖅᑲᐅᒐᒪᐃᓛ “ᑕᕝᕚᑯ ᐃᓂᖃᓐᖏᒻᒪᑦ ᒫᓂ,” 

ᓄᓇᕗᒻᒥ ᑐᕝᕚᑲᒥᒃ ᒥᑭᓪᓕᑎᑦᑎᓂᕐᒧᑦ  

ᖃᓄᖅᑑᕈᑎᒃ ᓄᓇᕗᒥ ᐅᐸᓗᖓᐃᔭᐅᑏ 2011-

2016 ᑖᒃᑯᐊ ᓇᐅᑦᑎᖅᓴᐅᓗᑎᑦ ᑖᒃᓰᔭᕈᑎᖏᓪᓗ 

ᐋᖅᑭᓱᖅᑕᐅᑲᓐᓂᕐᓗᑎᑦ ᓯᕗᓪᓕᐅᔾᔭᐅᓯᒪᔪᓪᓗ 

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂ 

ᐃᖅᑲᓇᐃᔭᖃᑎᖃᕐᓗᑎᑦ ᑕᕚᒃᑭᓂᑦ 

ᐊᑐᓗᐊᓐᖏᓂᖅᓴᐅᖁᓕᖅᖢᒋᑦ 

ᓯᒡᒐᓕᐊᖅᑐᖏᓐᓂᖅᓴᐅᖁᓪᓗᒋᑦ. ᑖᒃᑯᐊ 

ᐋᖅᑭᒋᐊᖅᑕᐅᕈᓘᔭᖃᑦᑕᕐᒪᑕ 

ᑖᒃᓰᔭᖅᑕᐅᔾᔪᑎᒋᔭᖏᑦ. ᑕᕝᕙ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓ ᑕᐃᒪᐃᓕᐅᕐᓂᐊᖅᐸᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᐊᐅᓚᔾᔭᒋᐊᕐᓂᐊᖅᑕᖓ. ᑖᒃᑯᐊ ᑕᕝᕙ 

ᓴᐅᓂᕆᔭᖏᑦ ᐱᓕᕆᐊᔅᓴᑦᑕ ᓄᓇᓖᑦ 

ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᐹᓪᓕᑎᕐᓗᒋᑦ ᑮᓇᐅᔭᓪᓗ 

ᑖᒃᓰᔭᖅᑕᐅᔾᔪᑎᒋᔭᖏᑦ ᒪᓕᒐᖏᓪᓗ ᑲᒪᒋᔭᐅᓪᓗᑎᑦ 

ᖃᐅᔨᓴᖅᑕᐅᖃᑦᑕᕐᓗᑎᑦ ᓇᐅᑦᑎᖅᓱᐊᕆᔭᐅᓗᑎᑦ. 

ᐃᓗᐃᑦᑐᑦᑎᐊᖑᓪᓗᑎᑦ ᑖᒃᑯᐊ ᓴᐅᓂᖃᕐᒪᑕ 

ᐱᓕᕆᔾᔪᑎᔅᓴᕗᑦ ᑐᕌᒐᔅᓴᖃᖅᖢᑕᓗ 

ᑕᕚᑭᓕᕆᓂᕐᒧᑦ ᓄᓇᕗᑦ ᐃᓗᐊᓂ.  

 

ᐱᔭᕐᓂᕋᔭᓐᖏᒻᒪᑦ ᐅᖃᕆᐊᔅᓴᖅ ᑐᕌᒐᒃᓴᑎᓐᓄᑦ 

ᑎᑭᒐᓱᐊᖅᑎᓪᓗᑕ ᒪᒃᑯᑦᑐᕗᑦ ᓱᕈᓰᓪᓗ 

ᓯᒡᒐᓕᐊᖅᑐᓚᐅᖅᓯᒪᓐᖏᑦᑐᑦ 

ᓯᒡᒐᓕᐊᖅᑐᖃᑦᑕᖐᓐᓇᕐᓗᑎᑦ ᓄᖅᑲᕐᓗᑎᑦ 

ᑕᐃᒃᑯᐊ ᓯᒡᒐᓕᐊᖅᑐᑉᐸᑦᑐᑦ. 

 

ᓄᖅᑲᕈᓐᓇᕐᒪᑕ ᖃᐅᔨᒪᔪᖓ ᐃᒻᒥᒻᒧᑦ ᑐᕌᕐᒪᑦ. 

ᐱᖃᓐᓂᕋᔭᖃᕐᒥᒐᒪ ᐃᖃᓗᒃᑑᑦᑎᐊᕐᒥ 

ᓄᖅᑲᕋᓱᖃᑦᑕᖅᑑᒐᓗᐊᖅ ᓄᖅᑲᕋᓱᒃᖢᓂ 

ᐱᔭᕐᓂᖏᑦᑐᕈᓘᖃᑦᑕᒪᒡᒎᖅ, ᐅᖃᐅᑎᓚᐅᖅᑐᖓ 

ᐱᓕᕆᓇᓱᓐᓂᐊᖅᑐᒍᑦ ᐊᔪᓐᖏᓐᓂᓕᒫᑦᑎᓐᓂ 

ᐃᑲᔪᖅᑕᐅᔪᓐᓇᕐᓂᐊᕋᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

ᑰᓕ: ᖁᔭᓐᓇᒦᒃ. ᐅᑉᐱᕆᑦᑎᐊᑕᒃᑲ ᑖᒃᑯᐊ 

ᐃᑲᔪᖅᑐᖅᖢᒋᓪᓗ ᐊᒻᒪ ᓂᕆᐅᓪᓚᕆᑦᑐᖓ ᑖᒃᑯᐊ 

ᑕᒪᓐᓇ ᑐᐹᑯ ᓱᐴᖅᑐᖃᑦᑕᕐᓂᖅ ᐅᕙᓂ 

ᐃᓂᖃᓐᖏᒻᒫᓚᔪᑦ ᑕᐃᒃᑯᐊ (ᑐᓵᔨᑎᒍᑦ) 

ᐱᓇᓱᐊᒐᖅ (ᑐᓵᔨᒃᑰᕈᓐᓃᖅᑐᖅ) ᐱᐅᒋᓪᓚᕆᒃᖢᒍ 

ᑭᓯᐊᓂ ᐊᑕᐅᓯᐅᓐᖏᑦᑐᒥᒃ ᐱᖃᑕᕆᐊᖃᕋᓱᒋᔭᕋ.  

 

ᓄᓇᕗᒻᒥ ᐱᕚᓪᓕᖅᓯᒪᓪᓚᕆᑦᑐᖅ ᖃᐅᔨᒪᔪᖓ 

ᓱᐴᖅᑐᖃᑦᑕᓂᕐᒧᑦ ᑕᐃᔅᓱᒪᓂᓕ ᓱᕈᓯᐅᓪᓗᑕ 

ᐳᑦᑐᑐᕐᔪᐃᓐᓇᐅᓲᖑᓚᐅᖅᓯᒪᔪᐃᑦ ᐃᒡᓗᕗᑦ 

ᓇᓂᓕᒫᑦᑎᐊᖅ. 

 

>>ᐃᓪᓚᖅᑐᑦ 

 

ᒫᓐᓇ ᑕᐃᒪᓐᓇᐃᒍᓐᓃᖅᑐᑦ. ᐃᒃᐱᒋᖃᑦᑕᓕᖅᑐᑦ 

ᐃᓚᖏᑦ ᓱᐴᖅᑐᖃᑦᑕᖏᒻᒪᑕ ᐊᓂᓪᓗᑎᑦ 

ᓱᐴᑦᑐᕆᐊᔅᓴᖅ ᖁᔭᒋᐅᔭᓲᒃᑲ ᖁᕕᐊᒋᓲᒃᑲ 

ᐊᓕᐊᓇᐃᒋᓲᒃᑲ. 

 

ᑕᐃᒪᓐᓇ ᐱᒋᐊᓪᓚᑲᓐᓂᕋᔭᕈᑦᑕ ᑐᑭᓯᓇᖅᑐᓄᑦ 

ᓄᖅᑲᓂᕐᒧᑦ. ᐅᓇ ᑖᒃᓰᔭᕐᓂᖅ 

ᐅᒃᐱᕆᓗᐊᓐᖏᓇᒃᑯᓕ ᐱᕚᓪᓕᐅᑕᐅᓚᖓᓂᖓ. 

ᑕᐃᒃᑯᐊ ᐊᔪᖅᓴᐱᔅᓯᓇᖅᑐᐃᑦ ᐃᓚᖏᑦ ᐅᐃᕆᓯᒪᔪᑦ 

ᓄᖅᑲᑲᐅᑎᒋᓂᖅ ᐊᔪᖅᑐᒻᒪᕇᑦ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᑦ 

ᑕᑯᔭᖅᑐᖅᑕᐅᖃᑦᑕᕐᓗᑎᓪᓘᓐᓃᑦ. 

 

ᑖᓐᓇ ᐃᓕᑉᐸᑦ ᐃᒻᒪᖃ 

ᑕᑯᔭᐅᓚᐅᖅᓯᒪᒐᑦᑎᓪᓘᓐᓃᑦ ᐃᓚᖏᑦ 

ᓱᐴᖅᑐᐃᓐᓇᕐᓗᑎᑦ ᖃᖓᓕᒫᖅ ᑕᐃᑯᖓ ᐃᓅᓯᕐᒥ 

ᐃᓱᓖᕋᑕᕈᒫᖅᑐᖅ. ᑖᓐᓇ ᐱᔾᔪᑎᒋᓪᓗᒍ 

ᐱᒋᐊᓪᓚᐅᑎᒃᓴᑲᓐᓂᕐᓂᒃ ᑕᐃᒃᑯᐊ  

ᐅᖃᓕᒫᖅᑲᐅᔭᖏᑦ ᐅᒃᐱᕆᔭᕋᓗᐊᒃᑲ ᑭᓯᐊᓂ 

ᐱᒋᐊᓪᓚᑲᓐᓂᓂᕐᒧᑦ ᓱᓕ ᐃᓂᖃᖅᑰᕐᒪᑦ ᑮᓇᐅᔭᓪᓗ 

ᓴᓂᐊᒍᑦ ᑐᓂᔭᐅᒃᑲᓂᕐᓗᑎᑦ 

ᐃᓚᐃᓐᓇᖓᓂᐅᓐᖏᑦᑐᖅ. 

 

ᑖᓐᓇ $20-ᒥᓕᐊᓐᑲᓪᓛᓘᓕᕐᒪᑦ ᓯᒡᒐᓕᐊᓄᑦ 

ᑮᓇᐅᔭᖅ ᐃᑲᔫᑕᐅᖃᑦᑕᖅᑐᑦ ᓱᐴᖅᑐᓲᓄᑦ 

ᒐᕙᒪᒃᑯᓐᓄᑦ. ᑖᒃᑯᐊ ᑕᒪᕐᒥᓪᓕ 

ᑐᕌᖓᓇᔭᖅᐸᓪᓘᓐᓃᑦ ᐅᒃᐱᓇᕐᓂᖅᓴᐅᒐᔭᖅᑑᔮᕐᒪᑦ 

$20-ᒥᓕᐊᓐ ᑖᓐᓇ ᖃᓂᒋᔮ ᓄᖅᑲᕋᓱᓐᓂᕐᒧᑦ 

ᑐᕌᓚᖓᓕᖅᑑᓚᓗᓂ. 

 

ᑕᐃᒪᓐᓇᖃᐃ ᒥᓂᔅᑕ ᐃᒃᐱᒋᖃᑕᐅᔪᓐᓇᖅᐹ ᑖᒃᑯᐊ 

ᑮᓇᐅᔭᖃᖅᑎᑕᐅᒃᑲᓐᓂᕐᓗᑎᑦ ᐱᔭᕆᐊᑐᔫᔮᕐᒪᑕ 

ᑕᐃᒃᑯᐊ ᐅᖃᓕᒫᖅᑲᐅᔭᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᑰᓕ 

ᐊᐱᖅᓱᕋᕕᑦ ᓂᓪᓕᐅᑎᖃᕋᕕᑦ 

ᐃᓱᒪᔅᓴᖅᓯᐅᕈᑎᔅᓴᐅᓗᓂ. ᖃᓄᖅ 

ᐱᕐᔪᐊᕌᓘᓂᖓᓂ ᑕᒪᓐᓇ ᓯᒡᒐᓕᐊᖅᑐᖃᑦᑕᕐᓂᖅ 

ᑕᕝᕚᑭᓂᓪᓗ ᐊᑐᖃᑦᑕᕐᓂᖅ ᒪᓕᓪᓗᒋᑦ ᑕᐃᒃᑯᐊ 

2010-11-ᖏᓐᓃᒻᒪᑕ. 31,000-ᑐᐃᓐᓇᕐᓂᑦ 

ᐃᓄᖃᕐᒪᑦ ᓄᓇᕗᑦ. 65 ᒥᓕᐊᓐᓂᑦ ᓯᒡᒐᓕᐊᓂᑦ 

ᓂᐅᕐᕈᑎᖃᖃᑦᑕᖅᑐᑦ ᓄᓇᕗᒻᒥ. ᓈᓴᐅᓯᕈᕕᑦ 

ᑖᒃᑯᐊ ᑕᕝᕙ ᐱᕐᔪᐊᕌᓘᕗᑦ. ᑖᓐᓇ 

ᐊᖏᓂᖅᐹᖑᒻᒪᑦ ᐋᓐᓂᐊᖅᑖᕈᑕᐅᖃᑦᑕᖅᑐᖅ 

ᓄᓇᕗᑦ ᐃᓗᐊᓂ.  

 

ᑕᐃᒪᐃᒻᒪᑦ ᐅᕙᒍᑦᑕᐅᖅ ᓯᕗᓕᖅᑎᐅᓪᓗᑕ 

ᒐᕙᒪᒃᑰᓪᓗᑕ ᓄᓇᕗᑦ ᐃᓗᐊᓂ  

ᐃᑲᔪᖅᑐᐃᔭᕆᐊᖃᕋᑦᑕ ᐃᓄᖁᑎᑦᑎᓐᓂ 

ᓯᒡᒐᓕᐊᖅᑐᖃᑦᑕᓂᕐᒧᑦ ᓄᖅᑲᕋᓱᐊᖅᑎᓪᓗᒋᑦ. 

ᐊᖏᖃᑎᒋᔭᕋ ᒥᔅᑕ ᑰᓕ 

ᐃᓕᓐᓂᐊᖅᑎᑦᑎᔭᕆᐊᖃᕋᑦᑕ ᑕᖅᑲᒃᑯᓂᖓ 

ᑕᒪᒃᑯᓂᖓ ᐊᔪᕐᓇᓯᑦᑎᐊᖃᑦᑕᕐᒪᑦ ᓯᒡᒐᓕᐊᒧᑦ 

ᓄᖅᑲᕋᓱᒋᐊᔅᓴᖅ.  

 

ᑕᕝᕚᑭᓕᐅᖅᑏᑦ ᖃᐅᔨᒪᒻᒪᑕ ᖃᓄᐃᓕᐅᕐᒥᓐᓂᕐᒥᒃ 

ᐋᖅᒃᑭᓱᐃᖃᑦᑕᕐᒪᑕ ᓯᒡᒐᓕᐊᓕᐅᖃᑦᑕᖅᑐᑦ 

ᐊᔪᓕᕐᓇᖅᑐᓂᒃ ᐃᓕᐅᕋᖅᑕᐅᓪᓗᑎᑦ. 

ᑮᓇᐅᔭᓕᐅᕋᓱᑐᐃᓐᓇᕐᒧᑦ ᐱᒻᒪᑕ, ᐃᓅᓯᓕᒫᖅ 

ᓱᐴᖅᑐᕐᓂᐊᓕᖅᑐᓂᒃ ᑮᓇᐅᔭᓕᐅᕈᑎᖃᕐᓂᕐᒧᑦ. 

ᑭᖑᕐᖓᒍᑦ ᓯᒡᒐᓕᐊᖅᑐᖃᑦᑕᕈᕕᑦ 

ᐋᓐᓂᐊᖅᑖᕋᔭᖅᑐᑎᑦ ᑕᕝᕚᑲᓕᐅᖅᑎᒃᑯᑦ 

ᐅᖃᖅᓯᒪᒻᒪᑕ ᐃᓅᓯᕐᒧᑦ ᐋᓐᓂᕐᓇᖅᑐᖅ 

ᐅᕝᕙᓘᓐᓃᑦ ᐃᓅᔪᓐᓃᕈᑕᐅᔪᓐᓇᖅᑐᑦ ᑕᕝᕚᑮᑦ. 

ᑕᕝᕙ ᑕᐃᒪᓐᓇ ᐱᕐᔪᐊᖑᑎᒋᕗᖅ ᓄᓇᕗᑦ 

ᐃᓗᐊᓂ. 

 

ᐊᒻᒪᓗᑦᑕᐅᖅ ᑖᒃᑯᐊ ᓄᓇᕗᒻᒥ 

ᐅᓂᒃᑳᓕᐊᕆᔭᐅᓯᒪᔪᖅ ᐋᓐᓂᐊᖅᑐᓕᕆᓂᕐᒧᑦ 

ᐊᒻᒪᓗ ᑕᕝᕚᑭᒥᑦ ᐊᑐᖃᑦᑕᕐᓂᕐᒧᑦ 2011-ᒧᑦ, 

ᓱᐴᖅᑐᖃᑦᑕᕐᓂᖏᓪᓗ ᒪᒃᑯᑦᑐᑦ 

ᒪᕐᕈᐊᖅᑎᓪᓗᐊᖅᑐᒍ ᑎᓴᒪᕋᕐᓗᒍ ᑎᑭᓪᓗᒍ 

ᐅᓄᕐᓂᖅᓴᐅᔪᑦ ᓄᓇᕗᒻᒥ ᒪᒃᑯᑦᑐᑦ 

ᓱᐴᖅᑐᖃᑦᑕᖅᑐᑦ. ᑕᒪᒃᑯᐊᓗ ᐃᓅᓯᓴᖅᑕᐅᔾᔪᑏᑦ 

ᐊᑭᑦᑐᕆᐊᕐᓂᐊᖅᑐᐊᓘᒻᒪᑕ ᑕᒪᓐᓇ ᐱᕐᔪᐊᕌᓘᒻᒪᑦ. 

ᒐᕙᒪᑐᖃᒃᑯᑦ, ᐄ ᐅᑎᖅᑎᑦᑎᖃᑦᑕᖅᑑᒐᓗᐊᑦ 

ᑭᓯᐊᓂ ᐃᓅᓯᕐᓂᑦ ᐃᓅᔨᐊᖃᖃᑦᑕᕐᓂᐊᕋᑦᑕ 

ᑕᐃᒪᐃᓕᐅᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑕᐅᖃᑦᑕᕋᑖᕐᒪᑕ ᐊᐱᕆᓂᐊᖅᑲᐅᔭᕋᓗᐊᒃᑲ 

ᐃᓚᖏᑦ. ᐊᐱᕆᒃᑲᓐᓂᕈᒪᑐᐃᓐᓇᖅᑕᕋ ᐅᓇ  

ᐅᖃᖅᓯᒪᒻᒪᑦ ᐃᓚᐃᓐᓇᖓᒎᖅ ᐊᑐᖅᑕᐅᓂᐊᖅᑐᖅ 

ᑕᕝᕙᓐᖓᑦ ᑮᓇᐅᔭᓕᐅᒃᑲᓐᓂᓕᕈᑎᒃ 

ᐊᑭᑦᑐᕆᐊᖅᐸᒡᒎᖅ ᓯᒡᒐᓕᐊᖅᑐᖅᑕᐃᓕᒪᓂᕐᒧᑦ 

ᓯᒡᒐᓕᐊᖅᑐᕈᓐᓃᖅᑎᑦᑎᓇᓱᐊᕐᓂᕐᒧᓪᓗ. 

 

ᐃᓗᓕᒋᒐᔭᖅᑕᖏᑦ ᑖᒃᑯᐊ ᓱᓇᐃᑦ ᐊᒻᒪᓗ 

ᓴᖅᑭᑦᑎᓯᒪᓪᓗᑎᒡᒎᖅ ᑕᐃᑲᓂ 2011-ᒥᒃ 2016-

ᒧᓄᑦ, ᒫᓐᓇᓵᖑᑦᑎᐊᓚᐅᖅᑐᖅ ᑖᓐᓇᓗ ᖃᓄᖅ 

ᐃᑲᔪᖅᑎᒋᓕᕐᒪᖔᑦ ᓯᒡᒐᓕᐊᖅᑐᖅᐸᑦᑐᓂᒃ ᒫᓐᓇ 

ᓱᓕ ᓇᓗᓇᖅᑐᓂ. ᓱᓇᒥᒃᑭᐊᖅ ᓄᑖᒥᒃ ᑖᒃᑯᐊ 

ᑮᓇᐅᔭᐃᑦ ᓴᖅᑭᒃᑲᓐᓂᕐᓂᐊᕐᓂᕋᖅᑕᐅᓕᖅᑎᓪᓗᒋᑦ; 

ᑭᓱᓂᒃᑭᐊᖅ ᓄᑖᓂᒃ ᓴᖅᑮᒃᑲᓐᓂᕐᓂᐊᕐᒪᖔᑕ 

ᐱᓕᕆᐊᕆᒃᑲᓐᓂᕈᒪᔭᒥᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐃᐊᓪ, 

ᐊᐱᖅᓲᑎᖃᕋᕕᑦ ᑕᒪᑐᒥᖓ. 

 

ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᑕᒪᒃᑯᐊ 

ᐱᓕᕆᔭᐅᓂᐊᕐᓂᖓᑕ ᓴᐅᓂᖓ ᑖᒃᑯᐊ 

ᐋᖅᑭᓱᖅᓯᒪᓂᖓ ᓯᕗᓪᓕᐅᔾᔭᐅᓯᒪᔪᑦ ᓄᓇᓖᓪᓗ 

ᐅᔾᔨᕈᓱᓕᖅᐹᓪᓕᖅᑎᑕᐅᓗᑎᒃ ᕿᑐᕐᖓᕆᔭᐅᔪᑦ 

ᐊᒻᒪᓗ ᐊᖓᔪᖅᑳᕆᔭᐅᔪᑦ ᑕᕝᕚᑲᒥᑦ 

ᐊᑐᓗᐊᖅᑕᐃᓕᒪᖁᓪᓗᒋᑦ ᐊᒻᒪᓗ 

ᐃᓕᓐᓂᐊᖅᑎᐅᖃᑦᑕᖅᑐᑦ ᐃᓕᓐᓂᐊᖅᑎᑕᐅᓗᑎᒃ 

ᒪᒃᑯᑦᑐᑦ ᐃᓕᓴᐃᔩᑦ, ᐱᓐᖑᐊᖅᑐᓕᕆᔩᓪᓗ 

ᐱᓕᕆᐊᖃᖃᑦᑕᕐᓗᑎᒃ ᓯᒡᒐᓕᐊᒧᑦ ᓄᖅᑲᕋᓱᐊᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᑲᑎᒪᔨᕋᓛᖏᑦ 

ᓄᓇᓕᓐᓂ ᐱᓕᕆᖃᑕᐅᓗᑎᒃ ᑖᒃᓰᔭᕈᑎᖏᓪᓗ 

ᕿᒥᕐᕈᓇᑦᑕᐅᓗᑎᒃ ᖃᐅᔨᓴᖅᑕᐅᖃᑦᑕᕐᓗᑎᒃ 

ᓇᐅᑦᑎᖅᓱᐊᕆᔭᐅᓗᑎᓪᓗ. ᑕᕝᕙ ᑖᒃᑯᐊ ᑮᓇᐅᔭᐃᑦ 

ᑕᐃᒃᑯᓄᖓ ᐊᑐᖅᑕᐅᒐᔭᖅᑐᑦ ᐱᓕᕆᔾᔪᑎᐅᓗᑎᒃ. 

ᕿᓚᓈᖅᑑᔭᖅᑐᒎᒐᓗᐊᖅ ᑭᓯᐊᓂ  

ᐊᖏᖅᑕᐅᖅᑳᕐᓂᐊᕐᒪᖔᑕ ᑖᒃᑯᓂᖓ 

ᖃᐅᔨᖅᑳᕋᓱᑦᑐᒍᑦ. 

 

ᑲᑎᒪᖃᑎᒋᓚᐅᖅᑕᕗᑦ ᑕᐃᒃᑯᐊ ᒪᒃᑯᑦᑐᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᕐᕕᖏᑦ 

ᐱᓕᕆᔪᒪᑦᑎᐊᖅᑐᑦ, ᐃᖅᑲᓇᐃᔭᖅᑎᒋᔭᖏᑦ 

ᑕᐃᒃᑯᐊ ᐊᒃᓱᕉᑎᖃᖅᑐᓪᓗ ᐃᑲᔪᕐᓂᕐᒥᑦ 

ᐃᓅᖃᑎᖏᓐᓂᑦ ᓄᖅᑲᖁᓪᓗᒋᑦ ᐅᕝᕙᓘᓐᓃᑦ 

ᓯᒡᒐᓕᐊᖅᑐᖃᑦᑕᕐᓂᕐᒥᑦ ᐱᒋᐊᖁᓇᒋᑦ. ᑕᒪᒃᑯᐊ 

ᓯᒡᒐᓕᐊᖅᑐᖃᑦᑕᕐᓂᖅ ᐱᐅᓐᖏᑦᑑᑎᓪᓗᒍ 

ᑕᑯᔅᓴᐅᑎᖃᑦᑕᕐᓗᒍ. ᐱᐅᓇᓱᓪᓗᒍ 

ᓯᒡᒐᓕᐊᖅᑐᖅᑐᓂᒃ ᐊᔾᔨᒍᒥᓱᖃᑦᑕᕈᕕᓪᓗ 

ᓯᒡᒐᓕᐊᖅᑐᖃᑦᑕᕋᔭᖅᑐᒃᓴᐅᕗᑎᑦ, ᑭᓯᐊᓂ 

ᐊᔾᔨᒥᒋᔭᐅᓐᖏᓪᓗᓂ ᓱᐴᖅᑐᖃᑦᑕᕐᓂᖅ. 

 

ᖃᓪᓗᓈᑦ ᑲᑎᒪᔭᖅᑐᓚᐅᕐᒪᑕ ᐃᓄᒃᓱᒃ 

ᐃᓕᓐᓂᐊᕐᕕᐊᓗᒻᒦᓐᖔᖅᑐᑦ ᑕᕐᕆᔭᓕᐅᓚᐅᕐᒪᑕ 

ᑕᑯᓐᓇᒐᒃᓴᓂᒃ ᐃᓐᓇᐃᓪᓗ ᓂᓪᓕᐊᓪᓗᑎᒃ ᑕᐃᑲᓂ 

ᑕᑯᓐᓇᒐᒃᓴᒥᒃ. ᐊᑕᐅᓯᖅ ᒪᒃᑯᑦᑐᖅ ᐊᖑᑦ ᐊᑎᖓ 

ᖃᐅᔨᒪᓐᖏᑕᕋᓗᐊᕋ ᑕᑯᓐᓇᒐᒃᓴᐅᑉ 

ᐃᓗᐊᓃᖃᑕᐅᔪᖅ ᐅᔾᔨᕆᓗᐊᓚᐅᕋᒃᑯᑦ ᐃᒪᐃᓕᒻᒪᑦ; 

“ᒥᓂᔅᑕᒋᔭᐅᒍᒪ ᑮᓇᐅᔭᓕᕆᓂᕐᒧᑦ; ᐃᒪᐃᓕᓪᓗᓂ: 

“ᒥᓂᔅᑕᐅᓐᓂᕈᒪ ᑮᓇᐅᔭᓕᕆᓂᕐᒧᑦ 

ᑕᕝᕙᑲᓕᐅᖅᑐᓂᑦ ᐅᖃᓪᓚᖃᑦᑕᕋᔭᖅᐳᖓ 

‘ᐃᓄᐊᓕᕐᒪᑕ ᒪᒃᑯᑦᑐᓂᒃ’”, ᑕᐃᒪᓐᓇᐃᓕᓪᓗᓂ 

ᐅᓂᒃᑳᓚᐅᖅᑐᖅ ᓇᐃᓈᖅᑕᕋᓗᐊᕋ ᑕᒪᓐᓇ. 

 

ᐱᓕᕆᔾᔪᑎᖃᖅᑐᑕᓗ ᑕᒪᒃᑯᓇᓐᖓᑦ ᑐᕌᖅᑐᒋᑦ 

ᑕᐃᒪᐃᓕᐅᖃᑦᑕᖅᑐᑦ 60 - 70 ᐳᓴᖏᑦ ᓄᓇᕗᒻᒥ 

ᓯᒡᒐᓕᐊᖅᑐᖃᑦᑕᕐᒪᑕ. ᐊᔾᔨᒌᓐᖏᑦᑐᓂᑦ 

ᐱᓕᕆᔾᔪᑎᖃᐅᖅᑐᑦ ᐊᔾᔨᒌᓐᖏᑦᑐᓄᑦ ᐃᓄᓐᓄᑦ. 

ᑭᓯᐊᓂ ᑕᒪᑐᒥᖓ ᐱᓕᕆᔭᕆᐊᖃᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓪ. ᓱᓖ?  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᑖᖅ. 

ᐊᐱᖅᓱᓗᐊᓚᖓᓐᖏᒃᑲᓗᐊᖅᑐᖓ. 

ᓯᒡᒐᓕᐊᖅᑐᕐᓂᖅ ᒪᓐᓇ ᐊᒥᓱᒻᒪᕆᐋᓗᓐᓄᑦ  

ᐅᖃᕋᑖᕐᒪᑦ ᑕᒫᓂ 67 ᐳᖏᓐᓃᒻᒪᕆᑉᐸᓚᐃᒻᒪᑦ 

ᓄᓇᕗᒻᒥ ᓯᒡᒐᓕᐊᖅᑐᑉᐸᑦᑐᑦ. ᓄᖅᑲᕋᓱᓪᓚᑖᖅᑐᑦ 

ᐊᒥᓲᖃᑦᑕᖅᑐᑦ. 

 

ᑭᓯᐊᓂ ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ 

ᖃᓄᐃᑦᑐᓯᕆᓂᐊᕐᒪᖔᒋᑦ ᓯᒡᒐᓕᐊᓂᑦ 

ᓴᓇᕙᑦᑐᐃᒡᒎᖅ ᖃᓄᖅᑑᕋᓱᓐᓂᐊᖅᑰᕐᒪᒋᑦ. 

ᑕᐃᓐᓇᖃᐃ ᓇᓗᓇᐃᒃᑲᓂᕐᓗᓂ 

ᓱᓇᓕᕆᓂᐊᕐᒪᖔᖅ ᑕᐃᑲᓂ? ᑕᕝᕙᓂ ᓯᒡᒐᓕᐊ 

ᐃᓗᐊᓂ ᐴᖅᓯᖃᑦᑕᖅᑐᕈᓘᒻᒪᑕ ᐅᐃᕆᓐᓇᖅᑐᒥ 

ᑕᐃᓐᓇ ᐅᐃᕆᓐᓇᖅᑐᖅ 

ᓄᖅᑲᕈᓐᓇᐃᓕᕈᑕᐅᖃᑦᑕᕐᖓᑦ ᐊᒥᓱᒻᒪᕆᓐᓄᑦ 

ᓄᖅᑲᕈᒪᓪᓚᑖᖅᑐᑦ ᐊᒥᓲᖃᑦᑕᖅᑑᒐᓗᐊᑦ. 

 

ᑖᓐᓇᖃᐃ ᐊᐱᕆᒃᑲᓂᕐᓂᐊᕐᒥᒐᒪ 

ᑭᐅᑲᐃᓐᓇᕈᓐᓇᖅᐸᐅᒃ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅ ᐃᐊᓪ. 

ᐃᒃᓯᕙᐅᑖᖅ, ᐅᓪᓗᖏᓐᓂ ᐃᖅᑲᐃᓇᓱᑦᑐᖓ 

ᓄᕕᐱᕆ 1, 2010-ᖑᖅᑰᖅᑎᓪᓗᒍ ᑕᕝᕙᓂ 

ᒪᓕᒐᓕᐅᕐᕕᒻᒥ ᐱᖁᔭᒃᓴᓂᑦ ᐊᓂᒍᐃᑎᑦᑎᓚᐅᕐᒪᑕ 

ᑕᕚᑭ ᑎᒥᕐᒧᑦ ᓱᕈᖅᓴᐃᖃᑦᑕᕐᓂᖓᓄᑦ ᐊᒻᒪᓗ 

ᐅᑎᖅᑎᑦᑎᒐᓱᐊᕐᓂᖅ. ᑖᒃᑯᐊ ᑕᕚᒃᑭᓕᐅᖅᑏᑦ 

ᐃᖅᑲᖅᑐᐃᕕᐅᑉ ᓵᖓᓄᐊᖅᑎᑕᐅᔪᓐᓇᕐᓗᑎᑦ 

ᓯᒡᒐᓕᐊᒧᑦ ᑕᕚᑭᒧᓪᓘᓐᓃᑦ ᐋᓐᓂᐊᑖᖅᑐᑦ 

ᐱᓪᓗᖏᑦ.  

 

ᐊᑐᓂ ᒐᕙᒪᖃᕐᕕᐅᔪᑦ ᐅᑭᐅᖅᑕᖅᑐᒥ ᐊᒻᒪᓗ 

ᑲᓇᑕᐅᑉ ᐊᒡᒍᑐᖅᓯᒪᕕᖓᓂ, ᐊᑕᐅᓯᖅ ᑭᑭᑦᑐᒍ, 

ᑕᐃᒪᓐᓇ ᐊᔾᔨᑲᓴᖓᓂᑦ ᐱᖁᔭᖃᕐᒪᑕ 

ᑕᕚᒃᑭᓕᐅᖅᑏᑦ ᐃᖅᑲᖅᑐᐃᕕᒃᑯᑦ 

ᐊᑭᓖᑎᑕᐅᓇᓱᒍᓐᓇᖃᑦᑕᖁᓪᓗᒋᑦ ᐃᒻᒪᖃ ᑎᓴᒪᑦ 

ᑕᓪᓕᒪᐃᓪᓗᑭᐊᖅ ᑲᓇᑕᐅᑉ ᐊᒡᒍᖅᑐᖅᓯᒪᓂᖓᓂ  

ᒐᕙᒪᐅᔪᖅ ᐃᖅᑲᖅᑐᐃᕕᒃᑰᑎᑦᑎᓕᕐᒪᑕ 

ᑕᕚᑭᓕᐅᖅᑎᓂᑦ ᐅᓄᑲᓪᓚᑦᑐᓂᒃ ᑮᓇᐅᔭᓂᑦ 

ᑎᒍᓯᕕᐅᓇᓱᒃᖢᑎᑦ ᐃᒻᒪᖃ $50-ᐱᓕᐊᓐᖏᓐᓂ. 

 

ᑕᒫᓂ ᐃᓄᑑᓐᖏᑦᑐᒍᑦ ᑕᒪᑐᒥᖓ 

ᐱᓕᕆᐊᖃᕐᓂᕐᒥᒃ, ᐃᓅᔪᓐᓃᖃᑦᑕᕐᒪᑕ ᑕᒪᒃᑯᐊ 

ᐸᓯᔭᔅᓴᐅᖏᑦᑎᐊᖅᑐᑦ. ᐄ, ᓯᒡᒐᓕᐊᖅᑐᖃᑦᑕᖅᑐᑦ 

ᖁᕕᐊᓱᒐᓱᓐᓂᕐᒧᑦ. ᐃᓅᓯᕐᒧᓪᓗ 

ᓄᖅᑲᕈᒪᐃᕈᑕᐅᖃᑦᑕᖅᖢᑎᒃ. ᑖᓐᓇ ᓈᒻᒪᖏᒻᒪᑦ 

ᐊᔪᓕᕈᑕᐅᖃᑦᑕᖅᑐᑦ ᑕᐃᒃᑯᐊ ᐃᓗᐊᓃᑎᓪᓗᒋᑦ. 

 

ᒐᕙᒪᐅᓪᓗᑕ ᒪᓕᒐᕐᒥᑦ 

ᐊᓂᒍᐃᑎᑦᑎᓚᐅᖅᓯᒪᒐᓗᐊᖅᑐᒍᑦ 

ᑐᒃᓯᕋᐅᑎᔅᓴᓕᐅᑎᓪᓗᒋᑦ ᑳᓐᑐᕌᒍᑎᔅᓴᒧᑦ 

ᒪᓕᒐᓕᕆᔨᒃᑯᑦ ᐱᓕᕆᕕᖓᑦ ᑕᐃᒃᑯᐊ ᒫᓐᓇ 

ᓴᓇᕙᓪᓕᐊᓕᕐᒪᑕ. ᒫᓐᓇ ᒪᓕᒐᕐᓂᐊᖅᑎᓂᒃ 

ᐃᖅᑲᓇᐃᔭᖅᑎᖃᓚᐅᐱᓪᓚᓂᐊᕐᓂᕐᒧᑦ. 

ᐅᖃᖃᑎᒋᔭᐅᑎᓪᓗᒋᑦ ᑕᕚᒃᑭᓕᐅᖅᑏᑦ 

ᐅᖃᖃᑎᒋᔭᐅᓗᑎᑦ ᑕᕚᒃᑭᓕᐅᖅᑎᓂᑦ ᑕᐃᒃᑯᓂᖓ 

ᐅᕙᒍᓪᓕ ᐃᖅᑲᖅᑐᐃᕕᐅᑉ ᓵᖓᓃᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ.  

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᓯᐊᕋᕕᑦ. ᒪᑯᐊ ᐅᖃᐅᓯᕆᖅᑲᐅᒻᒥᔭᖏᑦ 

ᐃᓅᓱᑦᑐᓂ ᓯᒡᒐᓕᐊᖅᑐᖅᑕᐃᓕᒪᑎᑦᑎᓂᐊᕐᒪᑕ 

ᓂᐅᖅᓯᔪᒥᓂᐅᑕᐃᓕᒪᑎᑦᑎᓚᖓᒻᒪᑕ ᓯᕗᓪᓕᖅᐹᒥ 

ᓯᒡᒐᓕᐊᒥ ᑕᒪᑯᓄᖓ ᐃᓅᓱᑦᑐᓄᑦ ᐃᓕᓐᓂᐊᕐᕕᒻᒥ 

ᐱᓗᐊᖅᑐᓂᒃ. 

 

ᑕᑯᓐᓈᕐᓇᓲᖑᒻᒥᒻᒪᑦ ᒪᐅᖓᑐᐃᓐᓇᖅ 

ᐃᒋᐅᖅᑲᐃᔪᓂᒃ ᓲᕐᓗ ᓂᐅᕕᕐᕕᐅᑉ ᐹᖓᓂ, 

ᐃᒥᕋᓚᕝᕕᐅᑉ ᐹᖓᓂ, ᓂᕆᕕᐅᑉ ᐹᖓᓂ, 

ᐊᖏᕐᕋᕆᔭᐅᔫᑉ ᐹᖓᓂ, ᒪᑯᐊ ᐅᑭᐅᑭᒻᒪᕆᑦᑐᐃᑦ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕕᓐᓃᖏᑦᑐᓘᓐᓃᑦ ᓱᓕ 

ᑎᒍᓚᒍᓐᓇᓲᖑᒻᒪᑕ. ᑭᓱᒥ ᓴᓂᕐᕙᐃᕕᐅᔪᒥᒃ 

ᐱᑕᖃᕐᓇᓱᖅᐸᑦᑑᒐᓗᐊᖅ ᐊᒻᒪᓗ 

ᐱᑕᖃᕆᐊᖃᓲᖑᒐᓗᐊᖅ ᓱᕋᖅᑎᑦᑕᐅᕈᔪᒃᓱᑎᑦ 

ᐃᒃᐱᒋᔭᐅᑦᑎᐊᖅᑑᔭᕋᑎᓪᓘᓐᓃᑦ 

ᐋᖅᑭᑦᑕᐅᓯᒪᑦᑎᐊᕋᑎᑦ ᐱᖃᑦᑕᕐᒪᑕ. ᓯᕗᓂᑦᑎᓐᓂ 

ᑕᒪᓐᓇ ᐋᖅᑭᒋᐊᒃᑲᓐᓂᕆᐊᖃᖅᑑᔭᕐᒥᔫᒐᓗᐊᖅ 

ᒪᐅᖓᑐᐃᓐᓇᖅ ᐃᒋᐅᖅᑲᐃᓗᐊᖃᑦᑕᓂᐊᓐᖏᒻᒪᑕ. 

 

ᑕᒪᒃᑯᐊ ᑕᑯᓐᓈᖅᓱᑎᑦᑕᐅᖅ 

ᐃᓕᔅᓴᕋᐃᑦᑐᒻᒪᕆᐅᒻᒪᑕ ᓱᐴᖅᑐᖅᑐᓂᑦ. 

ᐃᓕᓴᕋᐃᓐᓇᕐᒪᑦ ᑕᐃᒪᐃᖃᑦᑕᕐᒪᑕ. ᑖᓐᓇᖃᐃ 

ᖃᓄᖅ ᐃᓱᒪᒋᒻᒪᖔᒍ ᑭᐅᑲᐃᓐᓇᕈᓐᓇᖅᑖ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᕋ ᒥᔅ ᐃᐊᓪ 

ᐅᖃᐅᓯᕆᕋᑖᖅᑕᖓᓄᑦ. ᐄ, ᑕᒪᒃᑯᐊ 

ᑲᒪᑦᓯᐊᓂᖅᓴᐅᒋᐊᖃᕋᓗᐊᕐᒪᑕ ᐃᓄᐃᑦ 

ᐆᑦᑑᑎᑦᓯᐊᕙᐅᒐᓱᓪᓗᑎᒃ ᐊᔪᓕᖅᓯᒪᑉᐸᑕ 

ᓄᖅᑲᕋᓱᐊᕐᓗᑎᒃ. ᐅᕝᕙᓘᓐᓃᑦ ᑖᒃᑯᐊ 

ᖃᒥᑐᐃᓐᓇᖃᑦᑕᕐᓗᒋᑦ ᓱᐴᖅᑐᕋᓱᐊᖏᓪᓗᓂᓘᓐᓃᑦ. 

ᐊᖏᔪᖅᑳᑎᓐᓂᒃ ᒪᓕᓕᓲᖑᒐᑦᑕ, ᐃᓐᓇᑎᓐᓂᓪᓗ. 

ᐅᑉᐱᕈᓱᑦᑎᐊᕋᒪ ᑕᒪᒃᑯᐊ ᐃᓘᓇᑎᑲᓴᒃ ᑕᒪᒃᑯᐊ 

ᐊᔪᓕᖅᓯᒪᔪᑦ ᓯᒡᒐᓕᐊᒧᑦ ᓄᖅᑲᕈᒪᒐᓗᐊᕐᖓᑕ. 

ᓄᖅᑲᕋᓱᐊᕆᐊᔅᓴᖅ ᑭᓯᐊᓂ ᐱᔭᕆᐊᑐᔪᐊᓘᒻᒪᑦ. 

 

ᑕᒪᒃᑯᐊ ᐃᓐᓇᐅᓂᖅᓴᐃᑦ ᓱᐴᖅᑐᖅᑐᑦ 

ᑎᓕᐅᖅᑕᐅᖁᓇᖅᑑᒐᓗᐊᑦ. ᐅᓄᕈᓐᓃᐹᓪᓕᖁᓪᓗᒋᑦ 

ᓯᒡᒐᓕᐊᖅᑐᖃᑦᑕᖅᑕᖏᑦ ᓯᓚᒥᓗ, ᐹᓪᓗᐊᒥᓗ 

ᓯᒡᒐᓕᐊᖅᑐᓗᐊᖃᑦᑕᖏᓪᓗᑎᒃ. ᐃᒋᑦᑎᐊᖃᑦᑕᕐᓗᒋᑦ 

ᑖᒃᑯᐊ ᓯᒡᒐᓕᐊᖏᑦ ᐃᒪᓐᓇ ᖃᒥᑦᓯᕕᐅᔪᓄᑦ. 

ᖃᓄᑭᐊᖅ ᑕᐃᔭᐃᔫᒐᓗᐊᑦ. ᓯᒡᒐᓕᐊᒃᑯᕕᓐᓄᑦ  

ᑕᐃᒃᑯᐊ ᖃᒥᑦᓯᕕᕈᓗᐃᑦ ᓯᓚᒦᑦᑐᑦ. ᐄ, 

ᑕᒪᒃᑯᐊᑦᑕᐅᖅ ᑎᓕᐅᖅᑕᐅᒋᐊᖃᒻᒪᑕ ᐃᒡᓗᖁᑎᓖᑦ 

ᑕᒪᒃᑯᐊ ᓯᓚᒥ ᓯᒡᒐᓕᐊᖅᑐᖃᑦᑕᖅᑐᑦ 

ᐅᖓᓯᔾᔫᒥᖃᑦᑕᖁᓪᓗᒋᑦ ᐹᒥᒃ. 

 

ᐄ, ᓂᕆᐅᓐᓂᖃᑦᓯᐊᖅᑐᖓ ᑕᒪᑐᒥᖓ ᐃᓄᐃᑦ 

ᑲᒪᓕᖅᐹᓕᑦᓯᐊᓂᐊᕐᓂᖏᓐᓂᒃ 

ᓱᐴᖅᑐᕆᐊᖃᖏᓐᓂᒃ ᑖᒃᑯᐊ ᓱᕈᓰᑦ ᓴᓂᖏᓐᓂ 

ᐊᒻᒪᓗ ᑎᓕᐅᕐᓗᒋᑦ ᓯᒡᒐᓕᐊᓂᓪᓗ 

ᒫᓂᖅᑭᑎᑦᓯᖃᑦᑕᖏᓪᓗᒋᑦ ᑖᒃᑯᐊ ᓱᕈᓰᑦ 

ᑎᒍᓯᕕᒋᒍᓐᓇᖅᑕᖕᖏᓐᓂᒃ. ᑕᐃᒪᑦᑕᐅᖅ 

ᓯᒡᒐᓕᐊᓂᒃ ᓂᐅᕐᕈᑎᖃᖃᑦᑕᖅᑐᑦ ᑕᒪᒃᑯᐊ 

ᓱᕈᓯᓛᓄᑦ. ᑕᒪᓐᓇ ᐱᐅᖏᓪᓚᕆᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᓐᓇ 

ᓯᒡᒐᓕᐊᖅᑐᖃᑦᑕᕐᓂᖅ ᒫᓂ ᓄᓇᕗᑦᒥ ᐊᒥᓱᑦ 

ᓇᓪᓕᓇᖅᐸᒻᒪᑕ ᓯᒡᒐᓕᐊᖅᑐᐸᑦᑐᑦ ᓄᖅᑲᕋᓱᑦᑐᑦ 

ᐅᓄᖅᑑᓪᓗᑎᒃ ᐱᔫᒐᓗᐊᑦ ᐃᑲᔪᖅᑕᐅᔪᒪᔪᓪᓗ. 

ᐃᑲᔪᖅᑕᐅᔪᒪᔪᐃᑦ 

ᐃᑲᔪᖅᑕᐅᓇᓱᑦᓯᐊᖃᑦᑕᖅᑑᒐᓗᐊᑦ ᑭᓯᐊᓂ 

ᐊᔪᓐᓇᖅᓯᐊᓲᖑᒻᒪᑦ ᑕᐃᒃᑯᓄᖓ ᐃᓚᖏᓐᓄᑦ 

ᓄᖅᑲᕋᓱᑦᑐᓄᑦ. ᐃᓚᖏᓪᓗ 

ᓄᖅᑲᕋᓱᓐᖏᓯᐊᒻᒪᕆᑦᑐᑦ ᐱᖃᑦᑕᕐᒪᑕ. 

ᐱᒋᐊᖏᑦᑑᔪᒥᓇᖁᓪᓚᕆᑦᑐᓪᓗ ᑕᒪᒃᑯᐊ 

ᐱᕈᓕᓵᖅᑐᐃᑦ ᑕᐃᒪᐃᑦᑑᒐᓗᐊᑦ.  

 

ᑭᓯᐊᓂ ᑖᓐᓇᐃᓛᒃ ᐊᑭᑦᑐᕆᐊᕐᓂᕆᓂᐊᖅᑕᖓ 

ᑕᒪᒃᑯᓄᖓ ᐃᑲᔪᖅᑕᐅᔪᒪᔪᓄᑦ 

ᐅᖃᕈᓐᓇᖏᓐᓂᕆᔭᖓ ᖃᑦᑏᑦ ᑖᒃᑯᐊ ᑮᓇᐅᔭᐃᑦ 

ᑕᒪᒃᑯᓄᖓ ᐃᑲᔪᖅᑕᐅᓇᓱᒍᒪᔪᓄᑦ ᑐᕌᓐᓂᐊᕐᒪᖔᑦ 

ᓯᕗᓂᒃᑎᓐᓂᓘᓐᓃᖅᑲᐃ 

ᓇᓗᓇᐃᖅᑕᐅᓛᖁᓐᓇᒻᒪᕆᑦᑑᒐᓗᐊᖅ ᖃᑦᓯᓂᒃ  

ᑮᓇᐅᔭᓂᒃ ᑖᒃᑯᓄᖓ ᐊᑐᕐᓂᐊᕐᒪᖔᑕ. 

ᑐᓴᕈᒥᓐᓇᓪᓚᕆᒃᑲᔭᕐᒪᑦ ᐊᑐᑦᓯᐊᖅᑕᐅᒐᓗᐊᕐᒪᖔᑕ 

ᑖᒃᑯᐊ ᑮᓇᐅᔭᐃᑦ ᓄᖅᑲᑎᑦᑎᓇᓱᐊᕐᓂᕐᒧᑦ 

ᓯᕗᓂᒃᓴᑎᓐᓂ. ᒪᐅᖓᑐᐃᓐᓇᖅ ᐊᓯᖏᓐᓄᑦ 

ᐊᑐᕐᓂᖅᐸᑕ ᖁᕕᐊᓇᓯᐊᕋᔭᖏᒥᒻᒪᑦ. ᑕᕝᕙᑐᐊᖅ 

ᑕᕝᕘᓇ ᓄᖅᑲᓕᖅᑐᖓ, ᐃᒃᓯᕙᐅᑖᖅ. ᓇᑯᒻᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐃᐊᓪ 

ᐅᖃᐅᓯᖓᓄᑦ.  ᐄ, ᓇᓗᓇᐃᖅᐳᖓ ᒥᔅ ᐃᐊᓪᒧᑦ 

ᑕᒪᒃᑯᐊ ᑖᒃᓯᔭᐃᔭᕈᑏᑦ ᐊᑐᖅᑕᐅᑦᓯᐊᕋᔭᖅᑐᑦ 

ᑕᒪᑐᒥᖓ ᐃᑲᔪᖅᓱᐃᔾᔪᑕᐅᓗᑎᒃ 

ᑐᐹᑭᑕᖃᕆᐊᖃᖏᒻᒪᑦ ᑕᕝᕙᓂ ᐊᒻᒪᓗ 

ᓄᖅᑲᑎᑦᓯᒐᓱᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐊᑕᐅᓯᖅ ᓱᓕ ᑕᕝᕙ ᐊᑎᖅ ᐅᓲᑖᐱᒃ, 

ᐅᖃᐅᓯᒃᓴᖃᕈᕕᑦ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᓱᒧᖓᑦᑕᐅᖅ ᐅᖃᐅᓯᒃᓴᖃᖃᑕᐅᒐᒪ ᒪᓕᒐᒃᓴᖅ 

35 ᒥᒃᓵᓄᑦ ᐊᑑᑎᔅᓴᓕᐊᖑᓇᓱᖃᑦᑕᖅᑐᒧᑦ 

ᑮᓇᐅᔭᐃᑦ ᑕᕝᕙᖔᖅᑎᓪᓗᒋᑦ ᑕᑉᐹᑲᐅᑉ 

ᑖᒃᓯᖓᓂᒃ. 

 

ᐃᓱᒪᔅᓴᖅᓯᐅᕈᑎᒋᑦᑎᐊᕆᐊᖃᓐᓂᐊᕐᕙᓗᓕᕋᑦᑎᒍ 

ᐊᓐᓂᕆᔭᕗᑦ ᐊᒥᓱᑦ ᓂᕈᐊᖅᑕᐅᕕᒋᓯᒪᔭᑦᑎᓐᓂ 

ᓄᓇᑦᑎᓐᓂ ᑕᕝᕚᑲᒧᑦ ᓱᕈᖅᑕᐅᕙᓪᓕᐊᔪᑦ 

ᐃᑲᔪᖅᑕᐅᔭᕆᐊᖃᓕᕐᖓᑕ. 

ᐃᑲᔪᖅᑕᐅᑲᓐᓂᕆᐊᖃᖅᓯᓐᓇᕋᓗᐊᕐᒥᑎᓪᓗᒋᑦ 

ᑮᓇᐅᔭᓕᐅᕈᑎᒋᒃᑲᓐᓂᕋᓱᑐᐃᓐᓇᕐᒥᒐᑦᑎᒍᑦ 

ᔭᐅᖃᑦᑕᓯᒻᒪᑕ ᒐᕙᒪᒃᑯᓐᓄᑦ. ᐅᑯᐊ  

ᐱᔾᔭᐃᒃᑯᑎᔅᓴᐅᒐᔭᖅᑐᑦ ᑮᓇᐅᔭᐃᑦ ᑕᕝᕙᖔᖅᑐᑦ 

ᑖᒃᓯᒧᑦ ᑎᒍᔭᒥᓂᖏᑦ ᒐᕙᒪᒃᑯᑦ 

ᐃᑲᔫᑎᔅᓴᓕᐊᖑᓪᓗᑎᑦ ᐊᕝᕙᖏᑦ ᑐᓴᖅᑕᐸᒃᑲᑦᑎᒍ. 

ᑖᒃᑯᐊᖃᐃ ᓴᖅᑮᔾᔪᑎᔅᓴᐅᖏᒻᒪᑕ 

ᓱᓕᓂᖃᑦᑎᐊᖅᑐᒥᑦ ᓄᖅᑲᑎᑦᑎᒐᓱᐊᓂᕐᒥᑦ. 

 

ᒪᑯᐊ ᖃᐅᔨᒪᒐᑦᑕ ᐊᕕᑦᑐᖅᓯᒪᔪᑦ ᓄᓇᐃᑦ ᑳᓇᑕᒥ 

ᐃᓚᖏᑦ ᒪᑯᓄᖓ ᐊᔅᓱᑲᓐᓂᒻᒪᕆᐊᓗᒃ 

ᐅᐃᕆᓯᒪᔪᓄᑦ ᐋᖓᔮᓇᖅᑐᓄᑦ, ᐃᒥᐊᓗᓐᓄᑦ 

ᐊᔪᓕᖅᓯᒪᔪᓂᑦ ᐃᑲᔪᖅᑕᐅᕕᖃᐅᕐᖓᑕ. ᑮᓇᐅᔭᐃᑦ 

ᐃᒪᓐᓇᓪᓗᐊᑲᓪᓗᕈᓗᐃᑦ ᑖᒃᑯᐊ ᐊᕐᕌᒍᒥᑦ ᑕᒪᒃᑯᐊ 

ᑎᒍᔭᐅᒐᔭᖅᑐᑦ ᐊᑐᕈᑎᒃᓴᓕᐅᖅᑕᐅᑎᐊᖅᑲᑕ 

ᓄᓇᕘᑦ ᐃᓗᐊᓂ ᑕᐃᒪᐃᑦᑐᒥᑦ 

ᓴᖅᑮᔾᔪᑎᔅᓴᐅᖏᒃᑲᓗᐊᕐᒪᖔᑕ. 

 

ᒪᑯᓂᖓ ᐊᔾᔨᓐᖓᓂᑦ, ᑎᑎᖅᑲᓂᑦ ᑕᐃᒃᑯᐊ 

ᑎᑎᖅᑲᑐᐃᓐᓇᐅᓪᓗᒋᑦ ᓴᖅᑭᐸᒻᒪᑕ 

ᓄᖅᑲᖂᔨᓇᓱᑦᑐᑦ ᓯᒡᒐᓕᐊᖅᑐᐸᑦᑐᓂᑦ. ᐊᑕᖏᕐᓗᑕ 

ᑎᑎᖅᑲᑐᐃᓐᓇᕐᓄᑦ ᐊᑐᖅᑕᑎᓐᓂ 

ᐊᔪᓕᐅᑎᒋᓯᒪᔭᑦᑎᓐᓂ ᓄᖅᑲᖅᑎᑕᐅᔾᔮᖏᓐᓇᑦᑕ. 

ᐃᑲᔪᖅᑎᑕᖃᕐᖓᑦ ᑕᐃᒃᑯᓄᖓ 

ᐅᖃᐅᑎᒋᖅᑲᐅᔭᓐᓄᑦ, ᑕᐃᒪᐃᑦᑐᖅᑕᖃᕈᓐᓇᒥᒻᒪᑦ 

ᑖᒪᔅᓱᒧᖓ ᐊᔪᓕᐅᑕᐅᓯᒪᔪᒧᑦ. ᑐᓴᖅᐸᑲᑦᑕ 

ᓂᕈᐊᖅᑕᐅᖃᑎᒋᓯᒪᔭᕗᑦ ᐅᖃᖅᑎᓪᓗᒋᑦ, 

ᐊᔪᓕᖅᓯᒪᔪᑦ ᐊᒥᓲᒻᒪᑕ ᓄᖅᑲᕈᒪᔫᒐᓗᐊᑦ. 

ᑖᒃᑯᓄᖓ ᑎᑎᖅᑲᑐᐃᓐᓇᕐᓄᑦ ᑕᕝᕚᖓ ᒫᓂ 

ᐃᓂᖃᖏᒻᒪᑦ ᐃᒪᐃᓕᑐᐃᓐᓇᖅᑐᓄᑦ 

ᓄᖅᑲᖅᑎᑕᐅᔾᔮᖏᒻᒪᑕ. 

 

ᑖᒃᑯᐊ ᑮᓇᐅᔭᓂᑦ ᑐᓴᖅᑎᑕᐅᖃᑦᑕᕋᑦᑕ ᑕᕝᕗᖓ 

ᐃᓯᕐᓂᐊᖅᑐᒋᔭᐅᔪᓂ ᐊᒻᒪ ᐃᓯᖃᑦᑕᖅᓯᒪᔪᓂᑦ 

ᑕᒪᒃᑯᓄᖓ ᐃᑲᔫᑎᑦ ᐃᓚᓐᖓᑕᐅᓪᓗᑎᑦ 

ᐃᑲᔫᑎᓕᐊᖑᖃᑦᑕᕐᓂᕋᐃᓯᒪᔪᒥ ᐅᖃᐅᓯᖃᖅᐸᒻᒪᑦ. 

ᑖᒃᑯᐊ ᐊᑕᖏᑦᑎᐊᒻᒪᕆᓪᓗᒋᑦ  

ᐱᒋᐊᕈᑎᔅᓴᐅᒐᔭᖅᑐᒥᑦ ᐃᓱᒪᒋᔭᕋ 

ᐃᓱᒪᓕᐅᕈᑕᐅᒍᓐᓇᖅᑲᑦ ᖁᕕᐊᒋᓪᓚᕆᒃᑲᔭᖅᑕᕋ 

ᐅᕙᖓᑑᖏᑦᑐᖅ ᓂᕈᐊᖅᑕᐅᕕᒋᓯᒪᔭᒪᓗ ᐃᓗᐊᓂ. 

 

ᑭᒃᑯᓐᓂ ᓄᓇᕗᒻᒥᐅᓂᑦ ᖁᕕᐊᒋᔭᐅᒐᔭᖅᑐᖅ 

ᑕᒪᓐᓇ ᓴᖅᑮᔾᔪᑕᐅᖔᕋᓱᖃᑦᑕᖅᑲᑦ, 

ᓴᖅᑮᔾᔪᑕᐅᖔᕋᓱᑉᐸᑦ ᐃᑲᔪᕐᕕᐅᒐᔭᖅᑐᒥᑦ 

ᓄᖅᑲᕈᒪᔪᓄᑦ, ᓄᓂᖅᑲᕕᔅᓴᖅᑕᖃᕐᖓᑦ 

ᖃᐅᔨᒪᔪᐃᓐᓇᐅᐃᒐᑦᑕ ᑭᓱᑐᐃᓐᓇᕐᒧᑦ ᑕᐃᒃᑯᐊ 

ᐊᔪᕐᓇᓪᓚᕆᑦᑐᒃᑰᖅᑑᔮᖅᑐᑦ 

ᖃᐅᔨᓇᖃᑦᑕᖅᓯᒪᒻᒥᒻᒪᑕ ᒪᑯᓄᖓ ᐋᖓᔮᓇᖅᑐᓄᑦ 

ᑭᓱᑐᐃᓐᓈᓗᓐᓄᑦ ᐊᔪᓕᖅᓯᒪᔪᑦ. 

ᐃᑲᔪᕐᕕᖅᑕᖃᑦᑎᐊᖅᑐᒨᕋᐃᒐᒥ 

ᐃᑲᔪᕐᕕᐅᑎᐊᖅᑐᒨᕋᐃᒐᒥ 

ᑕᕝᕙᓴᐃᓐᓇᐅᖏᑦᑑᒐᓗᐊᖅ ᓄᖅᑲᐅᔾᔨᖃᑦᑕᖅᑐᑦ. 

 

ᑕᕝᕚᑲ ᒫᓂ ᐃᓂᖃᖏᑉᐸᑦ ᑕᒪᓐᓇ 

ᐃᓱᒪᒋᔭᐅᑦᑎᐊᕆᐊᓚᐅᕐᓕ 

ᐃᓂᖃᖏᑎᒋᐊᒃᑲᓂᕐᓂᐊᕋᑦᑎᒍ 

ᐃᑲᔪᖅᓯᕕᐅᒐᔭᖅᑐᒥᑦ, ᐋᖅᑭᓱᕐᕕᐅᒐᔭᖅᑐᒥᑦ 

ᐃᖅᑲᓇᐃᔭᖅᑎᖃᐅᕐᓗᑎᓪᓗ ᖃᐅᔨᒪᔪᓂᑦ 

ᑕᒪᑦᓱᒥᖓᓕᕆᒍᓐᓇᖅᑐᒥᑦ ᓴᖅᑮᔾᔪᑕᐅᖔᓚᐅᕐᓕ. 

ᐅᖃᐅᓯᑐᐃᓐᓇᖅ ᐃᔅᓯᕙᐅᑖᖅ ᖃᐱᖅᑯᑎᐅᖏᑦᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐊᐱᖅᑯᑎᒃᓴᖅᑕᖃᖏᒻᒪᑦ ᑭᓯᐊᓂ ᒥᓂᔅᑕ ᐲᑕᓴᓐ 

ᓂᓪᓕᕈᒪᒍᕕᑦ ᐊᐱᖅᑯᑎᒃᓴᐅᖏᑦᑑᒐᓗᐊᖅ 

ᐅᖃᐅᓯᐅᓵᖅᑐᖅ ᒥᔅᓵᓄᑦ ᐱᕕᖃᖅᑎᓂᐊᖅᐸᒋᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᕐᔭ ᐅᖃᐅᓯᔅᓴᖃᖏᓐᓇᒪ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᒃᑯᓄᖓ 

ᒪᑉᐱᖅᑐᒐᖅᑎᓐᓄᐊᕈᓐᓇᓯᖅᑰᕋᑦᑕ clause by 

clause, ᐊᖏᖅᐱᑖ? ᑖᒃᑯᐊ ᕿᒥᕈᒍᓐᓇᖅᓯᓪᓗᒋᑦ. 

Bill 35. ᐱᓯᒪᒍᔅᓯᐅᒃ. ᑕᕝᕙᓂ ᓯᕗᓪᓕᕐᒥᑦ ᐃᓚᖓ 

1, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᓚᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᖏᖅᐱᓰ ᑕᐃᓐᓇ Bill 35 

ᑕᒪᒃᑭᕐᓗᒍ? ᐊᖏᖅᑕᐅᖅᑰᖏᑦᑐᐊᓐᓄᒃ, ᐋᖓᐃ 

ᐊᐱᕆᒃᑲᓐᓂᐊᓪᓚᓪᓚᖓᐃ, ᐊᖏᖅᐱᓰ ᑕᐃᓐᓇ Bill 

35 ᑕᒃᑭᕐᓗᒎ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐄ okay, ᑕᐃᓐᓇ ᒪᓕᒐᖅ 62(2) 

Bill 35 ᑕᒡᕗᖓ ᐱᖓᔪᖓᓐᓄᑦ 

ᐅᖃᐅᓕᒫᒃᑕᐅᔪᒃᓴᓄᑦ ᑖᒃᑯᓄᖓ 

ᑲᑎᒪᔾᔪᑎᒃᑎᖕᓄᐊᕈᓐᓇᓯᕕᑎᒎ ᐱᖓᔪᖓᓐᓂ 

ᐅᖃᓕᒫᖅᑕᐅᔪᓐᓇᓯᖁᓪᓗᒎ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᖁᔭᓐᓇᒦᒃ 

ᑲᑎᒪᔨᕋᓛᖑᖃᑎᒃᑲ, ᑖᓐᓇᓗ ᒥᓂᔅᑕ 

ᖁᔭᓐᓇᒦᖅᐸᒋᑦ ᒪᑐᒡᔪᑎᖕᓂᒃ ᓂᓪᓕᕈᒪᒍᕕᑦ 

ᐱᕕᖃᖅᑎᓂᐊᖅᐸᒋᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕆᕙᒃᑲ 

ᒪᓕᒐᓕᐅᖅᑏᑦ ᐱᐅᔪᖕᒪᕆᖕᒥ 

ᐊᐱᖅᓲᑎᖃᑲᐃᓐᓇᕐᒪᑕ ᐊᒻᒪᓗ 

ᐅᖃᓕᒪᖃᑎᒌᒃᓯᐊᖅᓱᑕ ᐊᒻᒪᓗ 

ᑭᐅᑦᓯᐊᑐᔅᓴᐅᖅᑲᐅᒐᓗᐊᖅᑯᖓ ᐃᓱᒫᓘᑎᒋᔭᖅᓯ 

ᐃᓚᖏᖕᓂ. 

 

ᐄ ᑕᒪᑐᒥᖓ ᐱᓕᕆᐊᖃᕈᒪᑦᓯᐊᕋᑦᑕ ᑕᒪᓐᓇ 

ᒥᑭᓪᓕᕚᓪᓕᖁᓪᓗᒍ ᓱᐴᑐᖃᑦᑕᕐᓂᖅ ᓄᓇᕗᒥ, ᐄ 

ᐅᓪᓗᒥ ᐃᓱᒪᓕᐊᖅᓯᐊᖅᑐᐊᓘᒐᑦᑕ, 

ᖁᔭᓐᓇᒦᕈᒪᒐᒃᑭᑦ ᑖᒃᑯᐊ ᑕᒪᑐᒥᖓ 

ᐱᓕᕆᐊᖃᓚᐅᖅᑐᑦ ᓱᐴᑐᓗᐊᖅᑕᐃᓕᑎᑦᓯᓂᐊᕐᒧᑦ  

ᓄᖅᑲᕋᓱᐊᕐᓂᕐᒧᓪᓗ ᑖᓐᓇᓗ ᖁᔭᓐᓇᒦᕈᒪᓪᓗᒋ 

ᐊᓯᖏᑦᑕᐅᖅ ᓛᓇ ᐊᒻᒪᓗ ᐃᑲᔪᖅᑎᖏ ᑖᒃᑯᐊ 

ᐊᔅᓱᕈᓚᐅᒻᒪᑕ ᐅᕕᒃᑲᐅᑎᑦᑎᓐᓄ ᐃᓐᓇᕐᓄᓪᓗ 

ᐃᓐᓇᐃᓪᓗ ᓄᖅᑲᖁᓪᓗᒋ ᓯᒡᒐᓕᐊᑦᑐᖃᑦᑕᕐᓂᖏᑦ, 

ᑕᒪᑐᒥᖓ ᐱᓕᕆᐊᖃᕐᓂᐊᖅᑐ ᓇᓗᓇᓐᖏᑦᑐᖅ. 

 

ᖁᔭᓐᓇᒦᕈᒪᓪᓗᒋ ᑖᒃᑯᐊ ᐊᖏᔪᖅᑳᕈᑎᒃᑲ 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᒪᓕᒐᓕᕆᔨᒃᑯᓐᓄᑦ 

ᑕᒪᒃᑯᓂᖓ ᐋᕿᒃᓱᐃᓚᐅᖅᑐᑦ ᐱᖁᔭᒃᓴᒥᒃ, 

ᖁᔭᓐᓇᒦᒃ ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ ᐊᒻᒪᓗ 

ᐃᖅᑲᓇᐃᔭᖅᑎᑎᑦ, ᑖᓇ ᐊᓂᒍᖅᑎᑕᐅᓂᐊᓕᕐᒥᖕᒪᑦ 

ᑖᓐᓇ ᐱᖓᔪᐊᖕᓂ ᐅᖃᓕᒫᓕᕈᒃᑎᒍ 

ᓇᓗᓇᕈᖕᓃᖅᑎᑕᐅᓂᐊᖅᐳ 

ᒪᓕᒐᖑᖅᑎᑕᐅᓂᐊᕐᒪᕐᖔᑦ ᑕᒡᕙᓐᓂ ᐃᓛ 

ᑲᑎᒪᔾᔪᑎᒃᓴᖕᓄᐊᒃᑕ. ᐅᑯᐊ, ᐃᖅᓲᖅᑏ, 

ᐃᑲᔪᐊᓪᓚᓚᐅᒃᑭᑦ ᐃᖅᑲᓇᐅᔭᖅᑎᖏᑦ 

ᐊᕝᕙᐃᕆᐊᖃᓕᕐᒪᑖᓯᑦ, ᖁᔭᓐᓇᒦᒃ. 

 

ᖁᔭᓐᓇᒦᒃ ᑲᑎᒪᔨᐅᖃᑎᒃᑲᐃ ᑕᕝᕗᖓ Bill 24 

ᐊᑐᖅᑕᐅᔪᒪᖅᑲᐅᔪᓂᒃ ᐅᓪᓗᒥ ᐅᑎᕐᓂᐊᕋᒃᑕ, 

ᑭᓯᐊᓂ ᐅᑎᓚᐅᓐᖏᓂᒃᑎᖕᓂ ᒫᓂ 10 minutes 

ᓄᖅᑲᖔᓚᐅᑎᒡᓚᓐᓂᐊᑉᐳᒍᑦ 

ᐋᖅᑭᒃᓱᐃᕋᓪᓚᓚᐅᕐᓂᐊᕋᒃᑕ 10 minutes  

ᐅᑎᕐᓂᐊᖅᐳᒍᑦ. 

 

>>ᓄᖅᑲᑲᐃᓐᓇᖅᑐᑦ 16:28ᒥ ᑲᔪᓯᒃᑲᓂᖅᑐᑎᓪᓗ 

16:41ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᖔᓯᑦ ᖃᐃᒃᑲᓐᓂᕈᓐᓇᕋᔅᓯ 

ᑲᔪᓰᓐᓇᓚᐅᕐᓂᐊᕋᑦᑕ ᑖᒃᑯᐊ 

ᑲᑎᒪᔨᑐᐃᓐᓇᐅᓂᑦᑎᓐᓂ ᑲᑎᒪᓂᖅ. ᑖᓐᓇ Bill 35 

ᑲᒪᒋᔭᐅᔪᒪᖅᑲᐅᔪᖅ ᑲᒪᒋᐊᓂᒃᑲᑦᑎᒍᔭ 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᒻᒪ ᑖᓐᓇ Bill 24 ᑲᒪᒋᓚᐅᕋᑦᑎᒍ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑐᒋᔭᐅᔪᖅ, ᒪᑖᒻ 

ᐋᕆᐊᒃ, ᒥᓂᔅᑐ ᐋᕆᐊᒃ, ᑖᒃᑯᐊ ᑲᔪᓯᓂᐊᕋᑦᑎᒍ. 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᖃᑎᖃᕈᒪᕕᑦ? 

 

ᓯᕗᓕᖅᑎ ᐄᕙ ᐋᕆᐊᒃ: ᐄ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐋᕆᐊᒃ. 

ᐊᖏᖃᑎᒌᑉᐱᑖ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑕᑲᓇᓂ ᐊᐱᖅᓱᖅᑕᐅᕕᒻᒦᑦᑐᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᑲᔪᕌᓪᓚᓚᐅᒃᑭᑦ ᑕᑲᓄᖓ. 

 

ᖁᔭᓐᓇᒦᖔᓯᑦ ᒥᓂᔅᑐ ᐋᕆᐊᒃ ᑖᒃᑯᓄᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑐᒋᔭᐅᔪᖅ 

ᑕᑲᓄᖓ ᓵᑦᑎᓐᓄᐊᕐᒥᒻᒪᑦ ᐃᖅᑲᓇᐃᔭᖅᑎᖏᓪᓗ 

ᑖᒃᑯᐊᖑᓪᓗᑎᒃ. ᑖᒃᑯᐊ ᑲᑎᒪᐅᑎᑦᑎᓐᓂᑦ 

ᓇᓗᓇᐃᖅᑕᐅᓯᒪᓂᐊᕐᒥᒻᒪᑕ ᑭᒃᑰᒻᒪᖔᑕ 

ᓇᓗᓇᐃᕌᓪᓚᓚᐅᒃᑭᑦ ᒥᓂᔅᑐ ᐋᕆᐊᒃ ᑖᒃᑯᐊ 

ᑕᑲᓇᓃᖃᑎᒋᔭᑎᑦ. ᒥᓂᔅᑐ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᑖᓐᓇ ᓴᐅᒥᓐᓃᑦᑐᖅ ᒥᔅ ᐅᒃᐱᒃ, 

ᐊᒻᒪᑦᑕᐅᖅ ᑕᓕᖅᐱᓐᓃᑦᓱᖅᑐᖅ ᑕᓕᖅᐱᓐᓃᑦᑐᖅ 

ᒥᔅ ᕚᓐᔪᐃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᓱᓚᐅᕐᒥᒋᔅᓯ ᒥᔅ 

ᐅᒃᐱᒃ ᑐᖓᓕᐅᔪᖅ ᒥᓂᔅᑕᒧᑦ ᐊᒻᒪᓗ ᒥᔅ ᕚᓐᔪᐃ, 

ᑐᓐᖓᓱᒋᔅᓯ ᑕᕝᕗᖓ ᑲᑎᒪᓂᑦᑎᓐᓄᑦ. ᐃᑉᐸᒃᓴᖅ 

ᑕᕝᕙᓂ ᖃᓪᓗᓈᑎᑑᖓᔪᓂᑦ G-7-ᒦᓚᐅᕋᑦᑕ 

ᐃᓕᓴᓕᓵᖅᑐᓄᑦ 12-ᒧᑦ ᑎᑭᓪᓗᒍ 

ᖁᕝᕙᓯᓐᓂᓕᓐᓄᑦ ᐊᐅᓚᔾᔪᑎᓂᒃ ᑲᒪᓚᐅᖅᐳᒍᑦ 

ᐊᒻᒪᓗ ᑕᕝᕙᓂ ᒥᔅᑕ ᑰᓕ 

ᐅᖃᐅᑎᔅᓴᖃᕐᕕᒋᓚᐅᕋᕕᐅᒃ ᐊᑏ ᑲᔪᓯᒥᐊᕆᑦ ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᔅᓴᖅ 

ᐅᖃᐅᓯᕆᓚᐅᖅᑕᕐᓄᑦ ᐊᐱᖅᑯᑎᒋᕙᓪᓕᐊᓪᓗᒋᑦ 

ᓲᕐᓗ ᑕᒫᓂ 40 ᐳᓴ ᖃᓂᒋᔮᓃᑐᐃᓐᓇᒻᒪᕆᒻᒪᑕ 

ᑖᒃᑯᐊ ᐃᓕᓐᓂᐊᕐᕕᒻᒥ ᐱᐅᓂᖃᑦᑕᖅᑐᑦ ᐊᕐᕌᒍᑕᒫᑦ. 

ᓲᕐᓗ ᐊᒥᓱᒻᒪᕆᐊᓘᓪᓗᑎᒃ 60 ᐳᓴ ᐃᒻᒪᖃ 

ᐅᖓᑖᓂ ᐃᓕᓐᓂᐊᕐᕕᒻᒥ ᐊᓂᒎᑎᓐᖏᑦᑐᑦ. ᑕᐃᒪ 

ᐃᒃᐸᔅᓴᖅ ᐅᖃᓪᓚᓚᐅᕋᒪ ᖃᐅᔨᒪᒐᓚᒻᒪᖔᑕ 

ᓱᓇᒥᑦ ᐱᔾᔪᑎᖃᖅᑐᑎᒃ 

ᐃᓕᓐᓂᐊᕌᓂᖃᑦᑕᖏᒻᒪᖔᑕ. 

 

ᐃᓚᖓ ᐱᔾᔪᑕᐅᔪᖅ ᖃᐅᔨᒪᒐᓚᑦᑐᑎᒍ ᐊᖑᑎᑎᒍᑦ 

ᓯᓚᒦᒍᒪᒐᔪᓐᓂᖏᑦ ᑕᐃᒃᑯᐊ ᐃᓕᓐᓂᐊᕐᕕᒻᒥ 

ᐃᓐᓇᕈᖅᐸᓪᓕᐊᓕᕌᖓᒥᑦ ᐊᖑᑎᑯᓗᐃᓪᓕ 

ᐃᓕᓐᓂᐊᕆᐊᕐᒥᑦ 

ᓱᕙᓕᑭᐊᒍᓱᓕᖅᐸᓪᓕᐊᒐᓚᓲᖑᒻᒪᑕ. 

ᑐᑭᓯᓇᓪᓚᕆᑦᖢᑎᓪᓗ ᓂᕿᒃᓴᖃᕆᐊᖃᑦᑐᓪᓗ 

ᐱᓪᓗᖏᑦ, ᓂᕇᓐᓇᕆᐊᖃᑦᖢᑕᓗ ᐃᓄᒃᑎᒍᑦ 

ᐃᓄᒃᓯᐅᑎᓂᒃ. 

 

ᑭᓯᐊᓂ ᐃᓚᖏᑦ ᑕᐃᒃᑯᐊ ᑲᑕᖃᑦᑕᖅᑐᑦ 

ᖃᐅᔨᒪᒍᑦᑎᒍ ᓲᕐᓗ ᐅᖃᓕᒫᕈᓐᓇᖏᒃᑯᑎᒃ 

ᐃᓕᓐᓂᐊᕐᕌᓂᔾᔮᖏᓪᓚᑦᑖᕐᒪᑦ ᖃᐅᔨᒪᓇᔾᔮᖏᒻᒪᑦ. 

(ᑐᓵᔨᑎᒍᑦ) ᖃᐅᔨᓴᕐᓂᖃᓐᖑᒃᑲᓗᐊᕐᓗᓂ 

(ᑐᓵᔨᒃᑰᕈᓐᓃᖅᑐᖅ) ᑖᓐᓇ ᖃᐅᔨᔫᑉᓗᐊᕋᑦᑕ 

ᐅᖃᓕᒫᓐᓂᖅ ᐊᔪᓐᓂᖅ ᒍᕋᐃᑦ 3 ᐅᕝᕙᓗ 5-

ᖃᕈᓂ ᖁᑦᑎᓂᖅᓴᒦᒐᓚᓕᕐᓗᓂ. 

ᐃᓕᓐᓂᐊᕐᕌᓂᔾᔮᖏᒻᒪᑦ.  

 

ᓲᕐ ᖃᓄᐃᓐᓂᐊᓕᖅᐸᓪᓕ ᑖᒃᑯᐊ ᐃᒃᓯᓇᖅᑭᑎᒍᓪᓖ 

ᓂᕆᐅᑐᐃᓐᓇᕐᓂᐊᓕᖅᐱᑕᓖ ᖃᓄᖅ 

ᐃᓕᓐᓂᐊᕐᕕᒻᒥ ᓴᓇᔭᔅᓴᖅᑖᕈᓘᔭᕈᒫᖅᑳ. ᑕᐃᒫᓕ 

ᐱᐊᓂᖃᑦᑕᖅᐱᑎᒍ ᑖᒃᑯᐊ ᑕᐃᒃᑯᐊ ᑲᑕᑦᑐᒥᓃᑦ 

ᓲᕐᓗ (ᑐᓵᔨᑎᒍᑦ) ᓂᕆᐅᑦᑎᐊᕋᓱᑐᐃᓐᓇᕐᓗᒋᑦ 

(ᑐᓵᔨᒃᑰᕈᓐᓃᖅᑐᖅ) ᑖᕙ (ᑐᓵᔨᑎᒍᑦ) 

ᐸᕐᓇᐅᑎᖃᓐᖏᓚᒎᑦ (ᑐᓵᔨᒃᑰᕈᓐᓃᖅᑐᖅ) ᑕᒪᒃᑯᐊ 

ᒥᒃᓵᓄᑦ ᐃᑲᔪᒃᑲᓐᓂᕋᔭᕐᒪᖔᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᖁᔭᓐᓇᒦᕆᕙᕋ ᓂᕈᐊᖅᑕᐅᓯᒪᔪᖅ 

ᑖᒃᓱᒥᖓ ᐊᐱᕆᒻᒪᑦ. ᑖᓐᓇ ᑕᒪᑉᐸ ᑕᕝᕙᓃᑦᑐᑎᒍᑦ 

ᓄᓇᕗᒻᒥᐅᓂᓕᒫᓂᓂᓛᒃ ᐱᕕᔾᔪᐊᕆᔭᐅᔪᖅ 

ᓇᓗᓇᓐᖏᒻᒪᑦ ᐱᔭᕇᖏᓗᐊᖃᑦᑕᖅᑐᑦ 

ᐃᓕᓐᓂᐊᕐᕕᓐᓂ ᖁᑦᑎᓐᓂᓕᓐᓄᑦ ᑕᑉᐸᐅᖓ 12-

ᔪᓄᑦ. 

 

ᑕᐃᒪ ᖃᖓᑲᓪᓚᐅᓕᖅᑐᖅ 

ᖃᐅᔨᓴᖅᑕᐅᓚᐅᖅᓯᒪᒻᒪᑕ ᐱᔭᕇᖏᓗᐊᖃᑦᑕᖅᑐᑦ 

ᖃᖓᑲᓪᓚᐅᓗᐊᓕᕐᒪᑦ. ᒫᓐᓇᓕ ᑕᒪᓐᓇ 

ᐃᓱᒪᓇᓕᕐᒥᔪᖅ ᖃᓄᐃᒻᒪᑦ 

ᐱᔭᕇᖏᖃᑦᑕᕐᓂᖏᓐᓂᒃ ᖃᐅᔨᓴᕐᓂᖅ.  

ᐃᑲᔪᕋᓱᓪᓗᒍ ᑕᒪᒃᑯᐊ ᐸᕐᓇᐅᑎᔅᓴᕆᓂᐊᖅᑕᕗᑦ 

ᖃᐅᔨᒪᓂᖅᓴᐅᓂᐊᕐᕋᑦᑕ ᖃᐅᔨᓴᖅᑎᐊᖅᓯᒪᓗᑕ 

ᖃᓄᐃᒻᒪᑦ ᐃᓚᖏᓐᓂᒃ.  

 

ᑖᓐᓇᓗᒃᑕᐅᖅ ᓂᕈᐊᖅᑕᐅᓯᒪᔪᖅ 

ᖃᐅᔨᒪᑦᑎᐊᖂᒻᒥᒻᒪᑦ ᐃᓚᖓᓂ ᖃᓄᐃᒻᒪᖔᑦ 

ᐃᓚᖏᓪᓗ ᐅᖃᐅᓯᕆᐱᓪᓚᖅᑲᐅᓪᓗᓂᒋᑦ 

ᐊᖑᓇᓱᒍᒪᓂᖅ ᒪᑯᐊᓗ. ᐊᔾᔨᒌᖏᑦᑐᓂᖏᓛᒃ 

ᐱᔾᔪᑎᖃᑦᖢᑎᒃ ᐃᓕᓐᓂᐊᕐᕈᓐᓃᖃᑦᑕᕐᒪᑕ. 

ᐃᓛᓐᓂᓪᓗ ᑭᖑᕙᖓᓗᐊᓕᕌᖓᒥᒃ ᐃᓕᓐᓂᐊᕐᕕᐅᑉ 

ᐃᓗᐊᓂ ᐃᓕᓐᓂᐊᖃᑎᖏᑦ ᑖᒃᑯᐊ 

ᓯᕗᕙᖓᓗᐊᓕᖅᖢᑎᒃ ᐃᒻᒥᓐᓂᒃ 

ᑭᖑᕙᖓᒋᓗᐊᓕᕌᖓᒥᒃ ᓄᖅᑲᕈᔪᓕᒃᖢᑎᐅᕙᒻᒪᑕ. 

ᑕᒪᓐᓇ ᐱᕕᔾᔪᐊᖑᔪ. 

 

ᐊᒻᒪᓗᒃᑕᐅᖅ ᒫᓐᓇ ᓴᖅᑭᕋᑖᕐᒥᔪᖅ ᑖᒃᑯᓂᖓ 

ᐃᓕᓐᓂᐊᕐᕈᓐᓃᖅᓯᒪᔫᒐᓗᐊᓂᒃ 

ᐃᓕᓐᓂᐊᕐᕆᐊᖅᑎᑎᒃᑲᓐᓂᕋᓱᓐᓂᖅ. ᑕᑉᐸᐅᖓ 

ᖁᑦᑎᓐᓂᓕᓐᓄᑦ 12-ᔪᒧᑦ ᐊᔾᔨᖓᓂᒃ 

ᐱᔭᕇᖅᓯᓇᓱᓐᓂᖅ ᓴᖅᑭᐸᓪᓕᐊᓕᕐᒥᒻᒪᑦ. 

ᖃᓪᓗᓈᑎᑐᑦ ᐅᖃᕈᒃᑯ ᑖᓐᓇ (ᑐᓵᔨᑎᒍᑦ) 

ᐃᓐᓇᐅᓕᖅᑐᓄᑦ ᐃᓕᓐᓂᐊᕈᑎᖑᓕᕋᖅᑕᐅᔪᖅ 

(ᑐᓵᔨᒃᑰᕈᓐᓃᖅᑐᖅ) ᖃᓪᓗᓈᑎᑐᑦ. 

 

ᐊᒻᒪᑦᑕᐅᖅ ᑕᕝᕘᓇ ᐃᓕᓐᓂᐊᕐᕆᐊᖅᓯᓇᖅᖢᑎᒃ 

ᐃᑲᔫᑎᒃᑯᑦ ᑮᓇᐅᔭᖃᓲᖑᒻᒥᒻᒪᑕ 

ᐃᓕᓐᓂᐊᕐᕕᐊᓗᒻᒦᑦᑐᓐᓃᕐᓂᑯᐃᑦ ᑕᕝᕘᓇ 

ᐃᑲᔪᖅᐹᓪᓕᕈᓐᓇᕐᒥᔪᑦ. ᑖᒃᑯᐊ ᑕᕝᕙ 

ᐅᖃᐅᓯᕆᐊᔾᔪᑐᐃᓐᓇᐹᒃᑲ ᑭᓯᐊᓂ ᑖᒃᓱᒪ 

ᓂᕈᐊᖅᑕᐅᖃᑎᒋᓯᒪᔭᑦᑕ ᐅᖃᐅᓯᕆᔭᖓ 

ᐃᓱᒫᓗᒋᔭᖓᓗ ᐱᒻᒪᕆᐅᔪᖅ. 

 

ᐱᓗᐊᖅᑐᒥᒃ ᐃᓕᓐᓂᐊᕐᕕᓐᓄᑦ 

ᐅᑎᒃᑲᓐᓂᖁᔨᓪᓚᕆᒃᑲᑦᑕ 

ᐃᓕᓐᓂᐊᕈᒪᓂᖃᑐᐊᖅᐸᑦ 

ᐅᑎᒃᑲᓐᓂᕆᐊᖃᓪᓚᕆᒃᑲᓗᐊᕐᒪᑦ 

ᐃᑲᔪᖅᑐᖅᑎᐊᕆᐊᖃᑦᖢᑎᒍᓗ. 

ᑲᑐᔾᔨᖃᑎᒌᒍᑎᑦᑎᐊᕙᐅᒻᒪᑦ ᑕᒪᓐᓇ ᐃᓐᓇᕐᓄᑦ 

ᐃᓕᓐᓂᐊᕐᕕᓐᓄᑦ, ᓯᓚᑦᑐᖅᓴᕐᕕᒃᑯᑎᒍᑦ 

ᐊᒻᒪᓗᒃᑕᐅᖅ ᑕᕝᕘᓇ ᐱᓕᕆᔭᑦᑎᒍᑦᑕᐅᖅ 

ᐃᓕᓐᓂᐊᕐᓂᓕᕆᓂᐅᑉ ᐱᓕᕆᐊᕐᖏᑎᒍᑦ. 

 

ᑕᐃᒪᓕ ᑕᒪᓐᓇ ᖃᐅᔨᓴᖅᑕᐅᓪᓚᕆᓐᓂᖅ 

ᑲᔪᓯᑦᑎᐊᖅᐸᑦ, ᑲᔪᓯᑉᐸᓂᓛᒃ 

ᐃᑲᔫᑎᖃᓪᓚᕆᒃᑲᔭᖅᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ ᐋᕆᐊᒃ. ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ, ᐄ, ᑖᓐᓇ ᐊᐱᖅᑯᑎᒋᓗᐊᖅᑕᕋ. 

 

ᑐᑭᓯᕚᓪᓕᓪᓚᕆᓚᐅᕋᒪᓕ ᐋᑐᕚᒦᑦᖢᑕ ᐹᓪ ᒫᖅᑎᓐ 

ᑲᓇᑕᓕᒫᒧᑦ ᑮᓇᐅᔭᖅ ᓴᖅᑭᑦᑎᓇᓱᖃᑦᑕᕐᒪᑦ 

ᓄᓇᖃᖅᑳᖅᑐᕕᓂᕐᓄᑦ ᐃᑲᔫᑎᑲᓐᓂᖅᓴᐅᒐᔭᖅᑐᓂᑦ 

ᓲᕐᓗ ᐃᖅᑲᓇᐃᔭᕈᓐᓇᖅᓯᕙᓪᓕᐊᖁᓪᓗᒋᑦ 

ᓯᕗᓂᔅᓴᑎᓐᓄᑦ ᐃᓕᓐᓂᐊᕕᒻᒦᒍᓐᓃᖅᑑᒐᓗᐊᑦ. 

ᓲᕐᓗ ᐅᖃᓚᐅᕐᒪᑦ ᑖᓐᓇ ᑎᑭᐅᑎᔫᔭᓚᐅᕐᒪᑦ 

ᑐᑭᓯᓇᑦᑎᐊᖅᖢᓂ. ᐃᓕᓐᓂᐊᕕᒻᒥ ᑕᒪᒃᑯᐊ 

ᐅᖃᓕᒫᕈᓐᓇᖏᓐᓂᖅ 

ᐱᓪᓗᓂᐅᖏᓐᓇᐅᒐᓗᐊᖑᓚᐅᖅᑐᖅ. 

 

ᐃᓕᓐᓂᐊᕈᒪᔫᒐᓗᐊᑦ ᐅᖃᓕᒫᕈᓐᓇᓕᕌᖓᒥ 

ᑲᓐᖑᓱᒃᖢᑎᓪᓗ ᐃᓛᓐᓂ ᐃᓕᓐᓂᐊᕕᒻᒥ 

ᖁᔭᓈᓕᖃᑦᑕᕐᒪᑕ. ᓲᕐᓗ ᑮᓇᐅᔭᒥᒃ ᐊᑐᕐᓗᑎᑦ 

ᐅᖃᓕᒫᕈᓐᓇᖅᓯᑎᒍᓐᓇᕋᓗᐊᕋᑦᑎᒍ. ᓲᕐᓗ 

ᐃᓅᓯᓕᒫᒧᑦ ᑲᑕᒃᓯᒪᓂᐊᓕᖅᖢᓂ 

ᐃᖅᑲᓇᐃᔭᖅᑖᕈᓐᓇᖏᑦᑐᖅ ᓲᕐᓗ ᑮᓇᐅᔭᓂᑦ 

ᐃᓕᓯᒃᑲᓂᕐᓗᑕ ᐅᑎᖅᑎᒋᐊᓐᖏᓚᕗᑦ ᐃᓅᓯᓕᒫᒧᑦ 

ᐱᔪᓐᓇᖅᓯᕕᖃᕐᓂᐊᓕᕐᒪᑦ.  

 

ᑕᐃᒪᐃᓕᐅᕈᑦᑕ (ᑐᓵᔨᑎᒍᑦ) ᑮᓇᐅᔭᖃᖅᑎᑦᓂᖅ, 

ᐸᕐᓇᐅᑎᖃᓐᖏᓪᓗᑕ (ᑐᓵᔨᒃᑰᕈᓐᓃᖅᑐᖅ) 

ᐃᒃᓯᓐᓇᑐᐃᓐᓇᓪᓚᕆᒃᑲᑦᑎᒍ ᑕᐃᒃᑯᐊ ᓲᕐᓗ 

ᖃᓪᓗᓈᑐᑦ ᑐᑭᓯᓇᖅᑑᒐᓗᐊᑦ, (ᑐᓵᔨᑎᒍᑦ) 

ᑲᑕᒃᓯᒪᐃᓐᓇᓕᕐᓗᓂ ᐃᓅᓯᓕᒫᒥ 

(ᑐᓵᔨᒃᑰᕈᓐᓃᖅᑐᖅ). 

ᑕᐃᒪᓐᓇᐃᑦᑑᒋᐊᖃᓐᖏᒃᑲᓗᐊᕋᑦᑕ 

ᐃᓕᓐᓂᐊᕈᓐᓃᖅᑐᑦ 60 ᐳᓴᓐ  

ᐅᒡᒍᕆᔭᕆᐊᖃᕋᑦᑎᒍ. 

 

(ᑐᓵᔨᑎᒍᑦ) ᐊᕐᕌᒍᑕᒫᑦ (ᑐᓵᔨᒃᑰᕈᓐᓃᖅᑐᖅ). 

ᑮᓇᐅᔭᓂᑦ ᒥᓕᐊᓐ $200 -ᒥᓕᐊᓐ ᐊᕐᕌᒍᑕᒫᑦ 

(ᑐᓵᔨᑎᒍᑦ) ᐊᑭᓖᖃᑦᑕᓚᖓᔪᒍᑦ ᓱᓕᒃᑲᓐᓂᐊᓗᒃ 

(ᑐᓵᔨᒃᑰᕈᓐᓃᖅᑐᖅ) ᐃᓕᓴᕐᕕᓐᓄᑦ. ᑕᐃᒃᑯᓄᖓ 

ᑐᕌᖅᑐᐃᓐᓇᓚᖓᔪᑦ ᓱᓇᐅᕝᕙ 

ᐃᓕᓐᓂᐊᑦᑎᐊᖅᑐᐃᓐᓇᑯᓗᓐᓄᑦ. ᑖᓐᓇ 

ᑕᐃᒪᓐᓇᐃᓕᖓᓂᐊᕈᑦᑕ ᒐᕙᒪᒃᑯᑎᒍᑦ 

ᐸᓯᔭᒃᓴᐅᒋᐊᖃᕋᓗᐊᖅᑐᒍᑦ. 

 

ᑐᕌᖓᔪᓂᑦ ᐃᓕᓐᓂᐊᕐᕕᒻᒥ ᑕᐃᒃᑯᐊ 

ᐊᓂᒎᑎᓐᖏᑦᑐᓄᑦ (ᑐᓵᔨᑎᒍᑦ) ᐊᔪᓐᖏᔾᔪᑎᓂᑦ 

(ᑐᓵᔨᒃᑰᕈᓐᓃᖅᑐᖅ) ᑐᓂᒐᓱᒋᐊᖃᕋᑦᑎᒍ 

ᐊᖑᓇᓱᓐᓂᑐᐃᓐᓇᖃᐃ 

ᐱᔪᓐᓇᖅᓯᕈᓗᑦᑕᕈᑎᓪᓘᓐᓃᖏᓪᓗᒋᑦ. 

ᐃᖅᑲᓇᐃᔭᕈᓐᓇᓂᕐᒧᑦ ᑐᕌᖓᔪᓂᑦ 

ᐋᖅᑮᒃᑲᓐᓂᕋᓱᕝᕕᖃᖅᑰᕋᓗᐊᕋᔅᓯ. 

 

ᑖᓐᓇᖃᐃ ᐱᐊᓂᒃᐸᓪᓕᐊᓗᖓ, 

ᐃᖅᑲᖅᑕᐅᑎᒋᖃᑦᑕᓂᐊᖅᐸᓯᐊ 

ᐃᑲᔪᖅᑕᐅᒋᐊᖃᒃᑲᓂᖅᑐᓂᒃ ᐃᓄᖁᑎᖃᕋᑦᑕ 

ᐊᒥᓱᐋᓗᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓛᒃ ᓱᓕᑦᑎᐊᖅᑐᖅ, ᓱᓕᔪᕆᑦᑎᐊᕐᒥᔭᒃᑲ 

ᐅᖃᐅᓯᕆᔭᖏᑦ. ᑕᐃᒪ ᑕᒪᓐᓇ 

ᐱᓕᕆᐊᕆᓇᓱᐊᖏᓐᓇᕆᐊᖃᕋᑦᑎᒍ ᐱᓗᐊᖅᑐᒥ 

ᒫᓐᓇᐅᔪᖅ ᐃᓕᓐᓂᐊᖏᑦᑐᑦ 

ᐃᓕᓐᓂᐊᕈᓐᓃᖅᓯᒪᔪᓪᓗ ᐅᓄᖅᑎᓪᓗᒋᑦ.  

 

ᑕᐃᒪ ᐅᓪᓗᒥ ᓇᓗᓇᐃᕐᕕᐅᖅᑲᐅᒐᑦᑕ 

ᒐᕙᒪᑐᖃᒃᑯᓐᓂ ᐃᑲᔫᑎᔅᓴᑲᓐᓂᕐᓂᒃ  

ᑕᐃᓯᔪᖃᖅᑲᐅᒻᒪᑦ ᑮᓇᐅᔭᓂᑦ ᐃᓐᓇᕐᓄᑦ 

ᐃᓕᓐᓂᐊᕐᕕᒻᒧᑦ ᑐᕌᖓᔪᓂᑦ. ᑕᒪᓐᓇᑦᑕᐅᖅ ᑕᕝᕙ 

ᐃᑲᔫᑎᑦᑎᐊᕙᐅᓂᐊᕆᕗᖅ ᓯᕗᓂᔅᓴᕆᔭᑦᑎᓐᓄᑦ 

ᐃᓐᓇᐃᑦ ᖁᑦᑎᓐᓂᓕᓐᓄᑦ 12 ᐅᖓᑖᓂ 

ᐱᔭᕇᖅᓯᒪᓐᖏᑐᓪᓘᓐᓃᑦ ᐃᓐᓇᐅᓕᖅᑐᑦ ᑕᒪᒃᑯᐊ 

ᐃᑲᔪᖅᑕᐅᕕᔅᓴᖃᕈᓐᓇᓂᐊᕐᒪᑕ ᐃᓕᓐᓂᐊᓂᒃᑯᑦ 

ᐃᖅᑲᓇᐃᔮᖅᑖᕋᓱᐊᕐᓂᒃᑯᑦ ᐅᕝᕙᓘᓐᓃᑦ 

ᐃᖅᑲᓇᐃᔭᒧᑦ ᐸᕐᓇᑦᑕᐅᒐᓱᐊᕐᓂᒃᑯᑦ.  

 

ᐊᒻᒪᑦᑕᐅᖅ, ᑖᓐᓇ ᓲᕐᓗ ᒫᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓴᖅᑭᕋᑖᕐᓂᑰᒻᒪᑦ 

ᐊᕐᕌᒍ ᒪᕐᕉᓕᖅᑐᖅ. ᑕᐃᓐᓇ ᒪᓕᒐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ ᓴᓇᔭᐅᓂᑯ 

ᓴᖅᑭᕋᑖᑦᑎᐊᕐᒪᑦ ᐊᖏᖅᑕᐅᕋᑖᑦᑎᐊᓚᐅᕐᒪᑦ 

ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ. ᑕᐃᒪᓕ 

ᓂᕆᐅᓇᕋᓗᐊᕆᕗᖅ ᑕᒪᒃᑯᐊ ᐃᓗᓕᖏᑦ 

ᐊᑐᓕᖅᑎᑕᐅᕙᓪᓕᐊᑎᓪᓗᒋᑦ 

ᐃᓕᓐᓂᐊᖅᑐᓕᕆᓂᒧᑦ ᐃᓗᐊᓂ ᑕᐃᒃᑯᐊ 

ᓯᕗᓂᔅᓴᑎᓐᓂ ᐱᔭᕇᖅᓯᔪᑦ 

ᐅᓄᖅᓯᕙᓪᓕᐊᖁᔪᒥᓇᕐᒪᑕ ᐊᒻᒪᓗ 

ᓂᕆᐅᓐᓂᖃᑦᑎᐊᕈᒪᕗᖓ ᐅᓄᖅᓯᕙᓪᓕᐊᓂᐊᖅᑐᑦ 

ᓄᓇᕗᒻᒥ ᓴᓇᔭᐅᓂᑯᓂᑦ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᖃᓕᖅᑎᓪᓗᑕ.  

 

ᐊᒻᒪᑦᑕᐅᖅ, ᑖᓐᓇ ᐅᖃᕐᓂᐅᓴᑐᐃᓐᓇᕐᒥᒐᒃᑯ 

ᐱᓕᕆᖃᑎᒌᓐᓂᖅ ᐊᖏᔪᖅᑳᕆᔭᐅᔪᓂᒃ ᐊᒻᒪᓗ 

ᐃᓕᓐᓂᐊᕐᕕᓐᓂᒃ. ᐃᓕᓐᓂᐊᕐᕖᑦ ᐃᓗᐊᓂ 

ᐃᖅᑲᓇᐃᔭᖅᑎᖃᓕᖅᑐᑦ ᒫᓐᓇ ᐊᔪᖅᓴᓗᐊᓕᕌᖓᑕ 

ᐃᓕᓐᓂᐊᕈᑎᒥᓐᓂᒃ 

ᑭᖑᕙᓗᐊᖅᐸᓪᓕᐊᓂᐊᖅᑰᔨᔭᕌᖓᑕᓘᓐᓃᑦ 

ᖃᓄᖅᑑᑎᖏᑦ ᑲᑎᒪᔨᕋᓛᖃᓐᖑᐊᖅᖢᑎᑦ 

ᐃᓕᓴᐃᔨᓂᒃ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᑲᔪᕆᐊᖅᑎᐅᔪᑦ. ᑕᕝᕘᓇᑦᑕᐅᖅ ᑕᒪᒃᑯᐊ 

ᐃᑲᔫᑎᔪᓐᓇᕐᒥᒻᒪᑕ 

ᓄᖅᑲᓚᐅᕐᓂᐊᖅᑐᕕᓂᐅᒐᓗᐊᕐᓂᑦ 

ᖃᐅᔨᔭᐅᓵᓕᒍᑎᒃ ᐊᒃᓱᕉᓴᓕᖅᑐᖅ 

ᑲᔪᓯᑎᑕᐅᔪᓐᓇᓂᖅᓴᐅᒐᔭᕆᐊᔅᓴᖓᓂᒃ.  

 

ᑕᒪᒃᑯᐊ ᑕᕝᕗᖓ ᐃᓱᓕᓚᐅᑲᑉᐳᖓ. 

ᓱᓕᔪᔅᓴᑦᑎᐊᖅᑐᖓᐃᓛᒃ ᑕᒪᒃᑯᐊ ᐃᓐᓇᕐᒧᑦ 

ᐃᓐᓇᕐᓄᓪᓗ ᑐᕌᖓᔪᑦ 

ᐃᓕᓐᓂᐊᑦᑎᐊᒃᑲᓐᓂᕆᐊᖃᖅᐸᓪᓕᐊᓂᖏᑦ. 

ᒪᑯᐋᓗᑦᑕᐅᖅ ᐊᓯᖏᑦ ᒫᓐᓇ ᓴᖅᑭᐸᓪᓕᐊᔪᑦ 

ᓄᓇᕗᒻᒥ ᐃᑲᔫᑎᕚᓪᓕᓂᐊᓪᓚᕆᑦᑐᖅ 

ᓇᓗᓇᓐᖏᑦᑐᖅ ᓲᕐᓗ ᐆᑦᑑᑎᒋᓗᒍ ᑕᐃᓐᓇ 

ᑲᖏᖅᖠᓂᕐᒥ ᐃᖅᑲᓇᐃᔮᒧᑦ ᑐᕌᖓᓪᓚᕆᑦᑐᒥᑦ 

ᐃᓕᓐᓂᐊᕐᕕᒻᒥᑦ ᒪᑐᐃᖅᓯᓯᒪᔪᖃᓕᕐᒥᒻᒪᑦ 

ᓯᓚᑦᑐᖅᓴᕐᕕᐅᑉ ᐊᑖᓂ. ᑕᐃᒃᑯᐊ ᐃᖅᑲᓇᐃᔮᒧᑦ  

(ᑐᓵᔨᑎᒍᑦ) ᓴᓇᓂᕐᒧᑦ ᐃᓕᐊᕐᕕᒃ 

(ᑐᓵᔨᒃᑰᕈᓐᓃᖅᑐᖅ) ᑕᐃᓐᓇ 

ᐅᔭᕋᓐᓂᐊᕐᕕᒻᒧᓪᓘᓐᓃᑦ ᐸᕐᓇᒍᑕᐅᔪᓐᓇᖅᑐᓂ 

ᑕᐃᒃᑯᐊ ᐃᓪᓗᓕᐅᕐᓂᕐᒧᑦ, ᐆᒻᒪᖅᑯᑎᓕᐅᓂᕐᒧᑦ, 

ᓱᓪᓗᓕᕆᓂᕐᒧᑦ ᒪᑯᐊᒐᓚᐃᑦ ᑕᐃᑲᓂ 

ᐃᓕᓐᓂᐊᖅᑕᐅᒻᒪᑕ. ᑖᓐᓇᑦᑕᐅᖅ ᓇᓗᓇᓐᖏᑦᑐᖅ 

ᐱᕚᓪᓕᖅᑎᑦᑎᓂᐊᕐᒥᒻᒪᑦ ᐸᕐᓇᑦᑕᐅᒍᑎᒃ ᑕᐃᑯᖓ 

ᐃᓯᕋᔭᕐᓂᖏᑦ ᓯᕗᓂᐊᒍᑦ ᑖᒃᑯᐊ ᖁᑦᑎᓐᓂᖏᑦ 

ᐃᓕᓐᓂᐊᕐᓂᖓᑕ ᐊᑦᑎᓗᐊᕋᓗᐊᖅᐸᑕ 

ᐃᑲᔪᖅᓱᖅᑕᐅᓗᑎᒃ ᐃᓐᓇᕐᓄᑦ ᐃᓕᓐᓂᐊᕐᕕᒃᑯᑎᒍᑦ 

ᑕᑉᐸᐅᖓ ᑎᑭᕝᕕᖃᑦᑎᐊᕐᓇᕐᓂᖅᓴᐅᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓱᓕ, 

ᒥᔅᑕ ᑰᓕ? ᐊᒻᒪᓗ ᒥᔅᑕ ᐃᐊᓕᐊᑦ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒍᒪᓪᓗᖓ ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ 

ᐃᓕᓐᓂᐊᓕᓵᖅᑐᑦ ᖁᑦᑎᓐᓂᓕᒃ 12-ᒧᑦ ᑎᑭᓪᓗᒍ 

ᐃᖅᑲᓇᐃᔭᖅᑎᐅᖃᑦᑕᖅᑐᓄᑦ ᑮᓇᐅᔭᑦ 

ᐊᑐᖃᑦᑕᖅᑐᑦ. ᑖᒃᑯᐊ ᐊᓯᔾᔨᖅᑕᐅᕙᓪᓕᐊᑎᓪᓗᒋᑦ 

ᑕᒪᒃᑯᐊ ᐃᓕᓐᓂᐊᕌᓂᑉᐸᓪᓕᐊᔪᑦ ᖃᐅᔨᒍᒪᖅᑲᐅᒐᒪ 

ᖃᑦᑎᑦ ᐃᓕᓐᓂᐊᕐᕖᑦ ᑕᐃᒪᓐᓇ 

ᐃᑲᔪᖅᑎᖃᖅᑑᒐᓗᐊᑦ ᓇᓗᓇᓐᖏᑦᑐᖅ 

ᐅᖃᐅᔾᔪᐃᔨᐅᔪᓂᑦ ᐃᑲᔪᖅᑐᓂᒃ ᐃᓕᓐᓂᐊᖅᑐᓂᑦ 

ᓲᕐᓗ ᓄᓇᓕᓐᓂ ᓇᓪᓕᐊᓐᓂ 

ᐃᓕᓐᓂᐊᕈᑎᖃᕋᔭᕐᒪᖔᑕ ᖃᓄᕐᓗ 

ᐱᓕᕆᐊᔅᓴᒥᓐᓂᒃ ᐃᓕᓐᓂᐊᕋᔭᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᕋᓗ ᑖᒃᓱᒥᖓ ᐊᐱᕆᒻᒪᑦ. ᑖᒃᑯᐊ 

ᐃᑲᔪᖅᑕᐅᒃᑲᓐᓂᕆᐊᓕᓐᓄᑦ ᐃᑲᔪᖅᑏᑦ ᑕᕝᕙᓂ 

ᐊᑐᐃᓐᓇᐅᔪᓐᓇᓲᖑᒻᒥᒻᒪᑕ. ᒫᓐᓇᐅᔪᖅ ᖃᑦᑎᓂᒃ 

ᐃᖅᑲᓇᐃᔭᖅᑎᖃᕆᐊᒃᓴᑦᑕ ᐊᐱᕆᖅᑰᕐᒪᑦ 

ᐃᑲᔪᕆᐊᒃᑲᓐᓂᕐᒥᑦ (ᑐᓵᔨᑎᒍᑦ) ᐅᖃᖃᑎᖃᖅᑎᒥᒃ 

(ᑐᓵᔨᒃᑰᕈᓐᓃᖅᑐᖅ). ᒫᓐᓇᐅᔪᖅ ᐱᖓᓱᓂᒃ ᐊᒻᒪᓗ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕝᕙᖅ ᑖᒃᑯᐊ ᐃᓂᒋᔭᐅᔪᑦ ᐃᓕᓐᓂᐊᕐᕕᓐᓂ 

ᐱᑕᖃᖅᐳᖅ. ᑕᒪᒃᑯᓂᖓ ᐃᓕᓐᓂᐊᖅᑎᓂᑦ 

ᐃᑲᔪᕆᐊᖅᑎᒃᑲᓐᓂᐅᔪᓄᑦ ᓲᕐᓗ, ᐃᓕᓐᓂᐊᕐᕕᓐᓂᑦ 

ᐃᑲᔪᕆᐊᖃᒃᑲᓐᓂᖅᐸᑕ ᐃᑲᔪᖅᑎᐅᔪᑦ.  

 

ᑖᒃᑯᐊ ᓄᓇᓖᑦ ᕿᑭᖅᑕᖓᓃᑦᑐᓂᑦ ᑕᕝᕙᓂ 

ᐃᖃᓗᓐᓂ ᐱᑕᖃᖅᑕᖅᐳᖅ ᐃᓄᒃᓱᒃ 

ᐃᓕᓐᓂᐊᕐᕕᒻᒥ ᐃᓂᒥᑦ ᐊᑕᐅᓯᕐᒥᑦ. ᐊᒻᒪᓗ 

ᒥᑦᑎᒪᑕᓕᒻᒥ ᐃᓕᓐᓂᐊᕐᕕᐊᓗᐊᓂᑦ ᐊᕝᕙᕐᒥᑦ 

ᐃᓂᐅᔪᒥᑦ ᐱᑕᖃᑦᑕᖅᐳᖅ. ᐊᒻᒪᓗ ᑭᕙᓪᓕᕐᒥ 

ᐊᕐᕕᐊᓂ ᐃᓕᓐᓂᐊᕐᕕᐊᓗᐊᓂ ᐊᑕᐅᓯᕐᒥᑦ ᐃᓂᒥᑦ 

ᐱᑕᖃᑦᑕᖅᐳᖅ. ᑲᖏᖅᖠᓂᕐᒥ 

ᐃᓕᓐᓂᐊᕐᕕᐊᓗᖓᓂ ᐊᑕᐅᓯᕐᒥᑦ ᐱᑕᖃᑦᑕᕆᕗᖅ. 

ᐊᒻᒪᓗ ᓇᐅᔮᓂ ᐊᕝᕙᕐᒥᑦ ᐃᓂᒥᒃ ᐱᑕᖃᖅᑐᓂ. 

ᐊᒻᒪᓗ ᓱᓕ ᕿᑎᕐᒥᐅᓄᑦ ᑐᕌᖓᔪᖅ 

ᐃᖃᓗᑦᑑᑦᑎᐊᕐᒥ ᐃᓕᓐᓂᐊᕐᕕᐊᓗᐊᓂ 

ᐊᕝᕙᖅᑕᐅᖅ ᐃᓂᐅᔪᖅ. ᑖᒃᑯᐊ ᑕᕝᕙ 

ᐃᑲᔪᕆᐊᖅᑎᐅᔪᑦ ᐃᓕᓐᓂᐊᕐᕕᐅᑉ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ ᐱᖓᓱᑦ 

ᓄᓇᓖᑦ ᑭᒡᒐᖅᑐᖅᑕᒃᑲ ᓲᕐᓗ ᐃᑲᔪᖅᑎᑖᕈᒪᑉᐸᑕ 

ᐃᓕᓐᓂᐊᖅᑐᓄᑦ ᑕᒪᖃᐃ ᐊᐱᕆᒐᔭᖅᐸᖅᑲᐃ 

ᑕᐃᒪᓐᓇ ᐱᓕᕆᔨᑖᕈᒪᓪᓗᑎᒃ ᐅᕝᕙᓘᓐᓃᑦ 

ᐊᖓᔪᖅᑳᕆᔭᐅᔪᖅ ᐃᓕᓐᓂᐊᕐᕕᒻᒥ ᑐᒃᓯᕋᕋᔭᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑐᓂ ᐃᓕᓐᓂᐊᕐᕖᑦ ᓇᓗᓇᐃᖅᑕᐅᓯᒪᓲᖑᒻᒪᑕ 

ᖃᔅᓯᓂᒃ ᐃᓕᓴᐃᔨᑖᕆᐊᖃᕐᒪᖔᑕ. ᑖᒃᑯᐊᓗ 

ᑕᐅᑐᒃᑕᐅᔭᕆᐊᖃᖅᖢᑎᒃ ᖃᔅᓰᑦ ᐃᓕᓴᐃᔩᑦ 

ᐃᖅᑲᓇᐃᔭᕐᓂᐊᖅᑐᑦ ᐃᓕᓐᓂᐊᕐᕕᐅᑉ ᐃᓗᐊᓂ.  

ᑕᐃᒪᓐᓇ ᐃᑲᔪᕆᐊᖅᑎᒥᒃ ᐃᓄᓕᕆᔨᒥᖃᐃ 

ᑕᐃᒍᒃᑯ ᐃᑲᔪᕆᐊᖅᑎᒥᒃ, ᐱᔪᒪᒍᑎᒃ ᑖᒃᑯᐊ 

ᐃᓗᐊᓂ ᐃᓕᓐᓂᐊᕐᕕᐅᑉ ᐊᑕᐅᓯᐅᑉ ᖃᔅᓯᐅᓂᖏᑦ 

ᐃᓕᓴᐃᔨᖏᑕ ᖃᐅᔨᒪᔭᐅᔭᕆᐊᖃᕐᒪᑕ. 

 

ᐃᓛᓐᓂ ᓲᕐᓗ ᐃᓕᓐᓂᐊᕐᕕᒃ ᑕᐃᒪᐃᓐᓇᐃᑦᑐᒥᒃ 

ᐃᑲᔪᕆᐊᖅᑎᒥᒃ ᐱᔪᒪᒍᓂ ᐅᕙᓂᖃᐃ 

ᐃᖃᐃᓕᓴᕐᕕᒻᒦᑦᑐᕐᓗᓐᓃᑦ ᐅᕝᕙᓘᓐᓃᑦ ᐃᓕᓴᐃᔨ 

ᐃᖃᐃᓕᓴᕐᓂᕐᒧᑦ ᐅᕝᕙᓘᓐᓃᑦ 

ᐆᒃᑑᑎᒋᓐᖑᐊᑐᐃᓐᓇᖅᑕᕋ, ᐅᕝᕙᓘᓐᓃᑦ 

ᓂᔾᔭᐅᓯᔭᕐᓂᕐᒧᑦ ᐃᓕᓴᐃᔨᑕᖃᖅᐸᑦ, ᑖᓐᓇ 

ᓇᓪᓕᐊᒃ ᐱᓯᒪᓪᓚᑦᑖᕆᐊᖃᕐᒪᖔᖅ 

ᖃᐅᔨᓴᓚᐅᖅᖢᑎᒃ ᑭᖑᕝᕖᔪᓐᓇᓲᖑᒻᒪᑕᓘᓐᓃᑦ 

ᑖᔅᓱᒥᖓ ᐃᑲᔪᕆᐊᖅᑎᒥᒃ ᐱᔪᒪᒍᑎᒃ. 

 

ᑖᒃᑯᐊ ᓱᕐᕋᕆᐊᖃᓐᖏᒃᖢᑎᒃ ᑭᓯᐊᓂ ᐅᓄᕐᓂᖏᑦ 

ᐃᓂᐅᔪᑦ ᐃᓕᓴᐃᔩᑦ ᐃᓕᓐᓂᐊᕐᕕᐅᑉ ᐃᓗᐊᓂ. 

ᑕᒪᒃᑯᐊᓗ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂ 

ᑲᑐᔾᔨᖃᑎᒌᒃᖢᑎᒃ ᐃᓕᓐᓂᐊᕐᕖᓪᓗ ᑕᒪᑐᒥᖓ 

ᖃᐅᔨᓇᓱᖃᑦᑕᖅᑐᑦ. 

ᑐᑭᓯᓇᖅᓯᑎᒋᐊᒃᑲᓂᕐᓂᐊᕐᒪᒍᐊᐃ ᑭᖑᓪᓕᕆᔭᕐᒪ 

ᑳᑎ ᐅᒃᐱᐅ ᑖᓐᓇ ᑕᕝᕗᖓ ᑐᖏᓕᕆᔭᕐᓄᑦ, ᑳᑎ 

ᐅᒃᐱᒻᒧᑦ ᑐᓂᓚᐅᑲᑉᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᑭᓯᓇᖅᓯᑎᒋᐊᒃᑲᓐᓂᓚᐅᕈᒃ ᑐᖏᓕᖅ ᐅᒃᐱᒃ.  

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓚᒋᐊᒃᑲᓂᐊᕐᔪᑐᐃᓐᓇᕐᓗᒍ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓕᓐᓂᐊᕐᕕᒻᒧᑦ 

ᐊᖏᔪᖅᑳᕆᔭᐅᔪᑦ ᖃᓄᖅ ᐃᓕᓴᐃᔩᑦ 

ᐊᑐᖅᑕᐅᓂᐊᕐᒪᖔᑕ ᐃᓕᓐᓂᐊᕐᕕᐅᑉ ᐃᓗᐊᓂ 

ᐊᕐᕌᒍᑕᒫᖅ ᐋᖅᑭᓱᐃᓲᖑᒻᒪᑕ. ᐃᓕᓐᓂᐊᖅᑏᑦ  

1681 

ᐊᒥᓲᓂᖏᓐᓄᑦ ᖃᔅᓯᓂᒃ ᐃᓕᓴᐃᔨᖃᕐᓂᐊᕐᒪᖔᑕ 

ᓇᓗᓇᐃᖅᑐᖅᓯᒪᓲᖑᒻᒪᑕ ᖃᓄᕐᓗ ᐃᓕᓴᐃᔩᑦ 

ᐊᑐᖅᑕᐅᓂᐊᕐᒪᖔᑕᓗ. 

 

ᐊᑐᓂ ᐃᓕᓴᐃᔨᖃᖅᑐᐃᓐᓇᐅᔪᒪᑉᐸᑕ 

ᐃᓄᑭᓐᓂᖅᓴᐅᓗᑎᑦ ᐃᒪᓐᓇ ᕿᒥᕐᕈᔪᒪᑉᐸᑕ 

ᑕᐃᒪᓐᓇ ᐃᓱᒪᖅᓱᖅᖢᑎᒃ. ᑭᓯᐊᓂ ᐊᒥᓲᓂᖅᓴᓂᒃ 

ᐃᓕᓐᓂᐊᖅᑎᖁᑎᓂᒃ ᐃᓕᓐᓂᐊᑎᑦᑎᔪᒪᑉᐸᑕ ᐊᒻᒪ 

ᐊᓯᖏᓐᓂ ᐃᓕᓴᐃᔨᖃᕈᒪᑉᐸᑕ 

ᐃᖃᐃᓕᓴᕐᓂᒧᓪᓘᓐᓃᑦ ᐅᕝᕙᓘᓐᓃᑦ ᑖᔅᓱᒪ 

ᐅᖃᐅᓯᕆᔭᖓᓐᓄᑦ ᐃᑲᔪᖅᑎᐅᖃᑦᑕᓂᐊᖅᑐᓂᑦ 

ᐃᖅᑲᓇᐃᔮᒃᓴᒧᑦ ᐅᕝᕙᓘᓐᓃᑦ ᓯᕗᓂᔅᓴᖏᓐᓂ 

ᐃᓕᓐᓂᐊᕆᐊᖃᖅᑕᖏᓐᓂ 

ᓇᓗᓇᐃᕆᔭᕆᐊᖃᕋᔭᖅᑐᑦ. ᑕᕝᕙᓂ ᓄᓇᓕᓐᓂ 

ᓇᒻᒥᓂᖅ ᑖᒃᑯᐊ ᐋᖅᑭᓱᐃᖃᑦᑕᖅᑐᑦ. ᑖᒃᑯᐊ 

ᐊᒥᓲᓂᖅᓴᐃᑦ ᓄᓇᓖᑦ ᓂᕈᐊᖅᓯᓯᒪᓂᖅᓴᐅᓲᑦ 

ᐊᓯᖔᖏᓐᓂ ᐃᓕᓴᐃᔨᖃᕈᒪᓪᓗᑎᑦ ᑖᔅᓱᒧᖓ 

ᐃᑲᔪᖅᑎᐅᓂᐊᖅᑐᒥᒃ 

ᓂᕈᐊᖅᓯᓯᒪᓐᖏᓂᖅᓴᐅᖔᖅᖢᑎᒃ. ᑭᓯᐊᓂ 

ᑕᐃᒪᓐᓇ ᐱᔪᓐᓇᐅᑎᓖᑦ ᓄᓇᓕᓐᓄᑦ. 

 

ᐊᒻᒪᓗ ᐅᕙᒍᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐋᖅᑭᓱᐃᓯᒪᔪᒍᑦ ᐸᕐᓇᐅᑎᓂᑦ. ᑖᒃᑯᐊ 

ᐃᓕᓐᓂᐊᖅᑐᓕᒫᑦ ᒍᓚᐃᑦ 10-ᒧᑦ ᒍᓚᐃᑦ 9-

ᒦᓕᖅᑎᓪᓗᒋᑦ ᕿᒥᕐᕈᒋᐊᖃᓕᓲᖑᒻᒪᑕ ᑭᓱᓂᑦ 

ᐃᖅᑲᓇᔮᖃᕈᒪᓐᓂᕐᒪᖔᑕᓘᓐᓃᑦ ᐅᕝᕙᓘᓐᓃᑦ 

ᓯᓚᑦᑐᓴᕐᕕᓕᐊᕐᓂᐊᕐᓂᕈᑎᒃ ᑭᓱᓂᒃ 

ᐃᓕᓐᓂᐊᕆᐊᖃᕐᒪᖔᑕ ᑕᕝᕗᖓ ᒍᓚᐃᑦ 10-ᒧᑦ 

ᐃᓯᓚᐅᖅᑳᓚᐅᖅᑎᓐᓇᒋᑦ ᓲᕐᓗ ᑭᓱᓂᑦ 

ᓈᓴᐅᓯᕆᔾᔪᑎᓂᒃ ᐅᕝᕙᓘᓐᓃᑦ ᑭᔾᔨᓯᓂᐊᕐᓂᕐᒧᑦ 

ᐱᓕᕆᐊᕆᓂᐊᖅᑕᒥᓂᒃ ᖁᕝᕙᓯᓐᓂᖏᑦ 

ᑭᓲᔭᕆᐊᖃᕐᒪᖔᑕ. ᑕᐃᒪᓐᓇ ᐸᕐᓇᒍᑏᑦ 

ᐊᑎᓕᐅᖅᑕᐅᓗᑎᑦ ᐃᓕᓐᓂᐊᖅᑎᒧᑦ ᐃᓕᓴᐃᔨᒧᓪᓗ 

ᐊᖏᔪᖅᑳᕆᔭᐅᔪᓄᑦ. ᑖᓐᓇ ᒍᓚᐃᑦ 9-ᒥ 

ᐱᒋᐊᕋᓗᐊᖅᑐᓂ ᑖᓐᓇ ᖃᐅᔨᓪᓚᕆᓕᖅᑕᕗᑦ 

ᐃᒻᒪᖃ ᒍᓚᐃᑦ 7-ᒦᓕᕈᑎ ᑖᓐᓇ 

ᐱᒋᐊᖅᑕᐅᔭᕆᐊᖃᓪᓚᕆᓱᒋᓪᓗᑎᒃᑯ. 

 

ᑕᐃᒪ ᑕᐃᒃᑯᐊ ᕿᒥᕐᕈᕙᓪᓕᐊᔭᕗᑦ 

ᐊᓯᔾᔨᖅᑕᐅᔭᕆᐊᖃᕐᓂᐊᖅᑐᑎᓪᓗ 

ᐊᑐᓕᖅᑎᑕᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᐊᕐᕌᒎᓯᒪᓕᖅᑐᓂᒃ ᐃᓐᓇᐃᑦ ᑕᒪᒃᑯᐊ 

ᐱᓕᕆᑎᑕᐅᓯᒪᖃᑦᑕᓂᖅᓴᐅᓕᕐᒪᑕ 

ᐃᓕᓐᓂᐊᖅᑎᓂᒃ ᐱᓕᕆᖃᑎᖃᖅᖢᑎᒃ 

ᖃᓄᑐᐃᓐᓇᖅ ᐃᓄᐃᑦ ᐱᖅᑯᓯᑐᖃᖏᓐᓂ 

ᐃᓕᓐᓂᐊᑎᑦᓯᑎᑕᐅᓪᓗᑎ ᐃᓕᓐᓂᐊᕐᕕᒻᒥ. 

ᑐᓴᖅᑎᑦᑎᔪᖃᓚᐅᕐᒪᑦ ᒥᓂᔅᑕ ᐊᕐᕌᓂ ᐅᖃᓚᐅᕐᒪᑦ 

ᑖᒃᑯᐊ ᐃᓐᓇᐃᑦ ᑖᒃᑯᐊ 

ᓇᓗᓇᐃᒃᑯᑕᖃᓕᕋᔭᕐᓂᖏᓐᓄᑦ ᑕᐃᒪᓐᓇ 

ᐃᓕᓴᐃᔨᐅᖃᑕᐅᖃᑦᑕᓂᕐᒧᑦ. ᑕᒪᒃᑯᐊᖃᐃ 

ᐅᓂᒃᑳᑲᓐᓂᕆᔪᓐᓇᖅᐸᑎᑦ ᑖᒃᑯᐊ ᑲᔪᓯᑦᑎᐊᖅᐹᑦ 

ᐅᕝᕙᓘᓐᓃᑦ ᐃᑲᔪᖅᑎᑖᒃᑲᓐᓂᕆᐊᖃᖅᐱᑕ 

ᐃᓐᓇᑐᖃᓂᒃ ᐃᓕᓐᓂᐊᕐᕕᒻᒥ? 

ᕿᓚᒥᑯᓘᓯᒪᓕᖅᑑᒐᓗᐊᖅ ᑭᓯᐊᓂ 

ᐅᓂᒃᑳᕌᕐᔪᒍᓐᓇᖅᐸᑦ ᑕᒪᓐᓇ ᑲᔪᓯᑦᑎᐊᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓐᓇᕆᔭᐅᔪᑦ, ᐄ, ᐊᑑᑎᖃᓪᓚᕆᑦᑐᐊᓗᐃᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᐊᒻᒪᓗ 

ᐊᖏᔪᖅᑳᕆᔭᐅᔪᓂᑦ ᑕᒪᓐᓇ ᑕᑯᔭᐅᔪᒪᓪᓚᕆᒃᖢᓂ 

ᐃᓄᐃᑦ ᐃᓕᖅᑯᓯᖏᓐᓂ, ᐅᖃᐅᓯᖏᓐᓂ 

ᖃᐅᔨᒪᔨᑕᓪᓚᕆᐅᒻᒪᑕ. 

ᐃᓕᓐᓂᐊᕐᕕᒻᒦᑐᒪᒃᑲᓐᓂᕈᑕᐅᑐᐃᓐᓇᕆᐊᖃᕐᒪᑕᓘᓐ

ᓃᑦ ᐃᓐᓇᖅᑕᖃᖅᖢᑎᑦ ᑕᕝᕙᓂ ᐃᓕᓐᓂᐊᕐᕕᒻᒥ. 

 

ᒫᓐᓇᐅᔪᖅ 25-ᖑᔪᑦ ᐃᓐᓇᐃᑦ ᐸᐃᑉᐹᑖᖅᓯᒪᔪᑦ 

ᐊᒻᒪᑦᑕᐅᖅ 25-ᑲᓐᓃᑦ ᐸᐃᑉᐹᖅᑖᓂᐊᕐᓂᖏᓐᓄᑦ 

ᐸᕐᓇᑦᑕᐅᔪᑦ. ᑖᒃᑯᐊᓗ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᐅᔪᑦ ᓄᓇᓕᓐᓂ 

ᐃᓕᓐᓂᐊᖅᑎᑕᐅᕙᓪᓕᐊᖃᑦᑕᖅᑐᑦ ᖃᓄᖅ ᑕᒪᓐᓇ 

ᐱᓕᕆᐊᖑᕙᓪᓕᐊᓂᐊᕐᒪᖔᑦ. ᐊᒻᒪ ᐊᓯᖏᑦ 

ᐸᐃᑉᐹᑖᖅᓯᒪᖏᑦᑑᒐᓗᐊᑦ ᐃᖅᑲᓇᐃᔭᕐᒥᔪᑦ 

ᐃᓕᓐᓂᐊᕐᕕᐅᑉ ᐃᓗᐊᓂ.  

ᑕᕝᕙᓕ ᐸᐃᑉᐹᑖᖅᑎᑕᐅᓂᐊᕈᑎ ᑖᒃᑯᐊ 

ᐃᓐᓇᕆᔭᐅᔪᑦ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓄᓇᓕᓐᓂ 

ᐱᖁᔨᕗᖔᕈᑎᒃᑯᑦ ᑖᑦᓱᒥ ᑎᒃᑯᐊᖅᓯᔭᕆᐊᓖᑦ 

ᑲᑎᒪᓕᕌᖓᒥ. ᐊᓱᐃᓪᓛᒃ ᐊᖏᖅᑕᐅᑉᐸᑦ 

ᑕᕝᕗᖓᓗ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑐᓂᔭᐅᓗᓂ 

ᐊᑎᖓ. ᓇᓗᓇᐃᕆᓯᒪᑦᑎᐊᕆᐊᖃᕆᓪᓗᓂ 

ᖃᓄᐃᑦᑐᓂᑦ ᐃᓕᓐᓂᐊᑎᑦᑎᖃᑦᑕᓂᐊᕐᒪᖔᑦ ᑖᓐᓇ 

ᐃᓄᑦᑎᑐᑦ ᐃᓐᓇᕆᔭᐅᔪᖅ. ᐊᓱᐃᓪᓛᒃ ᑕᕝᕗᖓ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑎᑭᒻᒪᑦ ᑖᓐᓇ 

ᒥᓂᔅᑕᖓᑕ ᐃᓕᓐᓂᐊᕐᓂᓕᕆᔩᑦ ᐊᐃᑉᐹᑖᖅᑎᑦᓴᖓ 

ᐊᑎᓕᐅᖅᑕᐅᓪᓗ. 

 

ᑭᐅᑦᑎᐊᕋᓗᐊᖅᐸᕋᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑭᐅᔭᕐᒪ ᖁᔭᓐᓇᒦᒻᒪᕆᒃ. ᐊᒻᒪᓗᑦᑕᐅᖅ ᑖᒃᑯᐊ 

ᐅᖃᐅᓯᕆᔭᐅᖃᑦᑕᖅᓯᒪᔪᑦ ᑲᑎᒪᔨᐅᔪᓄᑦ 

ᐃᓐᓇᑐᖃᐃ ᑖᒃᑯᐊ 

ᐃᓕᓐᓂᐊᕐᕕᒻᒧᐊᖅᑕᐅᖃᑦᑕᕐᒪᑕ 

ᐊᑭᓕᖅᑕᐅᖃᑦᑕᖅᖢᑎᓪᓗ ᑕᐃᒫᑎᑐᑦ 

ᐃᓕᓐᓂᐊᑎᑦᓯᔩᑦ ᖃᓪᓗᓈᑦ 

ᓄᓇᖓᓐᓃᓐᖔᖃᑦᑕᖅᑐᑎᑐᑦ. 

 

ᑕᐃᒪᓐᓇ ᐅᓄᖅᓯᒋᐊᖅᑕᐅᓯᒪᔪᑦ $8 ᒥᓕᐊᓐᓂᑦ 

ᑮᓇᐅᔭᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑭᓕᖅᑐᕈᑎᒃᓴᓄᑦ ᐊᑐᖅᑕᐅᓂᐊᖅᑐᓂᑦ. ᐃᓚᖏᑦ 

ᑖᒃᑯᐊ ᑮᓇᐅᔭᑦ ᐃᑲᔪᕈᑕᐅᓂᐊᖅᐳᑦ ᐃᓐᓇᑐᖃᓄᑦ 

ᐊᑭᓕᖅᑐᕈᑕᐅᓂᐊᖅᐸᑦ, ᓄᓇᕗᒥ ᑖᒃᑯᐊ 

ᐃᓕᓴᐃᔩᑦ ᑲᑐᔾᔨᖃᑎᒌᒃᑯᑦ ᒪᓕᒐᖏᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᕆᕙᕋᓗ ᑖᑦᓱᒥᖓ ᐊᐱᕆᒻᒪᑦ. ᑖᒃᑯᐊ  

ᓄᓇᕗᒻᒥ ᐃᓕᓴᐃᔩᑦ ᑲᑎᒪᔨᖏᓐᓄᑦ ᐊᐅᓚᑕᐅᒻᒪᑕ 

ᐊᒻᒪᓗ ᐃᖅᑲᓇᐃᔭᖅᑎᒋᔭᐅᓪᓗᑎᑦ ᑖᒃᑯᐊ 

ᐃᓐᓇᕆᔭᐅᖃᑦᑕᖅᑐᑦ ᐃᓕᓐᓂᐊᕐᕕᓐᓂ ᑖᒃᑯᓇᓐᖓᑦ 

ᓄᓇᕗᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᖏᓐᓂ 

ᐃᖅᑲᓇᐃᔭᖅᑎᒋᔭᐅᔪᐃᑦ. ᐃᓚᒋᐊᒃᑲᓐᓂᕈᒪᑉᐸᒍ 

ᑐᖓᓕᕐᒪ ᐃᓚᒋᐊᒃᑲᓐᓂᕈᓐᓇᖅᑕᖓ, 

ᑐᑭᓯᓇᖅᓯᑲᓐᓂᖁᓪᓗᒍ 

ᑐᑭᓯᑎᑦᑎᐊᑐᒻᒪᕆᐊᓘᖅᑲᐅᒻᒪᑦ 

ᑐᑭᓯᑎᑦᑎᐊᑲᓐᓂᖁᒐᒃᑯ ᐅᐊᑦᑎᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᖓᓕᖓ ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓇᐃᑦ 

ᑖᒃᑯᓄᖓ ᑲᑐᔾᔨᖃᑎᒌᓄᑦ ᐃᓚᒋᔭᐅᖏᑦᑐᑦ, ᑖᒃᑯᐊ 

ᐃᖅᑲᓇᐃᔭᖅᑎᒋᔭᐅᔪᑦ ᓄᓇᓕᓐᓂ ᑲᑎᒪᔨᕋᓛᖑᔪᑦ 

ᐃᓕᓐᓂᐊᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅ ᐅᑉᐱᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᑉᐸᒃᓴᖅ ᐅᖃᓚᐅᕐᒪᑦ ᑖᒃᑯᓂᖓ 

ᐃᓕᓐᓂᐊᕈᑕᐅᖃᑦᑕᖅᑐᓂᑦ ᑲᑎᒪᓪᓗᑎ 

ᐃᓕᓐᓂᐊᕐᕕᓐᓂ ᐃᓕᓐᓂᐊᖅᑎᑕᐅᖃᑦᑕᖅᖢᑎ. 

ᐃᑲᔪᖅᑐᑦ ᑕᒪᒃᑯᐊ ᓲᕐᓗ ᐃᒻᒥᓃᖅᑕᐃᓕᒪᓂᕐᒧᑦ, 

ᐊᑐᓕᖅᑕᐅᕙᓪᓕᐊᖁᓪᓗᒍ ᑕᒪᓐᓇ 

ᐃᒻᒥᓃᖅᑕᐃᓕᒪᑎᑦᑎᖃᑦᑕᕐᓂᖅ. 

 

ᑕᐃᒪ ᐊᐱᖅᓱᖃᑦᑕᖅᓯᒪᒐᒪ ᑭᐅᖃᑦᑕᖅᓯᒪᒻᒫᖓ 

ᐃᓕᓴᐃᔩᑦ ᑲᑎᒪᓕᕌᑦᑕ ᐱᐊᓂᒃᓯᒪᓕᖅᑑᒐᓗᐊᖅ 

ᑖᓐᓇ ᐃᒪᓐᓇ ᐃᓕᓴᖅᑎᑕᐅᑎᓪᓗᒋᑦ ᐃᓕᓴᐃᔩᑦ 

ᑕᐃᒪᓐᓇ ᐃᑲᔪᕐᓂᕐᒧᑦ ᐃᖕᒥᓃᖅᑕᐃᓕᒪᓂᕐᒧᑦ 

ᐅᓂᒃᑳᕈᓐᓇᖅᐹ ᖃᑦᓯᑦ ᐃᓕᓴᐃᔩᑦ ᑕᐃᒪᓐᓇ 

ᐃᓕᖕᓂᐊᖅᑎᑕᐅᓯᒪᖕᒪᖔᑕ 

ᐃᖕᒥᓃᖅᑕᐃᓕᒪᑎᒃᓯᓂᕐᒧᑦ, ᖁᔭᓐᓇᒦᒃ. 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐄᓛᒃ ᑕᒪᓐᓇ ᐱᖕᒪᕆᐊᓘᒻᒪ ᓇᓂᑐᐃᓐᓇ 

ᐃᖅᑲᓇᐃᔭᖕᓂᒃ ᐃᓕᓐᓂᐊᖅᑕᐅᔭᕆᐊᖃᕋᓗᐊᕐᒪᑦ 

ᐃᓕᓐᓂᐊᖅᑕᐅᕙᓪᓕᐊᓪᓗᓂᓗ, ᖁᕕᐊᓇᐳᖅ 

ᑕᕝᕘᓇ ᑕᒪᓐᓇ ᐅᖃᖃᑎᒋᓗᒥᒃ 

ᐊᑎᖃᖅᑎᑕᐅᖃᑦᑕᖅᑐᖅ ᐃᖕᒥᓂᒃ ᐃᓅᓯᕐᒥᖕᓂᒃ 

ᑭᐱᓯᖃᑦᑕᖅᑑ ᒥᒃᓵᓄᑦ ᖃᓄᖅ 

ᐃᑲᔪᕆᐊᕈᓐᓇᕐᒪᖔᑕ. ᑕᐃᒪ ᐱᕕᒃᓴᖃᓕᑐᐊᕌᖓᒃᑕ 

ᑕᒪᓐᓇ ᐃᓕᓐᓂᐊᖅᑎᔾᔪᑕᐅᓇᓱᖃᑦᑕᕐᒪᑦ. 

 

ᓲᕐᓗᖃᐃ ᓅᕖᐱᕆ 2011-ᖑᑎᓪᓗᒍ ᑖᒃᑯᐊ 

ᐃᓕᓴᐃᔨᓄᑦ ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᖅᑲᓇᐅᔭᖅᑎᐅᔪᑦ 

ᐃᓕᓐᓂᐊᖅᑎᑦᑎᓚᐅᑦᑐᑦ ᑕᒫᓂ 60-ᖏᓐᓂᑐᓂᒃ 

ᐃᓕᓴᐃᔨᓂᒃ ᐊᒻᒪᓗ ᑕᕝᕙᓂ 

ᐸᕐᓇᓪᓚᕆᓚᐅᕐᒥᔫᒐᓗᐊᑦ ᕖᕝᕗᐊᓕᒥ 

ᑲᑎᒪᑎᓪᓗᒋᑦ ᐃᓕᓴᐃᔩᑦ ᑭᓯᐊᓂ ᑕᐃᒃᑯᐊ 

ᐃᓕᓐᐊᖅᑎᑦᑎᔨᐅᓂᐊᖅᑐᑦ ᐊᑐᐃᓐᓇᐅ 

ᑲᔪᓯᓚᐅᓐᖏᒻᒪᑦ ᐊᐃᑦᑖᖑᒐᓗᐊᖅ, ᑭᓯᐊᓂ ᑕᒪᓐᓇ 

ᑲᔪᓯᓚᐅᓐᖏᓐᓂᖓᓄᑦ ᖃᓄᖅ ᑕᒪᓐᓇ 

ᑲᔪᓯᑎᑦᑎᐊᕆᐊᒃᑲᓐᓂᕐᓂᐊᔅᓴᖓᓂᒃ 

ᖃᓄᖅᑑᕈᑕᐅᓪᓚᕆᒃᑐᑦ ᐸᕐᓇᒃᑕᐅᓪᓗᓂ. 

 

ᑕᒪᓐᓇᓗ ᑐᓴᐅᒪᑦᑎᑦᑎᐊᕋᓱᓐᓂᐊᕆᕗᒍᑦ ᑕᒪᓐᓇ 

ᓇᒧᓐᖓᖅᐸᓪᓕᐊᒻᒪᖔᖅ ᖃᔅᓰᓪᓗ 

ᐃᓕᓐᓂᐊᖅᐸᓪᓕᐊᒻᒪᖔᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐊᐱᖅᑯᑎᒋᓂᐊᓕᕐᒥᔭᕋ ᐱᓯᒪᔪᖅ ᑖᒃᑯᓂᖓ 

ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒋᔭᖏᓐᓄᑦ 

ᐅᖃᓕᒫᕐᓂᐊᖅᐸᕋ ᐄᐳᓗ 2012 ᑎᑭᑉᐸᑦ  

ᑕᖅᑭᕆᓂᐊᖅᑕᒃᑎᖕᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ ᓄᓇᕗᓪᓗ ᒐᕙᒪᒃᑯᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᒡᕕᖁᑎᖓ 

ᓴᓇᓂᐊᕐᒪᑕ ᐊᑐᓕᖅᑎᑦᑎᓗᑎᒡᓗ 

ᑐᑭᓯᒪᖃᑎᒌᓂᕐᒧᑦ ᐊᖏᖃᑎᒌᒍᑎᓄᑦ 

ᐱᓕᕆᖃᑎᒌᖁᓪᓗᒋ ᐃᓕᓐᓂᐊᖅᑐᓕᕆᔨᒃᑯ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯ 

ᐃᑲᔪᖅᑐᐃᖁᓪᓗᒋ ᑕᒪᒃᑯᓂᖓ ᓄᓇᓕᖕᓂ 

ᓱᕈᓯᕐᓄᑦ ᑕᒪᒃᑯᓂᖓ ᐊᑦᑕᕐᓈᕿᓕᖅᑐᓄᑦ 

ᐃᓕᓐᓂᐊᕐᓂᕐᒥᖕᓂᒃ ᑕᒪᓐᓇ 

ᐱᔭᕇᖅᑕᐅᓯᒪᖕᒪᖔᖅ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᓐᓇ ᐱᓕᐊᖑᓪᓚᕆᒃᑐᑦ ᑖᒃᑯᓇᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐱᓕᕆᖃᑎᖃᖅᖢᑎᒃ ᑖᒃᑯᓂᖓ 

ᐃᓕᓐᓂᐊᕐᓂᓕᕆᔨᒃᑯᑦ ᓲᕐᓗ ᐆᒃᑑᒪᔭᐅᔪᖅ 

ᐃᓕᓐᓂᐊᕐᕕᖕᓂᑦ ᓇᓕᐊᓂᒃ ᑐᖓᓕᓐᓄᑦ 

ᑭᐅᔭᐅᑦᑎᐊᕐᓂᐊᕐᒪᑦ. ᑕᕝᕙᓂ ᐃᖃᓗᖕᓂ ᒪᒥᐊᓇᖅ 

ᑕᕝᕙ ᐃᖃᓗᖕᓂ ᐱᒋᐊᓚᐅᑲᑦᑐᖅ ᓲᕐᓗ. 

 

ᑕᒪᓐᓇ ᐊᑐᓚᐅᕐᓗᒍ ᖃᓄᖅ ᐋᕿᒋᐊᖃᒃᑲᓂᖅᐸᑦ 

ᖃᓄᐃᓕᐅᑲᓐᓂᕆᐊᖃᖅᐸᑦ 

ᖃᐅᔨᓴᖅᑕᐅᑦᑎᐊᕐᓂᐊᕐᒪᑦ, ᑕᒡᕙᓂ ᐱᒋᐊᖅ 

ᑕᒡᕙᓂ ᐃᖃᓗᖕᓂ ᑕᐃᒪᐃᓐᓇᐃᓕᐅᖅᑐᑦ 

ᐱᓚᐅᖅᑎᓪᓗᒋ ᖃᓄᐃᑦᑑᓂᕐᒪᖔᖅ ᐱᔭᕇᖅᐸ 

ᖃᐅᔨᔭᐅᑦᑎᐊᓚᐅᕐᓗᓂ ᐊᓯᖏᓐᓄᑦ 

ᐊᑐᓕᑐᐃᓐᓇᕆᐊᖃᕐᒥᖕᒪᑦ ᑕᒪᓐᓇ. ᓲᕐᓗᖃᐃ 

ᐱᒋᓕᓵᕐᓂᖏᖕᓃᑦᑐᖅ ᓱᓕ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᔮᓐᓄᐊᕆ 2012-ᖑᑎᓪᓗᒍ 

ᐊᖏᖃᑎᒋᓕᐅᕆᐊᖃᖅᓯᒪᓚᐅᕐᒪᑕ ᐃᑯᖓ  

ᓇᓗᓇᐃᖅᓯᔾᔪᑎᐅᖃᑦᑕᖅᑐᓄᑦ ᐃᑯᖓ 

ᑲᓐᖑᓇᖅᑐᓕᕆᓂᕐᒧᑦ ᑐᕌᖓᔪᑦ ᑕᐃᒃᑯᐊ ᓱᕈᓰᑦ 

ᓇᓗᓇᐃᖅᓯ ᓇᓗᓇᐃᖅᑕᐅ 

ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ ᑕᐃᒃᑯᓄᖓ 

ᐃᒃᑯᓄᖓ ᐃᑲᔪᖅᑕᐅᓂᐊᖅᐳᑎᑦ ᑐᓂᓯᖃᑦᑕᕐᓂᕐᒧᑦ 

ᓇᓗᓇᐃᒃᑯᑕᐅᓂᐊᑦᑐᑦ ᐃᑲᔪᖅᑕᐅᔭᕆᐊᓕᖕᓄᑦ 

ᐱᔭᕇᑕᐅᓯᒪᔭᕆᐊᖃᓚᐅᖅᑐᓄᑦ ᑕᖅᑭᐅᓚᐅᖅᑐᒥ 

ᑖᓐᓇᖃᐃ ᐱᔭᕇᖅᑕᐅᓯᒪᓕᖅᐹ? ᐊᑐᖅᑕᐅᓕᖅᐸ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑖᓐᓇ. ᑖᓐᓇ ᒫᓐᓇ ᐱᓕᕆᐊᖑᔪᖅ 

ᐱᔭᕇᖅᑕᐅᓐᖏᑦᑐᖅ ᓱᓕ. ᖁᔭᒋᔪᒪᒻᒪᕆᑉᐸᕋ ᑖᓐᓇ 

ᒥᓂᔅᑕᐅᑉ ᑐᒡᓕᐊᑕ ᑐᒡᓕᒃᑲᓐᓂᖓ ᐊᒃᓱᕉᑎᖃᖅᑐᓂ 

ᐱᓕᕆᔪᖅ ᒫᓐᓇ, ᓱᓕ ᐱᔭᕇᓐᖏᒻᒪᑦ ᑕᐃᒫᒃ 

ᐱᔭᕇᖅᑎᑕᐅᕙᓪᓕᐊᑎᓪᓗᒍ 

ᑐᓴᐅᒪᑏᓐᓇᕋᓱᓐᓂᐊᕕᕙᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ, ᓱᓖ? 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᓯᐱᕆ 2011-ᖑᑎᓪᓗᒍ ᑕᐃᒪᓐᖓᓐ 

ᐃᓕᓐᓂᐊᕐᕕᐊᓗᒻᒥᑦ ᐃᓕᓐᓂᐊᖅᑏᑦ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᓚᐅᕐᒪᑕ 

ᐃᓱᒪᓕᕆᓂᕐᒧᑦ ᐊᒻᒪᓗᑦᑕᐅᖅ 

ᐃᒻᒥᓃᖅᑕᐃᓕᒪᖃᑦᑕᕐᓂᕐᒧᑦ ᐊᒻᒪᓗᑦᑕᐅᖅ 

ᐃᑲᔪᖅᑐᖅᑕᐅᓪᓗᑎᒃ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᖏᑦ ᐃᓕᓐᓂᐊᖅᑎᑕᐅᓗᑎᒃ 

ᑕᒪᑐᒧᖓᓕᕆᓂᕐᒧᑦ. ᑖᓐᓇ ᐊᕐᕌᓂ 

ᓯᑎᐱᕆᐅᑎᓪᓗᒍ ᐱᓕᕆᔭᐅᔭᕆᐊᖃᓚᐅᕐᒪᑦ. ᑖᓐᓇ 

ᖃᓄᐃᓕᖓᓕᕐᒪᖔᖅ ᐅᓪᓗᒥᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᒃ. ᒫᓐᓇᓕᓴᕐᓂᒃ  

ᐱᓯᒪᓐᖏᓇᑦᑕ ᑕᕝᕗᖓ ᑕᐃᒃᑯᐊ ᐱᑐᐊᕈᑦᑎᒍ 

ᐅᑎᕐᕕᒋᔪᓐᓇᓛᕐᒥᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᓱᓖ, 

ᒥᔅᑕ ᐃᐊᓕᐊᑦ?  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᐊᐃᐳᕈ 2012-ᖑᓚᐅᖅᑳᖅᑎᓐᓇᒍ 

ᑖᒃᑯᐊ ᓯᕗᒃᑲᑕᖅᑎᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᐃᓕᓐᓂᐊᖅᑐᓕᕆᔨᒃᑯᖏᑦ ᐱᓕᕆᖃᑎᖃᖅᑐᑎᒃ 

ᓄᓇᕗᑦ ᑐᓐᖓᕕᒃᑯᓐᓂᑦ ᓴᓇᔭᕆᐊᖃᓚᐅᕐᒪᑕ 

ᖃᐅᓴᐃᓪᓗᑎᓪᓗ ᐃᑲᔪᖅᑐᐃᔾᔪᑕᐅᔪᓂᑦ 

ᐋᖅᑭᑦᑎᐊᖅᓯᒪᔪᓂᒃ ᐊᑐᓕᖅᑎᑕᐅᓗᑎᒃ 

ᐃᓕᓐᓂᐊᓕᒪᓴᖅᑐᓄᑦ, ᐊᑐᖅᑕᐅᓂᐊᕐᒪᑕ. 

ᐊᒻᒪᓗᑦᑕᐅᖅ ᐱᐅᓯᑦᑎᐊᕙᐃᑦ ᑕᐃᒃᑯᐊ 

ᐊᑐᖅᑕᐅᕙᑦᑐᑦ ᐃᓕᓐᓂᐊᓕᒪᒃᓴᖃᑦᑕᖅᑐᓄᑦ 

ᐊᑐᖅᑕᐅᓂᐊᖅᑎᓪᓗᒋᑦ. ᐃᓕᓐᓂᐊᓕᒪᒃᓴᖃᑦᑕᖅᑐᑦ 

ᑕᐃᒃᑯᐊ ᐱᓕᕆᐊᕆᔭᐅᑎᓪᓗᒋᑦ ᑲᒪᒋᔭᐅᔾᔪᑎᔅᓴᖏᑦ 

ᑕᐃᒃᑯᐊ ᐃᖅᑲᓇᐃᖅᑕᐅᓯᒪᓕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᔾᔨᒌᓐᖏᑦᑐᓂᒃ ᐱᕝᕕᒋᔭᕆᐊᖃᕋᑦᑎᒍ 

ᖃᓄᖅ ᓇᒦᓕᕐᒪᖔᖅ ᖃᓄᐃᑉᐸᓪᓕᐊᒻᒪᖔᓪᓘᓐᓃᑦ 

ᐱᑐᐊᕐᒥᒍᑦᑎᒍ ᓇᓗᓇᐃᓛᕆᕙᕗᑦ ᑖᔅᓱᒧᖓ, 

ᒫᓐᓇᑲᐅᑎᒋ ᓯᕗᓂᑦᑎᓐᓂ ᓇᓗᓇᐃᕆᓯᒪᔪᓂᒃ 

ᐱᓯᒪᓐᖏᓚᐅᑲᒃᑲᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᔾᔪᑎᒋᓪᓗᒍ ᐃᓚᖏᑦ ᑲᒻᐸᓂᐅᔪᕐᓘᓐᓃᑦ 

ᐃᓕᓐᓂᐊᖅᑐᓕᕆᔨᒃᑯᓪᓘᓐᓃᑦ ᐱᓕᕆᕕᖓᑕ  

ᐃᓗᐊᓂ ᑎᓕᔭᐅᓯᒪᓕᖅᐹᑦ ᑕᒪᑐᒥᖓ 

ᖃᐅᔨᓴᐃᖁᔭᐅᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᓕᕆᐊᖑᔪᖅ ᐸᕐᓇᑦᑕᐅᕙᓪᓕᐊᔪᑦ 

ᑐᖓᓕᕐᒪ ᑐᖓᓕᒃᑲᓐᓂᐊᑕ ᑕᒪᓐᓇ 

ᐊᒃᓱᕉᑎᒋᒻᒥᔭᖓ ᐱᓕᕆᐊᕆᓇᓱᐊᖅᑐᓂᐅᒃ. ᑕᐃᒪ 

ᓴᖅᑭᖅᐸᓪᓕᐊᔪᑦ ᓇᓗᓇᐃᓛᕐᒥᒐᒃᑭᑦ 

ᐱᑕᖃᓕᑐᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒪᔪᖓ ᑖᒃᑯᐊ ᐃᓕᓐᓂᐊᖅᑎᑦᑎᔾᔪᑎᐅᔪᑦ 

ᒫᓐᓇᐅᔪᖅ ᐱᓕᒻᒪᒃᓴᐅᑕᐅᖃᑦᑕᖅᑐᓪᓗ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐃᓕᓐᓂᐊᖅᑎᑦᑎᖁᓪᓗᒋᑦ, ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑕᐅᓚᐅᕐᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᕐᒪᑕ ᐃᓕᓴᐃᔨᓂᒃ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. 

 

ᐊᑕᐅᑦᑎᒃᑯᓪᓗ ᐊᖏᕈᑕᐅᓯᒪᓪᓗᓂ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᐱᓕᕆᕕᖓᓐᓄᑦ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓄᐊᑦᑎᖁᓪᓗᒋᑦ 

ᑐᓴᒐᔅᓴᓂᒃ ᐃᓘᓐᓇᖏᓐᓂᑦ ᐃᓕᓴᐃᔩᑦ 

ᐃᑲᔪᖅᑎᖏᓐᓂᓪᓗ ᑕᐃᒃᑯᐊ 

ᐃᓕᓐᓂᐊᖅᑎᑕᐅᓯᒪᔪᑦ ᑕᒪᑐᒧᖓ ᓄᐊᑦᑎᖁᓪᓗᒋᑦ 

ᖃᕋᓴᐅᔭᒃᑯᑦ. 

 

ᑕᐃᒃᑯᐊ ᐃᑲᔪᐃᓐᓇᖅᑐᑦ 

ᓇᓗᓇᐃᖅᓱᖅᑕᐅᔪᓐᓇᕐᓂᐊᕐᒪᑕ ᑕᐃᓐᓇ 

ᖃᕋᓴᐅᔭᒃᑯᑦ ᓄᐊᑦᑎᕕᒃᑯᑦ ᓄᐊᑕᐅᓕᖅᐹᑦ? 

ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᕙᐅᒃ ᐅᕝᕙᓘᓐᓃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᑦ 

ᑲᒪᒋᕙᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᕆᕙᕋ ᑖᒃᓱᒥᖓ ᐊᐱᕆᔪᖅ. 

ᑕᒪᓐᓇ ᓲᕐᓗ ᐸᐃᑉᐹᓕᕆᓂᐅᓗᐊᕐᒪᑦ ᐊᒻᒪᓗ 

ᐱᓕᕆᐊᖑᔪᖅ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑕᐅᓯᕐᒥᒃ ᓱᓕ ᐊᑎᖃᖅᖢᖓ. ᑕᕝᕙᓃᒃᑲᑦᑕᐃ G-

7. ᐃᓕᓴᓕᓵᖅᑐᓄᑦ 12-ᒧᑦ ᖁᕝᕙᓯᓐᓂᓕᓐᓄᑦ 

ᐊᐅᓚᔾᔪᑎᓃᒃᑲᑦᑕ. G-7-ᒥ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᑕᕝᕗᖓᒃᑲᓐᓂᕈᓐᓇᕈᓘᔭᕋᕕᑦ Prime 

Minister ᐊᖏᕐᕋᐅᑎᓐᖏᕈᓘᔭᕐᖓᑎᒃ. 

 

ᐅᓇ ᐊᐱᖅᑯᑎᒋᔪᒪᔭᕋᓕ ᓇᐃᑦᑐᑯᓗᒃ. ᑕᐃᒪ 

ᖃᐅᔨᒪᒐᑦᑕ ᑕᒫᓂ ᓄᓇᑦᑎᓐᓂ 

ᐃᓕᓐᓂᐊᖅᑎᖁᑎᑯᓗᑉᐳᑦ ᐱᔭᕇᖅᐸᑦᑐᑦ 

ᐊᒥᓱᕈᖅᐸᓪᓕᐊᔪᑯᓘᒻᒪᑕ ᑕᒪᓐᓇᓗ ᖁᕕᐊᒋᓪᓗᒍ, 

ᖁᕕᐊᖃᑕᐅᓪᓗᖓ ᑕᒪᔅᓱᒥᖓ 

ᐱᔭᕇᖅᓯᒪᓐᖏᑎᐊᖅᑎᓪᓗᖓ, ᐃᓕᓐᓂᐊᖅᑐᑯᓗᐃᑦ 

ᑭᖑᓂᑦᑎᓐᓂ ᐱᔭᕇᖅᐸᓪᓕᐊᕙᓕᕐᖓᑕ.  

 

ᑕᒪᓐᓇ ᒍᓚᐃᑦ 12-ᒧᑦ ᐱᔭᕇᕐᓂᐅᕙᑦᑐᖅ 

ᐃᓕᓐᓂᐊᕐᕖᑦ ᐳᖅᑐᓂᖅᓴᑲᓐᓃᑦ ᑕᐅᓇᓂ 

ᑲᓇᑕᒥᐅᖑᖃᑎᑦᑎᓐᓂ ᐊᑎᑦᑎᓐᓂᒥᐅᒨᕋᐃᒐᓗᐊᕋᒥ 

ᐱᒡᒐᓇᓈᕆᕙᒻᒪᑕ ᑕᒫᓂ ᐃᓕᓐᓂᐊᖅᓯᒪᔭᖓ 

ᑕᐅᒃᑯᓄᖓ ᐊᓐᖑᑎᓯᒪᓐᖏᓗᐊᕐᓂᑯᖓᓄᑦ. 

 

ᑕᒪᓐᓇ ᑭᓱᒥᒃ ᐱᔾᔪᑎᖃᕐᒪᖔᖅ ᖃᐅᔨᒪᔭᐅᕙ? 

ᐃᒃᑯᐊ ᐃᓕᓐᓂᐊᕐᓂᓕᕆᔩᑦ ᐃᐅᓪᐴᑕᒥᐅᑦ  

ᐱᓇᓱᒃᑲᓗᐊᖅᑎᓪᓗᑕ 

ᐃᓕᓐᓂᐊᑎᑦᑎᒐᓱᒃᑲᓗᐊᖅᑎᓪᓗᒋᑦ ᑕᒫᓂ ᑕᐃᒃᑯᐊ 

ᐃᓕᓐᓂᐊᑎᑎᔾᔪᓯᖓᓂ ᓄᓇᕗᒻᒦᓐᖔᖅᑐᑦ 

ᐃᓯᕈᓐᓇᐸᓐᖏᒥᒻᒪᑕ ᐊᒻᒪᓗ ᑕᐃᒃᑯᐊ 

ᒪᓕᑦᑕᕗᖅᑲᐃ ᐃᓕᓐᓂᐊᕐᓂᓕᕆᓂᕐᒧᑦ 

ᐃᐅᓪᐴᑕᒥᐅᑦ ᐃᓕᓐᓂᐊᖅᑎᖁᑎᖏᑦ ᒍᓚᐃᑦ 12-ᒥ 

ᐱᔭᕇᖅᓯᒪᔪᑦ ᑕᐃᒫᑦᑕᐅᖅ ᐃᓕᓐᓂᐊᕕᓐᓄᑦ 

ᐃᓕᓐᓂᐊᕕᔾᔪᐊᓄᑦ 

ᐃᓯᕈᓐᓇᖅᑎᑕᐅᕙᓐᖏᓐᓂᕙᑦᑕᐅᖃᐃ? ᑕᒪᓐᓇ 

ᑐᑭᓯᐅᒪᔭᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᒥᓂᔅᑕ 

ᐋᕆᐊᒃ ᑭᐅᔪᒪᒍᕕᐅᒃ ᑭᓯᐊᓂ ᐊᐱᖅᑯᑖ ᑕᕝᕙᓂ 

G-10-ᒦᓂᖅᓴᐅᒐᓗᐊᖅᖢᓂ ᑕᐃᑰᓇᓘᓐᓃᑦ 

ᓈᒻᒪᓈᕈᓐᓇᖅᐸ ᐊᐱᕆᑦᑎᐊᒃᑲᓐᓂᕈᓐᓇᖅᑐᑎᑦ. 

ᐃᓱᒪᖅᓱᑎᑉᐸᒋᑦ, ᑭᐅᕙᒌᔪᒪᒍᕕᐅᒃ ᐊᐱᖅᑯᑕ, 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ. ᒫᓐᓇᖃᐃ 

ᑭᐅᓇᓱᕈᓘᔭᕈᓐᓇᕐᒥᔭᕋ. ᑕᒪᓐᓇ ᐊᐱᖅᑯᑕᐅᓲᖑᒻᒪᑦ 

ᐊᔾᔨᒌᓐᖏᑦᑐᑦ ᐱᓪᓗᒋᑦ ᑕᐃᒪᓐᓇᐃᔾᔪᑎᖃᕐᒪᑦ. 

ᑖᒃᑯᐊᓗ ᐃᓚᖓᖅᑲᐃ ᐱᔾᔪᑎᒋᓗᐊᕐᒥᔭᖓ ᑖᒃᑯᐊ 

ᖃᐅᔨᓴᓪᓚᕆᓐᓂᐅᔪᖅ Exam-ᖑᓂᕋᖅᑕᐅᔪᖅ 

ᖃᓪᓗᓈᑎᑐᑦ, ᖃᓪᓗᓈᑎᑑᕆᐊᖃᖃᑦᑕᕐᒪᑕ 

ᑎᑎᕋᕆᐊᖃᖃᑦᑕᕐᒪᑕ ᖃᓪᓗᓈᑎᑐᑦ.  

 

ᐊᒻᒪᓗᑦᑕᐅᖅ, ᑖᒃᑯᐊ ᓈᓴᐅᑏᑦ 

ᐱᔭᐅᔭᕆᐊᖃᓲᖑᓪᓗᑎᑦ ᐃᓕᓐᓂᐊᖅᖢᑎᒃ 

ᓈᓴᐅᑏᑦ ᑲᑎᓚᐅᖅᑕᖏᑦ, 

ᑐᑭᓯᓇᓐᖏᑎᐊᖅᑰᖅᐳᖓ ᑕᐃᒪᐃᓕᔪᖓ 

ᐃᓄᑦᑎᑐᑦ, ᓲᕐᓗ Credits, ᐃᒪᐃᓕᒍᒪ, ᐃᓄᑦᑎᑐᑦ 

ᐃᓕᓐᓂᐊᖅᑐᑦ ᐃᓕᓐᓂᐊᕌᖓᒥ ᖃᓄᐃᑦᑐᓂᑦ 

ᐊᔾᔨᒌᓐᖏᑦᑐᓂᑦ ᓈᓴᐅᑎᑖᖅᐸᓪᓕᐊᑎᑕᐅᖃᑦᑕᕐᒪᑕ. 

ᑕᐃᒃᑯᐊ ᑕᑉᐸᐅᖓ ᖁᑦᑎᔅᓯᕙᓪᓕᐊᓗᑎᒃ 

ᐱᔭᕆᐊᖃᖅᑕᖏᑦ ᐱᔭᕆᐊᖃᓲᖑᒻᒪᑕ.  

 

ᐊᒻᒪᑦᑕᐅᖅ, ᐊᔾᔨᒌᓐᖏᑐᒃᑯᑦ ᑕᒪᓐᓇ 

ᐃᓕᓐᓂᐊᕐᓂᐅᓘᓐᓃᑦ ᐃᓗᐊᓃᓗᐊᓐᖏᑦᑐᒥᒃ  

ᐱᔾᔪᑎᖃᓲᖑᒻᒥᔪᑦ ᓲᕐᓗ 

ᐃᓕᓐᓂᐊᑦᑎᐊᕈᒪᓂᖃᑐᐊᖅᐸᑦ ᑖᓐᓇ 

ᐃᓕᓐᓂᐊᖅᑐᖅ ᐃᓂᖃᖅᑎᑕᐅᑦᑎᐊᕐᓗᓂ ᐊᖏᕐᕋᒥ 

ᐃᓕᓐᓂᐊᕈᑎᓂ ᐱᓕᕆᐊᕆᔭᕆᐊᖃᖅᑕᒥᓂᒃ 

ᐱᕕᖃᖅᑎᑕᐅᑦᑎᐊᐸᓪᓗᓂ ᐃᑲᔪᖅᓱᑕᐅᑦᑎᐊᕐᓗᓂ, 

ᓂᕆᖃᑦᑕᕐᓗᓂ ᓲᕐᓗ ᐅᓪᓛᒃᑯᑦ ᐱᓗᐊᖅᑐᒥᖃᐃ, 

ᑕᒪᐅᓇ ᐃᓅᓯᕐᒧᑦ ᑐᕌᖓᔪᒥᒃ 

ᐃᑲᔪᖅᓱᖅᑕᐅᑦᑎᐊᖅᖢᑎᒃ. ᑕᒪᓐᓇ 

ᐃᑲᔫᑎᕚᓪᓕᓚᕆᒻᒥᒻᒪᑦ ᐱᔭᕇᑦᑎᐊᐸᓪᓕᐊᓂᕐᒧᑦ 

ᐃᓕᓐᓂᐊᕐᕕᐅᑉ ᐃᓗᐊᓂ.  

 

ᐊᒻᒪᓗ, ᐊᒃᓱᕉᑎᖃᕆᐊᖃᕐᓂᖏᑦ ᐃᓕᓐᓂᐊᕐᕕᒻᒥ 

ᐱᔭᕇᖅᓯᕙᓪᓕᐊᔭᕆᐊᖃᕐᓂᖏᓐᓂ ᑕᑉᐸᐅᖓ 

ᖁᑦᑎᓐᓂᓕᓐᓄᑦ 12-ᓄᑦ. ᓱᓕᑦᑕᐅᖅ 

ᐃᓚᖃᕆᓪᓗᓂ ᐊᖏᔪᖅᑳᕆᔭᐅᔪᑦ 

ᐱᓕᕆᖃᑎᒌᓪᓗᑎᑦ ᑕᕝᕗᖓ ᐃᓕᓐᓂᐊᕐᕕᐅᑉ 

ᐃᓗᐊᓂ. ᑖᓐᓇᓕ ᐅᖃᕐᓂᐅᓴᑐᐃᓐᓇᕋᒃᑯ 

ᑭᓯᐊᓂᑦᑕᐅᖅ ᐅᖃᕐᓂᐊᕐᒥᒐᒃᑯ ᐅᖃᖃᑦᑕᖅᓯᒪᔭᕋ 

ᐃᓕᓐᓂᐊᕆᐊᖅᑐᑦ ᐅᐸᐃᓐᓇᖃᑦᑕᕆᐊᖃᕐᓂᖓ 

ᐱᒻᒪᕆᐅᓂᖅᐹᕌᓘᒐᓗᐊᕐᒪᑦ. 

ᐅᐸᓐᖏᓗᐊᖃᑦᑕᓕᕌᖓᑕ 

ᕿᒪᑦᑕᐅᓂᐅᓴᓂᖅᓴᐅᓕᖃᑦᑕᕐᒪᑕ.  

 

ᐊᒻᒪᓗᑦᑕᐅᖅ, ᐃᓕᓐᓂᐊᕐᕕᐅᑉ ᐃᓗᐊᓂ 

ᐱᒻᒪᕆᐅᒥᒻᒪᑦ ᑖᒃᑯᐊ ᐃᓕᓐᓂᐊᖅᑐᑦ 

ᖁᕝᕙᓯᖕᓂᓕᖕᓄᑦ ᑕᑉᐸᐅᖓ ᖁᒃᑎᒃᓯᕙᓪᓕᐊᔪᑦ 

ᖃᐅᔨᓴᖅᑕᐅᖏᓐᓇᖅᐸᓪᓕᐊᓗᑎᒃ 

ᓇᒦᓪᓚᓕᕆᕐᓂᖓ ᐃᓕᓐᓂᐊᖅᓯᒪᓂᖓ. ᓲᖃᐃᖕᒪ 

ᑕᒃᐹᓂ ᖁᑦᑎᖕᓂᓕᓂᑦ 12-ᓄᒃ ᑎᑭᒃᑯᑎᒃ 

ᖃᐅᔨᒪᐅᓂᖅᓴᐅᒍᑎᒃ ᐄ ᐅᑯᐊ 

ᐃᓕᓐᓂᐊᖅᓯᒪᔭᕆᐊᓕᖕᓂᒃ ᐊᓱᐃᓪᓛᒃ 

ᐱᓯᒪᕙᓗᒃᑐᖅ ᓲᕐᓗ. 

 

ᐊᒻᒪᓗᑦᑕᐅᖅ ᐅᓇ ᐊᐃᑉᐸᒃᑲᓐᓂᖓ ᑕᒪᒃᑯᐊ 

ᐃᓕᓐᓂᐊᖅᑐᑦ ᖁᑦᑎᖕᓂᖅᓴᐅᔪᓂᒃ ᓇᐃᓴᐅᑎᓂᒃ 

8, 9, 10, 11, 12 ᐱᓗᐊᓐᖑᖓᖅᖢᒍ. ᑕᑉᐹᓂ 

ᖁᒃᑎᖕᓂᖅᓴᐃᑦ ᐃᓕᓐᓂᐊᕐᓂᐊᖅᑕᒥᖕᓂᒃ 

ᑭᓱᓐᖑᓛᕈᒪᒻᒪᖔᕐᒥᓪᓘᖕᓃᑦ ᑭᓱᓕᕆᓂᕐᒥᒡᓘᓐᓃᑦ  

ᐃᓕᓐᓂᐊᒃᑲᓐᓂᓛᕈᒪᖕᒪᖔᕐᒥᒃ ᑐᐊᔪᓂᒃ 

ᖁᒃᑎᖕᓂᓕᖕᓂᒃ ᐱᔭᕇᖅᓯᒪᓕᕐᓂᕈᑎ 

ᖃᐅᔨᒪᐸᓗᒃᐸᒌᕈᑎᒃ ᑐᕌᒐᕆᔭᖓᓂᒃ ᑕᐅᕗᖓ 

ᐸᕐᓇᒃᐸᓪᓕᐊᓂᖅᓴᐅᓯᒪᔭᕌᖓᑕ 

ᐱᔭᕐᓂᕐᓂᖅᓴᐅᓲᖑᒻᒪᑦ. ᓲᕐᓗ ᑖᒃᑯᐊ 

ᖁᑦᑎᖕᓂᖅᓴᓃᓕᕌᖓᒥᒃ ᓂᕈᐊᕆᐊᖃᓲᖑᖕᒪᑕ 

ᓇᓪᓕᐊᓐᓂᒃ ᐃᓕᓐᓂᐊᕐᓂᐊᕐᒪᖔᕐᒥ 

ᐃᓕᓐᓂᐊᒐᒃᓴᐃᑦ ᐅᓄᓲᖑᖕᒪᑕ 

ᐃᓕᓐᓂᐊᕐᕕᐊᓗᓐᓃᓕᕌᖓᒥ ᖁᒃᑎᖕᓂᖅᓴᓂ. 

ᑕᒪᕐᒥᐊᓗᒃ ᐱᔭᐅᖏᒃᑲᓗᐊᕐᓗᑎᒃ ᓱᖁᑕᐅᓐᖏᒻᒪᑦ 

ᓇᐃᓴᐅᑏᑦ ᑲᑎᖅᓱᕐᓂᐊᖅᑕᖏᑦ ᐃᓕᓐᓂᐊᖅᑕᐃ 

ᒪᓕᒡᓗᒍ ᑖᒃᑯᓄᖓ ᓈᖕᒪᒃᓯᒃᐸᑕ ᐊᒻᒪᓗ 

ᖃᓄᖅᑑᓂᖏᓐᓂᒃ ᐃᓕᓐᓂᐊᕈᒪᕗᖅ. 

 

ᓲᕐᓗᖃᐃ ᐆᒃᑑᑎᒋᓗᒍ ᒪᑯᓄᖓ ᐋᓐᓂᐊᓲᕐᒧᑦ 

ᐅᕝᕙᓘᓐᓃᑦ ᓘᒃᑖᖑᓂᖅᓴᕐᓂᕐᒧᑦ ᐸᕐᓇᒍᒪᒍᑎᒃ 

ᖃᐅᔨᒪᓵᓕᓂᖅᓴᐅᒍᑎᒃ ᐱᔭᕇᓚᐅᖏᓐᓂᖕᒥᓂᒃ 

ᑕᒃᑯᓗᖓ ᐸᕐᓇᑦᑕᐅᔪᓐᓇᕐᓂᖅᓴᐅᖕᒪᑕ, 

ᐅᕝᕙᓘᓐᓃᑦ ᒪᑯᓄᖓ ᐊᒡᒐᒧᑦ ᓴᓇᔭᕆᐊᓕᖕᓄᑦ 

ᓱᒡᓗᓕᕆᓂᕐᒧ ᐃᒡᓗᓕᐅᕐᓂᕐᒧᑦ ᒪᑯᓄᖓ 

ᐅᐊᔭᓕᕆᓂᕐᒧᑦ ᐸᕐᓇᒃᓯᒪᓂᖅᓴᐅᒍᑎᑦ ᑕᒡᕗᖓ 

ᐸᕐᓈᕆᔭᐅᔪᓐᓇᕐᓂᖅᓴᐅᔪᓇᕐᒪᑕ ᖃᐅᔨᒪᕙᒌᕐᓗᑎᒃ. 

 

ᖃᐅᔨᒪᑦᑎᐊᕋᓗᐊᖅᑐᖓ ᐃᕐᓂᖃᕐᒥᒐᒪ 

ᐱᔭᕇᑉᐸᓪᓕᐊᓕᖅᑐᒥᒃ ᖃᐅᔨᒪᖏᓐᓂᕐᒥᓂᒃ 

ᐊᐃᑦᑖᕈᓱᕈᔪᒃᑐᖅ ᒫᓐᓇ ᓇᓗᓇᓐᖏᑦᑐᖅ 

ᖃᐅᔨᒪᓪᓚᕆᖏᓐᓂᕐᒥᑦᑕᐅᖅ, ᓇᓕᐊᓐᓂᓪᓗ 

ᐱᕕᒃᓴᖏᓐᓂᒃ ᒪᑐᐃᖓᓗᐊᖃᑦᑕᕐᒥᖕᒪᑕ 

ᖃᐅᔨᒪᐃᓐᓈᓗᓐᓇᖅᐸᓐᖏᑦᑑᒐᓗᐊᖅ 

ᑭᓱᓐᖑᕐᓂᐊᕐᒪᖔᖅ ᑖᓐᓇ ᐱᔭᕇᓕᖅᑐᖅ. 

ᐊᔾᔨᒌᓐᖏᒻᒪᑕ ᑕᒪᒃᑯᐊ ᐃᓗᐊᓃᑦᑐᑦ. 

 

ᓂᕆᐅᓐᓂᖃᑦᑎᐊᕆᕗᖓ ᓱᓕ ᑕᒪᓐᓇ 

ᐃᓕᓐᓂᐊᓂᓕᕆᓂᕐᒧᑦ ᒪᓕᒐᖅ ᐊᑐᓕᖅᑎᓪᓗᑎᒍ 

ᓯᕗᓂᔅᓴᒃᑎᖕᓂ ᐱᔭᕇᖅᓯᕙᓪᓕᐊᔪᑦ, ᑕᐃᒪ 

ᐸᕐᓇᒃᑕᐅᕙᓪᓕᐊᔪᓐᓇᓂᖅᓴᐅᓛᕐᓂᖏᖕᓂ. 

ᑭᐅᑦᑎᐊᖏᒃᑯᒃᑯ ᐊᐱᕆᒃᑲᓐᓂᓗᓐᓂᐊᕐᒥᖕᒫᖓ 

ᓂᕈᐊᖅᑕᐅᖃᑎᒋᓯᒪᔭᕐᒪ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, 

ᐃᖅᑲᐃᑎᒋᐊᒃᑲᓐᓂᐊᓪᓚᓚᐅᓪᓚᒃᓯᑐᖅ 

ᐃᓕᓴᐃᓕᓵᖅᑐᓄᑦ 12 ᖁᕙᓯᓕᖕᓄᑦ ᐊᐅᓚᒡᔪᑎᓂᒃ 

ᐱᓕᕆᒐᒃᑕ ᑖᒃᑯᐊ ᐊᐱᖅᑯᑕᐅᑲᑕᒃᑐᑦ ᓱᓕ 

ᓴᖅᑭᓐᓂᐊᑐᐃᓐᓇᖅᑎᓪᓗᒋ ᑭᐅᔾᔪᑎᑎᓪᓗ 

ᓇᐃᓈᔾᔫᒥᒍᓐᓇᕈᕕᒋᑦ ᑐᑭᓯᔪᓐᓇᖅᓯᖁᓪᓗᑕ 

ᐱᓕᕆᐊᔅᓴᒃᑎᖕᓂᑦᑕᐅᖅ ᐅᔾᔨᖅᓱᕆᐊᖃᕐᒥᒐᑦᑕ. 

 

ᑕᐃᒪ ᐊᐱᖅᑯᑎᒋᓂᐊᖅᑕᓯ ᒪᖅᐱᖅᓯᒪᔭᒃᑎᖕᓂ 

ᓇᓛᓃᒃᐸᑕ ᑖᒃᑯᓇᓃᑎᓪᓗᒋ ᐊᑲᐅᔪᖅ 

ᐊᒡᓗᖅᓯᓂᐊᕐᓂᕈᒃᓯ ᐅᑕᖅᑭᔪᓐᓇᕈᔅᓯ ᓇᓪᓕᖅᐸᑦ 

ᐊᐱᖅᑯᑎᖃᕐᕕᒋᔪᒪᔭᓯ ᑕᐃᑰᓇ.. ᓇᒧᕈᓘᔮᑲᑕᒃᖢᓂ 

ᐊᓯᐅᕙᓪᓕᐊᓇᕐᓂᖓᓄᑦ ᐃᖅᑲᐃᑎᒋᐊᒃᑲᓐᓂᖅᐸᒃᓯ 

ᑲᑎᒪᔨᐅᑐᐃᓐᓇᖃᑎᒋᓚᐅᐱᒡᓚᑦᑕᒃᑲ. 

 

ᑕᒡᕙᓃᒃᑲᑦᑕ ᐃᓕᓴᓕᓵᖅᑐᓄᑦ ᑐᐊᔪᓄᑦ 

ᖁᕝᕙᓯᖕᓂᓕᖕᓄᑦ ᐊᐅᓚᔾᔪᑎᓄᑦ ᑖᓐᓇ ᓱᓕ ᒥᔅᑕ 

ᐅᓲᑖᐱᒃ ᑕᐃᒫᕋᕕᑦ ᐊᑎᖃᕈᖕᓃᖅᓱᖓᓗ 

ᑕᕝᕙᓃᒃᑲᑦᑕᐃ G 7 ᐃᓕᓴᖅᑐᑦ ᐃᓕᓴᓕᓵᖅᑐ 

ᑐᐊᔪᓄᑦ ᖁᕝᕙᓯᓕᖕᓄᑦ ᐊᐅᓚᔾᔪᑏᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ brief summary ᑖᒃᑯᐊ 

ᑮᓇᐅᔭᑑᑕᐅᔪᒪᔪ $152,254, ᐊᖏᖅᐱᓯᐅ? 

 

ᒪᒥᐊᓇᖅ ᐅᓄᓐᖏᑎᓗᐊᕋᒃᑯ, $152,254,000 

ᐊᖏᖅᐱᓯᐅ? 

 

>>ᐃᓪᓚᖅᑐᑦ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᑕᕝᕗᖓ ᑕᐃᒪ ᐃᓕᓐᓂᐊᕈᑎᔅᓴᑦ 

ᐃᓕᓐᓂᐊᕐᕕᓐᓄᓪᓗ ᐱᔨᑦᓯᕈᑏᑦ. ᑕᕝᕙᓂ G-8. 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐱᕕᖃᖅᑎᑕᐅᒐᒪ. ᑕᐃᒃᑯᐊ ᑭᒡᒐᑐᖅᑕᒃᑲ 

ᓴᓪᓕᕐᒥᐅᑦ ᐊᒻᒪ ᐃᒡᓗᓕᒑᕐᔪᒻᒥᐅᑦ 

ᐃᓕᓐᓂᐊᖅᑐᓕᕆᓂᕐᒧᑦᑕᐅᖅ 

ᐃᓱᒫᓘᑎᖃᖃᑦᑕᖅᓯᒪᓂᑰᒻᒪᑕ. 

ᐊᐱᖅᑯᑎᔅᓴᖄᕐᔪᑦᑐᖓᑦᑕᐅᖅ ᑕᐃᒪᐃᓐᓇᒪ. 

ᖃᓪᓗᓈᑎᑐᑦ ᑖᒃᑯᐊ ᐊᐱᖅᑯᑎᒋᓂᐊᖅᑕᒃᑲ 

ᐅᖃᓕᒫᓕᒑᒐᒃᑭᑦ ᐃᓄᑦᑎᑑᖅᑕᐅᑦᓯᐊᓕᒑᒥᒻᒪᑕ 

ᐅᖃᖅᑕᒃᑲ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ 

ᐃᓱᒫᓘᑎᒋᖃᑦᑕᖅᓯᒪᒐᒪ ᐃᓕᓐᓂᐊᕇᖅᑐᑦ ᑕᒪᒃᑯᐊ 

Grade 12-ᑖᖅᑎᑕᐅᑎᓪᓗᒋᑦ 

ᐃᓕᓴᕆᔭᐅᔾᔪᑎᑖᖅᑎᓪᓗᒋᑦ ᐱᓪᓗᒋᑦ ᐊᒻᒪᓗᑦᑕᐅᖅ 

ᑕᒪᒃᑯᐊ ᐃᓕᓐᓂᐊᖅᑕᐅᔪᑦ 

ᐊᔾᔨᒌᑎᑕᐅᑦᑎᐊᕋᓗᐊᕐᒪᖔᑕ Grade 12-ᒥᒃ 

ᐃᓕᓐᓂᐊᕆᐊᖃᖅᑕᖏᑦ ᑲᓇᑕᒥ.  

 

ᓯᑎᐱᕆ 2013-ᖑᑎᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᑦᑎᓂᐊᕐᒪᑕ 6-ᓂᒃ ᓄᑖᓂᒃ ᓇᓖᕌᕈᑎᓂᒃ 

ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᕐᕕᐋᓗᒻᒥ 

ᐃᓕᓐᓂᐊᕈᑎᔅᓴᖏᓐᓂ. ᒪᒃᐱᒐᖅ 107-ᖓᓂᒃ 

ᐱᓕᕆᐊᔅᓴᓯ ᐸᕐᓇᐅᑎᒋᔭᖓᓂ ᓯᕗᓪᓕᐅᑎᓯᒪᔭᓯ 

2012-2013-ᒧᑦ ᑐᓴᒐᒃᓴᓂᑦ ᓄᐊᑦᑎᓗᓯ 

ᑲᑎᒪᑎᑦᑎᓂᐊᕋᔅᓯ ᐱᓪᓗᒋᑦ ᐃᓕᓐᓂᐊᓂᕐᒥᓂᒃ 

ᒍᓚᐃᑦ 12-ᒥ ᐱᔭᕇᖅᓯᓯᒪᔪᑦ. ᐱᔾᔪᑎᒋᔭᖏᑦ 

ᑕᒪᒃᑯᐊ ᐃᓚᖏᑦ, ᓇᓖᕌᕈᑎᓂᒃ ᐊᑐᕐᓂᕐᒥᒃ, 

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒻᒦᖏᓐᓇᖁᓪᓗᒋᑦ.   

 

ᑕᐃᒃᑯᐊ ᐃᖅᑲᓇᐃᖅᓯᓂᕐᒧᑦ ᐃᓕᓴᕆᔭᐅᓯᒪᔪᑦ 

ᓇᓗᓇᐃᖅᓯᓯᒪᓂᐊᕐᒪᑕ ᓇᓕᐊᓐᓂᒃ ᐊᑐᒐᒃᓴᖏᓐᓂ 

ᓇᓖᕌᕈᑎᓂᒃ ᐊᑐᕐᒪᖔᑕ ᐃᓕᓴᕆᔭᐅᔾᔪᑎᒋᔭᖏᓪᓗ 

ᑕᒪᒃᑯᐊ ᐃᓱᒪᔅᓴᖅᓯᐅᕈᑎᖃᕐᓗᑎᑦ ᒍᓚᐃᑦ 12-ᒧᑦ 

ᐱᔭᕇᖅᓯᔪᑐᑦ ᐊᔾᔨᖃᕐᓗᑎᑦ ᐱᑎᑕᐅᓂᐊᕐᓗᑎᑦ 

ᐊᓯᖏᓐᓂ ᓄᓇᕗᑦ ᓯᓚᑖᓂ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓈᑎᑐᖓᐃ ᑭᐅᓂᐊᕐᒥᒐᒃᑭᓇᐃ? 

 

ᑖᓐᓇ (ᑐᓵᔨᑎᒎᓕᖅᑐᖅ) ᑖᒃᑯᓂᖓ ᓇᓖᕌᕈᑎᓂᒃ 

Grade 12-ᒥ ᐃᓕᓐᓂᐊᕇᖅᑐᑦ 

ᐱᕕᖃᖅᑎᑕᐅᓂᐊᕐᒪᑕ ᐃᓕᓐᓂᐊᖅᑐᓕᒫᑦ 

ᑕᒪᑐᒥᖓ ᐃᓕᓐᓂᐊᕐᓗᑎᑦ ᐱᑐᐃᓐᓇᐅᖏᑦᑐᒥᒃ 

ᐱᔪᒪᔭᖏᓂᓪᓗ. 

 

ᑖᒃᑯᐊ ᓇᓖᕌᕈᑏᑦ ᐊᑐᖅᑕᐅᔪᓐᓇᖅᑐᑦ 

ᐅᓄᑲᓪᓚᑦᑐᑦ ᑕᒪᒃᑯᓂᖓ ᐃᓗᓕᖃᕐᓂᐊᖅᑐᑦ 

ᐃᓕᓐᓂᐊᖅᑕᐅᔭᕆᐊᖃᓪᓚᑦᑖᖅᑐᓂᑦ 

ᐃᓕᓐᓂᐊᖅᑎᓄᑦ. ᐆᒃᑑᑎᒋᓗᒍ ᐃᓄᑦᑎᑐᑦ ᐊᒻᒪ 

ᓈᓴᐅᓯᕆᓂᕐᒥᒃ ᑖᒃᑯᐊ ᐊᑐᖅᑕᐅᔪᒪᒍᑎᒃ 

ᐃᓱᒪᖅᓲᑕᐅᓪᓗᑎᑦ ᐃᓕᓐᓂᐊᖅᑎᓄᑦ, ᐆᒃᑑᑎᒋᓗᒍ 

ᐅᓇ, ᓲᕐᓗ ᓇᒻᒥᓂᖃᕐᓂᕐᒧᑦ ᐅᕝᕙᓘᓐᓃᑦ 

ᖁᑭᐅᑎᓂᒃ ᐊᑦᑕᓇᕐᔭᐃᖅᓯᒪᓂᕐᒧᑦ. ᐊᑐᓂᓪᓗ 

ᑖᒃᑯᓄᖓ ᐊᑐᖅᑕᐅᔪᓐᓇᖅᑐᓂᒃ ᓇᓖᕌᕈᑎᐅᔪᓂᒃ 

ᐱᓕᕆᕕᕗᑦ ᓇᓗᓇᐃᖅᓯᓚᐅᖅᑐᖅ 

ᐅᖃᐅᔾᔨᒋᐊᖅᑎᐅᔪᓂᒃ ᐊᒃᑐᖅᑕᐅᓯᒪᔪᓄᑦ 

ᑕᒪᒃᑯᓄᖓ ᐱᓕᕆᔨᒻᒪᕆᐅᔪᓂᒃ 

ᐊᑐᖅᑕᐅᔪᓐᓇᖅᑐᓂᒃ ᓇᓖᕌᕈᑎᔅᓴᓕᐊᕆᔭᐅᔪᓄᑦ.  

 

ᑖᒃᑯᐊ ᓴᖅᑭᑕᐅᔪᒪᔪᑦ ᓇᓖᕌᕈᑎᔅᓴᐃᑦ 

ᐱᓕᕆᔾᔪᑎᔅᓴᐃᑦ ᐅᑯᐊᖑᕗᑦ, ᐃᓕᓐᓂᐊᖅᑎᑕᐅᓗᑎᑦ 

ᐱᒋᐊᓕᓵᕐᓗᒍ ᓴᓇᔭᕆᐅᖅᓴᓂᕐᒧᑦ ᑕᒪᓐᓇ 

ᐱᐅᒋᔭᐅᕙᓪᓕᐊᑐᐃᓐᓇᖅᑐᖅ ᑖᓐᓇ 

ᐃᓕᓐᓂᐊᕈᑎᐅᖃᑦᑕᕐᒥᔪᖅ ᕿᒥᕐᕈᓪᓗᑎᒃ ᓲᕐᓗ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 

ᒫᓐᓇ ᓄᓇᕗᒻᒥ ᐊᒻᒪᓗᑦᑕᐅᖅ ᐊᑐᖅᑕᐅᔪᓐᓇᕐᒥᔪᖅ 

ᑭᖑᓂᑦᑎᓐᓂ ᐃᓕᖅᑯᓯᓕᕆᓂᖅ ᐊᑐᖅᑕᐅᔪᕕᓂᕐᓂᓪᓗ 

ᐊᒻᒪᓗᑦᑕᐅᖅ ᓄᓇᓕᓐᓂ ᐸᖅᑭᓱᕐᓂᖅ ᐊᒻᒪ ᐃᓚᒌᑦ 

ᐃᓕᓐᓂᐊᕈᑕᐅᓗᑎᒃ ᐊᒻᒪᓗᑦᑕᐅᖅ ᐱᖃᑖ, 

ᓴᓇᓐᖑᐊᒐᕐᓂᖅ ᐊᒡᒐᒧᑦ ᓴᓇᐅᒐᐅᖃᑦᑕᖅᑐᑦ 

ᖃᕋᓴᐅᔭᓕᕆᓂᓪᓗ ᑖᓐᓇ ᐊᑐᖅᑕᐅᓪᓚᕆᓐᓂᐊᕐᒥᔪᖅ 

ᐱᓗᐊᖅᑐᒥ ᐃᓕᓐᓂᐊᖅᑎᐅᔪᓄᑦ ᑕᒪᒃᑯᓂᖓ 

ᖃᕋᓴᐅᔭᓕᕆᒃᑲᐅᔪᓄᑦ ᐊᒻᒪᓗᑦᑕᐅᖅ ᐱᒻᒪᕆᐅᒻᒥᔪᖅ 

ᐅᓇ, ᐃᓅᓯᑦᑎᓐᓂ ᐊᑐᖅᑕᐅᓪᓚᕆᓕᕐᒥᔪᖅ 

ᓇᓖᕌᕈᑎᖃᕈᓐᓇᕐᒪᑕ ᐃᓕᓐᓂᐊᕈᒪᒻᒪᖔᑦᑕ 

ᓇᒻᒥᓂᖃᕐᓂᕐᒧᑦ. ᑕᐃᒃᑯᐊ ᓇᒻᒥᓂᖃᕐᓂᕐᒧᑦ ᒥᑭᑦᑐᓂᒃ 

ᐃᓕᓐᓂᐊᕐᓂᖅ ᐱᒻᒪᕆᐋᓘᒻᒪᑦ ᑕᒫᓂ ᓄᓇᓕᓐᓂ 

ᒥᑭᑦᑑᑕᐅᓂᖅᓴᓂᒃ. ᑖᓐᓇ ᖁᓛᓃᑦᑐᑦ ᑕᐃᒃᑯᐊ 

ᐃᓕᓐᓂᐊᖅᑕᐅᓚᑦᑖᕆᐊᖃᖅᑐᑦ ᖃᓪᓗᓈᑎᑐᑦ 

ᓈᓴᐅᓯᕆᓂᖅ ᐊᒻᒪᓗ ᑭᓱᑐᐃᓐᓇᓂᑦ ᖃᐅᔨᓴᕐᓂᖅ.  

ᓄᓇᕗᑦ ᒪᓕᑦᑎᑕᐅᒻᒪᑦ ᒪᓕᒐᖏᓐᓄᑦ ᐅᐊᓐᓇᖓᓂ 

ᒫᓂᑑᕙ, ᓴᔅᑳᑦᓱᐋᓐ, ᐋᓪᕘᑕ, ᔫᑳᓐ, 

ᓄᓇᑦᓯᐊᕐᒥᐅᓪᓗ ᐃᓚᒋᔭᐅᒻᒪᑦ ᑖᒃᑯᓄᖓ 

ᐃᓕᓐᓂᐊᕐᓂᓕᕆᔨᖏᓐᓄᑦ. ᑖᒃᑯᐊ ᒐᕙᒪᐅᔪᑦ 

ᐋᖅᑭᔅᓱᐃᖃᑦᑕᖅᑐᑦ ᐃᓕᓐᓂᐊᕈᑎᒃᓴᐅᑉ 

ᓴᐅᓂᒋᔭᖏᓐᓂᑦ ᓇᓗᓇᐃᖅᓯᓯᒪᓪᓗᑎᒃ 

ᐱᓕᕆᔭᐅᔪᓐᓇᕆᐊᖃᖅᑐᓂᒃ ᐃᓘᓐᓇᖏᓐᓄᑦ 

ᐃᓕᓐᓂᐊᖅᑎᓄᑦ ᐊᑐᓂ ᖁᕝᕙᓯᓐᓂᓕᓐᓄᑦ 

ᐊᑐᖅᑕᐅᖃᑦᑕᕐᓂᐊᖅᑐᑦ ᓄᓇᕗᑦ ᑖᒃᓱᒥᖓ 

ᓴᐅᓂᖓᓂ ᐊᑐᖃᑦᑕᖅᑐᖅ ᑕᒪᒃᑯᐊ ᐊᔾᔨᒌᓂᑦ 

ᐃᓕᓐᓂᐊᖃᑦᑕᕐᓂᐊᕐᒪᑕ ᑲᓇᑕᐅᑉ ᒐᕙᒪᖏᑕ 

ᐊᔾᔨᖓᓂ. 

 

ᑐᓵᔨᒃᑰᕈᓐᓃᖅᑐᖅ) ᓂᕆᐅᑉᐳᖓ ᑐᑭᓯᓇᖃᑖᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᑭᐅᒐᕕᑦ. ᐱᔾᔪᑎᒋᓪᓗᒍ 

ᐊᐱᖅᑯᑎᒋᖅᑲᐅᔭᕋ ᑕᒪᓐᓇ ᕿᒥᕐᕈᓪᓗᒋᑦ ᑕᐃᒃᑯᐊ 

ᓇᓖᕌᕈᑏᑦ ᑕᕝᕙᓂ ᑎᑎᕋᖅᑕᐅᓯᒪᔪᑦ 

ᐃᓱᒫᓘᑎᖃᓕᖅᑲᐅᒐᒪ. ᐊᔾᔨᒌᓐᖏᑦᑐᓂᑦ 

ᑕᒪᒃᑯᓂᖓ ᐃᓕᓐᓂᐊᖅᑕᐅᔪᓐᓇᖅᑐᓂᒃ 

ᓇᓖᕌᕈᑕᐅᔪᓐᓇᖅᑐᓂᒃ ᑖᒃᑯᐊ ᓲᕐᓗ ᖁᑦᑎᓐᓂᓕᒃ 

12-ᑖᕋᓱᒃᑲᓗᐊᖅᑐᓪᓗᒋᑦ ᐃᖅᑲᓇᐃᖅᓯᓇᓱᑦᑐᑦ 

ᐃᓕᓐᓂᐊᖅᑎᑕᐅᑦᑎᐊᖃᑦᑕᕐᓂᐊᕋᓗᐊᕐᒪᖔᑕ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ? ᐃᓕᓐᓂᐊᖅᑏᑦ 

ᐊᔾᔨᒌᓂᒃ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ 

ᖁᑦᑎᓐᓂᓕᒃ 12-ᓂᒃ ᐊᔾᔨᒌᓂᒃ 

ᓄᓇᖅᑲᑎᒋᓐᖏᑕᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒐᕕᓐᖓ ᑖᒃᓱᒥᖓ. ᑖᒃᑯᐊ 

ᐅᖃᐅᓯᕆᕋᑖᖅᑕᒃᑲ ᐃᓚᒋᐊᕈᑕᐅᒻᒪᑕ 

ᐃᓕᓐᓂᐊᕈᑕᐅᖃᑦᑕᖅᑐᓄᑦ. ᑕᕝᕙᓕ  

ᖃᐅᔨᒪᓪᓚᕆᒍᑕᐅᓂᐊᖅᑐᖅ ᖁᑦᑎᓐᓂᓕᓐᓂ 12-

ᓂᑦ ᑎᑎᕋᓕᕌᖓᒥᒃ ᐱᔭᕇᕈᑕᐅᓲᓂᒃ ᑕᐃᒃᑯᓂᖓ 

ᖃᐅᔨᓴᕕᔾᔪᐊᕈᑎᓂᒃ, ᑕᕝᕘᓇ 

ᖃᐅᔨᒪᔾᔪᑎᓪᓚᕆᖃᑦᑕᕐᓂᐊᖅᑐᖅ. ᑖᒃᑯᐊ 

ᒥᑭᓪᓕᕚᓪᓕᕈᑎᐅᔾᔮᓐᖏᑦᑎᐊᖅᑐᑦ ᐃᓚᒋᐊᕈᑎᐅᔪᑦ 

ᐃᓕᓐᓂᐊᕆᐊᖃᖅᑕᖏᓐᓄᑦ. ᓲᕐᓗᓕ ᑕᑉᐸᐅᖓ 

ᐃᑲᔫᑎᕚᓪᓕᑐᐃᓐᓇᕐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᑕᖅᓯᔪᖓ ᑖᒃᑯᐊ ᓇᓖᕌᕈᑎᒃᓴᐃᑦ 

ᐃᓕᓐᓂᐊᕈᑎᒃᓴᐅᔪᑦ ᐱᓕᒻᒪᒃᓴᕈᑕᐅᓂᐊᕐᒪᑕ ᐊᒻᒪᓗ 

ᐃᖅᑲᓇᐃᔭᓕᒪᒃᓴᕈᑕᐅᖃᑦᑕᕈᓐᓇᖁᓪᓗᒋᑦ 

ᐃᓕᓐᓂᐊᓚᐅᖅᑎᓪᓗᒋᑦ ᓄᓇᕗᒻᒥ. ᑖᓐᓇ 

ᐅᐱᓐᓇᖅᑐᖅ ᐱᐅᓯᐅᔪᖅ ᑭᓯᐊᓂᓕ ᐱᒻᒪᕆᐅᒻᒥᒻᒪᑦ 

ᐃᓘᓐᓇᖏᑦ ᒪᒃᑯᑦᑐᕗᑦ ᑕᐃᒃᑯᐊ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓯᒪᔪᑦ ᐊᔾᔨᒌᓂᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᖁᓪᓗᒋᑦ 

ᓄᓇᖅᑲᑎᒋᓐᖏᑕᑦᑕ. ᑕᐃᒪᓕ 

ᐃᖅᑲᓇᐃᔮᖅᑖᕆᔪᒪᔭᖏᑦ ᒪᓕᓪᓗᒋᑦ 

ᐃᖅᑲᓇᐃᖅᓯᓚᐅᖅᑎᓪᓗᒋᑦ ᐃᓕᓐᓂᐊᕐᓂᕐᒥᓂᒃ 

ᑕᐃᒪᓐᓇ ᖃᐅᔨᒪᑦᑎᐊᕆᐊᖃᕋᑦᑕ 

ᐱᓕᕆᔪᓐᓇᕐᓂᖃᑦᑎᐊᕐᓗᑎᓪᓗ ᖁᑦᑎᓐᓂᓕᒃ 12-ᒥ 

ᐱᔭᕇᖅᓯᔪᐃ ᐊᔾᔨᒋᓗᒋᑦ ᑲᓇᑕᒥᐅᑕᐃᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑕᐃᒪᐃᓪᓚᑦᑖᕐᓂᐊᕐᓂᖓᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᑦᑕ ᐅᖃᐅᓯᖓ ᒪᓕᓪᓗᒍ ᐃᑦᑎᐊᖅ. 

ᑕᒪᓐᓇ ᐱᒻᒪᕆᐅᒻᒪᓂᓛᒃ, ᐱᒻᒪᕆᐊᓘᒻᒪᑦ ᑖᒃᑯᐊ 

ᓲᕐᓗ ᖃᓪᓗᓈᑎᑐᑦ ᐅᖃᓕᒫᕈᓐᓇᕐᓂᖅ, 

ᑎᑎᕋᕈᓐᓇᕐᓂᖅ, ᓈᓴᐅᓯᕆᓂᖅ, 

ᑭᓪᓕᓯᓂᐊᖅᑐᓕᕆᓂᖅ ᑕᒪᒃᑯᐊᒐᓚᐃᑦ ᑖᒃᑯᐊ 

ᐱᕕᔾᔪᐊᖑᐃᓐᓇᕐᓂᐊᕐᒪᑕ ᓇᒧᓕᒫᖅ 

ᐃᓕᓐᓂᐊᕆᐊᖃᕐᓂᐊᕈᑎᒃ ᐱᔭᕇᖅᓯᓯᒪᓕᕈᑎᒃ  

ᓇᒧᓐᖓᕐᓂᐊᕈᑎᒃ ᑖᒃᑯᓂᖓ ᐱᓯᒪᓪᓚᕆᒃᑳᖓᒥᒃ 

ᖃᐅᔨᒪᑦᑎᐊᕌᖓᒥᒃ, ᐃᓕᓐᓂᐊᖅᓯᒪᑦᑎᐊᕌᖓᒥᒃ 

ᑕᒪᒃᑯᓂᖓ ᐱᔭᕐᓂᕈᓱᓐᓂᖅᓴᐅᖃᑦᑕᕐᒪᑕ. 

 

ᑖᓐᓇ ᐱᕕᔾᔪᐊᕆᓂᐊᖅᑕᕗᑦ 

ᐃᓕᓐᓂᐊᖅᑐᓕᕆᔨᐅᑎᓪᓗᑕ ᑕᒪᒃᑯᐊ 

ᐃᓕᓐᓂᐊᖅᑐᑦ ᐱᔭᕇᖅᓯᓕᖅᑐᑦ ᖁᑦᑎᓐᓂᓕᒻᒥᑦ 

12-ᒥᒃ ᐱᓯᒪᑦᑎᐊᕋᓗᐊᕐᒪᖔᑕ 

ᐃᓕᓐᓂᐊᕆᐊᖃᖅᑕᒥᓐᓂᒃ ᐱᔭᕇᖅᓯᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᕆᑲᐃᓐᓇᓕᖅᑕᕋ, ᐅᓇᐃᓛᒃ 

ᐊᐱᖅᑯᑕᐅᓐᖏᓪᓗᒍ ᐅᖃᐅᓯᕆᔪᒪᑐᐃᓐᓇᖅᑕᕋ. 

ᖁᑦᑎᓐᓂᓕᒻᒥ 12 ᖄᖐᔨᐊᕆᖃᑦᑕᖅᑕᕗᑦ ᐊᕐᕌᒍᑦ 

ᖃᑦᑎᒐᓚᒻᒪᕇᑦ ᖃᐅᔨᖃᑦᑕᖅᓯᒪᒐᑦᑕ 

ᐊᓂᒍᐃᓂᕋᖅᑕᐅᓚᐅᖅᑳᖅᑎᓪᓗᒋᑦ 

ᐃᓕᓐᓂᐊᒃᑲᓐᓂᕋᓱᖃᑦᑕᖅᓯᒪᔪᐃᑦ ᑕᐃᒪᓐᓇᒧᑦ 

ᓯᕗᕙᓯᓗᐊᖅᑑᔮᖅᑐᔅᓴᐅᒐᓗᐊᖅᑐᖓ 

ᐊᐱᕆᑉᐸᒌᕈᒪᓯᒪᒐᒪ 2013-ᖑᓕᖅᐸᑦ. 

 

ᓯᑎᐱᕆᒥ ᑕᒪᓐᓇ ᑲᔪᓯᑎᑕᐅᒋᐊᕈᒫᕐᒪᑦ 

ᓄᓇᕗᒻᒥᐅᖑᔪᑎᒍᑦ 

ᐅᑉᐱᕈᓱᓕᖅᑎᑕᐅᓯᒪᔭᕆᐊᖃᕐᓂᐊᕋᑦᑕ ᑕᒪᑐᒪᓂ 

ᖁᑦᑎᓐᓂᓕᒃ 12-ᒥ ᐊᓂᒍᐃᔪᐃᑦ 

ᐃᓕᓐᓂᐊᑲᓐᓂᕋᓱᒋᐊᖃᖃᑦᑕᔾᔮᖏᓪᓗᑎᒃ ᑕᐃᒫᒃ 

ᓯᕗᓂᓕᐅᕈᒪᓐᓂᕐᒪᑕ. ᓲᕐᓗ ᖃᓪᓗᓈᑦ 

ᓄᓇᖓᓐᓅᕋᓗᐊᕌᖓᒥᒃ ᒍᓚᐃ 12-ᖓᒎᖅ 

ᐊᑉᐸᓯᓗᐊᕐᒪ ᓱᓕ ᐃᓕᓐᓂᐊᑲᓐᓂᓚᐅᖅᑳᕐᓗᑎᑦ 

ᑭᓯᐊᓂ. 

 

ᖁᕕᐊᓱᑦᑎᐊᓚᐅᖅᑑᒐᓗᐊᑦ ᐊᖓᔪᖅᑳᖑᔪᐃᑦ 

ᐃᓕᓐᓂᐊᕌᓂᒃᑐᓪᓗ ᓂᑲᓪᓗᑐᐃᓐᓇᖃᑦᑕᖅᓯᒪᒻᒪᑕ.  

ᐸᓯᔭᔅᓴᐅᔾᔪᑎᒋᓐᖏᑕᖓ. ᐃᓕᓐᓂᐊᑦᑎᐊᖅᑐᑦᑕᐅᖅ 

ᐊᓪᓛᑦ ᑕᐃᒪᐃᑦᑐᒧᒐᓗᐊᖅᓱᑎᑦ 

ᐃᑎᖃᑦᑕᖅᓯᒪᕙᓗᒻᒪᑕ. ᐅᔾᔨᕐᓇᕋᓗᐊᖅᓱᓂ ᒥᓂᔅᑕ 

ᐅᖃᐅᓯᕆᖅᑲᐅᔮ 

ᐃᓕᓐᓂᐊᑎᐊᓐᖏᑦᑐᒥᓂᐅᒍᑎᑦᑕᐅᖅ 

ᑕᐃᒪᐃᓚᕿᑎᑦᑑᒐᓗᐊᑦ ᐃᒻᒥᓐᓂᒃ. 

 

ᑭᓯᐊᓂ ᑕᒪᓐᓇ ᐃᓱᒫᓗᒋᑐᐃᓐᓇᕈᒪᓇᒍ 

ᖃᓄᐃᑦᑑᓛᒃᖤᓕᕆᕙᓕᑭᐊᖅ 

ᑕᐃᒫᖅᓯᒪᑐᐃᓐᓇᕈᒪᓇᖓᓗ 

ᑐᑭᓯᒃᑲᓐᓂᕈᑎᒋᔪᒪᖅᑲᐅᒐᒃᑯ, ᐃᒃᓯᕙᐅᑖᖅ. ᑕᐃᓐᓇ 

ᐃᓂᓪᓚᓐᓂᐊᖅᑐᖅ 2013-ᒥ ᐅᒃᐱᓇᕐᓂᖅᓴᐅᓗᓂ 

ᑲᔪᓯᓪᓚᑦᑖᖅᑐᓂᓗ ᑕᑯᖃᑦᑕᓂᖅᓴᐅᓕᕐᓗᑕᓗ 

ᑕᐅᑐᒍᒪᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᑐᐃᓐᓇᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐅᖃᐅᓯᑐᐃᓐᓇᐅᒐᓗᐊᖅ ᓂᓪᓕᕐᕕᒋᔪᒪᒍᕕᐅᒃ 

ᐱᕕᖃᕐᓂᐊᖅᐳᑎᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᓂᓪᓕᕈᑎᒋᔪᒪᒻᒥᔭᕋ. ᑕᒪᒃᑯᐊ, ᑕᐃᒪ 

ᐅᖃᖅᑲᐅᒐᒪ ᐃᓕᓐᓂᐊᖅᑐᑦ 

ᐱᔭᕇᖅᓯᕙᓪᓕᐊᓕᕌᖓᑕ ᑕᑉᐸᐅᖓ 

ᖁᑦᑎᓐᓂᓕᓐᓄᑦ 12-ᓄᑦ ᓂᕈᐊᕆᐊᖃᓲᖑᒻᒪᑕ 

ᖃᓄᐃᑦᑐᓂᒃ ᐃᓕᓐᓂᐊᓂᐊᕐᒪᖔᑕ. (ᑐᓵᔨᑎᒍᑦ) 

ᐃᓕᓐᓂᐊᒐᒃᓴᓂᑦ ᓂᕈᐊᖅᓯᓂᐅᔪᖅ 

(ᑐᓵᔨᒃᑰᕈᓐᓃᖅᑐᖅ). 

 

ᖃᓄᐃᑦᑐᓂᒃ ᐃᓕᓐᓂᐊᓂᐊᖅᑕᖏᑦ 

ᓂᕈᐊᖅᑕᕕᓂᖏᑦ ᑖᔅᓱᒪ ᐃᓕᓐᓂᐊᖅᑐᑯᓘᑉ. 

ᐱᒻᒪᕆᐋᓘᒐᓗᐊᕐᒪᑕ ᐃᓛᓐᓂᒃ ᐊᖏᔪᖅᑳᖑᔪᑎᒍᑦ 

ᐅᔾᔨᕆᓐᖏᓗᐊᖃᑦᑕᕋᑦᑎᒍ ᓱᓇᐅᕝᕙᓕ ᐃᒪᓐᓇ  

ᐱᔭᕇᕐᓂᐊᖅᑕᖓ ᐃᒪᐃᑦᑑᓂᐊᖅᐸᑦ ᓲᕐᓗ 

ᓈᓴᐅᓯᕆᓂᕐᒧᑦ ᐱᔪᓐᓇᑦᑎᐊᕆᐊᖃᖅᑐᒧᑦ 

ᐃᓯᕋᓱᓐᓂᐊᖅᐸᑦ ᑖᒃᑯᐊ ᓈᓴᐅᓯᕆᓂᖅ, 

ᐆᒃᑑᑎᒋᓐᖑᐊᕐᓗᒍ ᐱᖓᓲᓕᖅᑲᓲᖑᒻᒪᑦ 

ᓂᕈᐊᖅᑕᐅᔪᓐᓇᖅᑐᑦ. ᑕᕝᕗᖓ ᑐᖏᓕᓐᓄᑦ 

ᓇᓗᓇᐃᖅᑎᑦᑎᔪᑎᒋᒃᑲᓐᓂᐊᕋᒃᑯ ᑖᒃᑯᐊ 

ᐱᖓᓲᓕᖓᔪᑦ ᖃᓄᐃᑦᑑᒻᒪᖔᑕ. 

 

ᓲᕐᓗ ᐊᑦᑎᓛᒥᒃ ᓈᓴᐅᓯᕆᓂᕐᒥᒃ ᐱᔭᕇᖅᓯᓐᓂᕈᒪ 

ᐃᓕᓐᓂᐊᑎᐊᖅᑐᐋᓘᒐᓗᐊᕐᓗᖓ ᑖᒃᑯᐊᓗ 

ᓈᓴᐅᑏᑦ ᑲᑎᖅᓱᕆᐊᖃᖅᑕᒃᑲ ᐃᓕᓐᓂᐊᕐᓂᕋ 

ᒪᓕᓪᓗᒍ ᑲᑎᖅᓱᑎᐊᕐᓂᕋᓗᐊᕐᓗᒋᑦ, 

ᐱᔭᕇᖅᓯᒪᔭᕆᐊᖃᖅᑐᒧᑦ ᐃᓕᓐᓂᐊᕋᓱᒃᑲᓂᕐᓂᕈᒪ 

ᖁᑦᑎᓂᖅᓴᐅᔪᓂᒃ ᑕᐃᒪ 

ᐃᓕᓐᓂᐊᑲᓐᓂᕆᐊᖃᓕᕋᔭᕋᒪ ᐱᓚᐅᓐᖏᓇᒃᑭᑦ 

ᑕᐃᓐᓇ ᖁᓪᓕᖅᐹᖑᔪᖅ ᓲᕐᓗ (ᑐᓵᔨᑎᒍᑦ) 

ᐱᖓᔪᖓᓐᓂ (ᑐᓵᔨᒃᑰᕈᓐᓃᖅᑐᖅ).  

 

ᑕᒪᒃᑯᐊ ᖃᓄᐃᑦᑐᓂᒃ ᐃᓕᓐᓂᐊᓂᐊᕐᒪᖔᑦ 

ᓂᕈᐊᖅᑕᖏᑦ ᐱᒻᒪᕆᐋᓗᐃᑦ ᓱᓇᐅᕝᕙ ᐃᓛᓐᓂ 

ᐆᒃᑑᑎᒋᓗᒍ ᐃᓕᓐᓂᐊᖅᑐᑯᓗᒃ ᐱᔭᕐᓂᓂᖅᓴᓂᒃ 

ᐅᑯᓂᖓ ᓂᕈᐊᕐᓂᐊᕋᒪ ᖁᑦᑎᓂᓕᓐᓂ 12-ᓂᑦ 

ᐃᓕᓐᓂᐊᓕᖅᑎᓪᓗᖓ, 

ᐊᒃᓱᕈᓗᐊᓐᖏᓂᖅᓴᐅᓂᐊᕋᒪ ᐅᑯᐊ 

ᐱᔭᕐᓂᓂᖅᓴᐅᒻᒪᑕ ᑖᒃᑯᐊ ᓂᕈᐊᕐᓂᐊᕋᒃᑭᑦ. 

ᑖᒃᑯᓂᖓ ᐱᔭᕐᓂᓂᖅᓴᐅᔪᓂᒃ ᓂᕈᐊᕋᓱᓐᓂᖅᐸᑦ 

ᑕᐃᒃᑯᐊ ᐃᓕᓐᓂᐊᑲᓐᓂᕈᒪᔭᕋᓗᐊᖏᑦ 

ᖁᑦᑎᓂᖅᓴᒧᑦ ᓂᕈᐊᕐᓂᖅᐸᑦ 

ᐊᑑᑎᖃᕐᓂᖅᓴᐅᔪᕕᓂᐅᒐᓗᐊᑦ ᐱᓐᓂᖏᑉᐸᖏᑦ 

ᑕᐃᒪ ᐃᓕᓐᓂᐊᑲᓐᓂᕆᐊᖃᓕᕐᓗᓂᐅᒐᔭᕐᒪᑦ. 

 

ᑕᒪᓐᓇ ᑐᑭᓯᓇᖅᓯᑎᑦᑎᐊᑲᓐᓂᓂᐊᕐᒥᒐᒃᑯ ᑐᖏᓕᕋ 

ᑖᔅᓱᒥᖓ, ᐃᒃᓯᕙᐅᑖᖅ ᐅᖃᖅᑎᓚᐅᑲᓐᓂᐊᕐᒥᒐᒃᑯ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑕᕝᕙᓃᒃᑲᑦᑕ ᐃᓕᓐᓂᐊᕈᑎᔅᓴᐃᑦ 

ᐃᓕᓐᓂᐊᕐᕕᓄᓪᓗ ᐱᔨᑦᓯᕋᕈᑎᑦ. 

ᐊᐱᖅᑯᑎᔅᓴᖃᖅᑲᐅᒍᓐᓃᖅᑲᐅᒐᕕᑦ. ᑐᖏᓕᖓ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᐅᒃᐱᒃ 

ᐃᓚᓯᖁᔭᐅᒃᑲᓂᖅᑰᕋᕕᑦ ᓇᐃᓈᕐᓗᒍ 

ᐃᓚᓯᒃᑲᓐᓂᕈᓐᓇᖅᐳᑎᑦ. ᒥᔅ ᐅᒃᐱᒃ.  

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖃᐅᓯᕆᒃᑲᓂᐊᕐᔪᓪᓗᒋᑦ Grade 10-ᒧᑦ 

ᐃᓯᓛᓕᖅᑎᓪᓗᒋᑦ ᓈᓴᐅᓯᕆᔾᔪᑎᒋᓂᐊᖅᑕᖏᑦ 

ᖃᓪᓗᓈᑎᑐᑦ ᐃᓕᓐᓂᐊᓂᐊᖅᑕᖏᑦ 

ᑭᓪᓕᓯᓂᐊᕐᓂᒧᓪᓘᓐᓃᑦ ᐃᓕᓐᓂᐊᓂᐊᖅᑕᖏᑦ 

ᐃᓯᓚᐅᖅᑳᑎᓐᓇᒋᑦ ᐸᕐᓇᒋᐊᖃᓲᖑᒻᒪᑕ ᓇᓕᐊᓐᓂᒃ 

ᐃᓕᓐᓂᐊᓂᐊᕐᒪᖔᑕ. ᑕᐃᒪ ᐅᖃᐅᓯᕆᕋᑖᕐᒪᒋᑦ 

ᒥᓂᔅᑕᑦᑕ ᐱᖓᓱᑦ ᐊᔾᔨᒌᓐᖏᑦᑐᑦ ᖁᑦᑎᓐᓂᓖᑦ 

ᓲᕐᓗ ᐱᒡᒐᓇᓐᖏᓂᖅᓴᖅ, ᐊᑯᓐᓈᕿᔪᖅ ᐊᒻᒪ 

ᐱᒡᒐᓇᖅᑐᖅ ᐃᓛᒃ ᖁᑦᑎᓂᖅᐹᖑᓂᕋᖅᑕᕗᑦ. 

ᐊᔾᔨᒌᖃᑦᑕᖏᒻᒪᑕ ᑖᒃᑯᐊ ᖃᓪᓗᓈᑎᑐᑦ ᐊᒻᒪᓗ 

ᓈᓴᐅᓯᕆᓂᕐᒧᑦ ᐊᒻᒪᓗ ᑭᓪᓕᓯᓂᐊᕐᓂᖅ 

ᐃᓯᕈᑎᑐᐃᓐᓇᖅ. 

 

ᑭᓪᓕᓯᓂᐊᕐᓂᖅ Science-ᖑᓂᕋᖃᑦᑕᕐᒥᒐᑦᑎᒍ 

ᑭᓯᐊᓂᑦᑕᐅᖅ ᐊᔾᔨᒋᓐᖏᑕᖏᑦᑕᐅᖅ ᓲᕐᓗ 

Biology, Chemistry, ᒪᑯᐊᖑᒻᒪᑕ 

ᓂᕈᐊᖅᑕᐅᔪᓐᓇᖅᑐᑦ ᐃᓯᕈᓐᓇᐅᑎᐅᔪᑦ ᓲᕐᓗ 

ᐋᓐᓂᐊᓯᐊᖅᑎᐅᔪᒪᒍᓂ ᓘᒃᑖᖑᔪᒪᒍᓂ ᑕᒪᔾᔭ 

ᑕᕝᕙ ᓂᕈᐊᖅᑕᐅᔭᕆᐊᖃᓲᖑᒻᒪᑕ ᓯᓚᒃᑐᓴᕐᕕᒻᒧᑦ 

ᐃᓯᕈᒫᕐᓂᐊᕐᓗᓂ ᐃᓱᒪᒋᓯᒪᓗᓂᒋ ᑕᒪᔾᔭ 

ᐃᓱᒪᒋᔭᐅᔭᕆᐊᖃᓲᖑᒻᒪᑕ. 

 

ᑕᐃᒪᓐᓇ ᐱᓗᐊᖅᑐᒥ ᒫᓐᓇ ᑖᒃᑯᐊ ᐊᓂᒍᔾᔪᑎᑦ 

ᕿᒧᕐᕈᓗᐊᓐᖑᐊᖅᐸᕗᑦ ᒫᓐᓇ ᑕᐃᒃᑯᐊ ᓲᕐᓗ 

ᓈᓴᐅᓯᕆᔾᔪᑎ 15-ᓂᑦ credit-ᑖᕈᓐᓇᓲᖑᒻᒪᑕ ᐊᒻᒪ 

ᐊᓯᖏᓐᓄᑦ ᑭᓪᓕᓯᓂᐊᕐᓂᕐᒧᑦ grade 10-ᒥ 11-ᒥ 

ᐃᓕᓐᓂᐊᕐᓗᓂ ᑐᐊᔭᒥ ᐃᓕᓐᓂᐊᕈᒪᓐᖏᒃᑯᓂ 

ᐃᓱᒪᖅᓱᕆᓪᓗᓂ. 

 

ᑕᒪᔾᔭ ᐊᔾᔨᒌᓐᖏᒻᒪᑕ ᐃᓱᒪᔅᓱᕈᑕᐅᔪᓐᓇᖅᑐᑦ ᑭᓱᑦ 

ᐃᓕᓐᓂᐊᖅᑕᐅᔪᒪᒻᒪᖔᑕ, ᑖᒃᑯᐊ  

ᕿᒥᕐᕈᐊᓪᓚᕆᓕᕋᑦᑎᒍ ᐃᓱᒪᖅᓲᑕᐅᔪᓐᓃᓐᓗᑎᒃ 

ᐊᓂᒍᔾᔪᑕᐅᓗᑎᒃ ᑕᐃᒪᓐᓇ 

ᕿᒥᕐᕈᓗᐊᓐᖑᖓᖅᐸᕗᑦ ᒫᓐᓇ ᐊᒻᒪ 

ᐅᔾᔨᒌᓐᖏᑦᑐᓂ ᑭᓱᑐᐃᓐᓇᕐᓂ 

ᐃᓕᓐᓂᐊᕈᓐᓇᓲᖑᒻᒪᑕ 

ᐃᓱᒪᖅᓯᐅᑎᐅᓂᕋᖅᑕᐅᓗᑎᒃ ᑕᐃᒃᑯᐊ 

ᑭᒥᕐᕈᕙᓪᓕᐊᓕᕐᒥᒐᑦᑎᒍᑦᑕᐅᖅ ᐊᒥᓲᓐᖏᓐᓂᖅᓴᓂᒃ 

ᑕᐃᒃᑯᓂᖓ ᓂᕈᐊᖅᓯᓯᓂᖅᑕᐅᓗᑎᒃ ᒪᑯᐊ 

ᓈᓴᐅᓯᕆᔾᔪᑏᓪᓗ ᖃᓪᓗᓈᑎᑑᖓᔪ ᐃᓄᒃᑎᑑᖓᔪ 

ᐊᒻᒪᓗ ᑭᓪᓕᓯᓂᐊᕐᓂ ᒪᑯᐊ ᐊᖏᓪᓕᒋᒃᑲᓐᓂᕐᓗᑎ 

ᑕᒪᒃᑯᐊ ᐃᓱᒪᔅᓴᔅᓯᐅᕈᑎᒋᒃᑲᓐᓂᖅᑕᕗᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒃᐱᒃ, ᐄ 

ᑐᑭᓯᓇᖅᓯᕚᓪᓕᕐᒥᔪᕐᓕ ᑕᕝᕙᓃᒃᑲᑦᑕᐃ 

ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᕕᓐᓄᓪᓗ ᐱᔨᑦᓯᕈᑏᑦ 

ᐃᓕᓐᓂᐊᖅᑐᓕᕆᓂᒃᑯᓐᓂ G 8, ᑖᒃᑯᓇᓐᖓᑦ 

ᐱᔭᐅᔪᒪᔪᖅ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᐱᖅᑯᑎᒃᓴᖃᖅᑐᖓ ᐊᒥᓲᓐᖏᑦᑑᒐᓗᐊᓂᒃ ᑖᓐᓇ 

curriculum K-12 ᑕᓐᓇ ᒪᓕᒃᓘᒋᑦ ᓄᓇᕗᑦᓕᒫᒥ 

bilingual curriculum-ᖃᖅᐱᑖ? Compulsary-

ᖑᕚ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒪ ᐊᕐᕌᒍᑦ ᖃᑦᓯᑦ ᒪᕐᕉᒃ ᐊᓂᒍᖅᓯᒪᓕᖅᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓴᖅᑭᓚᐅᕐᒪᑦ, 

ᐃᓗᐊᓂ ᐅᖃᖅᓯᒪᖕᒪ ᐃᓕᓐᓂᐊᕇᖅᑐᒡᒎᖅ 

ᑕᑉᐸᐅᖓ ᖁᒃᑎᖕᓂᓕᖕᓄᑦ ᑐᐊᔪᓄᑦ ᒪᕐᕉᖕᓂᒃ 

ᐅᖃᐅᓯᖃᕐᓗᑎᒃ ᐱᔭᕇᓯᔭᕆᐊᖃᓛᖅᑐᑦ. ᑕᐃᒪ 

ᐱᒋᐊᓚᐅᕐᒪᑦ ᐊᕐᕌᒎᒃ ᒪᕐᕉᒃ ᐊᓂᒍᖅᑑᒃ 

ᐃᓕᓐᓂᐊᖃᖅᑕᓕᖅᖢᑎ ᐃᓄᒃᑎᑐ ᖃᓪᓗᓈᑎᑐᓪᓗ 

2019-ᖑᓕᖅᐸ ᐱᔭᕇᓯᓛᖅᑐᑯᓗᐃ ᑕᐃᒃᑯᐊ 

ᒪᕐᕉᖕᓂᒃ ᖃᐅᔨᒪᔭᕆᐊᖃᓛᖅᑐᑦ ᐅᖃᐅᓰᖕᓂᒃ, 

ᓲᕐᓗ ᒫᓐᓇ ᐱᒋᐊᕐᓗᒍ. ᑕᒪᓐᓇ ᐃᓗᓕᒋ 

ᐱᔭᕇᖅᑕᐅᖏᑦᑐᑦ ᓱᓕ ᐱᒋᐊᓕᓵᑐᓂ ᑕᑉᐸᐅᖓ 

ᖁᒃᑎᖕᓂᓕᖕᓄᑦ ᐱᖓᓱᒐᓚᖕᓄᑦ ᑎᑭᓯᒪᔪᑦ 

ᒪᕐᕉᖕᓂᒃ ᐅᖃᐅᓯᖃᕐᓗᑎᒃ 

ᐃᓕᓐᓂᐊᖃᑦᑕᕐᓂᐊᖅᑐᑦ, ᑕᑉᐸᐅᖓᓕᒫᖅ 

ᐋᕿᔅᓱᖅᑕᐅᓂᐊᖅᑐᑦ ᖁᒃᑎᖕᓂᓕᖕᓄᑦ ᑐᐊᔪᓄᑦ. 

 

ᐊᒻᒪ ᐅᖃᕈᒪᕗᖓ ᐃᒃᓯᕙᐅᑖᖅ, ᒫᓐᓇ ᑕᐃᒪ 

ᑲᑎᒪᕕᔾᔪᕐᓂᖅᐳᑦ ᓄᖅᑲᓚᐅᓐᖏᑦᑎᓪᓗᒍ  

ᑕᑯᒃᓴᐅᑎᒃᑎᓂᐊᕋᒃᑕ ᐃᓕᓐᓂᐊᕐᓂᕆᓕᔨᒃᑯᑦ 

ᐊᕙᓂ ᓱᕗᕐᖓᑦᑎᓐᓂ ᑖᒃᑯᓂᖓ 

ᓴᓇᔭᐅᕙᓪᓕᐊᔪᓂᒃ ᐃᓕᓐᓂᐊᕈᑎᒃᓴᓂᒃ 

ᑕᑯᓇᑦᑎᐊᕈᓐᓇᓛᕋᔅᓯᐅᒃ ᑕᐃᑲᓂ, ᒫᓐᓇ 

ᐅᖃᖅᐸᒌᖅᐳᖓᑦᑕ ᐃᑲᔫᑎᔪᓐᓇᕐᓂᐊᕐᒥᔪᖅ 

ᑕᒪᑐᒥᖓ ᑐᑭᓯᓇᕈᑎᕙᓪᓕᐊᓂᐊᖅᑐᒥᒃ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᒥᔅᑕ 

ᑰᓕ. 

 

ᑰᓕ: ᖁᔭᓐᓇᒦᒃ ᓴᓚᒥᒋᓪᓗᒍ ᐱᐅᒋᔭᕋ, ᑭᓯᐊᓂ 

ᐆᒥᖓ ᐊᐱᖅᑯᑎᒃᓴᖃᒃᑲᓐᓂᖅᑐᖓ ᓲᖅ ᑕᐃᒃᑯᐊ 

ᐃᓄᐃᑦ ᑕᐅᕗᖓ ᐃᓕᓐᓂᐊᕆᐊᖅᑐᑦ 

ᐃᓕᓐᓂᐊᓕᓲᕈᑎᒃ ᐃᓄᒃᑎᑑᖃᑦᑕᓚᐅᕐᓗᑎᒃ grade 

3-ᑕᐅᕙᓃᓕᖅᐸᓪᓕᐊᒍᑎ ᐅᖓᑖᓂ bilingual-

ᖑᖅᐸᓪᓕᐊᓗᓂ, ᑖᓐᓇ ᑐᑭᓯᓇᖅᑑᔮᑦᑎᐊᖅᖢᓂ. 

ᑕᐃᒪᓕ ᐃᓅᓐᖏᒃᑯᓂᓕ ᑕᐃᒪᐃᒐᔭᕆᕚ? 

(ᑐᓵᔨᑎᒍᑦ) ᐱᔭᕆᐊᖃᕐᓂᐊᕐᒥᔪᖅ 

(ᑐᓵᔨᒃᑰᕈᓐᓃᖅᑐᖅ) ᐃᓅᖏᑦᑐ ᐃᓄᒃᑎᑐ 

ᐃᓕᑦᑎᓯᒪᖃᑕᐅᓗᓂ ᑭᓯᐊᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᑕᐃᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᐃ ᒪᓕᒡᓗᒋ 

ᐄ, ᖁᔭᓐᓇᒦᒃ ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐋᕆᐊᒃ, ᐊᑎᕐᒥ 

ᐃᓵᒃᓯᒪᔪᒃᑕᖃᕈᓐᓃᖅᑐᓂᒃ ᑖᒃᑯᓄᖓ 

ᐃᓕᓐᓂᐊᕈᑎᔅᓴᓄᑦ ᐱᔨᑦᑎᕋᐅᑏᑦ. Curriculum 

School Services. ᐃᓕᓐᓂᐊᖅᑐᓕᕆᓂᖅ. 

Branch Summary. ᑮᓇᐃᔭᑦ ᐊᑐᖅᑕᐅᔪᒪᔪᑦ 

$18,675,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᐃᖅᑲᓇᐃᔮᖅ 

ᐃᓕᓐᓂᐊᓕᕋᑖᖅᑐᓄᓪᓗ ᐱᔨᑦᑎᕈᑏᑦ. Branch 

Summary. ᐃᓕᓐᓂᐊᖅᑐᓕᕆᓂᒃᑯᓐᓄᑦ. ᑖᒃᑯᓇᓂ 

ᐊᑐᖅᑕᐅᔪᒪᔪᖅ $44,569,000. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕐᕕᒋᖅᑲᐅᒐᒃᑯ ᑖᒃᑯᐊ 

ᐃᓕᓐᓂᐊᕐᓂᐊᓕᓵᖅᑐᓄᑦ ᐱᔨᑦᑎᕋᐅᑏᑦ. ᑖᓐᓇ 

ᒪᑐᐃᖅᓯᔾᔪᑎᖓᓂ ᐅᖃᖅᑲᐅᒻᒪᑦ ᑕᒪᓐᓇ 

ᐃᓅᓯᓕᒫᒧᑦ ᐃᓕᓐᓇᕐᒪᑦ, ᑖᒃᑯᐊ ᒥᔅᑕ ᐲᑕᓴᓐ 

ᐅᖃᐅᓯᕆᓚᐅᕐᒥᔭᖓ ᑮᓇᐅᔭᖅᑑᑎᖅᓴᓂᒃ 

ᐅᖃᐅᓯᖃᖅᓱᓂ, ᑕᒪᓐᓇ ᐊᔭᐅᖅᑕᐅᖁᓪᓗᒍ 

ᐃᓕᓐᓂᐊᕐᓂᖅ ᑖᒃᑯᐊ ᑐᕌᒐᕆᓗᒋᑦ ᒪᒃᑯᑦᑐᑦ. 

ᐅᖃᖅᓯᒪᔪᖓ ᑕᒪᒃᑯᐊ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ ᑲᒪᒋᔭᖃᕐᓂᖏᓐᓂ 

ᐱᓕᕆᐊᖃᕐᓗᑎᑦ ᑕᒪᒃᑯᓂᖓ 

ᐃᓕᓐᓂᐊᕈᑕᐅᓂᐊᖅᑐᓂ ᐃᓕᓐᓂᐊᕐᓂᐊᓕᓵᖅᑐᓄᑦ 

ᐱᓕᒻᒪᒃᓴᐅᑎᓂᒃ. ᑕᒪᓐᓇ ᐊᔾᔨᒋᓐᖏᓚᐅᒃ 

ᐃᓕᓐᓂᐊᓕᓵᖅᑐᑦ ᐃᓕᓐᓂᐊᕈᑎᖓᓐᓂᒃ? 

 

ᖃᐅᔨᒪᒐᒪ ᑖᒃᑯᐊ ᐸᐃᕆᕖᑦ 

ᐃᓱᒫᓘᑎᐅᖃᑦᑕᖅᓯᒪᒻᒪᑕ ᑖᒃᑯᐊ 

ᐱᒋᐊᕐᕕᐅᓗᐊᕋᓗᐊᕐᖓᑕ ᐃᓕᑉᐸᓪᓕᐊᓂᕋᓛᒧᑦ. 

ᑕᐃᒃᑯᐊ ᓄᓇᖃᖅᑳᖅᓯᒪᔪᓄᑦ ᓯᕗᒧᐊᑉᐸᓪᓕᐊᒍᑏᑦ 

ᐊᒻᒪᓗ ᐃᓕᓐᓂᐊᓕᓵᖅᑐᓄᑦ. ᑖᒃᑯᐊᓕ ᑭᓱᓂᒃ 

ᐃᓕᓐᓂᐊᕐᓂᐊᓕᓵᖅᑐᑦ ᐱᓕᒻᒪᒃᓴᒍᑎᖃᖃᑦᑕᕐᖓᑕ 

ᓲᕐᓗ ᖁᕝᕙᐸᓪᓕᐊᖁᓪᓗᒋᑦ ᐃᓕᒍᓐᓇᕐᓂᖏᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ ᒥᑭᓛᓄᑦ 

ᐃᓕᓐᓂᐊᕆᐊᓛᖅᑐᓄᑦ ᐃᓄᑦᑎᑐᑦ ᐃᓄᐃᑦ 

ᐅᖃᐅᓯᖏᓐᓂᒃ ᐊᒻᒪᓗ ᐃᓕᖅᑯᓯᖏᓐᓂ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᑖᒃᑯᓄᖓ (ᑐᓵᔨᑎᒍᑦ)  

ᐃᓕᓐᓂᐊᓕᓐᖏᑑᓂᕋᑖᖅᑕᖓ (ᑐᓵᔨᒃᑰᕈᓐᓃᖅᑐᖅ) 

ᐊᐱᕆᔪᖅ, ᑖᒃᑯᐊ ᐃᓄᐃᑦ ᐃᓕᖅᑯᓯᖏᓐᓂ 

ᐅᖃᐅᓯᖏᓐᓂᓪᓗ ᐃᓕᓐᓂᐊᕆᐊᖃᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ $1.6 ᒥᓕᐊᓐ ᐱᑕᖃᖅᑎᑕᐅᓂᐊᖅᑐᑦ. 

ᑖᒃᑯᐊ ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓅᓂᐊᖅᑑᑦ 

ᐊᑐᖅᑕᐅᓂᐊᕐᓗᑎᑦ ᐃᓕᓐᓂᐊᕐᓂᐊᓕᓵᖅᑐᑦ 

ᐱᓕᒻᒪᒃᓴᖅᑕᐅᑎᓪᓗᒋᑦ? 

ᐃᓕᓐᓂᐊᓕᓵᖅᑐᓄᓪᓘᓐᓃᑦ ᐅᕝᕙᓘᓐᓃᑦ 

ᐸᐃᕆᕕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᑖᒃᑯᓄᖓ 

ᐃᓕᓐᓂᐊᕐᓂᐊᓕᓵᖅᑐᓄᑦ ᐱᓕᒻᒪᒃᓴᐅᑕᐅᔪᑦ 

ᐃᓕᓐᓂᐊᓕᖅᑐᓂᐅᓐᖏᑦᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐱᔾᔪᑎᒋᔭᒻᒪ ᐃᓚᖓᑦ, ᐅᖃᐅᓯᖃᕋᕕᑦ 

ᑖᒃᑯᐊ ᐃᓕᓐᓂᐊᕐᓂᐊᓕᓵᖅᑐᑦ 

ᐱᓕᒻᒪᒃᓴᖅᑕᐅᓂᖏᓐᓂ ᑖᒃᑯᐊ ᐸᐃᕆᕕᓐᓄᑦ 

ᐃᓚᒋᔭᐅᒻᒪᑕ. ᓄᓇᓕᓕᒫᓪᓗ 

ᐸᐃᕆᕕᖃᐅᓕᖅᓱᑎᑦ. 

 

ᑖᒃᑯᐊ ᐃᓱᒫᓘᑎᒋᔭᐅᖃᑦᑕᖅᓯᒪᒻᒪᑕ ᐸᐃᕆᕖᑦ 

ᓄᓇᓕᓐᓂ, ᐱᖓᓲᒻᒪᑕ ᓄᓇᓕᖁᑎᒃᑲ, ᐃᓚᖓ 

ᐸᐃᕆᕕᖃᖅᓱᓂ ᑖᓐᓇᓗ ᐊᐅᓚᑦᓯᐊᖅᑐᓂ  

ᑐᓴᖅᑕᒃᑯᑦ ᑭᓯᐊᓂ ᑖᒃᑯᐊ ᒪᕐᕉᒃ 

ᐱᔭᕆᐊᑐᔪᒃᑰᕈᑎᖃᕐᒪᑦ ᐃᒡᓗᖓ ᐱᔾᔪᑎᒋᓪᓗᒍᓗ 

ᐊᒻᒪᓗ ᐱᔾᔪᑎᖃᖅᑐᓯ 

ᐃᓕᓐᓂᐊᖅᓯᒪᒋᐊᖃᕐᓂᖏᓐᓂ.  

 

ᑕᐃᒪᓕ ᐊᐱᖅᑯᑎᒋᕙᕋ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᕐᓂᐊᖅᑲᑦ 

ᐱᓕᕆᖃᑎᖃᕐᓗᑎᑦ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᓐᓂ ᑕᒪᒃᑯᐊ 

ᐸᐃᕆᕕᖃᓐᖏᑦᑐᑦ ᖃᓄᖅ ᓴᖅᑭᑎᑦᑎᒍᓐᓇᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᔾᔨᒌᓐᖏᑦᑐᓂᒃ ᐅᖃᓪᓚᕋᑖᕐᒪᑦ ᓇᓕᐊᒃ 

ᑭᓱᓪᓚᑦᑖᒥᒃᒧ ᐊᐱᕆᒻᒪᑦ ᐊᐱᕆᑲᐃᓐᓇᓚᐅᕐᓚᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓪᐊᑦ. ᑐᑭᓯᓇᖅᓯᑎᒃᑲᓐᓂᓚᐅᕈᒃ ᐊᐱᖅᑯᑎᒃᓴᐃᑦ 

 

ᐃᐊᓕᐊᑦ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᒃᑲᓂᕐᓗᖓ, ᑖᒃᑯ $1.6 ᒥᓕᐊᓐ ᑖᒃᑯᐊ 

ᓄᓇᓖᑦ ᐃᓕᓐᓂᐊᖅᑐᓕᕆᔨᖓᓐᓅᖓᒻᒪᑦ, ᑖᒃᑯᐊ 

ᐃᓕᓐᓂᐊᓕᓵᖅᑐᓅᖓᖏᒻᒪᑕ. ᑭᓱᓄᑦ 

ᐊᑐᕐᓂᐊᕐᒪᖔᑦ ᐅᖃᕈᓐᓇᖅᐲᑦ? 

ᐃᓕᓐᓂᐊᕐᕕᓐᓂ ᐊᑐᖅᑲᑕᐅᓂᐊᖅᐹᑦ ᐅᕝᕙᓘᓐᓃᑦ 

ᐸᐃᕆᕕᓐᓅᓂᐊᖅᐸᑦ? ᐅᕝᕙᓘᓐᓃᑦ 

ᐃᓚᒋᐊᕈᑕᐅᕙᑦ ᐃᓕᓐᓂᐊᕐᓂᐊᓕᓵᖅᑐᓄᑦ 

ᐱᓕᒻᒪᔅᓴᐅᑎᒋᔭᐅᔪᓄᑦ? ᑕᒪᓐᓇ 

ᓇᓗᓇᐃᖅᓯᒪᓪᓗᐊᖏᒻᒪᑦ ᑖᓐᓇ $1.6 ᒥᓕᐊᓐ 

ᑭᓱᒧᑦ ᐊᑐᕐᓂᐊᕐᓂᖓᓂᑦ ᐊᒻᒪᓗ ᒥᓂᔅᑕ 

ᐅᖃᖅᓯᒪᓪᓗᓂ ᑖᓐᓇ ᐃᓕᓐᓂᐊᓕᓵᖅᑐᓄᑦ 

ᑐᕌᖓᓐᖏᓐᓂᕋᖅᑐᒍ ᑖᓐᓇ ᐊᖏᔪᑲᓪᓚᐅᒻᒪᑦ. 

ᐅᖃᕈᓐᓇᖅᑲ ᑭᓱᓄᑦ ᐊᑐᖅᑕᐅᒻᒪᕆᓐᓂᐊᕐᒪᖔᑦ? 

ᖁᕕᐊᓇᕋᔭᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓪᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᖅᑕᐅᔭᕆᐊᓖᑦ ᐃᓕᓐᓂᐊᕐᕕᐅᑉ 

ᐃᓗᐊᓄ ᐃᓯᓚᐅᖏᑎᓪᓗᒋᑦ ᑐᕌᖓᔪᑦ. 

ᐊᔾᔨᒌᖏᒻᒪᑕ ᐃᓕᓐᓂᐊᕐᕕᐅᖃᑦᑕᕈᓐᓇᓂᐊᖅᑐᑦ. 

ᐊᒻᒪ ᑖᒃᑯᐊ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᓄᓇᓕᓐᓂ 

ᐱᓕᕆᓗᐊᓐᖑᐊᖃᑦᑕᕐᒥᔪᑦ. (ᑐᓵᔨᑎᒍᑦ) ᑖᓐᓇ 

ᐱᓕᕆᕕᐅᔪᖅ ᐊᑐᓕᖁᔨᕗᑦ ᑖᒃᑯᐊ ᓄᓇᓖᑦ 

ᐃᓕᓐᓂᐊᖅᑐᓕᕆᔨᖏᑦ ᐱᓕᕆᖃᑎᖃᕐᓗᑎᑦ 

ᑖᒃᑯᓂᖓ ᑲᒪᖃᑦᑕᖅᑐᓂ ᐃᓕᓐᓂᐊᕐᓂᐊᓕᓵᖅᑐᑦ 

ᐱᓕᒻᒪᓴᖅᑕᐅᓂᖏᓐᓄᑦ. ᑖᒃᑯᐊ ᐊᔾᔨᒌᖏᑦᑐᒥᑦ 

ᓱᓇᒥᑦ ᖃᐅᓯᐅᒋᐊᖃᓪᓚᕆᑦᑐᒥᑦ. ᑖᓐᓇ ᑐᒡᓕᕋ 

ᐅᖃᖅᑎᓐᓂᐊᕋᒃᑯ ᑐᑭᓯᒋᐊᕈᑎᒃᓴᑲᓐᓂᕐᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᓂᔅᑕ 

ᑐᖏᓕᖓ, ᒥᔅ ᐅᑉᐱᒃ 

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $1.6 

ᒥᓕᐊᓐ ᑐᓂᔭᐅᓲᑦ ᓄᓇᓕᓐᓄᑦ ᑲᑎᒪᔨᐅᔪᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ. ᑕᐃᒃᑯᐊ ᐸᕐᓇᐅᑎᓂᑦ 

ᑐᒃᓯᕋᐅᑎᓂᑦ ᑐᓂᓯᓯᓲᑦ ᐅᕙᑦᑎᓐᓂᑦ, ᑕᐃᒃᑯᐊ 

ᒪᓕᒐᕋᓛᑦ ᐱᔭᕇᖅᑕᐅᒐᓱᓐᓂᖏᓐᓂ, ᖃᓄᖅ 

ᑮᓇᐅᔭᓂᑦ ᐊᑐᕐᓂᐊᕐᒪᖔᑕ ᐊᒻᒪ ᑭᒃᑯᓐᓂ 

ᐱᓕᕆᖃᑎᖃᓂᐊᕐᒪᖔᑕ ᓄᓇᓕᓐᓂ 

ᓴᖅᑭᔮᖅᐸᒌᑦᑐᓂ. 

 

ᓱᕈᓯᓛᓕᕆᓂᕐᒧᑦ ᑐᕌᖓᔪᒥᑦ ᓴᖅᑭᔮᖅᑐᖃᒃᐸᒌᖅᑲᑦ 

ᑕᐃᒃᑯᓄᖓ ᐃᓚᐅᖃᑕᐅᒍᓐᓇᕆᓪᓗᑎᑦ. 

ᐊᓯᖏᓐᓂᓘᓐᓃᑦ ᓄᑖᓂᑦ ᓴᖅᑭᑎᑦᑎᔪᒪᑉᐸᑕ 

ᓴᖅᑭᑎᑦᑎᒍᓐᓇᕆᓪᓗᑎᑦ ᐃᓕᓐᓂᐊᕐᕕᐅᑉ ᐃᓗᐊᓂ, 

ᑖᒃᑯᐊ ᑕᐃᒪᓐᓇ ᐃᓱᒪᖅᓱᖅᑐᑦ. ᒪᕐᕉᓂᒃ 

ᐃᖅᑲᓇᐃᔭᖅᑎᖁᑎᖃᓕᖅᑐᒍᑦ ᒫᓐᓇ 

ᐸᕐᓇᐅᑎᓕᐅᖅᐸᓪᓕᐊᔪᑦ ᐊᒻᒪ ᐸᕐᓇᐸᓪᓕᐊᔪᓂᑦ  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᔪᓐᓇᕋᔭᖅᑐᓂ ᓄᓇᓕᓐᓂ 

ᐃᑲᔫᑕᐅᓂᐊᖅᑐᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᓄᓇᓕᓐᓃᑦᑐᓂᑦ. 

 

ᑭᓯᐊᓂ ᒫᓐᓇ ᑐᒃᓯᕋᐅᑎᐅᖅᑳᖑᔪᒃᑯᑎᒍᑦ ᒫᓐᓇ 

ᐱᓕᕆᐊᖃᑲᐃᓐᓇᖅᑐᒍᑦ ᑭᓱᒥᑦ ᑮᓇᐅᔭᒥᑦ 

ᐊᑐᕋᔭᕐᒪᖔᑕ ᑭᓱᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐱᓕᕆᐊᕆ.ᔭᐅᓂᐊᖅᐳᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ 

ᐱᓕᕆᐊᕆᓂᓐᐊᖅᑕᖏᓐᓂ ᐃᓕᓐᓂᐊᕐᕕᐅᑉ 

ᐃᓗᐊᓂ ᐃᖅᑲᓇᐃᔭᖅᑎᖃᕐᓗᑎᓪᓗ 

ᐊᑭᓕᖅᓱᖅᑕᐅᔪᓂᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᒃᑯᖏᓐᓂ 

ᐅᕝᕙᓘᓐᓃᑦ ᐃᓕᓴᐃᔨᒃᑯᑦ 

ᑮᓇᐅᔭᖅᑖᕈᑎᒋᖃᑦᑕᖅᑕᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓪᐊᑦ. ᒥᓂᔅᑕ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓱᒪᖅᓲᑎᒋᔭᐅᔪᑦ ᓇᒥ 

ᐃᓕᓐᓂᐊᖅᑐᓕᕆᔨᒃᑯᑦ ᓇᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐋᖅᑭᑦᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᖓ ᐊᐱᕆᒍᒪᔭᕋ ᑖᒃᑯᐊ 

ᐅᓪᓛᕈᒻᒥᑕᕈᑕᐅᖃᑦᑕᖅᑐᑦ ᐃᓕᓐᓂᐊᕐᕕᓐᓂ 

ᑕᕝᕙᓂ ᑮᓇᐅᔭᑦ ᐅᖃᐅᓯᕆᔭᐅᑎᓪᓗᒋᑦ 

ᐅᖃᓚᐅᕐᒪᑦ ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᐅᓪᓗᕈᒥᑕᕈᑕᐅᖃᑦᑕᓂᐊᖅᑐᓂᓪᓗ, ᓲᕐᓗ 

ᐃᓕᓐᓂᐊᓕᓵᖅᑐᑦ 12-ᒧ ᑎᑭᓪᓗᒍ ᐋᒪᐃ 

ᖃᐅᔨᒪᖏᑦᑐᖓ. ᑮᓇᐅᔭᓂᑦ ᐱᑕᖃᕐᒫᑦ ᑖᒃᑯᐊ  

ᐊᐅᓚᑕᐅᒍᓐᓇᖁᓪᓗᒍ 

ᐅᓪᓛᕈᒻᒥᑕᖅᑎᑦᑎᖃᑦᑕᕐᓂᖅ? 

 

ᓄᓇᓕᓐ ᐱᖓᓱᓂᑦ ᑭᒡᒐᑐᖅᑕᕋᓂ 

ᐅᓪᓛᕈᒻᒥᑕᖅᑎᑕᐅᖃᑦᑕᕐᒪᑕ 

ᐊᑭᓕᖅᑐᒐᐅᓐᖏᓪᓗᑎᓪᓗ ᐃᑲᔪᖃᑦᑕᖅᑐᑎᒃ 

ᑕᒪᒃᑯᐊ ᑮᓇᐅᔭᖅᑐᖅᐸᓪᓕᐊᑐᐃᓐᓇᖅᑎᓪᓗᒋᑦ 

ᓂᖀᑦ ᑮᓇᐅᔭᖅᑖᖃᑦᑕᖏᒻᒪᑕ ᓲᕐᓗ ᒐᕙᒪᒃᑯᓐᓂᑦ 

ᑖᒃᑯᓇᓐᖓᑦ 

ᓯᕗᓂᒃᓴᑦᑎᐊᕆᓂᖅᓴᒨᖓᓂᕋᖅᑕᐅᔪᓂᑦ 

ᐱᑎᑕᐅᖔᖃᑦᑕᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ. 

ᐃᒻᒪᖃ ᓇᓗᓇᐃᔭᕐᕕᐅᔪᓐᓇᕈᒪ ᑕᒪᑐᒪ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᓕᓵᖅᑐᓂᒃ 12-ᓄᑦ ᐊᑖᓃᑦᑐᖅ. 

ᐊᔾᔨᒌᓐᖏᑦᑐᓂᒃ ᐅᓪᓛᕈᕐᓂᓴᕐᓂᕐᒧᑦ ᐅᕝᕙᓘᓐᓃᑦ 

ᑕᒧᔪᒐᐃᑦ ᓴᖅᑭᑕᐅᕙᑦᑐᑦ ᑕᒪᒃᑯᐊ ᐃᓕᓐᓂᐊᕐᕕᐅᑉ 

ᐃᓗᐊᓂ ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑖᕐᕕᓐᓂᑦ 

ᐱᔭᐅᓇᓱᓲᑦ. ᓲᕐᓗ ᑕᐃᓐᓇ ᐅᖃᐅᓯᕆᕋᑖᕐᒥᔭᖓ 

ᓂᕈᐊᖅᑕᐅᖃᑎᒋᓯᒪᔭᖓ (brighter futures)-

ᖑᓂᕋᕋᑖᖅᑕᖓ ᑕᐃᒃᑯᐊᓗ ᐊᒻᒪᓗ ᐊᓯᖏᑦ.  

 

(ᑐᓵᔨᑎᒍᑦ) ᐃᑲᔪᖃᑦᑕᕋᑦᑕ ᑕᒪᒃᑯᓂᖓ ᓄᓇᓕᓐᓂ 

ᐱᒋᐊᖅᑕᐅᔪᓂᑦ ᐱᓕᕆᐊᓂᒃ 

ᐃᓕᓐᓂᐊᕈᑎᖃᕐᓂᐊᖅᐸᑕ ᐃᓄᓕᕆᓂᐊᖅᐸᑕᓗ 

ᑕᒪᒃᑯᐊ ᐱᓕᕆᐊᕆᔭᐅᔪᑦ ᓲᕐᓗ 

ᓂᕆᑎᑦᑎᑦᑎᐊᖃᑦᑕᓂᐊᖅᐸᑕ ᐃᓕᓐᓂᐊᕈᑎᓄᑦ 

ᑲᑎᓐᖓᓗᑎᒃ ᐱᓕᕆᐊᖑᔭᐅᖃᑦᑕᖅᑐᑦ. 

ᐅᓪᓛᕈᒥᑕᖅᑎᑦᑎᓂᖅ ᐊᒻᒪᓗ 

ᑕᒧᓗᖃᑦᑕᖅᑎᑦᑎᓂᖅ ᑖᒃᑯᓇᓐᖓᑦ ᐊᓯᖏᓐᓂᑦ 

ᑮᓇᐅᔭᑦ ᐱᔭᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪ $1.6-ᒥᓕᐊᓐ ᑖᒃᑯᐊ ᓲᕐᓗ ᓱᕈᓯᓛᓄᑦ 

ᐊᑐᖅᑕᐅᖃᑦᑕᖅᑐᑦ ᐅᓪᓛᕈᒥᓴᕈᑕᐅᖃᑦᑕᖅᑐᓪᓗ. 

ᑖᓐᓇᖃᐃ ᒥᓂᔅᑕ ᑕᒪᑉᑕᒥᑦ ᒪᓕᑦᑐᔅᓴᐅᒪᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᓐᓂ ᑐᒃᓯᕋᖃᑦᑕᕐᒪᑕ 

ᐃᒪᓐᓇᐃᓕᐅᕈᒪᓪᓗᑎᒃ ᓱᕈᓯᓛᓄᑦ ᑕᐃᒪᓐᓇ 

ᐅᓪᓛᕈᒥᑕᕈᑎᒃᓴᓂᓪᓗ ᓄᓇᓕᓐᓂᒥᐅᑕᐅᔪᑦ 

ᑕᐃᒪᓐᓇ ᑲᒪᒋᔭᖃᖃᑦᑕᖅᑐᑎᒃ 

ᓄᓇᓕᓐᓂᒥᐅᑕᐅᔫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᖏᖅᐳᖓ ᑕᐃᒪᓐᓇᐃᑦᑐᖅ ᐊᒻᒪᓗ 

ᑐᓂᔭᐅᕙᑦᑐᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᖏᖅᑕᐅᔾᔪᑎᒃᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐊᑎᖁᑎᖃᕈᓐᓃᕋᒪ ᑕᕝᕙᓂ ᐃᖅᑲᓇᐃᔮᑦ 

ᐃᓕᓐᓂᐊᓕᕋᑖᖅᑐᓄᑦ ᐱᔨᑦᑎᕋᐅᑏᑦ ᐅᓄᕐᓂᖏᑦ 

$44, 569,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ G-10. ᑖᓐᓇ 

ᖃᐅᔨᓴᐅᑦ ᐃᓕᓴᕆᓚᐅᕐᓂᐊᕋᒃᑯ ᒫᓐᓇᒧᑦ 

ᒥᓂᔅᑕᒧᑦ (report)-ᒍᓐᓇᖅᓯᖅᑰᕋᒪ ᑖᒃᑯᐊ 

ᑲᑎᒪᑐᐃᓐᓇᓚᐅᖅᑎᓪᓗᑕ ᑲᑎᒪᓂᕆᓵᖅᑕᕗᑦ 

ᑕᕝᕗᖓ ᐃᓱᓕᓚᐅᐱᓪᓚᑐᐃᓐᓇᕐᓂᐊᖅᑕᕋ ᐊᒻᒪᓗ 

ᑲᔪᓯᒋᐊᕈᑦᑕ ᑕᕝᕗᖓ G-10-ᒧᑦ ᐱᒋᐊᕐᓂᐊᖅᐳᖓ. 

ᒫᓐᓇ ᓇᖏᖅᓯᓂᐊᓕᕋᒪ ᑖᓐᓇ ᐅᖃᖅᑎᑦᑎᔨ  

ᐅᓂᒃᑳᕐᕕᒋᓂᐊᕋᒃᑯ ᑲᑎᒪᓂᕆᔭᑦᑎᓐᓂᑦ. ᑖᒃᑯᐊ 

ᐅᑯᐊ ᐃᑲᔪᐊᓪᓚᓚᐅᒃᑭᑦ ᐊᓂᑎᓪᓗᒋᑦ 

ᐊᕝᕕᐊᕆᓕᕋᒃᑭᓈᓯᑦ ᐊᕐᕙᐃᖅᑕᐅᓵᕐᓕᑦ.  

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ ᐃᖅᓱᖅᑏ. 

ᐃᖏᒋᑦᑎ.  ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑖ 21. 

ᑲᑎᒫᓂᓐᓂᕐᒧᑦ ᐅᓂᒃᑳᕐᓂᖅ. ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᒃᑯᐊ ᑲᑎᒪᑐᐃᓐᓇᖅᑎᓪᓗᑕ ᑲᒪᒋᓚᐅᕋᑦᑎᒍ 

ᐱᖁᔭᒃᓴᖅ 24 ᐊᒻᒪᓗ ᐱᖁᔭᒃᓴᖅ 35 ᐊᒻᒪᓗ 

ᐅᖃᖅᑎᑦᑎᔩ, ᐅᓂᒃᑳᕈᒪᕗᖓ ᑖᓐᓇ ᐱᖁᔭᒃᓴᖅ 

35 ᒫᓐᓇ ᑲᑎᒪᔾᔪᑎᔅᓴᑦᑎᓐᓄᐊᖅᑕᐅᔪᓐᓇᖅᓯᔪᖅ 

ᐱᖓᔪᖓᓐᓄᑦ ᐅᖃᓕᒫᖅᑕᐅᓂᐊᕐᒪᑦ. ᐊᒻᒪ 

ᐅᖃᖅᑎᑦᑎᔩ, ᐱᒋᐊᖅᑎᑦᑎᔪᒪᕗᖓ ᑖᒃᑯᐊ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᑖᒃᑯᐊ 

ᑲᑎᒪᔾᔪᑎᒋᓵᖅᑕᖏᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑕᐃᒪ ᐱᖁᔨᕗᖔᖅᑐᖃᕐᒪᑦ. 

ᑐᒡᓕᖅᑕᐅᓖ? ᒥᔅᑕ ᓯᐅᑦᓴᒃ. ᐱᖁᔨᕗᖔᕈᑦ 

ᓈᒻᒪᑦᑐᖅ. ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᖃᖅᐸᑦ? 

ᑲᔪᓯᕗᖅ. 

 

ᑕᐃᒪ ᑲᔪᓯᒋᐊᕐᓗᑕ ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 22: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 35 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᒻᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ 

ᑲᖏᖅᖠᓂᕐᒥ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 

35 ᑖᓐᓇ ᑎᐹᓐᓄᑦ ᑖᒃᓰᔭᐃᔭᕈᑎᔅᓴᐅᓂᐊᖅᑐᖅ 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᖓ ᓈᒻᒪᒻᒪᑦ. ᐱᖁᔨᕗᖔᒧᑦ 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓗᑦᑖᑦ? ᓈᒻᒪᓴᓐᖏᑦᑐᑦ?  



ᕿᑎᖅᑰ, ᕕᕝᕗᐊᕆ 23, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᕐᕉᒃ ᓈᒻᒪᓴᓐᖏᑦᑑᒃ. ᐱᖁᔨᕗᖔᕈᑦ ᑖᓐᓇ ᑲᔪᓯᕗᖅ, 

ᑖᓐᓇ 35 ᐊᖏᖅᑕᐅᒍᓐᓇᖅᓯᓪᓗᓂ ᒪᓕᒐᒃᓴᖅ.  

 

23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᑦ ᕕᕗᐊᕆ 24.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 34 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑏ. 

ᑲᑎᒫᓂᒃᐳᒍᑦ. ᑕᓪᓕᒥᕐᒥ, ᕕᕗᐊᕆ 24, 9-ᒧᐊᖅᐸᑦ 

ᑲᑎᒪᓂᐊᕐᓗᑕ ᐅᓪᓛᒃᑯᑦ. ᖃᐅᑉᐸᑦ ᑕᑯᓂᐊᖅᐳᒍᑦ.  

 

ᐃᖅᓱᒃᑏ.  

 

>>ᓄᖅᑲᖅᑐᑦ 18:08ᒥ



 

 

 


